
1 – Þingsetning 

Guðni Halldórsson, formaður LH  

Þingsetningarræða Guðna 

Ágætu þingfulltrúar, stjórn LH, starfsmenn þings og aðrir gestir.  

Ég býð ykkur öll hjartanlega velkomin á þetta 64. landsþing okkar hestamanna.  

Mig langar að byrja á að þakka hestamannafélaginu Borgfirðingi fyrir heimboðið og þessar 

glæsilegum móttökur. Mér finnst sérstaklega gaman að fá að vera hér í mínu héraði og mínu 

hestamannafélagi sem ég er í, ásamt hestamannafélaginu Herði. Ég tel rétt að við byrjum á 

að gefa forsvarsmönnum Borgfirðings gott klapp.  

Ég vona og teysti að fram undan sé gott, skemmtilegt og gagnlegt þing fyrir okkur hestafólk 

og að skoðanaskipti verði jákvæð og málefnaleg. Vonandi gefst okkur tími til að ræða 

mikilvæg mál af dýpt og komast að sameiginlegri niðurstöðu á sem flestum sviðum en fyrst og 

fremst að hafa gaman og kynnast. 

Við værum ekki hér og LH ekki það glæsilega íþróttasamband sem það er í dag ef ekki væri 

fyrir þau sem á undan okkur eru gengin og lögðu grunninn. Á árinu féllu margir góðir og 

gegnir félagsmenn frá. Ég vill biðja þingheim um að rísa úr sætum og minnast þeirra félaga 

okkar sem létust á árinu. 

Takk fyrir. 

Ég hélt erindi þar sem ég talaði máli okkar hestafólks á umferðaþingi fyrr í mánuðinum. 

Fundarstjóri umferðarþings, Ástráður Haraldsson ríkissáttasemjari hóf þingið á því að biðja 

fundargesti um að rísa úr sætum og syngja saman eitt lag. Sagði hann þetta góða tækni þar 

sem það væri mun erfiðara að rífast eða vera reiður út í fólk sem maður væri nýbúinn að 

syngja með. Ég hef beðið nokkra valinkunna söngmenn úr röðum þinggesta að koma hér á 

svið og leiða söng og bið þinggesti um að rísa aftur úr sætum og taka vel undir. Þetta eru þeir 

 

Hákon Hákonarson úr Herði, Sveinn Heiðar úr Sörla, Lárus Hannesson úr Snæfellingi, 

Erlendur Árnason úr Geysi, Örn Viðar úr Létti og Árni Geir úr Spretti. 

Fjöldsöngur fer fram laginu ”Ég er kominn heim” og salurinn tekur afar vel undir. 

Guðni þakkar söngvurunum vel fyrir og tekur fram að þetta hafi verið algjörlega óæft og fer 

síðan beint yfir í að kynna næsta dagskrárlið. 

2 – Kosning þingforseta og þingritara 

Það er stungið upp á Valdimar Leó Friðrikssyni sem þingforseta og Elísabetu Eir 

Garðarsdóttur sem þingritara.  

Þingheimur samþykkti kjörin á þessum tveimur einstaklingum í þessi mikilvægu embætti með 

lófaklappi. Þar með leggur Guðni völdin í hendur þingforseta. 



3 
 

Valdimar tekur nú við og tekur fram að eitthvað hafi hann nú líklega gert rétt þar sem hann sé 

að gera þetta í fimmta sinn. Þar næst ber hann upp kveðju frá Grétari Pálssyni sem hefur verið 

með honum á fyrri þingum en forfallaðist því miður vegna veikinda. 

Valdimar tilkynnir að síðasti möguleiki á því að skila inn kjörbréfum eða umboðum er til 

kl.13:40 og fer svo næst yfir reglur eins og að reykingar séu bannaðar við skólann, þar sem 

þingið fer fram, og að upptökur og streymi er ekki leyfileg án samþykkis. Hann tilkynnir 

einnig að það sé einn diktafónn í gangi sem eingöngu er fyrir ritara til að bæta við skýrslu eða 

fundargerð ef þess þarf. 

3 – Æskulýðsbikar LH afhentur 

Þingforseti tilkynnir þriðja lið þingdagskrár sem er afhending á æskulýðsbikar LH 

Fyrir hönd æskulýðsnefndar er það Linda Björgvinsdóttir sem afhendir Æskulýðsbikar LH í 

stað Dagbjartar Huldu Guðbjörnsdóttur, formanns æskulýðsnefndar sem er stödd erlendis. 

Ræða Lindu Björgvinsdóttur 

Forseti, góðir þingfulltrúar 

Þar sem formaður æskulýðsnefndar LH gat ekki verið hér í dag, þar sem hún ásamt fleirum 

nefndarmönnum LH sem einnig sitja í nefndum FEIF er stödd í Frankfurt á fundarhelgi 

fastanefnda FEIF er ég hér sem fulltrúi æskulýðsnefndar til að afhenda æskulýðsbikar LH.  

 

Hinn eftirsótti Æskulýðsbikar Landsambands hestamannafélaga (LH) er afhentur því félagi 

sem skarað hefur þótt fram úr í æskulýðsstarfi á árinu og hefur verið afhentur frá árinu 1996.  

Valið byggir á ársskýrslum æskulýðsnefnda félaganna, sem sendar eru inn til æskulýðsnefndar 

LH á haustin og hefur nefndin það verkefni að velja handhafa bikarsins og byggist valið á 

innsendum skýrslum.  

 

Þetta er ein sú æðsta viðurkenning sem hægt er að hlotnast fyrir æskulýðsstarf félaganna og 

metnaðarfullt æskulýðsstarf skiptir gríðarlegu máli fyrir framtíð greinarinnar því þaðan 

kemur framtíðar grasrót félaganna. Æskulýðsstarfið er lang mikilvægasta starf hvers félags. 

 

Í ár voru skýrslurnar 11 talsins. Það er alltaf skemmtilegt að lesa skýrslurnar og ekki skemmir 

þegar þær innihalda myndir úr starfinu. Um leið og nefndin þakkar fyrir innsendar skýrslur 

vill nefndin hvetja fleiri félög að senda inn skýrslur æskulýðsnefnda því þær gefa nefndinni 

annars vegar upplýsingar um hvað er um að vera hjá félögunum og hins vegar eru þær 

mikilvægur hugmyndasjóður fyrir önnur félög.  

 

Það var virkilega gott að sjá í skýrslunum hve mikið og öflugt starf fer fram hjá félögunum. 

Það er alltaf gaman að sjá hvað félögin eru dugleg að bjóða upp á hina ýmsu viðburði fyrir 

æskuna, jafnt með og án hesta. Í skýrslunum mátti sjá öflugt og gott æfinga- og 

námskeiðshald hjá félögunum. Mörg félög stóðu fyrir reglubundnum æfingum, almennum 

reiðnámskeiðum, keppnisnámskeiðum og knapamerkja námið virðist alltaf vera jafn vinsælt. 

Félagshesthúsum fer fjölgandi um landið, sem opnar möguleika þeirra sem ekki hafa bakland 

í hestamennsku að stunda íþróttina. Einnig gleður það okkur að sjá að félög eru að bjóða upp 

á sýningar þar sem æskan fær að njóta sýn.  

 

Áfram halda félögin að stíga skref í þá átt að líta á sig sem íþróttafélög og bjóða upp á 

markvissar æfingar, líkt og gert er í öðrum íþróttagreinum. Nefndin telur það skref í rétta átt 

fyrir íþróttina og að með þeirri stefnu muni greinin vaxa, vera samkeppnishæfari og dafnar til 

framtíðar.  

 

Það er ávallt vandasamt verk að velja handhafa bikarsins, enda þarf ávallt að hafa í huga 

stærð hvers félags og meta starfið út frá stærð þess og meta fjölbreytileika starfsins með það í 

huga hvert bolmagn hvers félags. Það félag sem þykir hafa staðið upp úr í ár hefur verið með 

virkt starf allt frá stofnun félagsins og hefur mikill metnað verið lagður í starf undanfarin ár. 

Félagið hefur sífellt verið að bæta starf sitt, horfir mjög vítt á starfið og er umhugað um alla 

æsku félagsins, hvort sem um er að ræða áhugaknapa, keppnisknapa eða þau sem eru að 

stíga sín fyrstu skref í sportinu.  

 

Félagið hefur staðið vel að nýliðun og hefur starfið vaxið og dafnað ár frá ári nú um 

nokkurra ára skeið. Árangur starfsins sést vel í fjölgun félagsmanna og mikillar nýliðunar.  

 

Félagið stóð fyrir tugum viðburða fyrir alla aldurshópa að meðtöldum námskeiðum og 

æfingum ásamt því að reka félagshesthús. Þau byrjuðu starfið sitt strax á haustmánuðum sem 

gerir starf þeirra að heils vetrarstarfi.  

 

Sjá má í skýrslunni þeirra að þau eru dugleg að bjóða upp á fjölbreytta viðburði og hugsa út 

fyrir kassann. Meðal þess sem okkur fannst athyglisvert er að þau stóðu að skipulögðum 

reiðtúrum fyrir yngri kynslóðina, þar á meðal fyrir polla. Þau stóðu fyrir ferð þar sem gist 

var, riðið út og farið í leiki. Þau virkja krakkana með sér og eru annars vegar með barna- og 

unglingaráð og hins vegar með ungmennaráð sem opnar fyrir ungu kynslóðina að hafa áhrif 

á æskulýðsdagskránna. Það var meðal annars til þess að staðið var fyrir  reiðnámskeiðsferð 

eingöngu ætluð ungmennum. Ekki síður vakti athygli nefndarinnar að félagið uppfyllti óskir 

yngri félagsmanna og fóru með hóp yngri félagsmanna í ferð erlendis til að sjá hestasýningu 

sem krakkarnir söfnuðu fyrir með ýmiskonar fjáröflun. 

   

Það sem nefndinni fannst ekki síst áhugavert og tekur undir með ungu kynslóð félagsins er að 

sjá önnur félög stofna yngri flokka ráð og myndum við, sem nú sitjum í æskulýðsnefnd 

gjarnan vilja láta draum þeirra rætast sem er að haldið verði Landsþing yngri flokka.  

 

Félagið sendi inn vandaða og vel upp setta 18 blaðsíðna skýrslu. Félagið telur á annað 

þúsund félagsmenn þar sem um helmingur tilheyrir yngri flokkum félagsins og var stofnað 

árið 2012.  

Handhafi Æskulýðsbikars Landsambands hestamannafélag 2024 er Hestamannafélagið 

Sprettur í Garðabæ og Kópavogi.  

Vil ég biðja yfirþjálfara yngri flokka Spretts Þórdísi Önnu Gylfadóttur að veita bikarnum 

viðtöku fyrir hönd æskulýðsnefndar Spretts. 

   

Til hamingju Sprettarar! 

 

Þingforseti þakkar Lindu fyrir og óskar Spretti til hamingju með æskulýðsbikarinn og býður 

Þórhildi Katrínu Stefánsdóttur velkomna til að tilkynna þá félaga sem fá þann heiður að hljóta 

gullmerki LH. 

4 – Félagar heiðraðir 

Þórhildur Katrín Stefánsdóttir, varaformaður LH, les umsagnir um hvern og einn 

gullmerkishafa og tilkynnir það heiðursfólk sem er sæmt gullmerki LH á meðan formaðurinn, 

Guðni Halldórsson, afhendir gullmerkin. 

Gullmerkishafar árið 2024 voru 8 talsins: 

Halldór Sigurðsson, Gunnar Örn Guðmundsson, Sigríður Jóna Kristjánsdóttir, Jónína 

Stefánsdóttir, Guðmundur Sveinsson, Helga Claessen, Pálmi Guðmundsson og Sigurður 

Ævarsson. 

Halldór Sigurðsson 

Halldór Sigurðsson var alinn upp í Þverholtum á stóru hestabúi, svo hann hefur stundað 

hestamennsku frá unga aldri. Halldór vann fyrir hrossaræktarsamband Vesturlands. Hann 

hefur verið virkur gæðingadómari í 44 ár, var stjórnarmaður gæðingadómarafélagsins og 

kenndi á vegum félagsins um árabil. Halldór gegndi formennsku og var í stjórn 

hestamannafélagsins Skugga og starfaði í nefndum á vegum félagsins til fjölda ára. Þá var 

Halldór einnig í stjórn hestamannafélagsins Borgfirðings og er ennþá í nefndum á vegum 

félagsins.  

Halldór Sigurðsson er hér með sæmdur gullmerki LH 

Gunnar Örn Guðmundsson 

Gunnar hefur sinnt sem dýralæknir þjónustu við hestamenn í Borgarfirði síðastliðin 46 ár. 

Hann var lengi í stjórn Hestamannafélagsins Faxa og síðan formaður félagsins um nokkurra 

ára skeið. Í formannstíð hans var meðal annars unnið við undirbúning og síðar byggingu á 

glæsilegri reiðhöll hestamannafélaganna Faxa og Skugga í Borgarnesi, sem var mikið 

verkefni fyrir svo fámenn félög. Flest öll verk voru unnin í sjálfboðavinnu félagsmanna, sem 

kallaði á mikið skipulag og eftirfylgni. Reiðhöllin hefur reynst mikil lyftistöng fyrir 

hestamennsku í héraðinu og um allt Vesturland. Í formannstíð Gunnars var mikli áhersla lögð 

á fræðslu og þjálfun, sérstaklega barna og unglinga.  

Gunnar Örn Guðmundsson er hér með sæmdur gullmerki LH. 

Sigríður Jóna Kristjánsdóttir 

Sigríður Jóna Kristjánsdóttir, betur þekkt sem Sigga á Grund, listakonan sem sker íslenska 

hestinn út í tré, horn og hvaltennur. Hún hefur verið eitt helsta nafn íslenskrar listasögu 

þegar kemur að tréskurði.Verk hennar eru einstök og hafa mikil áhrif á bæði íslenskt 

menningarlíf og hestamennsku. Sigga er þjóðþekkt fyrir það hvernig hún skapaði útskornar 

myndir af íslenskum hestum á öllum sínum fimm gangtegundum. Þetta hefur hún gert með 

ótrúlegri nákvæmni og þekkingu á byggingu og hreyfingum hestsins, sem hefur vakið aðdáun 

bæði hestamanna og listunnenda. Sigga á Grund hefur skapað sér einstaka stöðu í íslenskri 

listasögu. Verk hennar, sem endurspegla djúp tengsl hennar við íslenska hestinn og 

hestamennsku, munu halda áfram að lifa og veita innblástur komandi kynslóðum.  

Sigríður Jóna Kristjánsdóttir er hér með sæmd gullmerki LH. 

Jónína Stefánsdóttir 

Jónína Stefánsdóttir hefur verið í hestamannafélaginu Stíganda í Skagafirði frá 1972. Jónína 

hefur starfað mikið á stórmótum og verið óhrædd við að hlaupa í hin ýmsu störf, hvort heldur 

sem er við afgreiðslu í sjoppunni á Vindheimamelum, passa stóðhestahús, kalla inn á 

keppnisbraut eða annað tilfallandi. 

Jónína gekk í stjórn Stíganda 2004 og gegndi stöðu formanns frá 2008 – 2016. Jónína hafði 

þá einnig starfað í nefnd sem vann að sameiningu Skagfirsku félaganna Stíganda, Léttfeta og 

Svaða en ferlið tók 2 ár og varð að lokum hestamannafélagið Skagfirðingur. Jónína hefur 

verið formaður reiðveganefndar síðan 2008 og er enn. Loks var Jónína í Torfgarðsnefnd í 

áratug með vörslu á stóðhestum og gætir eigna þar. Um er að ræða jörð sem Skagfirðingur á 

með litlu samkomuhúsi og hesthúsi. Jónína hlaut starfsmerki UMFÍ árið 2012.  

Jónína Stefánsdóttir er hér með sæmd gullmerki LH. 

Guðmundur Sveinsson 

Guðmundur tók  fyrst sæti í nefnd 15 ára gamall fyrir Hestamannafélagið Léttfeta, árið 1975. 

Hann hefur síðan þá starfað nánast óslitið í stjórnum og nefndum fyrir hestamenn og er enn í 

nefnd fyrir sitt félag. Þetta spannar því nánast 50 ár af nefndastörfum. Guðmundur sat í 

stjórn Hestaíþróttasambands Íslands þegar sambandið fékk inngöngu inn í ÍSÍ. Guðmundur 

var formaður hestamannafélagsins Léttfeta um árabil. Hann sat í stjórn Vindheimamela til 

margra ára og var fulltrúi Léttfeta í sameininganefnd Skagfirsku Hestamannafélaganna. 

Hann fylgdi stofnun Hestamannafélagsins Skagfirðings úr hlaði sem fyrsti formaður félagsins 

og er einn af stofnendum KS deildarinnar og sat í stjórn hennar í áratug. Einnig sat hann í 

stjórn Flugu og Hrossaræktarsambands Skagafjarðar. Guðmundur hlaut starfsmerki UMFÍ 

árið 2006. 

Guðmundur Sveinsson er hér með sæmdur gullmerki LH. 

Helga Claessen 

Helga Claessen hefur tengst félagsstörfum frá unglingsárum. Hún stofnaði ásamt hópi 

unglinga á höfuðborgarsvæðinu hestamannafélagið Rauð árið 1974 en félagsmenn voru 

unglingar á höfuðborgarsvæðinu sem voru óánægð með það hestastarf sem í boði var fyrir 

unglinga og töldu lítið gert fyrir þennan aldurshóp, engin keppni né aðrir viðburðir. 

Hugurinn var svo mikill og stofnun þessa félags gekk svo langt, að félagsmenn fengu að vera 

með áheyrnarfulltrúa á Landsþingi hestamanna sem þá var haldið. Þetta félag lifði í nokkur 

ár, en var fyrsti vísir að stofnun unglingadeildar Fáks. Helga starfaði í mörg ár í íþróttadeild 

Fáks. Hún var fulltrúi Fáks á landsþingum hestamanna í yfir 20 ár og í kjörnefnd til fjölda 

ára. Helga er gæðingadómari og var í stjórn GDLH í mörg ár. 

Helga Claessen hér með sæmd gullmerki LH. 

Pálmi Guðmundsson, Lækjarbrekku Hornafirði 

Pálmi Guðmundsson hefur verið félagsmaður í hestamannafélaginu Hornfirðingi frá árinu 

2002 og frá sama tíma félagsmaður og stjórnarmaður í Hornafjarðardeild – Félagi 

hrossabænda. 

Pálmi hefur sinnt ýmsum trúnaðarstörfum fyrir Hornfirðing, meðstjórnandi, ritari og 

formaður í stjórn. Hann var einnig í forsvari fyrir ýmsum nefndum á vegum félagsins, t.d. 

mótanefnd, firmanefnd og æskulýðsnefnd en Hornfirðingur hlaut einmitt æskulýðsbikar LH 

árið 2020, fyrir starfsárið 2019-2020. Pálmi hefur verið ötull stuðningur við æskulýðsstarf 

barna- og unglinga á Hornafirði. 

Pálmi tók þátt í undirbúningsvinnu og framkvæmd fjórðungsmótanna árið 2013 og 2019 að 

Fornustekkum. Pálmi hefur sinnt fjölmörgum öðrum verkefnum fyrir Hornfirðing svo sem 

uppbyggingarstarfi og sjálfboðavinnu við framkvæmdir við reiðhöll, ásamt hópi félaga úr 

Hornfirðingi. Hann hefur komið að vinnu við samninga við sveitarfélagið um eignarhald og 

afnot á reiðhöll. Hann hefur komið að vinnu við félagshesthús Hornfirðinga, 

uppbyggingarstarfi og sjálfboðavinnu við framkvæmdir og rekstur þess. 

Pálmi Guðmundsson er hér með sæmdur gullmerki LH. 

Sigurður Ævarsson 

Sigurður Ævarsson hefur um áratugaskeið starfað að félagsmálum hestamanna og má segja 

að móta- og keppnismál séu eitt af hans stóru áhugamálum. Sigurður eða Siggi Ævars, eins 

og hann er ávallt kallaður, hefur setið í stjórn Hestamannafélagsins Sörla og jafnframt gegnt 

stöðu formanns félagsins. 

Siggi hefur setið í stjórn Landssambands hestamannafélaga og verið varaformaður 

sambandsins og er fráfarandi formaður Keppnisnefndar LH. Samkvæmt bestu upplýsingum 

þá hefur Siggi verið starfandi í nefndum á vegum LH, sleitulaust frá árinu 1996. Siggi hefur 

verið í stjórn Gæðingadómarafélagsins og í stjórn HÍDÍ. 

Siggi er einn af þeim aðilum sem stóðu að stofnun Meistaradeildar æskunnar og hefur hann í 

störfum sínum ávallt lagt áherslu á þátttöku æskunnar í keppni og mótum og reynt að gera 

veg þeirra sem mestan. 

Sigurður Ævarsson er hér með sæmdur gullmerki LH. 

Salurinn stendur upp og klappar ákaft til að heiðra gullmerkishafa LH. 

Þingforseti óskar öllum gullmerkishöfum LH innilega til hamingju og tilkynnir næsta lið 

dagskrár. 

5 – Skýrsla stjórnar 

Guðni Halldórsson, formaður LH, fer yfir skýrslu stjórnar 

Guðni tekur fram, áður en hann byrjar, að þetta sé heldur langur liður og mikil skýrsla sem 

einnig er aðgengileg á netinu og að fólk verði að þola að hann sé ekki mjög stuttorður. 

Aðalstjórn LH 2022-2024                                      Varastjórn LH 2022-2024 

Formaður: Guðni Halldórsson   Birna Tryggvadóttir                     

Varaformaður: Þórhildur Katrín Stefánsdóttir Gróa Björg Baldvinsdóttir               

Gjaldkeri: Ólafur Gunnarsson  Randi Holaker                                        

Ritari: Hákon Hákonarson   Sveinn Heiðar Jóhannesson   

Meðstjórnendur:   Valdimar Magnús Ólafsson  

Edda Rún Ragnarsdóttir  

Sóley Margeirsdóttir  

Unnur Rún Sigurpálsdóttir  

 

Stjórnarræða Guðna: 

Frá síðasta landsþingi hafa verið haldnir 30 stjórnarfundir. Valdimar Ólafsson sagði sig úr 

varastjórn í ágúst 2024.  

Starfsmenn  

Starfsmenn LH eru þrír í samtals 2,4 stöðugildum  

- Berglind Karlsdóttir framkvæmdastjóri í 100% starfshlutfalli,  

- Hinrik Sigurðsson móta- og afreksstjóri í 80% starfshlutfalli, 

- Jónína Sif Eyþórsdóttir kynningarstjóri í 60% starfshlutfalli. 

Þjálfarar LH eru ráðnir sem verktakar á föstum greiðslum.  

- Sigurbjörn Bárðarson er A-landsliðsþjálfari, 

- Hekla Katharina Kristinsdóttir er U21-landsliðsþjálfari,  

- Sigvaldi Lárus Guðmundsson er yfirþjálfari hæfileikamótunar.  

Einnig er Guðni Halldórsson formaður LH verktaki á föstum greiðslum í samræmi við 

samþykkt Landsþings.  

Nefndir LH  

Í nefndum á vegum LH starfa hátt í 70 manns í sjálfboðastarfi. Fastanefndir LH eru 10 

talsins, það eru aganefnd, keppnisnefnd, laganefnd, landsliðsnefnd, mannvirkjanefnd, 

menntanefnd, reiðveganefnd, tölvunefnd, æskulýðsnefnd og dómaranefnd. Skýrslur nefnda má 

finna á vef LH undir gögnum formannafundar.  

Aðrar nefndir og starfshópar eru: öryggisnefnd, starfshópur um útbreiðslumál, starfshópur 

um reglur um gæðingalist, faghópur um gæðingalist, valnefnd og starfshópur um sáttamála 

um velferð íslenska hestsins. Einnig á LH fulltrúa í þverfaglegum starfshópi um hestahald og 

aðbúnað hrossa og starfshópi um hagstærðir hestamennskunnar.  

Íþrótta- og Ólympíusamband Íslands  

Landssamband hestamannafélaga er fjórða stærsta sérsambandið með alls 13697 skráða 

iðkendur árið 2023 og fjölgaði þeim um 10 prósent á milli ára og er það mesta fjölgunin 

innan 10 stærstu íþróttagreinanna.  

Hafa skal í huga að þessi tölfræði nær einungis yfir þá hestamenn sem skráðir eru í 

hestamannafélög, en líklegt er að nokkur fjöldi fólks stundi hestamennsku að staðaldri án þess 

að vera með virka félagsaðild.  

Konur eru um 55% iðkenda og karlar um 45% en fá sérsambönd geta státað af eins jöfnu 

kynjahlutfalli. Hestamennskan hefur einnig einna jafnasta hlutfall milli þátttakenda undir 18 

ára aldri og yfir en 68% þátttakenda er kominn á fullorðinsaldur og 32% er á undir 18 ára. 

Íþróttaþing ÍSÍ er haldið á tveggja ára fresti að vori til og formannafundur ÍSÍ er haldinn á 

hverju hausti.  

Skrifstofa LH er í húsnæði ÍSÍ, Íþróttamiðstöðinni við Engjaveg. Eins og önnur sérsambönd 

þiggur LH ýmiskonar styrki og framlög í gegnum ÍSÍ:  

a. Lottótekjur  

Íslensk getspá hefur skilað eigendum sínum, íþróttahreyfingunni, hækkandi tekjum undanfarin 

ár. Tekjur LH vegna lottósölu á þessu ári er um 1.500.000 kr. á mánuði að meðaltali.  

b. Útbreiðslustyrkur  

Á hverju ári er greiddur útbreiðslustyrkur sem er um 17% hluti af lottógreiðslum til ÍSÍ frá 

Íslenskri getspá sem skiptist milli sérsambanda og íþróttahéraða. Í upphafi árs var áætlaður 

útbreiðslustyrkur til LH 2023 um 4.000.000 kr., en sú tala er endurskoðuð í lok árs. 

c. Ríkisstyrkur til reksturs skrifstofu  

ÍSÍ úthlutar sérsamböndum ríkisstyrk til reksturs skrifstofu. Á árinu 2024 er ríkisstyrkur LH 

3.200.000 kr.  

d. Afrekssjóður  

Afrekssjóður úthlutar styrkjum í samræmi við afreksverkefni sem liggja fyrir hjá hverju 

sérsambandi.  

Við úthlutun styrkja hjá Afrekssjóði vegur þyngst þátttaka í stórum alþjóðlegum mótum, eins 

og Ólympíuleikum, HM og EM, ásamt umfangi afreksstarfsins hjá sérsamböndum. 

Afrekssjóður metur einnig sérsambönd eftir útbreiðslu íþróttarinnar og þannig fá íþróttir sem 

stundaðar eru í mörgum löndum og fjöldi þjóða tekur þátt á stórmótum meira vægi en aðrar. 

Þátttaka á stórmótum þar sem þátttakendur vinna sér inn þátttökurétt vegur þyngra en 

þátttaka í stórmótum þar sem öllum er frjáls þátttaka. Verið er að vinna að breyttu 

fyrirkomulagi afreksmála innan ráðuneytis og ÍSÍ. Meðal annars eru hugmyndir um að 

samfélagslegt mikilvægi íþrótta á Íslandi fái vægi innan ramma afrekssjóðs, sem kæmi 

hestaíþróttum afar vel.  

Styrkur afrekssjóðs til LH fyrir árið 2024 er 9.330.000 kr.  

Alþjóðasamstarf 

FEIF-þing var haldið í byrjun febrúar í Lúxemborg. Fulltrúar LH á þinginu voru Guðni 

Halldórsson formaður, Þórhildur Katrín Stefánsdóttir varaformaður, Unnur Rún 

Sigurpálsdóttir stjórnarkona LH, Berglind Karlsdóttir framkvæmdastjóri og Jónína Sif 

Eyþórsdóttir kynningarstjóri. Auk þeirra sóttu þingið fulltrúar Íslands í nefndum, þau eru 

Elsa Albertsdóttir og Olil Amble í kynbótanefnd, Herdís Reynisdóttir í menntanefnd, Hulda 

Gústafsdóttir og Sigurbjörn Bárðarson í sportnefnd, Dagbjört Hulda Guðbjörnsdóttir í 

æskulýðsnefnd, Atli Már Ingólfsson formaður „leisure riding-nefndar“ og stjórnarmaður í 

FEIF. Friðrik Már Friðriksson var einnig á þinginu á vegum BÍ og var hann kjörinn nýr inn í 

kynbótanefnd FEIF.  

Eitt aðalumræðuefni þingsins var hestavelferð og á þinginu varð til sáttmáli um hestavelferð, 

„The Luxembourg Statement on Horse Welfare“.  

www.feiffengur.com/documents/LU%20Welfare%20statement.pdf  

Næsta FEIF-þing verður haldið í Austurríki í byrjun febrúar 2025.  

Samstarf Norðurlandanna  

Formenn Íslandshestasambanda Norðurlandanna eru í samstarfi sem kallast NIHC (Nordic 

Icelandic Horse Collaboration). Formennirnir hittast reglulega á fjarfundum og staðfundum 

og hefur það samstarf og samtal verið með ágætum. Í október var góður fundur formanna 

Norðurlanda þar sem m.a. fjallað var um keppnismál og hestavelferð og þjóðirnar stilltu 

saman strengi í undirbúningi fyrir FEIF-þingið 2025.  

Mikið og gott samstarf hefur myndast við sportleiðtoga nágrannalanda okkar sem hefur leitt 

af sér ýmis verkefni sem unnin eru sameiginlega á vettvangi samstarfs Norðurlandaþjóðanna 

og mikilvægt að halda því samstarfi góðu, halda áfram að styrkja það og efla og gera rödd 

Norðurlandaþjóðanna sterka innan alþjóðasamfélagsins. Á þessum vettvangi hafa verið 

unnar tillögur til fastanefnda FEIF og þings samtakanna ásamt því að ýmsar hugmyndir og 

ráðgjöf fara á milli sem er virkilega verðmætt. 

Afreksmál  

Hæfileikamótun 14 – 17 ára  

Fyrst er að nefna hæfileikamótun LH sem er hugsuð fyrir efnilega keppnisknapa á aldrinum 

14-17 ára (unglingaflokkur). Yfirþjálfari hæfileikamótunar er Sigvaldi Lárus Guðmundsson.  

http://www.feiffengur.com/documents/LU%20Welfare%20statement.pdf

Með tilkomu hæfileikamótunar LH komast iðkendur inn í afreksmiðað umhverfi, kynnast því 

að vera í landsliðsumhverfinu og fá tækifæri til þess að bæta tækni sína og færni við þjálfun 

og uppbyggingu hestsins.  

Ásókn í starfið hefur farið hratt vaxandi og nú er kennt í tveimur hópum og komast færri að 

en vilja. Vetrastarf hæfileikamótunar hefst á ferð á Hóla þar sem hópurinn fær innsýn inn í 

námið þar, sýnikennslu og reiðkennslu hjá kennurum skólans. Hólahelgin er ótrúlega verðmæt 

helgi fyrir þessa ungu knapa sem fá kennslu á skólahestum skólans bæði í æfingum og upp í 

skeiðkennslu. Eftir áramót eru tvær kennsluhelgar fyrir hvorn hóp með gistingu á Hótel 

Eldhestum.  

Vegna mikillar aðsóknar á nýju starfsári tók landsliðsnefnd þá ákvörðun að bjóða upp á eina 

kennsluhelgi fyrir þá unglinga sem ekki komust inn, svokallaðan b-hóp, þar sem yfirþjálfari 

hæfileikamótunar og knaparnir fá að kynnast hvert öðru og knaparnir fá innsýn í starf 

hæfileikamótunar.  

Þátttakendur úr hæfileikamótun eru þegar farin að skila sér inn í afreksumhverfið og vakti 

það athygli á Landsmótinu í sumar hversu stór hluti knapa í úrslitum í unglingaflokki eru 

þátttakendur í hæfileikamótun. Einnig verður að hrósa uppeldisstarfinu í félögunum og sá 

metnaður sem augljóslega er settur í barna- og unglingastarf hestamannafélaganna er að 

skila sér í þessum miklu framförum sem hafa átt sér stað í yngri flokkum. Kynslóðabilið 

verður sífellt minna þar sem okkar yngstu keppendur eru þegar farnir að narta í hælana á 

eldri og reynslumeiri knöpum.  

U21 landsliðshópur  

U21 starfið undir stjórn Heklu Katharinu Kristinsdóttur hefur einnig skilað gífurlegum 

árangri og sést það til að mynda á árangri U21 landsliðsins á nýafstöðnu Norðurlandamóti. 

Þar vöktu ungmennin verðskuldaða athygli fyrir frábæran árangur, öll á lánshestum fyrir 

utan einn knapa. Okkar ungu knapar á mótinu voru í hvívetna dásömuð fyrir seiglu og 

reiðmennskuhæfileika en þau náðu víðast hvar að blanda sér í toppbaráttuna og voru alls 

staðar til fyrirmyndar bæði innan og utan vallar. Árangurinn talar sínu máli með 3 gull, 6 

silfur og 3 brons í ungmennaflokki mótsins.  

Menntadagur landsliðsins – Leiðin að gullinu  

Menntadagur landsliðsins var haldinn í desember. Þar buðu A-landsliðsknapar upp á 

sýnikennslu allan daginn þar sem farið var yfir öll stig þjálfunar, allt frá byrjun þjálfunar upp 

í efsta stig reiðmennskunnar. Sýningin er orðinn fastur liður í starfi landsliðsins og er á 

dagskrá helgina 30. nóv til 1. des nk.  

A-landsliðið verður með kennsludag sinn á laugardeginum 30. nóv og á sunnudeginum þann 

1. des verður stórsýning U-21 hópsins og hæfileikamótunar LH sameiginlega. Sannkölluð 

landsliðshelgi sem enginn ætti að láta fram hjá sér fara. 

Norðurlandamót  

Norðurlandamót íslenska hestsins 2024 var haldið í Herning í Danmörku 8. til 11. ágúst. 

Undir vor var ljóst að ekki yrði hægt að flytja hesta frá Íslandi í júlí og ágúst, þar sem 

fragtflugvél Icelandair Cargo yrði í þjónustuskoðun og ekki í notkun á meðan, vélin er sú eina 

sem flytur hesta frá Íslandi. Þetta dró verulega úr möguleikum okkar á að senda hesta frá 

Íslandi á mótið þar sem ótímabært er að senda keppnishesta út með svo löngum fyrirvara. Að 

endingu var það aðeins einn hestur sem fór héðan í lok júní, gagngert til að keppa á 

Norðurlandamóti, allir aðrir knapar kepptu á lánshestum sem fengnir voru frá Danmörku, 

Noregi, Svíþjóð og Þýskalandi, og höfðu knaparnir knappan tíma til að kynnast hestum sínum 

og æfa sig fyrir mótið. Það liggur í hlutarins eðli að þeir hestar sem fengust að láni fyrir 

íslenska liðið voru „afgangshestar“ sem ekki náðu að vinna sér sæti í landsliðum hinna 

landanna.  

Þetta varð til þess Ísland sendi einungis 4 knapa í flokki fullorðinna en betur gekk að hesta 

upp yngri flokkana og fóru 15 knapar í unglinga- og ungmennaflokk.  

Árangur liðsins var eftirfarandi: Gullverðlaun voru 4 alls, 1 í fullorðins flokki og 3 í 

ungmennaflokki, silfurverðlaun voru 4 alls, öll í ungmennaflokki, bronsverðlaun voru 3 alls, 2 

í ungmennaflokki og 1 í unglingaflokki. Árangurinn verður að teljast ásættanlegur miðað við 

stöðuna sem upp kom varðandi hestana. Sérstaklega var eftir því tekið hvað reiðfærni íslensku 

ungmennanna er af miklum gæðum og náðu þau fjölmörgum verðlaunum.  

Landsliðshópar LH 2024-2025  

Framundan er stórt ár í afreksmálum LH. HM verður haldið Birmenstorf í Sviss 5-10 ágúst og 

fer Ísland með óvenju stórt lið á mótið þar sem ríkjandi heimsmeistarar eiga þess kost að 

verja titil sinn á mótinu, en þeir eru 7 talsins og bætast við fastan fjölda í liðinu.  

Landsliðshópar LH fyrir næsta ár voru kynntir í lok október.  

U21-landsliðshópinn 2024-2025 skipa 14 knapar alls, 5 drengir og 9 stúlkur.  

A-landsliðið 2024-2025 skipa 20 knapar alls, 6 konur og 14 karlar.  

Landsliðsþjálfarar eru Sigurbjörn Bárðarson (A-lið) og Hekla Katharína Kristinsdóttir (U-

21).  

Menntaráðstefnan  

Rafræn menntaráðstefna LH og HOI var haldin í janúar.  

Þema ráðstefnunnar er hið svokallaða „Social Licence to operate“ eða „félagslegt leyfi til 

ástundunar“ - sem fjallar um hinn aukna þrýsting víðsvegar frá um hvort verjandi sé að 

brúka dýr, og þar með hross, eingöngu til ánægju okkar mannfólksins. Þessi umræða er orðin 

mjög áberandi víða um heim og við hestafólk (ekki síst erlendis en jafnvel á Íslandi einnig) 

finnum fyrir sívaxandi gagnrýni um hlutverk hrossa í okkar menningu. Þar sem okkar hestar 

eru þar að auki fremur smáir lendum við Íslandshestafólk jafnvel enn meira í þessari 

gagnrýni.  

Boðið var upp á fjóra virta fyrirlesara og endað á panelumræðum.  

• Michael Weishaupt prófessor við UZH – SLO / Félagslegt samþykki til ástundunar 

og hvernig rannsóknir geta haft áhrif í þeirri orðræðu.  

• Marie Rhodin, associate prófessor við SLU – Rannsóknir á heilsufari hrossa og 

sérstaklega fjallað um nýjar aðferð við heltigreiningu.  

• Guðrún Stefánsdóttir, dósent við Háskólann á Hólum – Áhrif þyngdar knapa á hesta 

og framtíðarstúdíur á því sviði.  

• Sveinn Ragnarsson, prófessor við Háskólann á Hólum – Pælingar um áhrif hesta á 

manneskjur og öfugt, samskipti manna og hrossa og stúdíur þar að lútandi.  

Ráðstefnan var einkar vel sótt en hátt í 400 manns sátu fyrirlestrana og ljóst að áhugi 

hestamanna á SLO eða félagslegu leyfi til ástundunar fer vaxandi. Fyrirlesarar ráðstefnunnar 

byggðu mál sitt á rannsóknum og ítarlegri greiningarvinnu, það var eftirtektarvert hversu vel 

þau komu efninu til skila og virkilega gaman að sjá spurningar þeirra sem fylgdust með 

fyrirlestrunum í rauntíma.  

Horses of Iceland sáu um tæknihlutann og gerðu það virkilega vel. Það var menntanefnd LH 

sem átti veg og vanda að allri skipulagningu og viðburðarins og á nefndin mikið hrós skilið 

fyrir framtakið.  

Youth Cup 2024  

FEIF Youth Cup var haldið í Sviss í júlí. Sex þátttakendur fóru frá Íslandi ásamt fararstjóra 

og tveimur liðsstjórum. Æskulýðsnefnd LH heldur utan um umsóknir í Youth Cup og velur 

fulltrúa Íslands. 

Ferðin var mikið ævintýri og ásamt því að undirbúa lánshestana sína fyrir keppni var 

ýmislegt á dagskrá. Farið var í heimsókn til Svissnesku hestasamtakanna NPZ og fylgst með 

heimsmeistaramóti í fimleikum á hestum ásamt því að kynnast ýmsu hestategundu. Haldið var 

þjóðakvöld þar sem hvert land er með atriði og boðið er upp á góðgæti frá heimalandinu.  

Félagi ársins  

LH–félagi ársins eru hvatningarverðlaun fyrir sjálfboðaliða og félaga hestamannafélaga sem 

vinna fórnfúst og óeigingjarnt starf í þágu hestamennskunnar. Eftir tilnefningar frá 

Hestamannafélögunum var efnt var til netkosningar þar sem kosið var á milli fjögurra öflugra 

félagsmanna. Félagi ársins 2023 var Sæmundur Ólafsson í Hestamannafélaginu Fáki. 

Sæmundur er afar öflugur félagsmaður og mætir til aðstoðar á öll mót sem Fákur heldur.  

Opið er fyrir tilnefningar til félaga ársins 2024 og eru Hestamannafélögin hvött til að senda 

inn nöfn sem þau telja að verðskuldi titilinn.  

Reiðkennari ársins 2023  

Þorsteinn Björnsson var valinn reiðkennari ársins 2023 eftir netkosningu á vef LH. 

Menntanefnd auglýsti eftir tilnefningum frá almenningi um reiðkennara sem hefur gert 

frábæra hluti sem reiðkennari/þjálfari með nemendur sína, sýnt fram á miklar framfarir hjá 

nemendum og gert frábæra hluti með börnum, fötluðum eða keppnisknöpum.  

Efnt var til netkosningar þar sem kosið var á milli þriggja tilnefninga og bar Þorsteinn 

Björnsson sigur úr býtum. Í umsögn um Þorstein segir: Þorsteinn er reiðkennari við 

Háskólann á Hólum, kennari sem hefur haft mótandi áhrif á reiðkennara framtíðarinnar til 

fjölda ára og leynir mikið á sér. Nemendur þekkja ekki endilega margir til hans þegar þeir 

mæta en hann kemur sterkur inn og kemur því nemendum oftar en ekki á óvart. Hann lætur 

nemendum sínum líða vel og fær fólk til að velta sér ekki um of upp úr mistökum sínum. Þess 

utan er hann einnig farinn að kenna Reiðmanninn og er þannig að hafa áhrif á hinn almenna 

reiðmann á Íslandi í auknum mæli.  

Reiðvegamál 

Hestamennska er ekki bara stunduð af keppnisknöpum. Langflestir félagsmenn í 

hestamannafélögunum eru það vegna ástríðu sinnar fyrir íslenska hestinum og almennum 

útreiðum, enda er hestamennska lífstíll og samofin menningu okkar.  

Eitt það mikilvægasta fyrir okkur hestamenn er að standa vörð um reiðvegina okkar en þeir 

eru líkt og golfvellir golfarans. Þetta eru okkar íþróttamannvirki og ber að umgangast þá sem 

slíka. Það skiptir miklu máli að við hestamenn stöndum vörð um reiðgöturnar okkar en þar 

mætum við sífellt nýjum áskorunum og var því þátttaka formanns LH í samgönguþingi nú á 

haustdögum einkar mikilvægt innlegg í það samtal. Þar flutti formaður erindi og talaði máli 

okkar hestamanna meðal annarra hópa í umferðinni.  

Samningur sem gerður var við Vegagerðina um lagningu reiðvega þar sem stofn- eða 

tengivegir eru lagðir bundu slitlagi er þegar farinn að sanna gildi sitt og er gríðarlega 

mikilvægt fyrir okkur hestamenn að hafa til að standa vörð um reiðleiðir.  

Skógarhólar  

Aðsókn að Skógarhólum var ágæt í júní og júlí en minnkaði talsvert í ágúst. 

Rekstur Skógarhóla er í eignarhaldsfélagi í eigu LH, Skógarhólar ehf., og er bókhald 

félagsins aðskilið frá bókhaldi LH, rétt eins og bókhald LM ehf. 

Af framkvæmdum sumarsins ber helst að geta að skipt var um klæðningu á vesturgafli, 

sturtuaðstöðu komið í gagnið og salerni og herbergi máluð. Þannig er húsið smátt og smátt 

að komast í betra horf þannig að vel geti farið um alla gesti Skógarhóla.  

Við hvetjum hestamannafélögin að koma á Skógarhóla með hópa úr félags- og æskulýðstarfi á 

staðinn og nýta okkar góðu aðstöðu LH-félaga á Skógarhólum.  

Mótahald og keppnismál 

Frá haustmánuðum 2022 hefur starfsmaður afreks- og mótamála starfað hjá sambandinu sem 

sinnir þjónustuhlutverki gagnvart mótahaldinu almennt með sérfræðiþekkingu á mótahaldi, 

regluverki og öðru sem kemur að mótahaldinu. 

Úthlutun dómara á mót í gæðinga- og íþróttakeppni fer fram hjá mótasviði sambandsins og 

hefur nú verið þar í tvö keppnistímabil. Úthlutun á mót hefur á þessum tíma gengið býsna vel 

á þessum tveimur tímabilum sem í eðli sínu hafa verið töluvert ólík.  

Árið 2023 voru íþróttamótin ráðandi í Mótaskrá ársins og 2024 voru það gæðingamótin sem 

voru talsvert fyrirferðarmikil enda Landsmótsár.  

Úrtökumót fóru fram á um það bil fjögurra vikna tímabili frá miðjum maí og fram í júní og 

það var töluverð áskorun að manna öll þau mót dómurum þar sem hópur gæðingadómara á 

Íslandi telur rétt um 55 dómara, svo það má segja að allir sem vettlingi geta valdið í 

gæðingadómarastétt hafi þurft að leggja hönd á plóg til þess að hlutirnir gengju upp.  

Á árinu voru 55 gæðingadómarar virkir til dómstarfa en af þeim dæmdu 42 dómarar mót á 

Íslandi á árinu en 13 dæmdu ekki á Íslandi. Einhverjir dómarar kusu að dæma einungis 

erlendis. Hjá íþróttadómurum eru 105 virkir dómarar á skrá og þar af dæmdu 51 dómari mót 

á árinu Íslandi. Í hópi þeirra eru einnig einhverjir dómarar sem kjósa að dæma einungis 

erlendis.  

Nú er komið upp gott kerfi fyrir dómara til þess að sækja um mót að dæma en ljóst að 

aðsóknin er mjög misjöfn á mótin, það er að segja að þau eru misvinsæl. Vonir standa til þess 

að hægt sé með nýjum, góðum verkferlum að gera úthlutunarferlið þannig að fyrirvari verði 

betri bæði fyrir dómara og mótshaldara ásamt því að auka og bæta fyrirsjáanleika og 

gagnsæi í þeirri vinnu.  

Mótaskrá ársins 2025 er þegar farin að taka á sig mynd og hestamannafélögin farin að senda 

inn drög sín að dagskrá mótanna sem framundan eru á nýju tímabili en stefnt er á að hafa 

Mótaskrá klára um mánaðarmótin nóvember/desember.  

Fjöldi móta yfir tímabilið er gríðarlegur og oft vandi að raða þeim upp þannig að sem fæstir 

árekstrar verði og það er einmitt það sem haft er í huga við uppsetningu mótaskrár ársins, að 

fækka augljósum árekstrum og dreifa mótahaldinu sem best yfir það tímabil sem mótin eru í 

gangi til þess að geta á sem bestan hátt tryggt mönnun dómara og starfsfólks og fleira.  

Haldinn var knapafundur í ársbyrjun fyrir upphaf keppnisársins og var hann vel sóttur bæði 

sem staðfundur og í streymi.  

Farið var yfir ýmis atriði sem varða mótahaldið og fulltrúar keppnisnefndar ásamt fleiri 

sérfræðingum voru með innlegg á fundinum.  

Það er margt sem upp á kemur yfir keppnistímabilið og mótasviði LH hefur borist mikið af 

fyrirspurnum um framkvæmd móta, ýmislegt varðandi reglur, búnað og svo framvegis. Megnið 

af þeim fyrirspurnum og umleitunum sem berast er oft auðsvarað með vísan í lög og reglur en 

sum mál þarfnast liðsinnis sterkra nefnda sem annast mótahaldið svo sem keppnisnefndar eða 

úrskurðar- og aganefndar sem eru báðar í miklu og góðu samstarfi við mótasviðið, 

sérstaklega á meðan á keppnistímabilið stendur sem hæst.  

Frá mótasviði eru einlæg tilmæli og óskir til mótshaldara allra móta sem skráð eru á 

Sportfeng að vanda til við skráningar mótsins, greinanna sem og skilum á mótsskýrslum. 

Kanna hvort greinar séu rétt skráðar, lögleg/ólögleg grein, innanhúss eða úti og réttur fjöldi 

dómara sé skráður á hverja grein.  

Til stendur að efla námskeiðahald um mótahald á vegum sambandsins á komandi tímabili, 

meðal annars með námskeiði í notkun Sportfengs fyrir nýtt keppnistímabil með 

mótshöldurum, námskeið fyrir hlaupagæslumenn í kappreiðum og fótaskoðunarfólk. 

Landsmót hestamanna ehf.  

Landsmót hestamanna ehf. er í eigu Landssambands hestamannafélaga (82%) og Félags 

hrossabænda (18%).  

Stjórn LM ehf. er skipuð þremur mönnum: Hákon Hákonarsyni sem er formaður og Ólafi 

Gunnarssyni f.h. LH, Nanna Jónsdóttir f.h. FHB, varamenn eru Guðni Halldórsson og 

Eysteinn Leifsson.  

Í samstarfi við mannvirkjanefnd, stjórn LH og stjórn Félag hrossabænda var unnið að gerð 

svokallaðs landsmótsstaðals þar sem tilgreint er hvaða kröfur eru gerðar til þeirra staða þar 

sem Landsmót eru haldin.  

Í lok október var gengið frá undirskrift við mótshaldara Landsmóta 2028 og 2030. 

Landsmót 2028 verður haldið á Rangárbökkum dagana 3. til 9. júlí og Landsmót 2030 verður 

haldið á Félagssvæði Fáks Reykjavík dagana 1. til 7. júlí 2030.  

Síðustu tvö Landsmót sem haldin voru á þessum tveimur svæðum, voru bæði ákaflega vel 

heppnuð, vel skipulögð og aðsókn með besta móti. Á báðum stöðum er mikil og góð reynsla af 

því að halda Landsmót og getum við hestamenn því farið að hlakka til næstu Landsmóta.  

Þess má geta að næsta Landsmót verður haldið af Hestamannafélaginu Skagfirðingi á Hólum 

sumarið 2026.  

Landsmót 2024  

Landsmót hestamanna 2024 var haldið í samvinnu Hestamannafélaganna Spretts og Fáks í 

Víðidal. Mótið var afar glæsilegt í alla staði og veðrið lék við landsmótsgesti. Samvinna 

félaganna gekk afar vel og þar sannaðist að þegar hestamann snúa bökum saman þá getur 

útkoman ekki orðið neitt annað en kraftaverki líkust. Félögin höfðu afar stuttan tíma til 

undirbúnings en félagssvæði Fáks í Víðidal er vel í stakk búið til að taka á móti stórum 

viðburðum enda er þar haldið árlega stærsta hestamannamót landsmanna, Reykjavíkurmótið.  

Sjaldan hafa jafn margir áhorfendur mætti á Landsmót, en talið er að 10.000 manns hafi setið 

í brekkunni þegar mest var. Þá eru ótaldir þeir sem horfðu á útsendingar RÚV og Alendis 

bæði innan lands og utan.  

Landsmót er einn stærsti íþrótta- og menningarviðburður sem haldinn er hér á landi! 

Landsmót eru fjöregg okkar hestafólks sem við þurfum að hlúa vel að um ókomna tíð. 

Framkvæmd móta eins og t.d. Landsmóts væri ómöguleg nema vegna þess ótrúlega mannauðs 

sem býr í sjálfboðaliðum hestamannafélaganna.  

Íslandsmót og Áhugamannamót Íslands  

Íslandsmót barna og unglinga var haldið af Hestamannafélaginu Herði dagana 19. til 21. 

júlí.  

Hestmannafélagið Fákur hélt glæsilegt Íslandsmót fullorðinna og ungmenna helgina 25. júní 

til 28. júlí.  

Áhugamannamót Íslands var haldið af Hestamannafélaginu Dreyra, samhliða íþróttamóti 

Dreyra dagana 9. til 11. ágúst. 

Öll þrjú mótin voru auglýst til umsóknar í september á síðasta ári eins og vera ber, en 

einungis ein umsókn barst um að halda Íslandsmót barna og unglina og engar umsóknir 

bárust um Íslandsmót fullorðinna og ungmenna og Áhugamannamótið.  

Stjórn gekk því til samninga annars vegar við Hestamannafélagið Fák um að taka að sér að 

halda Íslandsmót fullorðinna og ungmenna, enda mótssvæðið vel í stakk búið til að halda slíkt 

mót að nýloknu Landmóti, og hins vegar við Hestamannafélagið Dreyra um að halda 

Áhugamannamót Íslands, sem bæði félög urðu við og héldu mótin með glæsibrag og kunnum 

við þeim bestu þakkir fyrir.  

Frestur til að sækja um að halda Íslandsmótin og Áhugamannamót Íslands 2025 var til 30. 

september. Ein umsókn barst um að halda Íslandsmót fullorðinna og ungmenna 2025, frá 

Hestamannafélaginu Sleipni, og verður mótið haldið dagana 26. til 29. júní 2025 á Selfossi.  

Engin umsókn barst um að halda Íslandsmót barna og unglinga 2025 eða Áhugamannamót 

Íslands og þarf stjórn því að ganga í það að finna góðan mótshaldara fyrir þau mót.  

Sportfengur og Sportabler  

Sportfengur  

Alls voru haldin 191 mót á Íslandi þar sem Sportfengur var notaður, með 14.089 skráningum 

alls. Að baki þessum skráningum er um 10-12% félagsmanna innan raða LH. 

Í upphafi keppnistímabilsins var mótaappið LH Kappi aflagt og nú birtast allar 

mótaniðurstöður í HorseDay appinu. Samstarf LH og HorseDay hefur verið farsælt og appið 

er í sífelldri þróun. Einnig var samið við HorseDay um að forrita upplýsingar til birtingar á 

risaskjám við aðalkeppnisvöllinn á Landsmóti.  

Nánar um Sportfeng má lesa í skýrslu tölvunefndar.  

Sportabler – félagtal  

Félagakerfið Felix hefur nú runnið sitt skeið. Á haustmánuðum 2022 gekk LH frá samning við 

fyrirtækið Sportabler um að halda utan um félagatal hestamannafélaga þannig að hvert og 

eitt félag fær aðgang að Sportabler fyrir sitt félagatal ásamt aðgengi að skráningarkerfi til að 

halda utan um námskeiðhald félagsins og netverslun forritsins. Allflest hestamannafélögin 

hafa tekið Sportabler í gagnið.  

Sú ákvörðun var tekin í upphafi árs og kynnt fyrir hestamannafélögunum, að kostnaður við 

notkun forritsins verður færður yfir á hestamannafélögin, og innheimtur í lok árs, í hlutfalli 

við fjölda félagsmanna.  

Útbreiðslu- og kynningarmál  

Í sífellt hraðara umhverfi þar sem flæði upplýsinga er mikið þarf að halda vel utan um 

útbreiðslu- og kynningarmál. Með það að markmiði að bæta verulega í kynningarmál hjá LH 

var ráðinn sérstakur starfsmaður í 60% starfshlutfall til að sinna útbreiðslu- og 

kynningarmálum sambandsins. Síðasta árið hefur fréttum á heimasíðunni fjölgað um 40% á 

tímabilinu auk þess sem sýnileiki á samfélagsmiðlum hefur aukist um 200% og hlutfall þeirra 

sem opna síðu sambandsins á Facebook aukist um 500%.  

Lögð hefur verið áhersla á að halda góðum tengingum við hina almennu fjölmiðla með það 

að markmiði að koma fréttum af hestaíþróttum til almennings. Hefur það tekist ágætlega og 

hefur til dæmis RUV sýnt hestaíþróttum aukinn áhuga og verið með allnokkrar útsendingar 

frá stórmótum.  

Miðbæjarreið  

Í lok júní skipulagði LH miðbæjarreið í samstarfi við HOI og Landsmót 2024 til að vekja 

athygli á Landsmóti hestamanna í Reykjavík. Í fararbroddi voru Ásmundur Daði Einarsson 

ráðherra íþróttamála, formaður LH Guðni Halldórsson og formenn hestamannafélaganna 

Spretts og Fáks sem héldu Landsmótið í sameiningu, þau Jónína Björk Vilhjálmsdóttir og 

Hjörtur Bergstað.  

Rúmlega 60 hestar tóku þátt í reiðinni og fjöldinn allur af fólki var mætt á Skólavörðuholtið 

til að taka á móti hópnum og ná af þeim myndum í blíðskaparveðri. Hestarnir sýndu það og 

sönnuðu enn einu sinni að þeir láta það ekki á sig fá að fara um þröngar götur bæjarins og 

taka þátt í því fjölbreytta mannlífi sem þar er.  

Reiðin heppnaðist í alla staði vel og það var ljúft að heyra hófadyninn í höfuðborginni og 

baða sig í sólinni á sama tíma.  

LH þakkar öllum þeim frábæru knöpum sem tóku þátt í reiðinni og öllum þeim sem komu og 

fylgdust með, megum við sem oftast sjá fallega fáka fara um götur Reykjarvíkur! 

Félagshesthús  

Hugmyndin á bakvið félagshesthús er að auðvelda aðgengi að hestamennsku fyrir þá sem 

hafa ekki tök, vilja eða getu til að reka sjálfir hesta og/eða hesthús. Félagshesthús er staður 

þar sem þátttakendur stunda hestamennsku undir leiðsögn starfsmanns. Með þessum hætti 

þarf þátttakandinn ekki að eiga hest, hesthús, hnakk né annan búnað nema mögulega 

öryggisbúnað. Þetta fyrirkomulag hentar ákaflega vel þeim sem eru að stíga sín fyrstu skref í 

hestamennsku og hafa lítið hestatengt bakland, hvort sem um ræðir barn eða fullorðinn 

einstakling.  

Útbreiðslunefnd LH hefur unnið að handbók um rekstur Félagshesthúsa, til að auðvelda þeim 

félögum að stofna félagshesthús. Handbókina má finna á vef LH 

https://www.lhhestar.is/is/aeskan/felagshesthushestamannafelaga-1  

Styrkir sem standa hestamannafélögum til boða  

Útbreiðslunefnd tók saman upplýsingar um hvaða styrkir standa til boða hverju 

hestamannafélagi fyrir sig. Þegar rýnt er í úthlutun styrkja þá kemur í ljós að 

hestamannafélögum hefur tekist afar illa að sækja styrki í samanburði við önnur íþróttafélög. 

Allir formenn hestamannfélaga fengu sendar upplýsingar um mögulega styrki í þeirra héraði, 

hver umsóknarfresturinn er og hvað þurfi að hafa í huga þegar sótt er um styrki. Þetta er gott 

https://www.lhhestar.is/is/aeskan/felagshesthushestamannafelaga-1

verkfæri fyrir félögin til að nýta fyrir einstök verkefni og framkvæmdir. Eins var kynnt fyrir 

landsliðinu hvaða sjóðir stæðu til boða fyrir landsliðsmenn og sóttir þeir styrki sem 

Landsambandi hestamanna var fært að sækja fyrir hönd knapa. Hugmynd nefndarinnar er að 

skjalið verði lifandi skjal sem verður uppfært árlega.  

Sjá nánar um styrki á vefsíðu LH: https://www.lhhestar.is/is/felog/styrkir-upplysingar 

Öryggismál  

Lögð hefur verið mikil áhersla á öryggismál í tíð núverandi stjórnar enda eru öryggismál 

mjög mikilvæg. Eitt af því sem hefur vakið mikla athygli eru myndbönd öryggisnefndar en á 

árinu voru gefin út tvö slík. Annað um mikilvægi þess að yfirfara reiðtygi en hitt um mikilvægi 

þess að nýta þann öryggisbúnað sem í boði er, sérstaklega hjálma. Auk þess hefur 

Öryggisnefndin verið ötul í því að benda á þegar knapar án hjálma eru nýttir í auglýsingar 

eða sjónvarpsefni.  

Þá hefur öryggisnefndin einnig gefið út viðbragðsáætlun vegna höfuðhögga sem 

framkvæmdaaðilum móta hefur verið kynnt og liggur fyrir landsþingi til samþykktar. 

Viðbragðsáætlunin gæti átt eftir að koma í veg fyrir alvarlegan skaða sem hlotist getur af 

röngum viðbrögðum við slysum.  

Agamál  

Nokkur mál komu inn á borð Aganefndar LH á árinu og felldi úrskurði um keppnisbann og 

gaf áminningar.  

Mikil umræða hefur verið um notkun spjalda í keppni og þykir full þörf á að einfalda og 

skerpa regluverk um spjaldanotkun. Fulltrúar Íslands í sportnefnd FEIF hafa unnið að tillögu 

um nýjar reglur um spjaldanotkun og verður tillagan tekin fyrir á FEIF þingi í lok janúar.  

Uppskeruhátíð hestamanna  

Uppskeruhátíð hestamanna árið 2023 var haldin í Gamla-bíó þann 18. nóvember á síðasta 

ári. Stofnaður var vel mannaður undirbúningshópur sem skipulagði hátíðina í þaula og 

komust færri að en vildu. Má þar með segja að Uppskeruhátíðin hafi verið vakin til lífsins á 

ný.  

Sami hópur stóð að undirbúningi fyrir Uppskeruhátíðina 2024, en núna með aðkomu Félags 

hrossabænda eins og var hér áður fyrr. Hátíðin var haldin í Gullhömrum við góða aðsókn 

hestafólks og var aftur uppselt á hátíðina.  

Á hátíðinni voru veitt knapaverðlaun og verðlaun fyrir keppnishestabú ársins og FHB 

verðlaunaði ræktunarbú ársins.  

Heiðursverðlaun LH voru veitt á hátíðinni. Árið 2023 hlaut Sigrún Sigurðardóttir 

heiðursverðlaun og árið 2024 hlaut Benedikt Líndal heiðursverðlaun, fyrir störf sín í þágu 

hestamennskunnar.  

Lokaorð frá formanni LH  

https://www.lhhestar.is/is/felog/styrkir-upplysingar

Ég er stoltur af sambandinu okkar og tel að við eigum öll að vera það. Við getum borið 

höfuðið hátt. Það hefur margt áunnist þó að enn sé af nægu að taka og verkefnin fram undan 

mörg, krefjandi og spennandi.  

Ég vil þakka frábærri og samheldinni stjórn fyrir sitt framlag í þágu okkar hestafólks. Öllu 

nefndafólki, en í nefndum sambandsins starfar mikill fjöldi fólks og leggur þar fram 

óeigingjarnt starf í þágu okkar allra.  

Starfsfólk LH eru klettarnir sem halda starfinu gangandi og tel ég á engan hallað þó að ég 

leyfi mér að fullyrða að sjaldan eða aldrei hafi skrifstofa LH verið mönnuð jafn frábæru, 

duglegu og kláru starfsfólki. Þá erum við einstaklega heppin með það fólk sem valist hefur til 

starfa fyrir landsliðin okkar, eins og árangur þeirra ber vitni um.  

Stórt samband eins og LH getur ekki vaxið og dafnað nema þeir sem innan þess starfa séu 

boðnir og búnir til að leggja sitt af mörkum og tilbúnir til að nálgast verkefnin með jákvæðum 

og uppbyggjandi hætti. Við hestafólk erum heppin með að það hefur okkur tekist á 

undanförnum árum.  

Í krafti samtakamáttarins eigum við eftir að byggja ofan á það góða starf sem verið hefur 

unnið og ná enn betri árangri á næstu árum 

Takk fyrir – Guðni Halldórsson 

Þingforseti þakkar Guðna fyrir skýrslu stjórnar og kynnir næsta dagskrárlið. Ólafur 

Gunnarsson gjaldkeri fer yfir ársreikninga 2022 og 2023. 

6 - Ársreikningar og fjárhagsáætlun 

Ólafur Gunnarsson, gjaldkeri Landssambands hestamannafélaga 

Forseti, stjórn, þingheimur. 

Já eins og fram hefur komið heiti ég Ólafur Gunnarsson og hef verið gjaldkeri 

Landssambandsins síðustu tvö ár.  

Ég legg hér fram reikninga fyrir árið 2022, 2023, árshlutareikning fyrir 2024, ásamt 

fjárhagsáætlun. 

Mig langaði aðeins áður en ég fer yfir reikningana að segja að minn háttur hefur ekki verið 

sá, eins og þeir kannski hafa séð sem voru á formannafundinum síðasta haust, að ég fer ekki í 

lið fyrir lið. Þetta liggur frammi á veg LH og hægt að kynna sér þetta þar, þetta hefur legið 

þar frammi síðan í gær. Það má væntanlega síðan ræða þetta frekar í fjárhagsnefnd. 

Mig langar aðeins að nefna að frá því að síðasta stjórn tók við og þar síðasta stjórn, hafa 

orðið framfarir í því hvernig bókhald félagsins og skráningu hefur verið háttað.  

Við höfum bókara sem sér um alla bókun, það er utanaðkomandi keypt þjónusta. Við höfum 

Lárus sem endurskoðanda og svo er það náttúrulega ég og Berglind sem lítum svo yfir, 

Berglind borgar reikninga og svo framvegis. Við erum að reyna að ná svona meiri 

aðgreiningu á þessum þáttum sem þurfa að vera í bókhaldi svo að það sé allt undir control 

eins og maður segir. 

Ég vildi bara aðeins minnast á þetta og þakka þessum aðilum fyrir vel unnin störf.   

Ársreikningur fyrir 2023 

LH - uppgjör og ársreikningur 2023.xlsx 

Fyrir árið 2023 eru tekjur upp á 126.000.000, hækka verulega frá árinu áður sem kemur til 

vegna afreksmála vegna heimsmeistaramótsárs. Að sama skapi eru rekstrargjöld hærri en 

áður eða upp á 129.000.000.  

Það er tap á rekstri félagsins upp á 3.500.000 fyrir fjármagnsliði og eftir fjármagnsliði 

2.600.000. 

Að sjálfsögðu viljum við ekki reka samtökin í tapi. Það hafa orðið á þessu tímabili 

umtalsverðar kostnaðarhækkanir sem erfitt var að sjá fyrir, eins og við öll vitum. Verðbólga 

og annað.  

Svo höfum við einnig þurft að mæta óvæntum útgjaldaliðum sem hafa komið, sérstaklega 

þegar kemur að lögfræðikostnaði. Félagið hefur þurft að verja sig á vettvangi dómsstóla og 

fyrir vikið höfum við eytt vel á þriðju milljón 2023 í lögfræðikostnað og það hefur ekki 

stoppað á þessu ári. Þetta er ekki góð þróun og eitthvað sem við getum vonandi snúið við.  

En ég legg hér fram þessa reikninga fyrir 2023  

Ársreikningur fyrir 2022 

LH - uppgjör og ársreikningur 2022.xlsx 

Þarna er 2022 komið á skáinn, þar eru tekjur upp á 90.000.000, 93.000.000 í gjöld og tap 

upp á 3,600.000 fyrir fjármagnsliði. Enn og aftur vísa ég í það sem ég sagði áður hver vegna 

um tap er að ræða. 

Þetta er náttúrulega þróun sem við verðum að snúa við. Við viljum ekki skila samtökunum í 

tapi, þó það sé nú kannski ekki mikið,  þá er það ekki það sem við viljum gera og það sem við 

þurfum að gera er að auka tekjur. 

Ég held að það sé ekki, allavega að því sem ég hef best séð, starfsemi sambandsins er 

veigamikil og ég held að það sé nú enginn vilji til skera það neitt niður eða draga saman 

seglin þar. Kostnaður mun halda áfram að aukast, að mínu mati og við þurfum því að líta á 

tekjuhliðina og hvernig við getum aflað frekari tekna fyrir sambandið. 

Fyrir þinginu liggur til dæmis hækkun á árgjöldum og annað slíkt til þess að mæta, myndi ég 

segja bara eðlilegri verðlagsþróun. En við verðum að leita út fyrir slíkar hækkanir eftir 

frekari tekjustofni. 

Árshlutareikningur fyrir 2024 

arshlutareikningur-jan-agust2024-birta.pdf 

Þar eru tekjur lægri heldur en 2023 eins og alltaf þegar ekki er um heimsmeistaramót að 

ræða. Þá eru tekjur lægri 70.000.000 fyrstu 8 mánuði ársins í samanburði við fyrstu 9 mánuði 

https://www.lhhestar.is/static/files/Landsting/2024/arsreikningur-2023-lh-lokaeintak-24.10.-2024-.pdf
https://www.lhhestar.is/static/files/Landsting/2024/lh-arsreikningur-2022-lokaeintak-7.6.2023-.pdf
https://www.lhhestar.is/static/files/Landsting/2024/arshlutareikningur-jan-agust2024-birta.pdf

2023, þið takið það til greina. Það er mánuður þarna sem skilur að þar sem við höfðum því 

miður ekki tök á á klára september 2024. 

Hér sem sagt eru tekjur upp á 70.000.000, gjöld upp á 63.000.000 og hérna er sýndur 

hagnaður. Það er svo sem ekki alveg að marka þetta þar sem það koma mikið af gjöldum inn 

síðustu fjóra mánuði ársins ásamt tekjum. Við gerum samt ráð fyrir að þetta ár 2024 verði 

svona í svipuðum efnum, við erum ennþá að eiga við óvænt útgjöld eða útgjöld umfram það 

sem er gert var ráð fyrir í fjárhagsáætlun þ.e.a.s. aðalega þegar kemur að verðlaghækkunum 

má segja. Það hafa verið þrálátar verðlagshækkanir ásamt þessum óreglulegum liðum eins og 

lögfræðikostnaði. 

Þetta liggur alltaf frammi eins og ég sagði áðan á vefnum og þið getið kynnt ykkur þetta enn 

frekar. 

Fjárhagsáætlun 2025 og 2026 

Þá skulum við kíkja á fjárhagsáætlun sem ég legg hér fram.  

fjarhagsaaetlun-2025-og-2026-lokaskjal.pdf 

Hún er náttúrulega fyrst og fremst byggð á því sem við sjáum fyrir okkur í starfinu, það sem 

er vitað er um og auðvitað viljum við sækja fram. Svona áætlanir geta að sjálfsögðu alltaf 

breyst. Hérna leggjum við fram áætlun fyrir 2025 og 2026. 

Eins og þið sjáið fyrir 2025 eru afreksmálin há, heimsmeistaramót á næsta ári og svona. Við 

gerum ráð fyrir 71.000.000 í tekjur á því en jafnframt afreksmál í gjöldum upp á sömu 

upphæð. Við höfum reynt að halda þessu í jafnvægi. Við úthlutum öllum þeim styrkjum og 

öðru sem við fáum í afreksstarfið. 

Þarna sjáið að það er gert ráð fyrir hagnaði. Við viljum sýna hagnað. Þó ég telji nú ekki að 

svona samtök eigi að sýna einhvern stórhagnað, að sjálfsögðu ekki, en eins og ég segi þá 

verðum við að reka sambandið réttu megin við núllið. 

Það má nú taka það fram að eiginfjárstaða sambandsins er gríðarlega góð, hún er um 66%. 

Það er að segja að sambandið stendur sterkt fjárhagslega. Skuldir eru litlar þannig að mínu 

áliti eru engin rauð flögg í rekstri sambandsins sem slík. Þannig að við getum svo sem verið 

ánægð með það. Við viljum gera betur, allavega í mínum huga, sérstaklega að reyna að auka 

við tekjuhliðina. 

Uppgjör afreksmála 

Mig langaði bara aðeins, að gefnu tilefni, að sýna hérna uppgjör afreksmála.  

Ég hef séð í umræðunni miklar spurningar um t.d. heimsmeistaramót og hér sjáið 

heildarrekstur afreksmála 2023 þ.e.a.s. með heimsmeistaramótinu inn í.  

Það eru tekjur upp á 71.000.000, gjöld upp á 69.000.000 og svo höfum við tekið hér 

sérstaklega út gjöldin varðandi heimsmeistaramótið og þið sjáið í skýrslunni að þetta er upp 

á 36.000.000. Hér er niðurbrot (í skýrslunni) á þessum gjöldum varðandi flutning hrossa, flug 

https://www.lhhestar.is/static/files/Landsting/2024/fjarhagsaaetlun-2025-og-2026-lokaskjal.pdf

og hótel, gjöldin fyrir knapa, bæði íþrótta og kynbóta, gjöld vegna hrossanna sjálfra og svo 

framvegis. 

Ég er búin að rýna þetta í mikil smáatriði. Ég fór náttúrulega á heimsmeistaramót bara sem 

áhorfandi og hreyfst mjög af umgjörðinni og hvernig við komum fram sem þjóð og hvernig 

íslenski hesturinn var sýndur. Ég er búin að rýna þessar tölur í mikinn þaula og stefnan hefur 

verið sú að gera athugun meðal knapa og annarra um hvernig umgjörð við viljum. Viljum við 

vera að setja tvo saman í herbergi? Viljum við hafa herbergið bara la-la? Viljum við reyna að 

halda öllum kostnaði bara í grjótinu?  

Mín skoðun er sú að við þurfum að hafa fallega og góða umgjörð um þetta og við þurfum að 

eyða þeim peningum sem til þarf en afla þeirra líka á móti sem að hefur verið gert. Gjöld 

vegna keppnishesta og gjöld vegna knapa eru gagnrýnd og það má alveg taka upp þá umræðu 

og eiga málefnalega umræðu um þau mál. Það er ekkert sem segir að það megi ekki en hún 

þarf að vera málefnaleg og þá þurfum líka að benda á, hvar við ætlum að ná í tekjurnar til að 

halda svona vegleg heimsmeistaramót. 

Ég vildi bara koma þessu að svona í lokin á þessari skýrslu þar sem ég er tiltölulega nýr í 

þessu en ég var gríðarlega stoltur og árangurinn talar sínu mál. Það er ekkert hægt að fara í 

grafgötur með það. 

Við erum auðvitað með nánari sundurliðun á öllum kostnaði en eins og ég segi, að gefnu 

tilefni vildi ég leggja þetta fram. Þið sjáið þarna kostnað per knapa og svo kostnað hvers og 

eins í teyminu. Þetta eru  2.100.000 per knapa og 488.000 fyrir fólk í teyminu. Það er að segja 

þjálfara og aðra. 

Að þessu sögðu held ég að ég hafi uppfyllt lög og reglur í því sem ég þarf að leggja fram og 

þakka því fyrir. 

Valdimar þingforseti kemur upp og þakkar Ólafi kærlega fyrir greinagóða yfirferð. Býður 

upp á opnar umræður um skýrslur og reikninga. Valdimar nefnir einnig að reikningarnir fari 

að sjálfsögðu til frekari umræðu í fjárhagsnefnd.  

Á meðan fólk er að hugsa sig um býður hann gjaldkera ÍSÍ, Herði Þorsteinssyni að gjöra svo 

vel að ávarpa þingið 

Hörður Þorsteinsson, gjaldkera ÍSÍ. 

Þingforseti, formaður LH, ágætu þinggestir 

Ég vil færa ykkur kveðjur frá forseta ÍSÍ, Lárusi Blöndal og starfsfólki og stjórn. Sérstaklega 

bað Lárus mig um að þakka fyrir góðar og fallegar móttökur á Landsmóti hestamanna sem 

hann hafði miklu ánægju af. 

Nú eins og kemur fram í skýrslu ykkur er mjög veigamikið starf hjá Landssambandi 

hestamanna og skráðir félagar eru um 13.700. Það er tæplega 10 prósent af heildarfjölda 

allra íþróttaiðkenda á Íslandi en við erum með 153.000 skráða hjá okkur í öllum 

íþróttafélögum.  

Ég kem nú reyndar úr golfinu og var framkvæmdastjóri þar í 17 ár og okkur er stundum líkt 

saman þar sem við erum svona fullorðins íþróttamannasambönd.  

Ég tek nú undir með formanni að hvetja alla hestamenn, þar sem það er ákveðin galli hjá 

ykkur að vera ekki með alla hestamenn skráða í félögunum og eflaust er fjöldi hestamanna 

miklu meiri en kemur hér fram. Það skiptir auðvitað máli í skiptingu fjármagns og svo 

framvegis. Eins og kemur fram í skýrslu gjaldkera, þá er uppruni fjármagns frá 

íþróttahreyfingunni, kannski í kringum 25-30 prósent af því sem er af heildarfjármagni. Það 

eru lottóstyrkir og afrekssjóðir og svo framvegis. Margar af þessum tölum eru tengdar 

iðkendafjölda, sérstaklega eins og lottóútgreiðslurnar og annað. Núna hefur okkur tekist að 

ná samstöðu með Ungmennafélagi Íslands, þannig að núna er þetta byggt á meiri 

jafnréttisgrunni heldur en hefur verið oft áður. Þannig að þetta er svona bara hvatning fyrir 

ykkur til þess að hvetja ykkar fólk, í ykkar hesthúsahverfum, til að ganga í hestamannafélögin 

og mynda þennan styrk sem að skiptir auðvitað máli. 

Það eru mörg verkefnin hjá Íþrótta- og ólympíusambandinu sem við erum að berjast fyrir 

hagsmunum okkar og þið eruð auðvitað stór aðili að okkar samtökum. Í afreksmálum og 

öðrum málum höfum við verið að berjast fyrir því að fá aukið fjármagn. Auðvitað finnst ykkur 

lítið að uppskera eins og reikningarnir segja um 13 milljónir í afrekssjóð, úr afreksjóði ÍSÍ. 

Við fengum á síðasta ári nýjan afrekstjóra ÍSÍ sem hefur barist fyrir því að auka þetta 

fjármagn. Það var stofnuð sérstök nefnd á vegum mennta- og barnamálaráðherra, þar sem 

farið var ofan í þarfir íþróttahreyfingunnar, hvað það væri sem íþróttahreyfingin þyrfti af 

fjármagni til þess að standa þokkalega að afreksstarfi í samanburði við nágrannalöndin 

okkar. Við erum að úthluta í kringum 510 milljónum á þessu ári úr afrekssjóði. Við þyrftum að 

fara í svona 1,5-2 milljarða. Það var niðurstaða þessarar nefndar að við þyrftum að fara í þá 

upphæð. Það var bara nokkuð góður skilningur í ríkisstjórninni um að þetta væri það 

markmið sem við værum að stefna að og það þyrfti að auka þessa fjárhæð verulega. 

Ráðherra náði þessu ekki í gegnum fjármálaáætlun en það var stofnaður þverpólitískur hópur 

sem átti að koma með tillögur núna á haustþinginu um að það ætti að bæta við okkur árið 

2025. Tvö til þrjú hundruð milljónir + tvö hundruð milljónir úr skúffufé ráðherra þannig að 

við gætum tvöfaldað afrekssjóðinn árið 2025.  

En allir vita hvernig fór um sjóferð þá, við vitum ekki alveg hvort að starfsstjórnin sé tilbúin 

til þess að stíga á þessar árar með okkur. En auðvitað skiptir það máli að við beitum öll 

þrýstingi sem erum í íþróttahreyfingunni til þess að fá þetta í gegn. Þannig gætum við bæði 

stutt við ykkar glæsilega starf sem og annarra íþrótta á Íslandi. 

Ég vil líka geta öðru sem er uppruni fjármagns, af því að ég var spurður hvort ég væri með 

einhverja sjóði. Það er ég náttúrulega ekki með þar sem ég er bara eins og gjaldkerinn hér, ég 

geri bara grein fyrir því sem við erum að höndla með. Það er gerð hörð atlaga að fjáröflun 

íþróttahreyfingarinnar. Við sjáum það í veðmálastarfsemi, sem er núna orðin eins og 

viðskiptaráð leggur fram. Við erum að tapa mörkuðum þar þó svo að það sé algjör samstaða 

um það á Íslandi og hefur verið það í 50 ár, að happdrættisstarfsemi og veðmálastarfsemi 

renni til almannaheillafélaga, eins og við erum að reka.  

Nú eru erlendir aðilar farnir að herja á þennan markað og eru farnir að taka yfir 

getraunamarkaðinn án afskipta stjórnvalda. 

 Af því að ég hef verið í miklu samtali við ríkisskattstjóra út af því að ríkisskattstjóri hefur 

verið að herða mjög á skilgreiningum sínum varðandi íþróttahreyfinguna og berjast mjög 

geng svartri starfsemi í íþróttahreyfingunni og er nú búinn að boða ákveðið átak í þeim 

málum. Við höfum verið að benda á að þarna liggja milljarðar sem eru látnir ótalir og 

stjórnvöld skipta sér ekkert af. Við vitum það að þeir sem fá vinning í erlendri 

veðmálaþátttöku að það eru skattskyldar tekjur sem ekki eru skattfærðar. Þeir sem eru að taka 

svartar tekjur vilja meina að það séu miklar svartar tekjur í íþróttahreyfingunni, sem við að 

sjálfsögðu höfnum. En viljum að íþrótthreyfingin standi eins og aðrir samfélagshópar og sinni 

sínum störfum. 

Það er svolítið sérstakt varðandi ríkisskattstjóra að menn hafa verið að herða skilgreininguna 

á íþróttastarfsemi og þið hestamenn lendið akkúrat í því.  

Ég talaði við góðan félaga minn þegar ég fór á síðasta fund með ríkisskattstjóra og spurði, 

hvernig hafið þið þetta þið hestamenn? Þið þurfið að borga virðiauka af tamningum og svo 

framvegis en við segjum þá „þetta er íþróttastarfsemi“! 

Sáu þið ekki glæsilega þátttöku okkar á heimsmeistaramótinu eða á Landsmóti að þetta sé 

íþróttastarfsemi sem menn eru að stunda. 

Þá segja þeir að þetta sé atvinnustarfsemi og þar af leiðandi ber þetta virðisaukaskatt af 

þeirri þjónustu sem er verið að selja.  

Við þurfum auðvitað að standa saman í þessu og núna eru íþróttalög í endurskoðun og 

skilgreining á íþróttastarfsemi og okkur vantar mjög innlegg frá ykkur hvaða leið þið viljið 

fara í þessu, gagnvart ykkar starfsemi. Vegna þess að það er sérstaklega tekið fram í 

leiðbeiningabæklingi ríkisskattstjóra hvernig skuli með fara t.d. með tamningar. 

Ég vildi bara svona nefna þetta þar sem þetta er stórmál í íþróttahreyfinunni, þeir eru að 

horfa á launþegasamband versus verktakstarfsemi og svo framvegis. 

Ég ætla nú ekkert að taka mikinn tíma frá ykkur á þessu þingi en ég vil bara ítreka að við 

höfum átt góð tengsl við stjórn ykkar og starfsfólk og ÍSÍ þakkar ykkur fyrir það og við 

hvetjum ykkur til þess að halda því áfram.  

Við verðum með fjármálaráðstefnu 14.nóvember þar sem við ætlum að reyna að stilla 

ríkisskattstjóra aðeins upp við vegg varðandi ýmis mál sem varða íþróttahreyfinguna. Jafnvel 

að koma að einhverjum frambjóðendum sem eru að bjóða sig fram til almannastarfa á þingi 

til þess að koma þar og spyrja þá um það hvort að þetta mikilvæga starf sem íþróttahreyfingin 

er að reka í samfélaginu, eigi ekki meira skilið úr opinberum styrkjum. Vegna þess að við 

erum alveg sannfærð um það að það starf sem er unnið hér og annarsstaðar og þeim 

peningum er vel varið í þetta starf með því að minnka hreinlega framlög í heilbrigðisgeirann 

og svo framvegis. Íþróttastarf er forvarnarstarf og skiptir máli. Ég hvet ykkur til að kynna 

ykkur það. 

Síðan er formannafundur 22. nóvember og það verða nú kannski kosningarmálin sem verða 

þar. 

Ég starfa sem framkvæmdastjóri heilbrigðiseftirlits á höfuðborgarsvæði. Ég er ekki með 

Reykjavík en með önnur félög. Ég veit að það hefur komið svolítið til tals, sem sagt förgun á 

hrossataði og öðru slíku. Þetta er á erfiðum stað núna. Við sem eftirlitsyfirvöld höfum fengið 

ákúru frá ESA um eftirlit með aukaafurðum dýra eins og hrossataði. Við verðum að finna 

farveg svo við getum nýtt þetta í hringrásarhagkerfi og svo framvegis og gert þetta rétt. Því 

miður hefur þetta ekki alveg verið þannig á mínu svæði og við erum bara að leita leiða til að 

leysa það.  

Við gerum okkur grein fyrir því að gjaldskrá Sorpu og svo framvegis er alveg gríðarlega há 

og það er ekki sá farvegur sem við viljum en vandamálin sem Sorpa stendur fyrir er að það 

fer svo mikið fram hjá þeim leiðum sem eru kannski löglegar að þegar þeir eru að búa til 

úrræði, þá verður það að ná yfir alla heildina. 

Ég hvet ykkur til góðra verka í því að koma einmitt með tillögur að lausnum. Ég hef bara 

eftirlit með þessu og mitt starfsfólk en okkur vantar tillögur um það hvaða úrbætur og hvaða 

leiðir standa til boða.  

Að öllu sögðu þá óska ég ykkur velfarnaðar á þessu þingi og að þið ríðið hamingjusöm út í 

helgina þegar því er lokið.  

Takk fyrir. 

Þingforseti þakkar Herði Þorsteinssyni gjaldkera ÍSÍ fyrir sitt framlag og tilkynnir um leið að 

Landssambandið sé 75 ára á þessu ári og af því tilefni bíði kaka frammi.  

Valdimar spyr aftur hvort það séu einhverjar spurningar í sambandi við ársreikninga eða 

fjárhagsáætlun en það reyndist ekki vera. 

Valdimar tilkynnir kaffihlé. 

7 – Kjörbréfanefnd skilar áliti 

Þingforseti tilkynnir að nú skal tekið fyrir álit kjörbréfanefndar og að það sé Jón Geir 

Sigurbjörnsson sem fer með stöðuna, fjölda og svo framvegis. 

Jón Geir Sigurbjörnsson, kjörbréfanefnd. 

Komið sæl,  

Kjörbréfanefnd hefur komið saman og farið yfir þau kjörbréf sem hafa borist þinginu. 

Alls voru þetta 32 kjörbréf og 10 félög sem skila ekki kjörbréfi. 

Við höfum sem sagt farið yfir og sannreynt þau og þau eru í góðu lagi. Jafnframt höfum við 

farið yfir þau umboð sem borist hafa og bárust fyrir tilsett tímamörk. Við höfum samþykkt 

þau. 

Það eru 202 sem hafa atkvæðisrétt á þessu þingi og tvöfalt umboð hafa 27.  

Kjörgögnum verður svo úthlutað í fyrramálið og hefst það kl. 8:30, þar sem kjörseðlar verða 

úthlutaðir til kjörmanna. 

Takk fyrir 

Þingforseti þakkar Jóni fyrir og tilkynnir að þá er það lagt hér undir þingið að staðfesta þessi 

kjörbréf. Eins og það kom fram þá eru það 27 sem hafa tvöfalt umboð og hafa því tvö atkvæði 

á morgun svo enginn láti sér bregða á morgun. 

Þingforseti spyr hvort það séu einhverjar athugasemdir við niðurstöðu kjörbréfanefndar sem 

reyndist ekki vera en biður svo salinn um að rétta upp hönd sem eru samþykktir niðurstöðu 

kjörbréfanefndar og síðan þá sem eru á móti.  

Niðurstaða kjörbréfanefndar var samþykkt samhljóða 

Þingforseti kynnir næsta lið þingsins sem er Landsmót 2024 í Reykjavík og tilkynnir að það 

sé Einar S. Gíslason sem fer yfir það.  Í lokin taka svo til máls formenn hestamannafélaganna 

í Fáki og Spretti 

8 - Landsmót 2024  

Einars S. Gíslasonar, framkvæmdastjóri Landsmóts í Reykjavík 2024 

Komið sæl,   

Einar heiti ég og er framkvæmdastjóri Landsmóts í Reykjavík. Ég ætla að vera með stutta 

kynningu á mótinu í sumar. 

Nú þetta hófst allt 19. maí 2023 á sameiginlegum fundi með LM og Spretti á skrifstofu 

Landssambandsins þar sem okkur var veitt heimild til samstarfs um mótið. 

Strax í framhaldi var stjórn skipuð og framkvæmdastjóri ráðinn. Það var farið í gagnaöflun 

eins og að finna efni frá Landsmóti 2018 sem okkur þótti mjög vel heppnað. Auglýsingar og 

lógó voru t.d. endurnýtt og fyrsti viðburður Landsmóts var kynningarbás á 

Heimsmeistaramótinu í Hollandi. 

Reykjavíkurborg stökk strax á vagninn með okkur og veitti okkur myndarlegan stuðning með 

30 milljón króna stuðning til svæðisins. Skipt var um efni í öllum keppnisvöllum sem notaðir 

voru á Landsmóti og upphitunarleiðir lagfærðar. Þá voru einnig innviðir lagaðir, vatns- og 

rafmagnslögnum var bætt við á svæðiun.  

Rýnt var í skipulag mótsins 2018 og gerðar þónokkrar breytingar sem sneru að gestum og má 

þar helst nefna skipulag girðinga og salerna. Við erum svo heppin í Víðidal að um svæðið 

liggur fráveita fyrir skólp og var fengið góðfúslegt leyfi frá Veitum il að nota það fyrir 

Landsmótið. Því voru öll salerni á Landsmóti 2024 tengd við vatn og fráveitu.  

Í byrjun nóvember bættist í starfsmannahópinn. Markaðsstjóri var ráðinni sem er Þórdís 

Anna Gylfadóttir og með henni fulltrúi erlends markaðar sem var Barla Isenbügel. Um 

auglýsingasölu sá Herdís Karlsdóttir og Hilda Karen var ráðin mótsstjóri. 

Í byrjun árs fékk Landsmót 20 milljónir frá mennta- og barnamálaráðuneytinu til mótsins. 

Það er hefðbundinn styrkur undanfarin ár. Mjög vel gekk að fá stóra styrktaraðila að mótinu 

og auglýsingasala gekk einnig vel. 

Við áttum fjölmarga fundi með ýmsum hagsmunaaðilum m.a. Félag hrossabænda og 

ráðuneyti, einnig fulltrúum knapa um aðstæður til kynbótasýninga. Á þeim fundi var m.a. 

ákveðið að nota skeiðbrautina til kynbótasýninga. Þá náðust einnig samningar við RML og 

HorseDay um að appið þeirra veitti lifandi niðurstöður frá mótinu. Þá voru einnig 

undirbúningsfundir með félagsmönnum Fáks og Spretts, bæði í mars og apríl. Svo var 

lykilstarfsfólk kallað saman á fund í júní fyrir mótið og þar fórum yfir verkefni hvers annars.  

Frábærlega gekk að setja upp mótssvæðið og voru sjálfboðaliðar félaganna ómissandi þáttur 

í því ferli. Eftir allan þennan undirbúning og leiðindaveður í júní brast á besta veðurvika í 

Reykjavík og böðuðu gestir sig í rjómablíðu í Víðidalnum. Þvílík gæfa. 

Á mánudeginum eftir mót mætti vösk sveit félagsmanna til að ganga frá.  

Við lögðum mikið upp úr markaðssetningu. Var hún mjög áberandi innanlands í kringum 

þessar dagsetningar þar sem tröppugangur í verði gekk yfir og þá voru við einnig með mjög 

marga samstarfsaðila sem unnu efni fyrir okkur á samfélagsmiðlum og hjálpuðu okkur að 

byggja upp stemningu fyrir mótið. 

Þegar mótið var komið af stað, þá skynjaði maður áberandi mikinn áhuga fjölmiðla á að 

fjalla um mótið og á að koma á svæðið og vera með lifandi innslög frá svæðinu. 

Við lögðum mikið í skemmtidagskrána, landslið tónlistarmanna frá miðvikudegi til 

laugardags. Þá var einnig bjórtjaldið okkar einstaklega vinsælt flest öll kvöld. 

Við að sjálfsögðu vorum í samstarfi með Horses of Iceland. Þau voru í félagsheimilinu með 

mjög skemmtileg erindi og kynningar á meðan dagskrá kynbótasýninga fór fram. 

Veitingaþjónustan var nokkuð hefðbundin. Við gerðum snemma samning við Spíruna sem var 

einnig með okkur á mótinu 2018. Þá voru einnig fjórir götuvagnar fyrir utan reiðhöllina, auk 

bjórtjaldsins sem sló svo sannarlega í gegn.  

Eins og áður kom fram, þá var bætt við salernum við reiðhöllina og að sjálfsögðu voru þau 

tengd við fráveitu og vatn. 

Nú það tók heilmikill fjöldi knapa þátt í mótinu, 109 í A-flokki, 113 í B flokki, 81 í 

ungmennaflokki, 103 í unglingaflokki og 87 í barnaflokki. Samtals 493 í gæðingakeppninni og 

147 knapar tóku þátt í íþróttagreinum mótsins. 

Eins og öllum er kunnugt um ákváðum við að vera með fullt prógramm í íþróttakeppninni og 

vorum við með sýningagreinar eins og fjórgang, fimmgang, T2 og gæðingaskeið. 

Aðstaðan í Víðidal og okkar nærumhverfi í Spretti er alveg frábær. Það var pláss fyrir öll 

keppnishross á svæðinu og félagsmenn voru mjög duglegir að lána eða leigja hesthús sín fyrir 

knapa og hesta. Var ekki annað að finna en þeir væru mjög ánægðir með aðstöðuna og 

svæðið sem þeir höfðu til að undirbúa hesta sína. 

Við áætlum að tæplega 9.300 manns hafi komið í Víðidalinn þessa viku. 73% sölunnar fór í 

gegnum miðasöluvef TIX,  rúm 25% var selt í hliði. Uppistaðan er auðvitað Íslendingar en 

þar á eftir koma okkar vinaþjóðir, Þýskaland, Svíþjóð, Danmörk, Austurríki og Sviss. 

Mótið gekk mjög vel fjárhagslega, um 12 % aukning var af tekjum frá mótinu 2022. 

Aðgöngumiðasala var rúmlega 110 milljónir og hérna er þetta sundur liðað og samanborið 

við Landsmótið á Hellu (sýnir glæru). Eins og áður kom fram gekk mjög vel að fá stóra 

styrktaraðila að mótinu og auglýsingasala gekk einnig mjög vel. 

Þá skiluðu samningar við veitingaaðila góðum tekjum enda seldust matur og drykkur 

einstaklega vel í góðviðrinu hjá okkur. 

Þar sem ekki er búið að gera upp alla reikninga, þá sýnum við aðeins tekjuhliðina að svo 

stöddu. Það sem ég get þó sagt þá gekk allt upp fjárhagslega og félögin munu hafa eitthvað til 

skiptanna. 

Það ber náttúrulega sérstaklega að þakka sjálfboðaliðum mótsins en það væri ekki hægt að 

halda svona mót án þeirra. Ekki síður að þakka lykilstarfsfólki mótsins sem er allt gríðarlega 

reynslumikið fólk á fjölbreyttum sviðum sem hélt uppi frábærri þjónustu við gesti og knapa. 

Allt þetta gekk eins og vel smurð vél 

Að lokum vil ég þakka sveitafélögunum Reykjavíkurborg, Garðabæ og Kópavogi fyrir 

stuðninginn og mennta- og barnamálaráðuneytinu sem og auðvitað styrktaraðilum okkar. 

Þá ber líka að þakka þeim fjölmörgu fagfélögum og stofnunum sem koma að mótinu sem við 

áttum í einstaklega góðu samstarfi við. 

Einar sýnir videobrot frá síðasta landsmóti, mikil stemning, gott veður, fallegt mót. 

Gæsahúðarmóment.  

Einar þakkar fyrir sig. 

Hjörtur Bergstað, formaður Fáks 

Hjörtur heiti ég og var formaður Landsmóts og er formaður Hestamannafélagsins Fáks.  

Maður verður svolítið hrærður þegar maður horfir á þetta video sem Einar sýndi hér áðan. 

Maður labbaði þrekinn og þreyttur frá þessu en ég get alveg sagt ykkur það, eftir að hafa 

horft á þetta video, þá væri ég alveg til í að gera þetta aftur á morgun. 

Mér langar að þakka ykkur fyrir að hafa treyst okkur fyrir að fá að halda þetta mót, ég vil 

þakka stjórn LM, Hákoni og þeim fyrir þeirra samvinnu. Það er alltaf verið að gera grín af 

mér í Fáki og Spretti að ég sé alltaf að reyna að sameina félögin og ég var nú byrjaður að ýta 

borðunum eitthvað saman hérna áðan en það er nú ekki alveg svo, en þeir kannski upplifa 

þetta eins í Skagafirðinum, nú er búið að sameina öll félögin þar. Fyrir austan eru öll félögin 

að taka þátt en við höfum svolítið hérna í Reykjavík verið ein á báti, alltaf að gera allt ein. 

Núna buðum við hvort öðru upp í dans og þeim dansi er ekki lokið. Við erum til dæmis að fara 

að halda sameiginlega uppskeruhátíð fyrir börnin okkar og fyrir fullorðna fólkið. Þetta gefur 

okkur í Reykjavík alveg rosalegan byr undir báða vængi. Okkur datt ekki í hug í upphafi að 

gera þetta svona saman heldur kom þetta bara upp í hendurnar á okkur. Þetta var alveg 

frábært! 

Mig langar að þakka Spretturum, sérstaklega Jónínu, og að hafa fengið að kynnast ykkur 

öllum, fyrir það að hafa fengið að taka þátt í þessu með ykkur. 

Ég get heldur ekki annað en að þakka honum Einari Gíslasyni fyrir þetta því ég hefði aldrei 

getað þetta nema með honum. Því að ég er með allt á miðum og allt svona í vösunum og 

svona en Einar er akkúrat hin týpan, það er allt á hreinu. Allt sem ég segi er hann búinn að 

skrifa niður og hægt að herma allt upp aftur. Ég þarf svoleiðis mann. Ég aldrei kynnst betri og 

jafn þægilegum manni til að vinna með eins og honum Einari. Fyrst þið gátuð klappað fyrir 

okkur, þá ætla ég að biðja ykkur að klappa fyrir honum Einari. 

Einar kom líka inn á áhuga fjölmiðla, svo það sé bara sagt. Áður en við tókum ákvörðun um 

að fara í samstarf með Spretti, þá fór ég á fjölmiðlana, ég spurði hvort þeir væru til í að koma 

með okkur í þetta. 

Það var allsstaðar strax í upphafi, okkur var bara þakkað fyrir að tala við þá og tala við þá í 

tíma. Það var hvergi nei. Það var bara „hvernig eigum við að gera þetta“ og upplifunin á 

þessu samstarfi var rosalega góð.  

Ég vil líka þakka LM ehf., fyrir að vera búnir að úthluta næstu þremur mótum. 

Skagfirðingarnir tóku á móti fyrir töluverðu síðan og svo var skrifað undir samninga við 

Hellu og Fák. Við í Fáki vorum með opið fyrir að við gætum samið við Sprett eða jafnvel hin 

félögin á höfuðborgarsvæðinu. Þakka fyrir að vera búin að loka þessu þannig að við getum 

hætt þessu djöfulsins rugli að vera alltaf að spá í hvar þetta á að vera. 

Reynum að gera eitthvað skemmtilegt, það fer allt of mikill tími í það að spá í hvort þetta eigi 

að vera í Reykjavík eða Hornafirði eða Hellu eða hvar þetta á að vera. Ég held að við eigum 

aldrei að vera að ákveða þetta heldur fólkið sem sækir mótið sem ákveður þetta. Hvort þetta 

eigi að vera á einum stað, tveimur, þremur eða fjórum. Við eigum ekki að vera að ákveða það, 

heldur látum ákveða það fyrir okkur.  

Mér finnst allavega virðingarvert að þetta sé komið í þennan góða farveg. 

Einar talaði um hagnaðinn á mótinu. Ég sjálfur veit ekki hversu mikið við eigum að vera birta 

hverja krónutölu sem kemur út úr svona móti. Af því að um leið og við fáum mótið í 

hendurnar, þá byrjum við að fara til sveitafélaganna og gráta um að okkur vanti pening og 

svo förum við til menntamálaráðherra og biðjum um meiri pening. Ef við erum að sýna stórar 

hagnaðartölur, þá kannski benda þau okkur á að eyða því fyrst. Ég veit ekki hversu mikið við 

eigum að vera að sýna það.  

Ég var spurður um þetta á fundi hjá LM um daginn og ég spurði bara hvernig var upplifunin 

ykkar þegar þið löbbuðuð í burtu frá landsmótinu? Þau sögðu, við fórum með bros á vör, 

frábærir hestar og það var gaman og þá sagði ég: Já, þá var mikill hagnaður af mótinu. 

Svoleiðis lít ég á hagnað landsmóts. Þetta er fyrst og fremst viðburður fyrir okkur hestamenn 

og kynning á hestinum og fyrir okkur að koma saman. 

Takk! 

Jónína Björk Vilhjálmsdóttir, formaður Spretts 

Sæl verið þið,  

Ég heiti Jónína og er formaður Spretts, ég ætlaði að fá að segja líka nokkur orð en ég verð 

ekki jafn langorð og Hjörtur. 

Við hjá Hestamannafélaginu Spretti viljum fyrst og fremst þakka líka öllum þeim fjölda 

sjálfboðaliða sem fórnuðu viku í sumar og gáfu vinnu sína til að láta þetta mót ganga upp.  

Ég veit ekki hvort fólk átti sig á því hvað það þarf að vera mikið af fólki sem þarf að vera 

bakvið vélina svo eitt stk. Landsmót geti átt sér stað. Við Fákur og Sprettur erum mjög rík af 

mannauði í félögum okkar.  

Mig langar, fyrir hönd Spretts, að þakka Fáki, sérstaklega vel fyrir, að hjálpa okkur að láta 

þetta landsmót verða að veruleika og þakka kærlega Einar og Hirti fyrir mjög svo ánægjulega 

samvinnu. Eiginlega svona jákvæða og lausnamiðaða samvinnu, það var kannski það sem 

stóð upp úr. 

Okkur langar líka að þakka LH og LM kærlega fyrir traustið og samstarfið í gegnum þetta og 

það var gaman að fá að kynnast ykkur öllum betur.  

Svona kannski að lokum, þá er það algjörlega ljóst að samvinna sem var í rauninni á milli 

Fáks og Spretts í sumar var einn mikilvægasti þátturinn til þess að þetta Landsmót var eins og 

raun bar vitni. 

Við í Spretti viljum þakka kærlega fyrir okkur og sjáum hvað gerist. 

Kærar þakkir. 

Þingforseti þakkar þeim kærlega fyrir og tilkynnir næsta dagskrárlið sem er um afreksmálin 

og það sé Hinrik Þór Sigurðsson sem fari yfir það. 

9 – Afreksmál LH 

Hinrik Þór Sigurðsson, afreks og mótastjóri LH 

Komið sæl,  

Þingforseti, kæru þinggestir, það er gaman að sjá ykkur og fá að ávarpa ykkur. 

Ég vil sem afreksstjóri Landssambands hestamanna þakka sérstaklega fyrir innleggin sem 

komu hérna áðan frá Herði Þorsteinssyni, gjaldkera ÍSÍ og Óla Gunn sem gaf okkur svolítið 

innsýn inn afreksstarfið og umfangið á því. 

Ég er sem sagt einn af þeim sem er með skófluna. Við erum bara inn á felti og erum að rótast 

í því að vinna með afreksmálin. Ég ætla að fá að taka smá stund og segja ykkur frá því hvað 

er að gerast. 

Ræða Hinriks 

Succé är inget du har, succé är något du har haft och du kan få igen!!! 

Þetta þýðir að velgengni er ekkert sem þú átt, velgengni er eitthvað sem þú hefur náð og getur 

náð aftur!!! 

Svona brosa heimsmeistarar (sýnir glæru) - en hvað liggur að baki?Ákvarðanirnar sem varða 

leiðina að því að verða heimsmeistarar eru ótalmargar. 

Mig langar að segja ykkur aðeins frá góðri sögu sem ég heyrði fyrir nokkrum árum, þegar ég 

var í námi sjálfur.  

Ben Hunt Davis var fyrirliði breska landsliðsins í áttamanna róðri í nokkur ár. Bretarnir voru 

lélegir í greininni og höfðu ekki unnið til verðlauna á stóru móti frá því 1912. Eftir að hafa 

fengið alvöru útreið á Evrópumóti í Cologne hugsaði Ben þessi með sér: Nú er kominn tími á 

breytingar, við þurfum grundvallarbreytingar í öllu okkar starfi. 

Hann tók lið sitt á fund og lagði til við þá að í hverri einustu ákvörðun sem tekin er skulu þeir 

spyrja sig einnar lykilspurningar: Will this make my boat go faster? 

Með því að spyrja sig þessarar einföldu spurningar urðu allar ákvarðanir sem teknar voru, 

teknar með tilliti til þess að skila bátnum þeirra hraðar í mark. Allt frá því að velja sér drykk 

með matnum, fara í ræktina eða ekki, taka 5 eða 10 armbeygjur. 

Á Ólympíuleikum í Sydney árið 2000 leiddi Ben Hunt Davis lið sitt að ólympíugulli í 8 manna 

róðri og þeir sigruðu stórt. 

Á sama hátt virkar allt afreksstarf. Ákvarðanir eru teknar, hvort sem er hjá sérsambandinu, 

félaginu, iðkandanum sjálfum eða þjálfara.  

Æfingin skapar meistarann- við verðum góð í öllu sem við æfum. Það skiptir gríðarlegu máli 

hvað við leggjum tímann í að æfa, og þess vegna er mikilvægt að námskeiðahaldið virki alla 

leið, frá upphafi til enda, frá grasrótinni, félögunum sjálfum og alla leið inn í keppnisstarfið, 

þaðan inn í afreksstarfið þar sem knapar með þennan góða bakgrunn fara að skila sér inn, og 

þeir eru svo sannarlega farnir að gera það. 

Hæfileikamótun er yfirfull, aðsóknin langt fram úr þeim fjölda sem kemst að. Tölurnar tala 

sínu máli. Hæfileikamótun hefur pláss fyrir 40 iðkendur í tveimur hópum. Nú var tekin sú 

ákvörðun um að bæta við hópum. Vegna þess að hvað eigum við að gera með það að 

hæfileikamótun sé yfirfull? 

Bætum í, því ”Will it make my boat go faster?” 

Nú erum við komin með B-hóp í hæfileikamótun fyrir þá krakka sem komust ekki inn í 

hæfileikamótun að þessu sinni. Þau fá aukaþjálfun til að komast ennþá lengra í sínu og 

komast inn í afreksstarfið. 

En það er líka ágætt að minna á hvað liggur að baki því. 

Árið 2017 var Landssamband Hestamannafélaga í flokki c-sambanda hjá afrekssjóði ÍSÍ, 

þróunarsamband og var þar í hópi minnstu sérsambanda ÍSÍ þrátt fyrir þann mikla fjölda 

iðkenda sem stunduðu hestamennsku. 

Ástæða þess var sú að lítið sem ekkert afreksstarf var í gangi hjá sambandinu og engin virk 

afreksstefna að vinna eftir. Við áttum oftast góð landslið sem starfræk voru með góðum 

þjálfurum rétt á meðan á stórmótum stóð og ekkert þar á milli. 

Þarna var farið í að endurskipuleggja afreksstarfið og það umhverfi sem því var búið og með 

tilkomu þeirrar umgjarðar sem nú er orðin hefur Landssamband Hestamannafélaga orðið að 

sambandi sem önnur sambönd líta til í sínu afreksstarfi, um það vitna fundir sem starfsmenn 

skrifstofu hafa setið með fulltrúum úr öðrum íþróttum þar sem afreksumhverfi okkar er útskýrt 

og notað til viðmiðunar. 

En það að standa í stað er í raun það sama og afturför, því á meðan einn stendur í stað fara 

aðrir áfram og það eru stór teikn á lofti í greininni alþjóðlega og svo einnig í öðrum íþróttum, 

og til þess að halda stöðunni þarf að sækja fram, bæta í og gera enn betur. 

Á undanförnum árum, samhliða því grettistaki sem búið er að lyfta í afreksmálum 

Landssambandsins, hafa mörg hestamannafélög farið í þá vegferð að efla námskeiðahald sitt. 

Stóru félögin eru flest öll komin með yfirþjálfara í stöður hjá sér, farin að starfa eftir 

námsskrá sem oft er krafa frá sveitarfélögum til þess að styrkveitingar til félaganna haldi 

áfram, og nú meira að segja hafa nokkur félög innleitt eigin afreksstefnu sem spanna 

námskerfi sitt. 

Það er að sýna sig líka skýrt að félögin sem halda úti öflugu námskeiðahaldi, sérstaklega fyrir 

yngri flokkana eru að skila meginfjölda knapa inn í afreksstarf LH, hæfileikamótun og U-21 

liðið. 

Íþróttastarfinu er hægt að líkja við pýramída, þar sem ÍSÍ heldur úti afreksstefnu sem 

sérsamböndin aðlaga starf sitt að, LH heldur úti afreksstefnu sinni byggðri á afreksstefnu ÍSÍ 

og miðar að því að skilgreina afreksknapa, afreksefni, skilgreina stórmótin og svo 

fræðslustarfið sjálft. Hún er því nokkurskonar leiðarvísir í starfinu, og okkar sem störfum 

kringum liðin, að sjá til þess að starfað sé eftir afreksstefnunni sem er í gildi hverju sinni. 

Félögin sem svo hafa byggt sér eigin afreksstefnu, má nefna Sörla í Hafnarfirði og Sprett í 

Kópavogi sem dæmi, byggja þar með undir sína iðkendur og veita þeim þannig umhverfi að 

geta skilað færum knöpum inn í afreksstarf LH samhliða sínu mikilvæga starfi heimavið, því 

þar fer vinnan fram. 

Samkvæmt afreksstefnu LH er mikilvægi aðgengis að kennslu og utanumhaldi hjá menntuðu 

fagfólki undirstrikað. Því klukkustundirnar í æfingu segja lítið einar og sér, það sem skiptir 

máli er hvað æft er, hvert er uppleggið? Í hvaða röð eru hlutirnir teknir? Skipulag þjálfunar, 

tímasetningar, mælanleiki og gögn sem styðja það sem gert er. 

Samstarf við Hólaskóla er að gefa virkilega góða raun og lyftir afreksstarfi sambandsins á 

nýjan og hærri stall. 

Will it make my boat go faster?  

Iðkendur hæfileikamótunar fara öll í vinnuhelgar á Hóla, U-21 fara á sýnikennslur og 

fyrirlestra á vegum skólans, og það gerir A-landsliðið líka. 

Nú um þessar mundir er eins og flestir eða allir hestamenn hafa orðið varir við mikil umræða 

um velferðarmálin, og þau koma að sjálfssögðu sterk inn í starf landsliðanna okkar. 

Hátt á baugi er það að skoða reiðmennsku okkar og þjálfunaraðferðir út frá læriatferli 

hestsins, og í vetur mun hátt virtur þjálfari sem gerði doktorsvörn sína einmitt um samanburð 

á útbreiddum þjálfunaraðferðum við læriatferli hestsins (learning psykology) halda fyrirlestur 

og sýnikennslu fyrir landsliðsknapa okkar í samstarfi við Hólaskóla. Þannig erum við alltaf 

að rýna aðferðir okkar og reiðmennsku til gagns, með þeim bestu rannsóknum sem í boði eru 

á hverjum tíma til stuðnings. 

Will this make my boat go faster? Já! 

Á þriðjudaginn síðasta hittum við landsliðin tvö, U-21 og A-landsliðið í samningsundirskrift 

og fundum til þess að hefja starfsárið. Þann daginn skrifuðu 34 knapar undir samning við 

landsliðið auk þeirra tæplega 60 ungra knapa sem eru í hæfileikamótun LH. Það eru því yfir 

90 knapar í afreksstarfi sambandsins sem er nú þegar farið af stað á fullum þunga fyrir 

starfsárið. 

Landsliðsnefnd LH er ein þeirra nefnda sambandsins sem dregur heilmikið hlass, ekki síst á 

HM ári líkt og nú gengur í garð. Hún er skipuð dugnaðarforkum sem hamast áfram í því að 

skipuleggja starfið, taka á þeim málum sem upp koma en ekki síst að vinna með 

styrktaraðilum, safna fjármagni til þess að halda úti þessu öfluga afreksstarfi sem önnur 

sérsambönd horfa til í auknu mæli ásamt því að aðrar þátttökuþjóðir í FEIF hafa þegar hafið 

vegferðir í átt að því sem gert er hér. 

Fjármagn inn í afreksstarfið kemur inn gegnum afrekssjóð ÍSÍ, og þá að hluta til eyrnamerktir 

sérstökum verkefnum líkt og hæfileikamótun, styrktaraðila landsliðsins sem hafa reynst afar 

mikilvægir og svo fjáröflun landsliðsnefndar, sem hafa verið stóðhestavelta landsliðsins, allra 

sterkustu og menntadagurinn. 

Samstarf hestamannafélaganna í landinu og landssambandsins um fræðslumál hefur endalaus 

tækifæri. 

Ég átta mig á því að frá ræðupúlti þingsins og út í veruleikann getur leiðin verið nokkuð löng 

oft á tíðum, en….afreksstjóri Landssambands hestamannafélaga vill hér með nýta tækifærið 

og brýna okkur öll sem hér sitjum í fræðslumálum og námskeiðahaldi, mikilvægi skipulagðra 

æfinga, utanumhalds og fræðslumiðaðs umhverfis í allri okkar hestamennsku og öllum 

hestamannafélögum. 

Will it make my boat go faster? 

Menntun er hestavelferð, og æfingin skapar meistarann. 

Það er risaár framundan, við ætlum til Sviss í sumar, öll saman. Étum osta og Toblerone í 

stúkunni á stórkostlegu svæði í Birmenstorf þar sem náttúrufegurð þess fallega lands mætir 

nálægð við borgir eins og Baden og Zurich. 

Ég get vottað að það er hugur í okkar fólki, við ætlum okkur mikið með stórt lið og það verður 

gaman að sjá ykkur sem allra flest. 

Með þökkum sýnir Hinrik video á skjánum frá sigrum og stemningu síðasta 

heimsmeistaramóts og lagið Þúsund hjörtu rúllar undir. Annað gæsahúðarmóment! 

Þingforseti tekur við, þakkar Hinriki fyrir og tilkynnir hvað sé næst á dagskrá sem er að þessu 

sinni, kjör þingnefnda.  

10 – Kjör þingnefnda 

Þingforseti tilkynnir kjör þingnefnda og fer yfir reglur. 

Hann segir að það sé komin tillaga frá kjörnefnd í nefndirnar. 

Þingforseti: Við höfum bara þann háttinn á þessu eins og síðustu 4 þing að það er lagt fyrir 

þingið 5 manna nefnd og formaður.  

Þeir sem ekki eru tilnefndir, velja sér nefndir og þegar þið gangið inn í þá nefnd sem þið viljið 

vera og viljið greiða atkvæði, þá skráið ykkur þar á blaðið.  

Það er hægt að ganga á milli nefndarfunda en það er einungis hægt að kjósa í einni nefnd. Það 

kemur af slæmri reynslu fyrir 10 árum síðan að við höfum haft þessa reglu, þannig að þið 

ákveðið hvar þið viljið kjósa en hafið málfrelsi og tillögurétt alstaðar. 

Hér koma nöfn nefndarmanna.  

Listinn er af tillögum í nefndirnar með breytingum á þeim sem hafa forfallast. Þar sem 

vantaði í nefndir var fyllt upp í með tillögum úr sal. 

Allsherjarnefnd 

 

Jón Geir Sigurbjörnsson, formaður 

Erlendur Árnarson 

Lárus Ástmar Hannesson 

Sigvaldi Lárus Guðmundsson 

Sigurbjörn Eiríksson 

 

Ferða og umhverfisnefnd 

 

Halldór Halldórsson, formaður 

Hafrún Hlín Magnúsdóttir 

Ragnheiður Ásta Sigurðardóttir 

Dagný Bjarnadóttir 

Jón Magnússon 

 

Fjárhagsnefnd 

 

Lárus Sindri Lárusson, formaður 

Hákon Leifsson 

Pálmi Guðmundson 

Þóra Brynjarsdóttir 

Lárus Jóhann Guðmundsson 

 

Keppnisnefnd 

 

Einar Gíslason, formaður 

Elvar Einarsson 

Hinrik Már Jónsson 

Kristín Lárusdóttir 

Steindór Guðmundsson 

 

Kynbótanefnd 

 

Stefán Bjartur Stefánsson, formaður 

Gunnar Halldórsson 

Þórunn Helga Sigurðardóttir 

 

 

Æskulýðsnefnd 

 

Helga B. Helgadóttir, formaður 

Ástríður Magnússdóttir 

Linda Björgvinsdóttir 

Vilfríður Sæþórsdóttir 

Þórdís Anna Gylfadóttir 

Þingforseti tilkynnir hvar nefndirnar eigi að vera staðsettar þegar nefndarstörfin byrja, eftir að 

hver og ein nefnd hefur verið samþykkt af þinginu. Svo kynnir hann það sem er næst á 

dagskrá. 

 

11 -  Tillögur til þingsins lagðar fram og vísað til nefnda 

Þingforseti: Þá er komið að því að leggja tillögur formlega fyrir þingið. Við höfum háttinn 

þannig á, eins og síðustu 4 þing að formenn, kjörnefnd og þingforseti fara yfir tillögurnar og 

gera eftirfarandi tillögur. Annarsvegar að númerið þingskjals og í hvaða nefnd þær skuli fara. 

Almennt höfum við ekki tekið umræður um þetta hér, heldur fyrst og fremst í nefndinni, og 

síðan þá í fyrramálið þegar nefndin skilar áliti. Ef einhverjum finnst hann þurfa að koma með 

athugasemdir þá gefur sá hinn sami merki. 

Drögin af þessu eru jafnframt á heimasíðunni. 

 

Tillögur í númeraröð 

Stjórn LH Brottvikning fulltrúa Allsherjarnefnd Þingskjal nr. 1 

Geysir Heimild stjórnar til að breyta reglum Allsherjarnefnd Þingskjal nr. 2 

Geysir Heimild til að setja séríslenskar reglur um 

íþróttakeppni 
Allsherjarnefnd Þingskjal nr. 3 

Snæfellingur Reikningar LM ehf og Skógarhóla verði fastur 

dagskrárliður Landsþinga 
Allsherjarnefnd Þingskjal nr. 4 

Geysir Fundargerðir nefnda LH verði birtar innan 2ja 

daga 
Allsherjarnefnd Þingskjal nr. 5 

Keppnisnefnd 

LH 
Starfshópur skipaður um framkvæmd 

Íslandsmóta 
Keppnisnefnd Þingskjal nr. 6 

Fákur Ný reglugerð um Íslandsmót - kemur í stað 

núverandi reglugerðar 
Keppnisnefnd ÞIngskjal nr. 7 

Geysir Um keppnisgreinar á Íslandamótum Keppnisnefnd Þingskjal nr. 8 

Stjórn LH Íslandsmóti úthlutað til 3ja ára í senn Keppnisnefnd Þingskjal nr. 9 

Stjórn LH Íslandsmót í gæðingalist - ný reglugerð Keppnisnefnd Þingskjal nr. 10 

Stjórn LH Ný reglugerð um Áhugamannamót - kemur í 

stað núverandi reglugerðar 
Keppnisnefnd Þingskjal nr. 11 

Geysir Þátttökuréttur á Áhugamannamóti Íslands Keppnisnefnd Þingskjal nr. 12 

Sleipnir Styrkleikaflokkar á Áhugamannamóti Íslands Keppnisnefnd Þingskjal nr. 13 

Snæfellingur Stöðulisti í yngri flokkum á Landsmóti Keppnisnefnd Þingskjal nr. 14 

Stjórn LH Reglugerð um dómara Allsherjarnefnd Þingskjal nr. 15 

Stjórn LH Reglugerð um innanhússmót Keppnisnefnd Þingskjal nr. 16 

Fákur Aðstæður til skeiðkappreiða Allsherjarnefnd Þingskjal nr. 17 

Stjórn LH Viðbragðsáætlun á mótum Allsherjarnefnd/ 

æskulýðsnefnd 
Þingskjal nr. 18 

Hörður Pískur leyfður í gæðingakeppni Keppnisnefnd Þingskjal nr. 19 

Geysir Keppnishestur í yngri flokkum í 

gæðingakeppni 
Keppnisnefnd Þingskjal nr. 20 

GDLH Börn og unglingar megi taka þátt í A-flokki 

ungmenna 
Keppnisnefnd Þingskjal nr. 21 

Stjórn LH 

Tilfærsla á greinum úr 

gæðingakeppnisreglum í landsmótsreglugerð 

- og breytingar á reglugerð um 

gæðingakeppni Keppnisnefnd Þingskjal nr. 22 

Stjórn LH Þátttöku og keppnisreglur Allsherjarnefnd Þingskjal nr. 23 

Stjórn LH Árgjald til LH Fjárhagsnefnd Þingskjal nr. 24 

Sleipnir Frestur til afskráningar í keppni Keppnisnefnd Þingskjal nr. 25 

Snæfellingur Upptökur af Landsmótum inn í Worldfeng Allsherjarnefnd Þingskjal nr. 26 

Sörli Hörður 

og Sóti 
Íslandsmót innanhúss Allsherjarnefnd Þingskjal nr. 27 

Geysir Aukið fjármagn í Sportfeng Fjárhagsnefnd Þingskjal nr. 28 

Geysir Jöfnunarsjóður um fræðslu, námskeið og 

mótahald 
Fjárhagsnefnd Þingskjal nr. 29 

Geysir Horses of Iceland Allsherjarnefnd Þingskjal nr. 30 

Geysir Spjaldanotkun Keppnisnefnd Þingskjal nr. 31 

Geysir Úthlutun dómara Allsherjarnefnd Þingskjal nr. 32 

Geysir Nærgætni dómara gagnvart börnum Allsherjarnefnd/ 

æskulýðsnefnd 
Þingskjal nr. 33 

Geysir Stuðningur LH vegna lokunar reiðvega Ferða og 

umhverfisnefnd 
Þingskjal nr. 34 

Geysir Æskulýðsstarf hestamannafélaganna Æskulýðsnefnd Þingskjal nr. 35 

Sörli, Fákur, 

Sprettur, 

Hörður, Sóti Taðtillaga 
Ferða og 

umhverfisnefnd Þingskjal nr. 36 

Örn Karlsson Gæðingafimi Allsherjarnefnd Þingskjal nr. 37 

Örn Karlsson Skilgreining á hugtakinu gæðingur Allsherjarnefnd Þingskjal nr. 38 

Faghópur um 

gæðingali 
sGæðingalist Keppnisnefnd Þingskjal nr. 39 

Stjórn LH Afreksstefna 2024-2028 Allsherjarnefnd Þingskjal nr. 40 

Athugasemd berst úr sal berst í sambandi við þingskjal nr. 37 sem er um Gæðingafimi. 

Örn Karlsson, hestamannafélaginu Ljúf: Fyrirgefðu Valdimar, má ég aðeins í sambandi við 

þingskjal nr. 37 sem er um Gæðingafimi og er vísað til allsherjarnefndar. Hér neðar kemur 

þingskjal nr. 39, sem er um Gæðingalist og því er vísað til keppnisnefndar. Hver er munur á 

þessu og á þetta ekki að fara bæði í keppnisnefnd? 

Berglind Karlsdóttir, framkvæmdastjóri LH svarar: Þetta er annars vegar var um skipun 

starfshóps og hitt var breyting á reglugerð sem þegar er til, gæðingalist.  

Til að minnka álag á keppnisnefnd var ákveðið að taka tillögur um skipun starfshóps í 

gegnum allsherjarnefnd. 

Þingforseti heldur áfram að þylja upp þingskjöl nr. 38-40. 

Þingforseti klárar að lesa upp tillögurnar. Fleiri tillögur hafa ekki borist. 

Eins og kom fram áðan, þá eru að sjálfsögðu ársreikningarnir líka, þeir verða þingskjal nr. 41 -

44 og þeim er vísað til fjárhagsnefndar. Bara til að hafa þetta á hreinu, þá verða 

ársreikningarnir svona: 

Ársreikningur 2023, vísað í fjárhagsnefnd í þingskjali nr. 41  

Ársreikningur 2022, vísað í fjárhagsnefnd í þingskjali nr. 42 

8 mánaða uppgjör, vísað í fjárhagsnefnd í þingskjali nr. 43 

Fjárhagsáætlun, vísað í fjárhagsnefnd í þingskjali nr. 44 

Þingforseti tekur eftir að hönd er haldið á lofti og gefur orðið laust 

Marteinn Valdimarsson: Mér datt í hug, þar sem þetta eru um 44 þingskjöl og sennilegast 

meira en helmingur sem fer í tvær nefndir. 

Er ekki hægt að skoða að skipta þessu og búa til tvær keppnisnefndir og tvær 

allsherjarnefndir? Nóg er til af fólki til að starfa í nefndunum. Við gætum tapað aðeins tíma 

núna en sá tími gæti unnist inn aftur síðar í kvöld. Við erum öll sérfræðingar á öllum þessum 

sviðum. 

Þingforseti svarar þessu, þakkar fyrir ábendinguna en leyfir sér að hafna því vegna 

þessa stutta fyrirvara. 

Valdimar tekur einnig fram að þingdagskrá var breytt þannig að þingið byrjaði tveimur tímum 

fyrr en vanalega í þeim tilgangi að nefndin mögulega klári fyrir 22:00. 

Nefndarstörf byrja og þingdagskrá dagsins endar eftir nefndarstörfin síðar í dag/kvöld. 

Laugardagurinn 27.október 2024 

Dagur 2 

Þingforseti býður ágætu þingfulltrúum góðan daginn og tilkynnir að nú skuli þingfundurinn 

halda áfram. Tilkynnir einnig að nú séu einhverjir farnir að semja vísur. 

Nú verður farið í afgreiðslu nefndarálita og tillagna. 

12 – Þingnefndir skila áliti, umræður og atkvæðagreiðsla 

Æskulýðsnefnd 

Þingforseti: við byrjum á æskulýðsnefnd og endum á fjárhagsnefnd ef að ske kynni að aðrar 

nefndir hafi áhrif á fjárhagsáætlun. 

Þá langar mig að biðja formann æskulýðsnefndar, hana Helgu B. Helgadóttir að koma og gera 

grein fyrir nefndaráliti. 

Helga B. Helgadóttir, formaður æskulýðsnefndar 

Þingforseti, ágætu þingfulltrúar 

Það voru 29 þingfulltrúar sem sátu í æskulýðsnefnd og ég vil þakka þeim fyrir góð störf. Við 

höfðum þrjú skjöl til afgreiðslu. Þingskjöl 18, 33 og 35. 

Þingskjal nr. 18 
Flytjandi Stjórn LH  

Lagt fyrir allsherjarnefnd og æskulýðsnefnd  

Tillaga  

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á reglugerð um Mótahald á Íslandi, íslenskar 

sérreglur um keppni. Við reglugerðina bætist ný grein sem verður gr. 5.7 og hljóðar svo:  

5.7 Viðbrögð við slysum og óhöppum á mótssvæði  

Mótshöldurum ber að framfylgja viðbragðsáætlun Landssambands hestamannafélaga.   

Viðbragðsáætlun tekur til hverskyns slysa eða óhappa sem gerast á meðan á móti stendur.   

Mótsstjórn skipar öryggisfulltrúa sem hefur yfirumsjón með atvikum sem upp koma og skal 

mótstjórn og/eða yfirdómari tilkynna öryggisfulltrúa um slys og óhöpp.   

Sjá fylgiskjal: Viðbragðsáætlun fyrir mótahald Landssambands hestamannafélaga  

Greinargerð:  

Lagt er til að í öllu mótahaldi á vegum LH sé í gildi viðbragðsáætlun vegna slysa og óhappa.   

Viðbragðsáætlun er ætlað að skýra ábyrgð mótshaldara að bregðast við slysum og óhöppum 

sem verða á mótum, og að rétt sé staðið að málum.   

Dæmi eru um að alvarleg fallslys hafi orðið á móti þar sem ekki var brugðist rétt við og 

kallaðir til viðbragðsaðilar en slíkt getur haft alvarlegar afleiðingar í för með sér.  

Afgreiðsla Æskulýðsnefndar:   

Nefndarfólk fagnaði tillögunni og ræddi um hvernig best væri að koma þessu í framkvæmd á 

mótum.   

Nefndin sammála því að skylt verði að hafa öryggisfulltrúa á stórmótum og þá í mótsstjórn, 

mót væru þá ekki lögleg nema öryggisfulltrúi væri útnefndur. Öryggisfulltrúi gæti einnig sinnt 

öðrum störfum á mótinu, þarf ekki að vera eingöngu í þessu hlutverki. Hægt væri að taka 

þetta til prufu á næstu tveim árum og taka þetta svo í lög um mótahald á næsta Landsþingi.  

Í þessu samhengi voru öryggismál einnig rædd og vildi nefndin skora á stjórn LH að  

Landssambandið skori á stjórnvöld að afnema virðisaukaskatti af öryggisbúnaði. Einnig lagt 

til að öryggisvesti verði lögleidd í skeiðkappreiðum. Tryggingamál voru einnig rædd, eru 

félögin eða viðburðurinn tryggður fyrir slysum, gæti Landssambandið beitt sér fyrir 

hóptryggingum fyrir félögin í landinu, eru félög almennt með tryggingar á viðburðum eða 

hvernig er þessum málum almennt háttað.   

Nefndin leggur til að tillagan verði samþykkt.   

Þingforseti leggur til að það verði gengið til atkvæðagreiðslu 

Nefndin leggur til að tillagan verði samþykkt. Orðið gefið laust. Enginn kveður sér hljóðs. 

Tillagan  nr. 18 er samþykkt samhljóða. 

Þingskjal nr. 33 
Flytjandi hestamannafélagið Geysir  

Lagt fyrir allsherjarnefnd og æskulýðsnefnd  

Tillaga  

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að stjórn sendi áskorun til dómarafélaganna varðandi það að aukinnar 

nærgætni sé gætt þegar áverkaskoðun á sér stað og að foreldrar verða kallaðir til þegar dæma 

þarf börn úr leik vegna áverka.   

Greinargerð:   

Komið hafa upp atvik þar sem upplifun knapa af tilkynningum frá dómara þegar dæmt er úr 

leik sé ekki nægilega faglega framkvæmd. Mikilvægt er að sýna nærgætni í allri orðræðu í og 

við keppnisvöll.    

Afgreiðsla Æskulýðsnefndar:   

Nefndin leggur til breytt verklag, eins og tíðkast á sumum mótum, að ástandsskoðun í barna- 

og unglingaflokki verði staðsett annars staðar en inná vellinum fyrir allra augum og jafnvel í 

beinni útsendingu. Ef upp koma tilvik að knapi/hestur standist ekki skoðun verði foreldri / 

forráðamaður kallaður til og sé þá með barninu við úrskurð að hestur sé dæmdur úr leik.  

Lagt til að þetta sé sett í lög fyrir stórmót en á öðrum mótum sé hvatt til þess að þetta sé gert.  

Nefndin skora á dómarafélögin að taka fyrir á upprifjunarnámskeiðum að hafa í huga að aðgát 

sé höfði nærveru sálar og að huga að því að fá inn fyrirlestur frá íþróttasálfræðing þar sem 

fjallað yrði um nærgætni.  

Nefndin leggur til að tillagan verði samþykkt  

Þingforseti tekur fram að tillagan hafi einnig verið tekin fyrir í allsherjarnefnd og það var ein 

breyting þar. Í stað foreldra, standi foreldri og/eða forráðamaður. Þetta er það lítilvæg breyting 

að við göngum bara til atkvæðagreiðslu. 

Þingskjal nr. 33. Orðið gefið laust. Enginn kveður sér hljóðs. Tillagan er samþykkt. 

Þingskjal nr. 35 
Flytjandi hestamannafélagið Geysir  

Lagt fyrir æskulýðsnefnd  

Tillaga  

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að sérstök áhersla verði lögð á umfjöllun um Æskulýðsstarf 

hestamannafélaga allt í kringum landið á næstu tveimur árum.   

Greinargerð:   

Í hestamannafélögum um allt land er gríðarlega öflugt Æskulýðsstarf sem hægt væri að gera 

hærra undir höfði með reglulegri umfjöllun. Eins væri gaman að æskulýðsnefnd LH sé betur 

tengd æskulýðsstarfi félaganna.    

Afgreiðsla Æskulýðsnefndar:   

Undir afgreiðslu þessarar tillögu komu fram ótal hugmyndir sem Æskulýðsnefnd LH getur 

tekið í veganestið fyrir næstu ár.   

Það komu fram tillögur að félögin bjóði öðrum félögum heim, kallað var eftir fundargerðum 

æskulýðsnefndar LH og fundarferð æskulýðsnefndar LH um landið. Haldin verði ráðstefna 

eins og haldin var fyrir hrun, þar hittust æskulýðsfulltrúar af öllu landinu, fengu fræðslu og 

deildu hugmyndum. Einnig rætt um hugmynd frá barna og unglingráði Spretts um að öll félög 

stofni barna og unglingaráð og að þessi ráð gætu hist og jafnvel skipulagt  viðburði.   

Fram kom áskorun á stjórn LH að æskulýðsnefnd fái ákveðið fjármagn árlega til að 

skipuleggja viðburði sem hafa það að markmiði að tengjast æskulýðsnefndum félaganna. 

Einnig kom hugmynd að hluti af afrekssjóði fari til æskulýðsnefndar, hvar byrjar afreksstarfið 

annars staðar en í grasrótinni eða æskulýðsstarfinu.    

Fólk saknaði þess að æskulýðsnefnd hefði ekki verið með í fundarferð stjórnar LH.   

Fjölmiðlafulltrúi LH gæti verið meira í samskiptum við félögin og kallað eftir upplýsingum 

um hvað félögin eru að fást við og birt efni af því á vef LH.   

Má benda á í þessu samhengi að flestir frambjóðendur til stjórnar hafa æskulýðsmál sem eitt 

af þeim málefnum sem þau brenna fyrir og svo hefur verið í gegnum tíðina en einhvern 

veginn virðist verða lítið um efndir eftir kosningar.  

Nefndin leggur til að tillagan verði samþykkt.   

Þingskjal nr. 35. Orðið gefið laust.  

Sigurður Ævarsson: Hvar á þessi umræða að fara fram, á vefsíðu LH eða?  

Helga: Sko það var nú ekki alveg rætt, þetta snýst náttúrulega rosalega mikið um peninga. 

Þegar þessi ráðstefna var á sínum tíma, þá var hún haldin í húsakynnum ÍSÍ. Þá komu félögin 

en það þýðir það náttúrulega að félögin á öllu landinu þurfa að redda flugi, ferðakostnaði, 

gistingu og allt slíkt.  

Sigurður: Ég meina umfjöllunin sem er verið að leggja til, sem er alveg frábær. (Spyr um 

tillöguna sjálfa og hvar æskulýðsnefnd sjái umræðuna staðsetta eða hvar hún á að vera) 

Helga: Það kom kannski ekki alveg skýrt fram en þau kalla bara eftir meira samstarfi og meiri 

sýnileika æskulýðsnefndar. Meiri tengingu við nefndirnar í landinu. Við höfum verið með 

svona Teams fundi, við gerðum það náttúrulega í covid og þetta er svona eins og kom fram í 

umræðunni að þetta maður á mann er miklu áhrifaríkara heldur en að vera á Teams. 

Þingforseti þakkar Sigurði fyrir og spyr hvort það séu fleiri sem vilja tjá sig en svo var ekki. 

Tillagan nr. 35 er samþykkt samhljóða  

Þingforseti: Þá hefur nefndin lokið störfum og við þökkum formanni og nefndinni fyrir. Þá er 

það næst, ferða og umhverfisnefnd. Halldór Halldórsson formaður. 

Ferða- og umhverfisnefnd 

Halldór Halldórsson, formaður ferða og umhverfisnefndar 

Þingforseti, góðir þingfulltrúar. 

Í ferða og umhverfisnefnd voru skráðir 22 þingfulltrúar sem tóku þátt í störfum frá 11 

hestamannafélögum. 

Fyrir nefndinni lágu tvö þingskjöl. Annars vegar þingskjal nr. 34 og hins vegar nr. 36.  

Það sköpuðust þó nokkrar umræður um báðar þessar tillögur. 

Þingskjal nr. 34 
Flytjandi hestamannafélagið Geysir 

Lagt fyrir ferða og umhverfisnefnd 

Tillaga 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að Landssamband hestamannafélaga verði leiðandi í því að styðja við 

félögin í landinu þegar ágreiningsmál koma um nýtingu reiðleiða sem og vinni að auknum 

fjárveitingum til reiðvegamála.  

Greinargerð:  

Allt frá landnámi hafa menn ferðast landshluta á milli með hrossastóð. Í fáum löndum í 

heiminum er hægt að fara um bæði byggðir og óbyggðir á sama hátt og Íslendingar fara í 

hestaferðir. Landið okkar býður upp á mikla sérstöðu í þessum efnum og nauðsynlegt að 

viðhalda þessari hefð að hægt sé að fara hvort sem er á eigin vegum eða með 

ferðaþjónustuaðilum í hestaferðir með hross í rekstri. Til að ferðir geti gengið eins snuðrulaust 

fyrir sig og æskilegt er, þarf annars vegar að vera auðvelt að komast um landið og hins vegar 

þarf að vera hægt að stoppa hrossarekstra til áningar og til að skipta um hross. Þeir innviðirnir 

sem þurfa að vera í lagi eru annars vegar opnar leiðir og hins vegar áningarhólf og stýringar á 

hrossaumferð með girðingum. Brotalöm hefur verið á því hvort leiðir um einkalönd séu opnar 

eða lokaðar þó þær séu á skipulagi. Réttur ríðandi umferðar þarf að vera alveg skýr og þá til 

hvaða ráða hægt er að taka ef landeigendur loka leiðum sem eru á skipulagi sveitarfélaga. 

Erfitt getur verið fyrir félögin að standa ein að slíkum málum og þarf þá stuðning 

Landssambandsins. 

Ferða- og umhverfisnefnd mælir með samþykkt tillögunnar en beinir því jafnframt til 

stjórnar að leita álits á lagalegri stöðu reiðleiða annars vegar og þjóðleiða hins vegar ásamt 

rétti landeigenda til að loka reiðvegum, hvort heldur sem er þjóðleiðum eða almennum 

reiðvegum sem eru á samþykktu skipulagi.  Þá skuli skoða stöðu reiðvega innan þjóðgarða, 

skóg- og landrækta. Þá beinir nefndin því til stjórnar að eiga frumkvæði að samtali um 

reiðleiðir landsins við opinbera aðila og félagasamtök.   

Halldór: Í umræðunni sem sköpuðust þessa tillögu þá var það að leita eftir lögfræðiáliti, 

vinna að land og skógum og annað. Víða er verið að planta trjám sem loka reiðleiðum. Margar 

þjóðleiðir eru ekki á skipulagi, það þarf að kortleggja og skipuleggja þjóðleiðir. Hvað er 

þjóðleið? …ég er búinn að velta því fyrir mér í mörg ár.  

Það má benda á að Skaftárhreppur er kominn vel á veg við að sinna þessum málum hjá sér og 

nú þegar komnar nokkrar þjóðleiðir inn á kortasjá sem voru gamlar og eiginlega orðnar 

týndar.  

Þingforseti spyr hvort einhver vilji tjá sig um viðbótina 

Guðni, formaður LH: Ég þakka Halldóri fyrir innblásna ræðu. Þetta er auðvitað bara 

gríðarlega stórt mál og mikið fyrir okkur hestafólk. Ég get ekki talið upp þá fundi sem ég hef 

átt með vegamálastjóra, Vegagerðinni, ráðherrum málaflokksins og annað. Þetta er svolítið 

eins og að kreista blóð úr steini. Það var settur á stað starfshópur undir stjórn 

innviðarráðuneytisins og reiðveganefndar LH og fleiri sem innviðaráðuneytið stýrði til að 

meta og greina þörfina fyrir reiðvegafé. Hópurinn vann gríðarlega flott og mikið starf og 

mikið skjal sem var skilað til ráðherra sem meðal annars kom fram að íslenski hesturinn er að 

skapa, svona lauslega áætlað, 78 milljarða inn í þjóðarbúið í formi ferðamanna sem koma til 

landsins til að nota íslenska hestinn. Grunnniðurstaða hópsins var sú að það er algjört lágmark 

sem þyrfti til að viðhalda reiðvegakerfinu væri um 300 milljónir á ári, ef ég man rétt. 

Ráðherra var mjög glaður með skýrsluna og ákvað í framhaldinu að það þyrfti að lækka 

framlag til reiðvegamála.  

En þetta var nú ekki ástæðan fyrir því að ég er að koma hérna upp, heldur það að ég er 

algjörlega sammála Halldóri, þetta hefur verið rætt og í rauninni lagður grunnur að þessu. Það 

koma svo oft símtöl til mín sem ég vísa þá oftast til formanns reiðveganefndar, Hákonar eða 

Halldórs eða einhverja sem ég tel að hafi meira vit á þessu. Það er í rauninni um lagalegan rétt 

okkar um að fara á vissum stöðum og athuga hvar við stöndum því þetta eru oft deilur 

landeigenda og kannski leiðir sem hafa verið lítið nýttar en almennt talið að þær eigi að vera 

opnar eða við teljum þær eiga að vera opnar okkur. Ég tel bara að við séum komin á þann 

stað, ég veit ekki hvort við eigum að fara að gera einhverja dýra lögfræðiúttekt á því, við erum 

aðeins brennd á því í sjálfu sér en ég tel mjög mikilvægt að við reynum að finna hvort það sé 

einhverjir löglærðir einstaklingar í samtökunum sem væri tilbúnir í að vera í einhverjum hópi 

sem væri til í að vera með leiðbeinandi ráðgjöf til þeirra, þegar upp koma svona mál um hvert 

á að snúa sér og hver er líklegur réttur á þessum stað og þessum. Landið er bara svo stórt og 

víðfermt og málin eru svo misjöfn frá einum stað til annars. Ég held að til hliðar við 

reiðveganefnd ættum við að setja á stofn og mun gera og mælist til, lögfræðiráðgjafahóp, og 

þá er ég að tala um einhverja hestamenn sem hafa brennandi áhuga á þessu og hafa vit á 

lögfræði sem geta sett sig í málin og verið okkur til ráðgjafar. En hugmyndir um að gera 

eitthvert lögfræðiálit á þessu, mér finnst hún ekki fráleit en bara spurning um hvað slíkt myndi 

kosta og eða hvort einhver væri tilbúinn að vinna það öðruvísi en á 30 þúsund krónur á 

tímann. Það er mjög fljótt að fara úr böndunum. En takk fyrir þetta innlegg Halldór og ég styð 

þessa tillögu. 

Þingforseti spyr hvort einhverjir fleiri vilji ræða viðbótartillöguna en svo var ekki. 

Atkvæðagreiðsla um viðbótina fer fram og hún er samþykkt samhljóða. 

Þingforseti spyr hvort einhverjir vilji ræða tillöguna í heild. Enginn kveður sér hljóðs. 

Tillagan nr. 34 er samþykkt samhljóða. 

Þingskjal nr. 36 
Flytjandi hestamannafélögin á höfuðborgarsvæðinu,  

Sörli, Sóti, Fákur, Sprettur og Hörður 

Lagt fyrir ferða og umhverfisnefnd 

Tillaga 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að LH beiti sér fyrir því að fundinn sé betri lausn á förgun hrossataðs á 

höfuðborgarsvæðinu en nú er. Einnig að LH skoði hvort samtökin geti eða þurfi að beita sér 

fyrir breytingum á reglum hvað þetta varðar, þannig að gagnist öllum hestamannafélögum 

almennt. 

Greinargerð:  

Við óskum eftir því að LH beiti sér fyrir því að hrossatað, sem er eitt besta uppgræðsluefni 

sem fæst, verði notað sem slíkt og fundinn viðeigandi farvegur innan landsvæðis 

sveitafélaganna og að almennt um landið verði horft á hrossatað sem nýtanlegan áburð til 

landgræðslu en ekki spilliefni eða úrgang sem þarf að urða. Stefnt verði þá að því að hrossatað 

verði gjaldfrjálst á móttökustöðum Sorpu eða hrossataði verði fundinn staður sem 

sveitafélögin geta notað í uppgræðsluverkefni. Forsaga málsins er sú að sveitarfélög á 

höfuðborgarsvæðinu hafa mjög mismunandi reglur er varða losun og kostnað við losun 

hrossataðs. Kostnaður við skil á hrossataði hjá SORPU nemur kr. 25,68 pr kg m/vsk.  

Á vef Sorpu kemur fram undir liðnum „Hvað verður um efnið: Efnið er notað við uppgræðslu 

á urðunarstað SORPU í Álfsnesi og þannig dregið úr urðun á lífrænum úrgangi“. Því skýtur 

skökku við að verið sé að rukka fyrir skil þegar efnið er svo notað í uppgræðslu. Í lögum og í 

stefnu stjórnvalda í úrgangsmálum kemur skýrt fram að förgun er síðasti kostur. Lífrænan 

úrgang ber að nýta sem næst þeim stað sem uppruni hans er. Hestamennska er stórt íþrótt á 

höfuðborgarsvæðinu. Eðlilegur fylgifiskur hrossahalds á höfuðborgarsvæðinu er að hirða tað. 

Mikilvægt er að bæjarfélögin styðji við íþróttina alla leið og þurfum við stuðning LH í 

þessum málum. Það er stórt mál að lækka kostnað í íþróttinni og með því að lækka kostnað á 

urðun á taði lækkar það kostnaðinn í að halda hesta. Við sjáum það geta einnig hjálpað til við 

nýliðun inn í sportið að lækka slíkan kostnað. Bæjarfélögin á höfuðborgarsvæðinu gætu 

komið með þrýsting á Sorpu sem er í eigu bæjarfélaganna og lækka þennan kostnaðarlið fyrir 

fólk sem stundar hestamennsku á höfuðborgarsvæðinu. Hvað varðar allt landið getur aðkoma 

LH, sem heildarsamtaka hestamannafélaganna, stuðlað að viðhorfsbreytingu eða breytingu á 

reglum, ef því er að skipta. Við viljum skapa umræðu á Landsþingi í október um þessi mál 

sem og hvort fleiri hestamannafélög eigi við sama vandamál að etja. Um leið opna umræða 

um sjálfbærni og umhverfismál sem standa hestamönnum mjög nærri. 

Ferða- og reiðveganefnd mælir með að tillagan verði samþykkt. Hrossatað er viðurkenndur 

lífrænn áburður og nefndin beinir því til stjórnar LH að skoða bætta nýtingu hrossataðs á 

höfuðborgarsvæðinu ásamt sveitarfélögunum, sem gæti mögulega orðið fyrirmynd annarra 

landshluta. 

Þingforseti spyr hvort einhverjir vilji ræða þessa tillöguna. 

Dagný Bjarnadóttir, hestamannafélaginu Fáki: Mig langar svo að snúa þessari orðræðu 

vegna þess að við erum að tala um gríðarleg verðmæti og verðmætasköpun sem gæti orðið til 

úr þessu hrossataði. Ég veit t.d. um eitt frábært verkefni sem fór í Gulleggið, þar sem er 

vöruþróun með hrossaskít. Það er vinkona mín sem er í því. 

Ég er svona að velta því fyrir mér í stað þess að fara fram sem einhver fórnalömb að við 

gætum snúið orðræðunni að við séum að bjóða fram verðmæti fyrir lítið sem ekkert. Finna því 

farveg til að margfalda gæðin. Þess vegna með gera tilraunir með að blanda fiskbúta eða fleira 

út í. 

Við gætum opnað á eitthvað samtal við Sorpu, Heilbrigðiseftirlitið þarf svo sannarlega 

eitthvað að skoða hvaðan kemur það að þetta verðmæti sé flokkað sem spilliefni. Ég veit ekki 

hvernig á að gera það en mig langar bara að kasta þessu inn í umræðuna. Af því að í rauninni 

erum við að tala um að við séum að sóa gríðarlegum verðmætum. 

Þingforseti þakkar Dagnýju fyrir og vísar þessu til nýrrar stjórnar og spyr hvort að það séu 

fleiri sem vilja taka til máls en svo var ekki. Þingforseti biður því að það sé gengið til 

atkvæðagreiðslu. Tillaga nr. 36 er samþykkt samhljóða. 

Þingforseti tilkynnir að nefndin sé með tillögu til ályktunar sem þingforseti hefur samþykkt 

að verði lögð fram. 

Halldór Halldórsson: Það sem Dagný var að nefna hérna áðan er alveg kjörið til úrvinnslu 

hjá LH og félögunum. Búa til einhverja nefnd til að fara og ræða við samtök sveitafélaga á 

höfuðborgarsvæðinu eða sveitafélögin almennt. Þá er þetta gott veganesti inn í þá nefnd. 

Ferða og umhverfisnefnd samþykkti ályktun til að leggja fyrir þingið til samþykktar eða 

synjunar, hún hljóðar svo: 

Þingskjal nr. 45 
 Flytjandi ferða- og umhverfisnefnd 

64. landsþing Landssambands hestamannafélaga haldið í Borgarnesi 25. og 26. október 
2024 skorar á stjórnvöld að sjá til þess að framlag hins opinbera til reiðvega verði a.m.k. 
300 m.kr á ársgrundvelli næstu fimm árin eins og hóflegar tillögur starfshóps 
innviðaráðherra um úrbætur í reiðvegamálum segja til um. Ferða- og reiðveganefnd 
mælir með að tillagan verði samþykkt. 

Halldór nefnir að á árunum 2001-2009, þá fylgdi þetta svona nokkurn veginn 

verðlagsþróunum. Sem dæmi , þá var árið 2009 framlag til reiðvega á samgönguáætlun um 70 

milljónir króna og hafði þá að mestu fylgt verðlagsþróunum. Framreiknað með 

verðlagsreiknivél Hagstofu Íslands, þá væri sú upphæð 133 milljónir í dag.  

Formaður LH, ásamt formanni reiðveganendar LH, áttu fund með innviðarráðherra síðsumars 

2022. Niðurstaða þess fundar var að ráðherra skipaði starfshóp til að greina þörfina á 

fjármagni til reiðvegaframkvæmda til lengri tíma, vinna tillögur úr þeim fyrir 

samgönguáætlun 2023-2037. Starfshópurinn var skipaður af fulltrúa Vegagerðarinnar sem 

jafnframt var formaður hópsins, fulltrúa innanríkisráðuneytisins sem var aðstoðarmaður 

ráðherra og tveimur fulltrúum LH.  

Við leggjum þessa ályktun fyrir þingið og teljum lag núna þar sem innviðarráðherra umræddi 

heldur líka utan um ríkissjóð í dag. Hann er aftur orðinn innviðarráðherra og væri ekki lag á 

að setjast á hann núna fyrir kosningar? Ég held það, samþykkjum ályktunina. 

Þingforseti þakkar Halldóri fyrir og tilkynnir að tillagan verði merkt nr. 45. Spyr einnig hvort 

einhver vilji tjá sig um tillöguna. Enginn kveður sér hljóðs. Tillaga 45 er samþykkt 

samhljóða. 

Allsherjarnefnd 

Þingforseti tilkynnir að Erni Karlsyni langi til að koma upp með smá tilkynningu sem 

þingforseti var búinn að samþykkja. 

Örn Karlsson, Hestamannafélaginu Ljúfi 

Sælt verið fólkið, gaman að vera hérna aftur eftir 40 ár.  

Ég smyglaði mér inn í nefndina hjá Ljúf, vegna áhuga míns á keppnisíþróttum, sérstaklega 

gæðingafiminni þar sem hún hefur verið til umræðu á síðustu landsþingum.   

Ég setti á fót meistaradeild í hestaíþróttum og gæðingafimi með dyggum stuðningi Steindórs 

Guðmundssonar til dæmis og fleira góðu fólki í kringum aldamótin. Mér fannst anda talsvert 

gegn tillögu minni i allsherjarnefndinni í gær og hef ákveðið að draga tillöguna um 

gæðingafimi til baka. Ég held að það sé óklókt að samþykkt gegn gæðingafimi standi í bókum 

ef þeir komist að því síðar að hestamennskan þurfi á henni að halda.  

Við höfum líka samþykkt á landsþingi 2018 um innleiðingu gæðingafiminnar en því miður var 

landsþingið árið 2018 blekkt af Hólafólki og FT, til að allir aldurs- og getuflokkar gætu tekið 

þátt, yrði að stigskipta greininni. Að mínu mati var þarna um faglegt hryðjuverk að ræða 

gagnvart bæði hestamönnum og keppniskerfi hestamanna sem hefur verið í þróun í áratugi.  

Staðreyndin er sú að gæðingafimin er opin öllum og allir geta gert það sem þeir geta og það 

er bara dæmt en gæðingalistin er uppfull af þröskuldum. Til dæmis í barnaflokki, ef börn ætla 

að taka þátt, þá verða þau að kunna opinn sniðgang. Þetta þyrfti ekki í gæðingafimi. Og ef 

einhver á frábæran gæðing sem fer á yfirferð og söfnun í dag en er ekki alveg klár á 

æfingunum, þá getur hann ekki keppt á þriðja stigi í gæðingalist. Því þar er krafist, eins og 

það er orðað „erfiðar æfinga“. Ef fólk getur ekki gert erfiðar æfingar, þá verður fólk að fara í 

annað stig en þá má ekki safna hestinum eða ríða yfirferð. Þetta er faglega hliðin á því að 

allir aldurs- og getuflokkar geti tekið þátt. Þetta er að mínu mati rugl. 

Svo er annar möguleiki. Einhvern tímann í framtíðinni hættir Guðni kannski sem formaður og 

þá verður hugsanlega hægt að taka samtal um málið af yfirvegun og faglegum nótum. 

Þannig að ég dreg þessa tillögu til baka núna. 

Takk fyrir. 

Þingforseti ítrekar að tillöguflytjandi hefur dregið tillögu sína til baka, þar að segja þingskjal 

nr. 37, þannig að hún kemur ekki til umræðu.  

Jón Geir Sigurbjörnsson, formaður allsherjarnefndar 

Þingforseti, þingfulltrúar. 

Í allsherjarnefnd sátu 35 þingfulltrúar og við tókum 17 þingskjöl til umræðu. Tvö hafa nú 

þegar komið til kosninga ef ég tel rétt. Við tökum þetta bara í réttri og vaxandi röð og byrjum 

því á þingskjali 1. 

Þingskjal nr. 1 
Flytjandi stjórn Landssambands hestamannafélaga 

Lagt fyrir allsherjarnefnd 

Tillaga  

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á lögum LH.  

Við bætist ný grein sem verður gr. 10.2. sem orðast svo:  

Sérhver aðili sem gegnir ábyrgðastöðu f.h. LH eða sem kemur fram sem fulltrúi LH á 

opinberum vettvangi, þ.m.t. stjórnarfólk, nefndarfólk, starfsmenn, aðrir tilnefndir af stjórn, 

dómarar með dómararéttindi frá LH og landsliðsknapar, skulu sæta tímabundinni 

brottvikningu meðan þau sæta ákæru vegna brota á XXII. og XXIII. kafla almennra 

hegningarlaga. Fyrir brot á XXII. kafla almennra hegningarlaga [kynferðisbrot} skal 

brottvikning vera varanleg. Fyrir brot á XXIII. kafla almennra hegningarlaga [manndráp og 

líkamsmeiðingar] skal tímalengd brottvikningar taka mið af alvarleika brotsins, sem nemur 

tvöföldum tíma dóms, en þó aldrei skemur en sá tími sem viðkomandi er á sakaskrá. Allir 

fulltrúar eru skuldbundnir til að tilkynna sjálfir um sérhverja ákæru eða dóm. Vanræki aðili 

slíkt skal það varða fyrirvaralausri og varanlegri brottvikningu. Þau sem hlotið hafa refsidóm 

fyrir brot gegn lögum um ávana- og fíkniefni, nr. 65/1974, á síðastliðnum fimm árum skulu 

sæta tímabundinni brottvikningu.  

Greinargerð 

Í almennum reglum FEIF er grein (1.6) sem kveður á um að ef fulltrúi FEIF hljóti ákæru 

og/eða dóm fyrir ofbeldis- eða kynferðisbrot skuli viðkomandi sæta brottvikningu. 

Tilgangurinn með þessari tillögu er að skýra betur umrætt ákvæði FEIF, og taka af allan vafa 

um það, yfir hvaða fulltrúa ákvæðið nær og fyrir hvaða brot.  

Allsherjarnefnd leggur til að tillögunni verði vísað til stjórnar og hún skipi nefnd sem 

vinni með samskiptaráðgjafa og ÍSÍ. Ný tillaga verði kynnt á formannafundi 2025 og liggi 

fyrir Landsþingi 2026. 

Jón Geir: Þessi tillaga fékk heilmikla umræðu í nefndinni og þar sem var borið saman við 

textann í FEIF og helst lá munurinn á 23 og 22 grein varðandi varanleg eða ekki varanleg 

brottvísun fyrir brot. Inn í þessa grein var knöpum bætt við sem var ekki í FEIF. Skiptar 

skoðanir voru um ýmis mál, bæði hvernig eigi að flokka brot eða annað. Niðurstaða 

nefndarinnar var sú að vísa þessu til stjórnar þar sem verður skipað í nefnd með 

samskiptaráðgjafa ráðuneytisins sem fer yfir þessi mál og ÍSÍ. Beiðni um að tillaga um þessa 

lagabreytingu kæmi þá til formannafundar 2025 og yrði þá lagt aftur fyrir landsþing 2026. 

Þingforseti gefur orðið laust bæði um tillögu um málsmeðferð frá nefndinni. Enginn kveður 

sér hljóðs. Tillaga um málsmeðferð á tillögu nr. 1 er samþykkt samhljóða og tillögunni 

vísað til stjórnar.  

Þingskjal nr. 2 
Flytjandi hestamannafélagið Geysir 

Lagt fyrir allsherjarnefnd 

Tillaga 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á lögum LH, grein 10.4, 3. mgr.  

Greinin er:  

10.4 Breyting á lögum þessum, reglum og reglugerðum Lögum LH verður aðeins breytt á 

landsþingi samkvæmt reglum þar um, einnig er ávallt heimilt á landsþingi að breyta þeim 

reglum og reglugerðum sem settar eru með stoð í lögum LH, enda fylgi slíkar 

breytingartillögur lögum LH. Allar breytingar á lögum, reglum og reglugerðum skulu birtar á 

vef LH. Stjórn LH ber ábyrgð á því að kynna þær breytingar sem gerðar eru á lögum, reglum 

og reglugerðum hverju sinni. Stjórn LH er heimilt á milli landsþinga að breyta reglum og 

reglugerðum um keppni í hestaíþróttum í samræmi við tillögur keppnisnefndar LH. Þá er 

stjórn LH ávallt heimilt að uppfæra reglur um íþróttakeppni og almennar reglur um keppni í 

samræmi við birtar breytingar á alþjóðareglum FEIF. Reglugerð eða reglur stjórnar LH, sem 

samþykktar eru af stjórn sambandsins með heimild í gr. 10.4 laga þessara, og innihalda 

ákvæði sem leggja fjárhagslegar kvaðir á aðildarfélög, skulu ekki taka gildi fyrr en að fengnu 

samþykki landsþings.  

Greinin verður:  

10.4 Breyting á lögum þessum, reglum og reglugerðum Lögum LH verður aðeins breytt á 

landsþingi samkvæmt reglum þar um, einnig er ávallt heimilt á lands þingi að breyta þeim 

reglum og reglugerðum sem settar eru með stoð í lögum LH, enda fylgi slíkar 

breytingartillögur lögum LH. Allar breytingar á lögum, reglum og reglugerðum skulu birtar á 

vef LH. Stjórn LH ber ábyrgð á því að kynna þær breytingar sem gerðar eru á lögum, reglum 

og reglugerðum hverju sinni. Stjórn LH er heimilt á milli landsþinga að breyta reglum og 

reglugerðum um keppni í hestaíþróttum í samræmi við tillögur keppnisnefndar LH.  

Þessar breytingar skulu birtar opinberlega (t.d. á netmiðlum) og taka strax gildi sem 

undanþága eða bráðabirgða lög. Allar þessar breytingar þurfa svo að fá samþykki næsta 

landsþings til að fá endanlegt gildi í lögum og reglum LH.  

Þá er stjórn LH ávallt heimilt að uppfæra reglur um íþróttakeppni og almennar reglur um 

keppni í samræmi við birtar breytingar á alþjóðareglum FEIF. Reglugerð eða reglur stjórnar 

LH, sem samþykktar eru af stjórn sambandsins með heimild í gr. 10.4 laga þessara, og 

innihalda ákvæði sem leggja fjárhagslegar kvaðir á aðildarfélög, skulu ekki taka gildi fyrr en 

að fengnu samþykki landsþings  

Greinargerð  

Ef stjórn LH þarf að grípa til ráðstafana er mikilvægt að þær verði lagðar fyrir næsta þing til 

samþykktar. Með þessu er auðveldara að halda utan um þær breytingar sem verða á lögum og 

reglum LH því þá verða allar breytingar skráðar í þinggerð landsþinga. Auðveldara verður að 

nálgast þær breytingar sem gerðar eru milli þinga. Einnig er þetta ákveðið aðhald á þeim 

ákvarðanatökum sem verða varðandi breytingar á lögum og reglum sambandsins.  

Allsherjarnefnd mælir með því að þessi tillaga sé samþykkt. 

Þingforseti gefur laust orðið. Enginn kveður sér hljóðs. Tillaga nr. 2 er samþykkt með 

öllum greiddum atkvæðum nema einu. 

Þingforseti spyr viðkomandi hvort hann vilji gera grein fyrir atkvæðinu og bætir svo við 

Marinó Hákon: Það væri kannski ekkert vitlaus Valdimar. Mér sýnist einhvern veginn að 

þetta opni eiginlega möguleika á því að búa til millistig sem er verið að vinna eftir reglum 

sem ekki eru samþykktar á þinginu. Ef að þær eru samþykktar einu sinni, hvað ætla menn svo 

að gera þegar er nöldrað á næsta þingi. 

Þingforseti: Takk. Tillagan er samþykkt. Gjörðu svo vel Jón Geir. 

Þingskjal nr. 3 
Flytjandi hestamannafélagið Geysir 

Lagt fyrir allsherjarnefnd 

Tillaga 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á lögum LH, grein 4.2, mgr 10.  

Greinin er: 

4.2 Landsþing  

Landsþing fer með æðsta vald í málefnum LH. Landsþing skal haldið annað hvert ár í 

október- eða nóvembermánuði. Skal boða það á sannanlegan hátt með minnst 8 vikna 

fyrirvara. Málefni sem sambandsaðilar óska að tekin verði fyrir á þinginu, skulu tilkynnt 

stjórn LH minnst 4 vikum fyrir þingið. Þá skal stjórn LH tilkynna sambandsaðilum dagskrá 

þingsins ásamt tillögum og lagabreytingum sem borist hafa í síðasta lagi 2 vikum fyrir þingið. 

Þingið sitja fulltrúar frá hestamannafélögum í landinu. Fulltrúafjöldi fer eftir félagatölu hvers 

hestamannafélags sem hér segir: Félög með færri en 75 félagsmenn fá einn fulltrúa, félög með 

76-150 félagsmenn fá tvo fulltrúa, félög með 151-225 félagsmenn fá þrjá fulltrúa o.s.frv. 

Aðeins sá sem er í hestamannafélagi er kjörgengur fulltrúi viðkomandi aðildarfélags á 

landsþingi LH. Það er jafnframt skilyrði fyrir kjörgengi að viðkomandi hestamannafélag sé í 

skilum með gjöld til LH. Stjórn LH skipar kjörnefnd þriggja manna eigi síðar en 8 vikum fyrir 

landsþing hverju sinni. Kjörnefnd hefur það hlutverk að gera tillögur til landsþings um 

fulltrúa í sambandsstjórn, endurskoðanda, þingnefndir og formenn þingnefnda. Kjörnefnd skal 

gera tillögu til stjórnar LH um skipun kjörbréfanefndar eigi síðar en 2 vikum fyrir landsþing 

hverju sinni. Hlutverk kjörbréfanefndar er fyrst og fremst að fylgja eftir gr. 4.3 í lögum LH. 

Allir þingfulltrúar skulu hafa kjörbréf og hafa fulltrúar atkvæðisrétt samkvæmt kjörbréfum er 

þingið hefur samþykkt þau. Kjörbréf skulu send til aðildarfélaga þremur (3) vikum fyrir þing 

og skulu aðildarfélög skila inn kjörbréfum út fylltum til skrifstofu LH viku fyrir þing. 

Félögum er heimilt að skila kjörbréfum með rafrænum hætti. Reglur LH um íþróttakeppni (Í) 

og Almennar reglur um keppni (A) byggja á alþjóðareglum FEIF, sem LH er aðili að. Allar 

breytingartillögur á reglum LH um íþróttakeppni og Almennum reglum um keppni skulu 

skoðaðar sem ályktunartillögur til landsþings. Þær ályktunartillögur sem samþykktar eru á 

landsþingi, skulu bornar upp af fulltrúum LH á næsta reglulega ársþingi FEIF. Allar 

breytingartillögur á keppnisreglum skulu berast keppnisnefnd LH og laganefnd LH eigi síðar 

en 1. september á landsþingsári. Tillögurnar skulu sendar skrifstofu LH sem aftur kemur þeim 

á viðkomandi nefndir og bókar móttökudag þeirra. Keppnisnefnd og laganefnd skulu fara yfir 

tillögurnar, kosti þeirra og galla og veita umsögn sína um þær, séu þær þingtækar. Skal sú 

umsögn fylgja tillögunum inn á landsþing. Við meðferð tillagnanna afla nefndirnar sér þeirra 

upplýsinga sem þarf, kalla til aðila og veita síðan vandaða umsögn um tillöguna. Landsþingi 

skal stýrt eftir almennum þingsköpum. Landsþing er lögmætt ef löglega hefur verið til þess 

boðað.  

Greinin verður:  

4.2 Landsþing  

Landsþing fer með æðsta vald í málefnum LH. Landsþing skal haldið annað hvert ár í 

október- eða nóvembermánuði. Skal boða það á sannanlegan hátt með minnst 8 vikna 

fyrirvara. Málefni sem sambandsaðilar óska að tekin verði fyrir á þinginu, skulu tilkynnt 

stjórn LH minnst 4 vikum fyrir þingið. Þá skal stjórn  LH tilkynna sambandsaðilum dagskrá 

þingsins ásamt tillögum og lagabreytingum sem borist hafa í síðasta lagi 2 vikum fyrir þingið. 

Þingið sitja fulltrúar frá hestamannafélögum í landinu. Fulltrúafjöldi fer eftir félagatölu hvers 

hestamannafélags sem hér segir: Félög með færri en 75 félagsmenn fá einn fulltrúa, félög með 

76-150 félagsmenn fá tvo fulltrúa, félög með 151-225 félagsmenn fá þrjá fulltrúa o.s.frv. 

Aðeins sá sem er í hestamannafélagi er kjörgengur fulltrúi viðkomandi aðildarfélags á 

landsþingi LH. Það er jafnframt skilyrði fyrir kjörgengi að viðkomandi hestamannafélag sé í 

skilum með gjöld til LH. Stjórn LH skipar kjörnefnd þriggja manna eigi síðar en 8 vikum fyrir 

landsþing hverju sinni. Kjörnefnd hefur það hlutverk að gera tillögur til landsþings um 

fulltrúa í sambandsstjórn, endurskoðanda, þingnefndir og formenn þingnefnda. Kjörnefnd skal 

gera tillögu til stjórnar LH um skipun kjörbréfanefndar eigi síðar en 2 vikum fyrir landsþing 

hverju sinni. Hlutverk kjörbréfanefndar er fyrst og fremst að fylgja eftir gr. 4.3 í lögum LH. 

Allir þingfulltrúar skulu hafa kjörbréf og hafa fulltrúar atkvæðisrétt samkvæmt kjörbréfum er 

þingið hefur samþykkt þau. Kjörbréf skulu send til aðildarfélaga þremur (3) vikum fyrir þing 

og skulu aðildarfélög skila inn kjörbréfum útfylltum til skrifstofu LH viku fyrir þing. Félögum 

er heimilt að skila kjörbréfum með rafrænum hætti.  

Reglur LH um íþróttakeppni (Í) og Almennar reglur um keppni (A) byggja á alþjóðareglum 

FEIF, sem LH er aðili að. Allar breytingartillögur á reglum LH um íþróttakeppni og 

Almennum reglum um keppni skulu skoðaðar sem ályktunartillögur til landsþings. Þær 

ályktunartillögur sem samþykktar eru á landsþingi, skulu bornar upp af fulltrúum LH á næsta 

reglulega ársþingi FEIF. Allar breytingartillögur á keppnisreglum skulu berast keppnisnefnd 

LH og laganefnd LH eigi síðar en 1. september á landsþingsári. Tillögurnar skulu sendar 

skrifstofu LH sem aftur kemur þeim á viðkomandi nefndir og bókar móttökudag þeirra. 

Keppnisnefnd og laganefnd skulu fara yfir tillögurnar, kosti þeirra og galla og veita umsögn 

sína um þær, séu þær þingtækar. Skal sú umsögn fylgja tillögunum inn á landsþing. Við 

meðferð tillagnanna afla nefndirnar sér þeirra upplýsinga sem þarf, kalla til aðila og veita 

síðan vandaða umsögn um tillöguna. Landsþingi skal stýrt eftir almennum þingsköpum. 

Landsþing er lögmætt ef löglega hefur verið til þess boðað.  

Greinargerð 

Verið er að taka út orðið ályktunartillögur. Eins og staðan er núna getum við ekki sett neinar 

íslenskar sérreglur sem gætu hjálpað til miðað við okkar keppnisfyrirkomulag. Einnig getur 

það flýtt fyrir samþykki hjá FEIF hafi reglan verið notuð hérlendis með góðum árangri. 

Allsherjarnefnd leggur til að tillögunni verði hafnað. 

Þingforseti opnar á umræður 

Ólafur Þórisson, hestamannafélaginu Geysi: Þingforseti, þingfulltrúar og aðrir gestir. 

Ólafur Þórisson heiti ég og kem frá hestamannafélaginu Geysi og þekki svona á þessu 

töluverðan lagalegan ramma. Það sem ég sé að hefur farið öfugt ofan í þingheim er að þessi 

tillaga sé sett til þess að við getum aukið íslenskar sérreglur. Það er engan veginn ætlunin 

vegna þess að ég ásamt held ég öllum viljum við frekar minnka sér íslenskar reglur og halda 

okkur við FEIF reglurnar.  

Við þurfum stundum sérstöðu, við þurfum stundum að hafa íslenskar reglur og það eru 

íslenskar sérreglur í lögunum. Eins og staðan er í dag getum við ekki breytt sér íslenskum 

reglum. Vegna þess að í lögunum stendur að það séu einungis ályktunartillögur sem mega fara 

fyrir FEIF. Sem þýðir, hvernig ætlum við þá að breyta íslenskum sérreglum, við getum ekki 

einu sinni tekið þær út. Þetta er sett þannig fram að við getum gert það sem við þurfum að 

gera en ekki til að auka sér íslenskar reglur. Takk. 

Þingforseti spyr hvort það séu fleiri sem vilja tjá sig um tillöguna. 

Sigurður Ævarsson, hestamannafélaginu Sörla: Ég er bara svo innilega sammála Óla, ég 

skil ekki að þetta sé til að auka flækjustigið, mér finnst þetta vera til að einfalda þetta. Ef við 

ætluðum að laga íslenskar sérreglur að það þurfi að fara krókaleiðir FEIF í staðinn fyrir að 

geta gert þetta hér og farið svo með þetta til samþykktar hjá FEIF Ég held að þetta sé einhver 

smá misskilningur. 

Linda Björgvinsdóttir, hestamannafélaginu Sleipni 

Ég vildi bara segja að við fengum enga svona útskýringu í gær í allsherjarnefndinni. Ef að 

þetta var þá er greinagerðin ekki nógu skýr. Við héldum einhvern veginn að það væri verið að 

troða að aftur íslensku sérreglunum. Það ætti að vera aðalmálið. 

Berglind Karlsdóttir, framkvæmdastjóri LH 

Mig langar aðeins að skýra þetta ákvæði. Þessar ályktunartillögur til FEIF eiga bara við um 

kaflann um íþróttakeppni og almennar reglur um keppni. Það á ekki við um Íslenskar 

sérreglur sem eru í reglugerð um mótahald á Íslandi. Það er bara þetta tvennt sem við fylgjum 

FEIF í. Íþróttakeppniskaflinn og almennar reglur um keppni. 

Sigurður Ævarsson :  Og útbúnaður og agareglur 

Berglind Karlsdóttir: Þær eru í sér íslenskum kafla. Mótahald á Íslandi, við getum breytt 

því. 

Þingforseti: Fleiri sem vilja tjá sig? 

Ólafur Þórarinsson: Biður um að færa glæru svo að reglan sjáist á skjávarpanum. 

Berglind: Sýnir og les upp regluna til staðfestingar. 

Ólafur Þórarinsson: En við erum með íslenskar reglur um íþróttakeppni 

Berglind: Nei ekki í þessum kafla, íþróttakaflanum. 

Ólafur: En það er ekki talað um kafla þarna 

Berglind: Jú og sýnir og les upp til staðfestingar 

Þingforseti: Fleiri sem vilja tjá sig um þessa tillögu? Svo er ekki. Allsherjarnefnd leggur til 

að tillögunni verði hafnað.   

Greidd eru atkvæði, atkvæðagreiðslu lýkur, skvaldur í salnum og þingforseti spyr hvort fólk 

vilji endurtaka atkvæðagreiðsluna þar sem fólk var ekki alveg með á hreinu hvað það væri að 

greiða atkvæði fyrir. Þingforseti ítrekar að það sé verið að samþykkja að hafna tillögunni. 

Atkvæðagreiðslan er frekar jöfn svo það þarf að telja hvert og eitt atkvæði í sal. 

Það var samþykkt með 25 atkvæða mun, álit nefndarinnar að hafna tillögu nr. 3 

Þingskjal nr. 4 
Flytjandi hestamannafélagið Snæfellingur 

Lagt fyrir allsherjarnefnd 

Tillaga  

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á lögum LH, grein 4.4. 

Greinin er: 4.4  

Dagskrá landsþings  

• Þingsetning  

• Kosinn þingforseti, varaþingforseti, þingritari og varaþingritari  

• Kjör þingnefnda: 

 o Fjárhagsnefnd (fimm menn)  

o Allsherjarnefnd (fimm menn)  

o Æskulýðsnefnd (fimm menn)  

o Keppnisnefnd (fimm menn)  

o Kynbótanefnd (fimm menn)  

o Ferða-og umhverfisnefnd (fimm menn)  

o Aðrar nefndir skv. ákvörðun þingsins.  

• Lögð fram skýrsla stjórnar  

• Lagðir fram reikningar sambandsins til samþykktar. Skulu reikningarnir  

settir upp og endurskoðaðir af löggiltum endurskoðanda. Þá skal á landsþingi gerð grein fyrir 

rekstri fyrstu 8 - 9 mánuði ársins, sem er að líða  

• Gjaldkeri leggur fram fjárhagsáætlun til tveggja ára  

• Lagðar fram tillögur og mál sem borist hafa og lögð verða fyrir þingið, vísað til þingnefnda • 

Þinghlé, þingnefndir starfa 

• Þingnefndir skila störfum, umræður um framlögð mál og atkvæðagreiðsla  

• Kosning stjórnar, varastjórnar og löggilts endurskoðanda  

• Kosning fulltrúa á íþróttaþing ÍSÍ, eða borin fram tillaga um að vísa til stjórnar vali á 

fulltrúum á íþrótta þing (með samþykki 4/5 þingfulltrúa)  

• Önnur mál  

• Þingfundargerð lesin og staðfest, eða þingforseta og riturum falin frágangur hennar  

• Þingslit  

Greinin verður:  

4.4 Dagskrá landsþings  

• Þingsetning  

• Kosinn þingforseti, varaþingforseti, þingritari og varaþingritari  

• Kjör þingnefnda:  

o Fjárhagsnefnd (fimm menn)  

o Allsherjarnefnd (fimm menn)  

o Æskulýðsnefnd (fimm menn)  

o Keppnisnefnd (fimm menn)  

 o Kynbótanefnd (fimm menn)  

o Ferða-og umhverfisnefnd (fimm menn)  

o Aðrar nefndir skv. ákvörðun þingsins. 

 • Lögð fram skýrsla stjórnar 

 • Lagðir fram reikningar sambandsins til samþykktar. Skulu reikningarnir settir upp og 

endurskoðaðir af löggiltum endurskoðanda. Þá skal á landsþingi gerð grein fyrir rekstri fyrstu 

8 - 9 mánuði ársins, sem er að líða  

• Gjaldkeri leggur fram fjárhagsáætlun til tveggja ára  

• Lagðir fram til kynningar endurskoðaðir reikningar LM ehf og 8-9 mánaða staða félagsins 

ársins sem er að líða. 

• Lagðir fram til kynningar endurskoðaðir reikningar Skógarhóla og 8-9 mánaða staða 

félagsins ársins sem er að líða.  

• Lagðar fram tillögur og mál sem borist hafa og lögð verða fyrir þingið, vísað til þingnefnda • 

Þinghlé, þingnefndir starfa 

• Þingnefndir skila störfum, umræður um framlögð mál og atkvæðagreiðsla  

• Kosning stjórnar, varastjórnar og löggilts endurskoðanda  

• Kosning fulltrúa á íþróttaþing ÍSÍ, eða borin fram tillaga um að vísa til stjórnar vali á 

fulltrúum á íþrótta þing (með samþykki 4/5 þingfulltrúa)  

• Önnur mál  

• Þingfundargerð lesin og staðfest, eða þingforseta og riturum falin frágangur hennar  

• Þingslit  

Greinargerð  

Mjög mikilvægt er að í lögum séu ákvæði um að landsþingsfulltrúar fái upplýsingar um þau 

félög sem LH á í og rekur að fullu leiti eða að hluta til. Mikil verðmæti liggja í þessum tveim 

félögum og eru þau farin að velta talsverðum fjárhæðum sem LH hefur til ráðstöfunar. Með 

þeim áherslubreytingum er varða rekstur landsmótanna hverju sinni hafa tekjur LM ehf aukist 

verulega. Einnig koma tekjur inná LM með aðgangsölu á myndupptökum af landsmótum og 

kynbótahrossum. Miklar framkvæmdir voru á Skógarhólum árin 2018-2020 og væntanlega 

eftir það einnig. Tekjur hafa náð að dekka kostnað við rekstur Skógarhóla og nauðsynlegt fyrir 

landsþingsfulltrúa að fá umfjöllun og upplýsingar um stöðu Skógarhóla. Rétt er setja þessa 

liði inn í lögbundna dagskrá þingsins svo ekki fari milli mála hvernig á að gera þessum 

félögum skil á landsþingum.  

Allsherjarnefnd mælir með því að þessi tillaga sé samþykkt  

Þingforseti spyr hvort einhver vilji tjá sig um þessa tillögu 

Lárus: Já, ég verð bara starfs míns vegna að koma aðeins inn á orðalagið þarna. Þetta eru 

ekki endurskoðaðir ársreikningar. Endurskoðaður ársreikningur er í rauninni með aðrar 

áritanir en ársreikningurinn sem þú ert með þarna í höndunum.  

Þetta snýr að því að þetta er fagleg aðstoð við uppsetningu og reikning en það er í rauninni 

áritunin sem þú ert með þarna í höndunum. Þetta er miklu stærri og víðameiri skoðun að 

endurskoða og því fylgir töluvert meiri kostnaður. Og að hafa orðalagið endurskoðaðir, ef að 

þú ætlar virkilega að fara að framfylgja því, þá þarf að fara að kaupa endurskoðunina áður.      

Þingforseti: Það er rétt, þannig að við tökum út orðið ENDUR. 

Lárus: Fagleg aðstoð til að vera í samræmi við áritunina. 

Þingforseti: Hárrétt athugasemd hjá þér. Tökum út orðið endur. Fleiri sem vilja tjá sig? Ekki 

voru fleiri sem vildu það.  

Allsherjarnefnd leggur til að tillagan sé samþykkt og þá að sjálfsögðu með 

orðalagsbreytingunni, endurskoðun breytt í skoðun. Þetta er mjög viðkvæmt. 

Tillaga nr. 4 er samþykkt. 

Þingskjal nr. 5 
Flytjandi hestamannafélagið Geysir 

Lagt fyrir allsherjarnefnd 

Tillaga 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á lögum LH, grein 6.2.  

Greinin er: 6.2  

Stjórnskipaðar nefndir á fyrstu stjórnarfundum eftir landsþing skipar stjórnin í eftirfarandi 

fastanefndir, sem hver skal skipuð a.m.k. þremur mönnum (sjá nánar skipurit og reglugerðir 

nefnda sem skal vera sýnilegt á heimasíðu LH). Hlutverk nefndanna er að vinna með 

stjórninni milli þinga að þeim málefnum sem hverri nefnd tilheyrir og jafnframt leyfa 

umsagnir fagaðila:  

• Dómaranefnd  

• Keppnisnefnd  

• Laganefnd  

• Landsliðs- og afreksnefnd  

• Mannvirkjanefnd  

• Menntanefnd  

• Reiðvega- og samgöngunefnd  

• Tölvunefnd  

• Úrskurðar- og aganefnd  

• Æskulýðsnefnd Aðrar nefndir ef stjórnin telur þörf á. 

 Stjórn LH setur nefndum starfsreglur.  

Greinin verður:  

6.2 Stjórnskipaðar nefndir Á fyrstu stjórnarfundum eftir landsþing skipar stjórnin í eftirfarandi 

fastanefndir, sem hver skal skipuð a.m.k. þremur mönnum (sjá nánar skipurit og reglugerðir 

nefnda sem skal vera sýnilegt á heimasíðu LH). Hlutverk nefndanna er að vinna með 

stjórninni milli þinga að þeim málefnum sem hverri nefnd tilheyrir og jafnframt leyfa 

umsagnir fagaðila:  

• Dómaranefnd  

• Keppnisnefnd  

• Laganefnd  

• Landsliðs- og afreksnefnd  

• Mannvirkjanefnd  

• Menntanefnd  

• Reiðvega- og samgöngunefnd 

 • Tölvunefnd , 

• Úrskurðar- og aganefnd 9   

• Æskulýðsnefnd 

Aðrar nefndir ef stjórnin telur þörf á. Stjórn LH setur nefndum starfsreglur. Fundargerðir 

allra nefnda skulu birtar á heimasíðu Landssambandsins (www.lhhestar.is) innan við tveimur 

sólarhringum frá því fundi lýkur. 

Greinargerð:  

Mikilvægt er fyrir hestamennsku í landinu að geta fylgst með því hvaða umræður eiga sér stað 

hjá nefndum Landssambandsins. Með því að hafa fundargerðir sýnilegar þá eykur það 

gagnsæi og gerir öðrum kleift að fylgjast með starfinu.  

Jón Geir Sigurbjörnsson: Þessi tillaga fékk ágætis umfjöllun í nefndinni og lutu aðalega að 

því að tveir dagar er ansi skammur tími og að birta ekki fundargerð fyrr en hún er samþykkt. 

Allsherjarnefnd gerði því tillögu um að breyta orðalaginu á eftirfarandi hátt: 

Breytingatillaga frá Allsherjarnefnd setningin orðist svo:  

,,Samþykktar fundagerðir skulu birtar á heima síðu LH innan viku frá því að þær eru 

samþykktar þó eigi síðar en tveimur vikum eftir að fundi lýkur“. 

Þingforseti: Vilja menn ræða breytingatillögu allsherjarnefndar? 

Rödd úr sal: Ég er búinn að vera töluvert lengi í félagsmálum. Ég spyr mig að því af hverju 

menn ýta alltaf á undan sér að samþykkja fundargerð?  

Þingforseti: fyrirgefðu, hefur það ekki verið síðustu 45 ár síðan við félagarnir höfum verið í 

félagsmálum að það er samþykkt á næsta fundi? Fundagerð borin upp til samþykktar. 

Rödd úr sal: Ja, það er bara spurning um verklag er það ekki? Spurning um leti eða ekki leti. 

Þingforseti: Já, þá erum við sammála. Vilja fleiri tjá sig um breytingatillöguna? Svo er ekki. 

Þá berum við hana upp. 

Tillaga nr. 5 er samþykkt samhljóða 

Þingskjal nr. 15 
Flytjandi stjórn Landssambands hestamanna 

Lagt fyrir allsherjarnefnd 

Tillaga  

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu reglugerð um dómara í hestaíþróttum  

3. Dómarar í hestaíþróttum  

3.1 Dómarar  

Dómarar sjá um að farið sé eftir reglum, að mót séu haldin í góðum íþróttaanda og að velferð 

hestsins sé í fyrirrúmi öllum stundum. Til að öðlast og viðhalda dómararéttindum þarf 

viðkomandi að standast dómarapróf á vegum LH og standast kröfur sem settar eru af 

Dómaranefnd LH. Dómaranefnd LH gefur út lista yfir virka dómara og birtir á vefsíðu LH ár 

hvert. 

3.2 Dómararéttindi  

Dómarar við gæðingakeppni og íþróttakeppni skulu hafa lokið dómaraprófi og hlotið 

viðurkenningu stjórnar LH sem dómari í greinum hestaíþrótta gæðinga- eða íþróttadómarar. 

Til að öðlast og viðhalda dómararéttindum þarf viðkomandi að standast dómarapróf á vegum 

LH og standast kröfur sem settar eru af Dómaranefnd LH. Dómaranefnd LH gefur út lista yfir 

virka dómara og birtir á vefsíðu LH ár hvert. 

Dómararéttindi eru stigskipt. Íþróttadómarar skiptast í héraðsdómara, landsdómara og 

alþjóðadómara FEIF. Gæðingadómarar skiptast í félagsdómara og landsdómara. LH ber 

ábyrgð á menntun, endur menntun og löggildingu héraðs-, félags, og landsdómara en FEIF 

ber ábyrgð á menntun, endurmenntun og löggildingu alþjóðadómara.  

Réttindi gæðingadómara:  

a) Félagsdómari hefur rétt til að dæma öll almenn gæðingamót, þó ekki landsmót og fjórðungs 

mót  

b) Landsdómari hefur rétt til að dæma á öllum gæðingamótum sem haldin eru af LH eða 

aðildar félögum þess  

Réttindi íþróttadómara:  

a. Héraðsdómari hefur rétt til að dæma öll almenn íþróttamót, þó ekki WR mót Íslandsmót og 

Landsmót.  

b. Landsdómari hefur rétt til að dæma á öllum íþróttamótum sem haldin eru af LH eða 

aðildarfé lögum þess.  

Réttindi dómara í gæðingalist:  

sjá gr. GL3.7 í reglugerð um gæðingalist.  

Dómarar, sem án gildrar ástæðu, mæta ekki til starfa og tilkynna ekki forföll, eiga á hættu að 

missa dóm araréttindin í allt að sex mánuði. Sama gildir og ef dómari sýnir vítaverða eða 

óviðeigandi framkomu gagnvart keppendum, starfsmönnum eða áhorfendum. Dómarar skulu 

tilkynna forföll með a.m.k. 3 sólarhringa fyrirvara til dómarafélaganna. Um 

alþjóðadómararéttindi vísast til gr. G2.2 í reglum FEIF.  

3.3 Skipun dómara á mót  

Dómaranefnd ber ábyrgð á skipun dómara á mót. Aðildarfélög LH sækja um dómara á lögleg 

mót til Dómaranefndar LH í síðasta lagi 7 dögum fyrir upphaf móts. Dómaranefnd hefur 

heimild til að fela Hestaíþróttadómarafélagi Íslands og Gæðingadómarafélagi LH úthlutun 

dómara á mót.  

3.4 Um hæfi dómara  

Um hæfi dómara skal farið eftir hæfisreglum stjórnsýslulaga. Um dómara gilda siðareglur 

LH, FEIF og ÍSÍ. Dómari má ekki eiga hest í keppni á Íslandsmóti, lands- eða fjórðungsmóti, 

í þeim flokki sem hann dæmir. 
Greinargerð  

Breytingartillaga þessi er lögð fram í þeim tilgangi að skerpa á orðalagi og laga uppsetningu. Í 

reglugerðinni var ekki kveðið á um dómara í gæðingalist og því er lagt til að orðalagi verði 

breytt í þá átt að tala almennt um dómara í hestaíþróttum óháð því hvaða grein þeir hafa 

réttindi til að dæma.  

Útskýring við einstaka greinar:  

Breyting við 3.1 Dómarar: Málsgreinin falli brott, nánar er fjallað um réttindi dómara í gr. 3.2 

Breyting við 3.2 Dómararéttindi: 1. mgr. Lagt er til að í stað gæðinga- eða íþróttadómara sé 

talað um dómara í greinum hestaíþrótta og þannig eru dómarar í gæðingalist meðtaldir.  

2. mgr.(blátt letur) málsgreinin var neðar í sama kafla – fært upp. Bætt við setningu um hvar 

er að finna skilgreiningu á réttindum dómara í gæðingalist.  

Um réttindi héraðsdómara: Samræming á FEIF-reglu um hvaða réttindi dómarar þurfa að hafa 

til að dæma WR-mót. FEIF gerir ekki kröfur um að allir dómarar á WR-mótum séu með 

landsdómara- eða alþjóðaréttindi.  

Allsherjarnefnd mælir með því að þessi tillaga sé samþykkt 

Þingforseti: Vilja menn ræða þessa tillögu. Einhvern ákveðinn hluta eða heild sinni. Engar 

umræður. Tillaga 15 er samþykkt samhljóða. 

Þingskjal nr. 17 
Flytjandi Hestamannafélagið Fákur 

Lagt fyrir allsherjarnefnd 
 

Tillaga 64. Landsþing Landssambands hestamannafélaga, haldið í Borgarnesi 25. og 26. 

október 2024, samþykkir að gera eftirfarandi breytingu á reglugerð um Mótahald á Íslandi gr. 

5.6.  

Greinin er:  

5.6 Aðstæður til skeiðkappreiða  

Aðstæður til skeiðkappreiða skulu vera viðunandi og þannig sett upp að slysahætta sé í 

algjöru lágmarki. Startbásar skulu vera eins hljóðlátir eins og unnt er og byggðir upp á þann 

hátt að öryggi hests og knapa sé í fyrirrúmi. Fyrir skeið með fljúgandi starti skal aðdragandi 

skeiðkaflans vera nægilega langur og vel afmarkaður eins og skeiðkaflinn sjálfur. 

Niðurhægingar kaflinn eftir að skeiðkafla lýkur skal vera afmarkaður að lágmarki 70 m. og í 

framhaldi flóttaleið sem sé því sem næst bein eða í aflíðandi línu, leiðin sé greiðfær og 

undirlag stöðugt. Mótsstjóri, yfirdómari og fulltrúi knapa skulu yfirfara og samþykkja að 

aðstæður til skeiðkappreiða séu viðunandi. Fulltrúi knapa hefur meira vægi en mótsstjóri og 

yfirdómari telji hann aðstæður ekki viðunandi.  

Greinin verður:  

5.6 Aðstæður til skeiðkappreiða  

Aðstæður til skeiðkappreiða skulu vera viðunandi og þannig sett upp að slysahætta sé í 

algjöru lágmarki. Startbásar skulu vera eins hljóðlátir eins og unnt er og byggðir upp á þann 

hátt að öryggi hests og knapa sé í fyrirrúmi. Fyrir skeið með fljúgandi starti skal aðdragandi 

skeiðkaflans vera nægilega langur og vel afmarkaður eins og skeiðkaflinn sjálfur. 

Niðurhægingar kaflinn eftir að skeiðkafla lýkur skal vera afmarkaður að lágmarki 70 m. og í 

framhaldi flóttaleið sem sé því sem næst bein eða í aflíðandi línu, leiðin sé greiðfær og 

undirlag stöðugt. Mótsstjóri, yfirdómari og fulltrúi knapa skulu yfirfara og samþykkja að 

aðstæður til skeiðkappreiða séu viðunandi. Fulltrúi knapa hefur meira vægi en mótsstjóri og 

yfirdómari telji hann aðstæður ekki viðunandi.  

Skeiðkappreiðabrautir skulu vera eftirfarandi:  

• Merkingar á skeiðbraut skulu vera skilmerkilegar og þannig úr garði gerðar að veður og 

vindar geti ekki hróflað við þeim.  

• Skila skal inn mælingu skeiðkappreiðabrautar, lengd og halla brautar, til skrifstofu LH frá 

viðurkenndum verkfræðing eða verkfræðistofu  

• Mælingar gilda til 2 ára.  

Greinargerð  

Hmf. Fákur gerir þá tillögu fyrir Landsþing að gerð verði sú krafa að aðildarfélög sem ætla að 

halda löglegar skeiðkappreiðar sem gilda inn á stöðulista gangist undir eftirfarandi staðla. 

• Að merkingar á skeiðbraut séu skilmerkilegar og þannig úr garði gerðar að veður og 

vindar geti ekki hróflað við þeim.  

• Aðildarfélög skili inn mælingu, lengd og halla brautar, til skrifstofu LH frá viðurkenndum 

verk fræðingi eða verkfræðistofu.  

• Mælingar gildi til 2 ára.  

Í skeiðkappreiðum geta rangar merkingar á braut haft mikil áhrif á tíma og svo ekki sé talað 

um verði met. Gera verði þá kröfu til aðildarfélaga að kappreiðabrautir séu mældar á tveggja 

ára fresti og mælingum skilað til skrifstofu LH. Þá er þetta einnig til hagsbóta fyrir keppendur 

að þeir viti með vissu hvort um löglega grein er að ræða eða ekki.  

Umsögn keppnisnefndar LH  

Keppnisnefnd mælir með að tillögunni verði vísað til sportnefndar FEIF. 

Hinrik Þór Sigurðsson, afreks og mótastjóri LH: Ég get sagt frá því að hún er nú þegar 

komin þangað og verður tekin fyrir á fundi þessa helgi af sportfulltrúum Íslands. 

Þingforseti: Vilja menn ræða þessa málsmeðferð og eða þessa tillögu? Engar umræður. 

Tillaga nr. 17 er vísað áfram til sportnefndar FEIF 

Jón Geir Sigurgeirsson: Þá er það þingskjal nr. 18. Það hefur í rauninni komið til 

atkvæðagreiðslu er það ekki? Það er um viðbragðsáætlunina. 

Þingforseti: Það er búið að samþykkja hana. 

Þingskjal nr.18 er nú þegar samþykkt. 

Þingskjal nr. 23 
Flytjandi stjórn Landssambands hestamanna 

Lagt fyrir allsherjarnefnd 

Tillaga  

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á reglugerð um Landsmót og fjórðungsmót gr. 

5, mgr. 1 og við reglugerð um Mótahald á Íslandi, gr. 2 þátttöku- og keppendareglur.  

a. Breytingartillaga við reglugerð um Landsmót og fjórðungsmót  

Greinin er:  

5. Val hrossa og keppenda á Landsmót og fjórðungsmót  

1. mgr.  

Þátttökurétt á lands- og fjórðungsmóti hafa félagsmenn sem skráðir eru í félagatali 

hestamannafélaga við starfsskýrsluskil þann 15. apríl ár hvert. 

Greinin verður:  

5. Val hrossa og keppenda á Landsmót og fjórðungsmót  

1. mgr.  

Þátttakendafjöldi á lands- og fjórðungsmóti miðast við fjölda félagsmanna sem skráðir eru í 

félagatali hestamannafélaga þann 15. apríl ár hvert. 

b. Breytingartillaga við reglugerð um mótahald á Íslandi  

 

Greinin er:  

2.Þátttöku- og keppendareglur  

Aðeins félagsmönnum hestamannafélaga er heimil þátttaka í opinberum mótum innan 

vébanda LH. Keppnisrétt öðlast íþróttamenn er þeir hafa verið skráðir á félagaskrá 

hlutaðeigandi hestamannafélags.  

Keppandi getur aðeins tekið þátt í íþróttamóti/gæðingakeppni í nafni eins félags á sama 

keppnistímabili.  

Erlendum ríkisborgurum er heimil þátttaka í opinberum mótum innan vébanda LH öðrum en 

millilanda keppni, að uppfylltu eftirfarandi skilyrði:  

 

Keppandi sé löglegur félagi í hestamannafélagi og uppfylli ákvæði um 

keppnisrétt sbr. 1. mgr.  

Erlendur ríkisborgari getur aldrei verið titlaður Íslandsmeistari, þótt hann sigri 

grein á Íslands móti og skal þá Íslandsmeistari krýndur sá íslenskur ríkisborgari 

sem er í næsta sæti við erlenda ríkisborgarann. 

Taki keppandi þátt í móti, þar sem ákvæðum þátttöku- og keppendareglna er 

ekki fylgt, varðar það missi titils og verðlauna. 

Greinin verður: 

2. Þátttöku- og keppendareglur  

Aðeins félagsmönnum hestamannafélaga er heimil þátttaka í opinberum mótum innan 

vébanda LH.  

Keppnisrétt öðlast íþróttamenn er þeir hafa verið skráðir á félagaskrá hlutaðeigandi 

hestamannafélags. Keppandi getur aðeins tekið þátt í löglegu íþróttamóti/gæðingakeppni í 

nafni eins félags á sama keppnistímabili.  

Erlendum ríkisborgurum er heimil þátttaka í opinberum mótum innan vébanda LH öðrum en 

millilanda keppni, að uppfylltu eftirfarandi skilyrði:  

 

Keppandi sé löglegur félagi í hestamannafélagi og uppfylli ákvæði um 

keppnisrétt sbr. 1. mgr.  

Erlendur ríkisborgari getur aldrei verið titlaður Íslandsmeistari, þótt hann sigri 

grein á Íslands móti og skal þá Íslandsmeistari krýndur sá íslenskur ríkisborgari 

sem er í næsta sæti við erlenda ríkisborgarann.  

Taki keppandi þátt í móti, þar sem ákvæðum þátttöku- og keppendareglna er 

ekki fylgt, varðar það missi titils og verðlauna. 

 

Greinargerð:  

Gerð er tillaga um breytingu á annars vegar reglu um þátttakendur á landsmóti og hins vegar 

um þátttöku- og keppnisrétt er varðar félagsaðild. Ósamræmi er á milli þessara tveggja greina 

og stangast þær á að því leiti, að þátttöku- og keppendareglur segja að aðeins megi keppa fyrir 

eitt félag á hverju keppnistímabili en í landsmótsreglugerð segir að þátttökurétt á landsmóti 

hafi allir sem skráðir eru í félagatal félags þann 15. apríl. Með breytingunni er verið að leitast 

við að koma í veg fyrir mistök við skráningu og misskilning sem ítrekað hefur komið upp.  

Málsgreinin í landsmótsreglugerðinni hefur einungis þann tilgang að skýra fjölda 

hrossa/keppenda á Landsmóti hverju sinni.  

Orðið „starfsskýrsluskil“ er tekið úr reglugerðinni og eingöngu miðað við félagatal þann 15. 

apríl. Orðið „löglegt“ er sett inn í þátttökureglur til að taka af allan vafa um í hvaða mótum 

má taka þátt óháð félagsaðild en það eru þau mót sem skráð eru ólögleg í Sportfeng. Öll mót 

geta verið skráð lögleg eða ólögleg hvort sem um innanhúss- eða utanhúss mót er að ræða, og 

er sú skráning alfarið á ábyrgð mótshaldara, sem metur aðstæður móts hverju sinni. 

Keppnisnefnd LH mælir með samþykkt tillögunnar.  

Allsherjarnefnd mælir með samþykkt tillögunnar. 

Þingforseti: Vill fólk ræða þessa tillögu eitthvað frekar? 

Ólafur Þórisson, Geysi: Þingforseti, þingfulltrúar, ég ætla nú ekki að kynna mig í hvert skipti 

sem ég kem hér upp. Ég held að þessi tillaga, ég er að tala um b hlutann sem er varðandi 

lögleg mót, komi inn vegna þess að við erum með heilmikið vetrarstarf, það er fullt af mótum. 

Fólk er í fleiri en einu félagi og vill taka þátt í því félagslífi sem er í gangi. Nú erum við held 

ég annarsstaðar og ég held að það sé orðið í lögum að það séu orðin til lögleg innanhúsmót. Á 

þetta því bæði við um lögleg innanhúsmót og utanhússmót eða bara utanhússmót? Við 

myndum vilja koma með breytingatillögu að það standi þarna lögleg utanhússmót eða mót út 

á velli. Það er okkar breytingatillaga að þessu. Það bætist þarna við löglegum utanhúss 

íþrótta- og gæðingakeppni. 

Sigurður Ævarsson, Sörla: talar úr sal, heyrist mjög illa en Óli svarar að hann sé sammála. 

Rödd úr sal spyr: Hverju ertu sammála Óli, viltu útskýra það betur. 

Óli: Það er alveg rétt eins og Sigurður var að segja. Ef við ætlum að fara að halda Íslandsmót 

innanhúss. Þá verðum við líklega að hafa sömu reglur inni og úti. En það sem að ég held 

kannski að vandamálið er aðeins að félög þurfa kannski að setja hjá sér reglur. 

Við erum með töluvert af fólki sem er í tveimur hestamannafélögum. Það kannski býr á einum 

stað en vill vera í sínu hestamannafélagi sem það er alið upp í, en getur náttúrulega ekki tekið 

þátt í starfinu þar. En einhverja hluta vegna vill það keppa fyrir það eins og á Landsmótum. Þá 

þarf það bara að skrá sig fyrir það félag. Þá getur það í rauninni ekki tekið þátt í lokuðum 

mótum hjá því félagi sem það er með alla sína starfsemi. Hvernig er hægt að opna á það, geri 

ég mér ekki grein fyrir. Það verður bara hvert félag aðeins að gera það.  

En ég er sammála Sigga að ef við ætlum að halda Íslandsmót innanhúss, þá verðum við 

náttúrulega að fara eftir þeim lögum og reglum að það sé sama félagsaðild inni og úti á 

löglegum mótum.  

Rödd úr sal spyr hvort hann ætli að draga þetta tilbaka og Óli svarar já. 

Ragnhildur Gísladóttir, hestamannafélaginu Ljúf: Mig langar bara að fá orðið af því að ég 

heyrði ekki í manninum sem situr þarna (bendir á Sigga Ævars) og romsaði alveg heilan 

helling þegar Óli sagði SAMMÁLA. Ég var bara að biðja um að hann myndi kannski fá 

hljóðnemann til þess að hann geti sagt okkur hverju Óli var sammála.  

Sigurður Ævarsson tekur hljóðnemann og endurtekur það sem hann sagði: Hugmyndin er sú, 

hjá mér, að við erum í vandamálum með þessi mót, leiðindamálum. Hugurinn hjá Óla og þeim 

er mjög góður en með því að setja lögleg utanhússmót, þá held ég að við séum bara að fleyta 

þessu áfram. Vegna þess að við erum að fara að stofna og gera myndarleg lögleg 

innanhússmót. Þá þurfum við að hafa þetta yfirhöfuð lögleg mót, held ég. Og ég var mjög 

ánægður með að Óli sé sammála mér (salurinn hlær). 

Þingforseti spyr Óla hvort það sé rétt að hann hafi tekið tillöguna tilbaka og Óli svara játandi. 

Valdimar spyr því hvort það séu fleiri sem vilji ræða þessa tillögu en svo var ekki. 

Allsherjarnefnd mælist til þess að tillagan sé samþykkt. Kosning fer fram. Tillaga nr. 23 er 

samþykkt samhljóða. 

Þingskjal nr. 26 
Flytjandi hestamannafélagið Snæfellingur 

Lagt fyrir allsherjarnefnd 

 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir eftirfarandi áskorun til stjórnar LH.  

 

Við hvetjum/skorum á stjórn LH til að beita sér fyrir því að stjórn LM leggi áherslu á að 

haldið verði áfram með að safna upptökum frá landsmótum inná WF. Einnig verði keyptar 

upptökur af t.d. 20-30 efstu kynbótahrossanna í hverjum flokki, þau ár sem ekki eru 

landsmótsár.  

 

Greinargerð  

Worldfengur er einstakur gagnagrunnur á heimsvísu og mjög mikilvægur fyrir 

Íslandshestamennskuna í heiminum. Grunnurinn geymir sögu þróunar íslenska hestsins og 

upptökur frá mismunandi tímum sýnir einnig þróun reiðmennsku og mótahalds.  

Landsmót ehf hefur lagt talsverða fjármuni í kaup á gögnum sem geyma sögu og þróun 

hestsins. Ánægjulegt væri að sjá fleiri eldri kynbótahesta sem teknir voru upp inná WF.  

Mörkuð verði stefna í þessum málum og kannað með að kaupa upptökur úrvalshrossa sem 

sýnd eru á erlendri grund og bætt við gagnagrunninn enda er WF alþjóðlegur gagnagrunnur 

sem rekinn er í samstarfið við aðildafélög alþjóðarsamtök íslenska hestsins. 

Allsherjarnefnd mælti með að þessi tillaga yrði samþykkt. 

Þingforseti: Vill einhver ræða þessa tillögu? Enginn kveður sér hljóðs. Tillaga nr. 26 er 

samþykkt með öllum greiddum atkvæðum gegn tveimur. 

Þingskjal nr. 27 
Flytjandi hestamannafélögin Sörli, Hörður og Sóti 

Lagt fyrir allsherjarnefnd 

Tillaga 

64. Landsþing Landssambands hestamannafélaga, haldið í Borgarnesi 25. og 26. október 

2024, felur stjórn landssambandsins að hefja þegar í stað vinnu við eftirfarandi:  

1. Reglugerð um Íslandsmót innanhúss – mótaröð.  

2. Gerð reglna sem hafa það að markmiði að búa til staðla utan um löglega 

keppni innanhúss, fyrir húsnæði, aðstöðu og annað slíkt þannig að til verði 

reglur sem fela það í sér að mót innanhúss, þar sem slíkir staðlar og reglur eru 

uppfylltar, skráist sem „lögleg“ mót.  

Vinnu við lið 1 og 2 skal lokið fyrir formannafund árið 2025 og hún kynnt þar til samþykktar 

eða til kynningar til að hægt sé að hefja keppni eftir nýjum reglum sem fyrst. Reglurnar verði 

síðan reyndar og prófaðar og lokaniðurstaðan endanlega samþykktar á landsþingi LH 2026. 

Greinargerð:  

Um lið 1 hér að ofan. Íslandsmót innanhúss – mótaröð.  

Gríðarleg þróun hefur verið í keppni og mótahaldi á Íslandi á undanförnum 20 árum eða svo. 

Þróunin hefur verið sú að keppni á mótum innanhúss hefur vaxið mikið með tilkomu reiðhalla 

og má nánast tala um sprengingu í mótahaldi. Einnig hefur mótum sem haldin eru yfir 

sumartímann fjölgað mikið.  

Mesta breytingin eru þó innanhúsmótin, sem þekktust lítt eða ekkert fyrir um 20 árum síðan 

og mótaraðir sem haldnar eru yfir allan veturinn. Segja má að upphaf þessa megi rekja til þess 

að í kjölfar sérstaks stuðnings íslenska ríkisins til uppbyggingu reiðhalla á landsbyggðinni, 

sem úthlutað var árið 2006-2007, og í kjölfarið byggingu reiðhalla víða um land, þá hafi 

opnast nýir möguleikar í íslenskri hestamennsku. Í kjölfar stuðnings ríkisins voru byggðar 

reiðhallir á Akureyri, Borgarnesi, Fljótsdalshéraði, Grundarfirði og Hornafirði, auk þeirra 

halla sem þá voru til fyrir á landinu í Hafnarfirði, Kópavogi, Garðabæ og Reykjavík. Síðar 

hafa svo risið enn fleiri reiðhallir víða um land. Almennt er nú viðurkennt að þjálfun og 

reiðmennska innanhúss er stór hluti hestamamennsku yfir vetrartímann og keppni innanhúss 

eðlilegur hluti þessa.  

Með tilkomu fleiri reiðhalla utan höfuðborgarsvæðisins, stærri húsa en áður þekktust, 

mynduðust möguleikar til þess að halda keppnir og sýningar innanhúss á fleiri stöðum, en 

bara á höfuðborgarsvæðinu. Stöðug aukning hefur síðan verið í keppnishaldi til dagsins í dag. 

Vetrartíminn hefur nú sýnt sig vera afar vinsæll tími til keppni, þegar flestir hestamenn eru 

með hesta sína á húsi.  

Fjöldi mótaraða, einstakra keppna og keppnisdeilda hefur litið dagsins ljós. Gróskan er 

gríðarleg og þróunin einstaklega áhugaverð. Að mestu hefur mótahaldið verið sjálfsprottið, 

einstaklingsframtak, framtak einstakra félaga eða hópa sem haldið hafa uppi miklu og góðu 

frumkvöðlastarfi. Frumkvæðið hefur ekki verið hjá Landssambandi hestamannafélaga. 

Barnsskónum er slitið í þróun innanhússmóta. Framhald þessarar þróunar er að mati 

flutningsaðila, að skapa reglur um mótaröð sem leiði til krýningar Íslandsmeistara innanhúss. 

Keppni, sem haldin sé á vegum hestamannafélaganna sjálfra í einhverri mynd, þar sem keppt 

verði á hæsta stigi á hverju aldursbili. Til þess að svo megi verða, þarf viðeigandi regluverk á 

vegum LH.  

Sjá má fyrir sér hversu mikil lyftistöng það væri fyrir hestamannafélögin og innra starf þeirra 

ef slík mótaröð kæmi til. Hestamannafélög gætu byggt upp keppnislið og styrkt félagsandann 

og samheldni innan félagsins, í stað þess að þeirra fremstu keppnisknapar séu við keppnir vítt 

og breytt í hinum og þessum deildum. Bakland félaganna gæti líka nýst knöpum vel og 

stuðningur heildarinnar. Fjármögnunarmöguleikar aukast, styrktaraðilar og stuðningur sem 

félögin fara að mestu á mis við í dag. Svo eitthvað sé nefnt. Með þessu væri þróun mótahalds 

hestamanna í takt við allar aðrar íþróttir, þar sem lið og einstaklingar keppa fyrir sitt 

íþróttafélag. 

Að mati flutningsaðila er það einungis tímaspursmál hvenær deildarskipt mótaröð á vegum 

hestamannafélaga landsins lítur dagsins ljós og er það eðlilegur þáttur í þeirri gerjun og þróun 

sem verið hefur á keppni innanhúss undanfarna tvo áratugi. 

Um lið 2 hér að ofan.  

Gerð reglna sem hafa það að markmiði að búa til staðla utan um löglega keppni 

innanhúss, fyrir húsnæði, aðstöðu og annað slíkt þannig að til verði reglur sem fela það í 

sér að mót innanhúss, þar sem slíkir staðlar og reglur eru uppfylltar, skráist sem 

„lögleg“ mót. 

Að mati flutningsaðila tillögunnar er einsýnt að ákveðna lágmarksstaðla þarf að uppfylla til að 

keppni á hæsta stigi sé lögleg innanhúss. Hér er horft til lágmarksstærðar húsnæðis, lengdar 

og breiddar keppnisvallar og slíks. Flestar íþróttir þar sem keppt er bæði innan- og utanhúss, 

svo sem frjálsar íþróttir o.fl. hafa mismunandi staðla utan- og innanhúss, mismunandi 

keppnisvegalengdir og kröfur. Óþarft er og óraunhæft að flytja keppni sem miðuð er við 

keppni utanhúss, inn og hafa sömu viðmið um vallarstærðir. Ef slíkt væri gert væri ekkert hús 

á Íslandi löglegt. Ólíklegt er að mörg hús í slíkri stærð verði byggð. Eitt hús er hugsanlegt á 

næstu 20 árum. Ef keppni innanhúss á að ná að þróast er nauðsynlegt og eðlilegt að taka tillit 

til þess að það gilda einfaldlega ekki sömu lögmál innanhúss og utanhúss eins og viðurkennt 

er í flestum íþróttagreinum. Keppnin þarf einfaldlega að aðlaga sig að aðstæðum. Þau hús sem 

ekki uppfylla staðla verða áfram notuð í innanhússkeppnir, en þá ekki undir „lögleg“ mót á 

hæsta stigi. 

Að mati flutningsaðila þarf ekki flóknar lágmarkskröfur eða ítarlegar hvað varðar aðstöðu, en 

þó ákveðnar kröfur, en fyrst og fremst vilja til að skilgreina kröfurnar og skjalfesta þær. 

Almennt.  

Flutningsaðilar telja að það væri mikið framfaraspor að hefja keppni til íslandsmeistaratitils á 

sérstakri mótaröð, þar sem reglurnar hafa verið settar af Landssambandi hestamannafélaga, en 

félögin sjálf annast síðan skipulag keppninnar á þeim grunni sem LH hefur markað. Knapar 

hljóta að horfa til þess að vilja keppa um íslandsmeistaratitil innanhúss á sérstakri mótaröð þar 

sem árangur þeirra þar telji t.d. inn þegar val á knöpum ársins er metið. 

Allsherjarnefnd mælir með því að þessi tillaga sé samþykkt 

Þingforseti spyr hvort einhver vilji tjá sig um skjalið. Svo var ekki. Tillaga nr. 27 er 

samþykkt með öllum atkvæðum gegn tveimur. 

Þingskjal nr. 30 
Flytjandi Hestamannafélagið Geysir 

Lagt fyrir allsherjarnefnd 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að Landssambandið sé einn af þeim stóru aðilum sem koma að verkefninu 

Horses of Iceland.  

Greinargerð: 

Horses of Iceland er eitt stærsta verkefni sem hefur unnið að markaðssetningu um Íslenska 

hestinn á heimsvísu. Þetta er gríðarlega öflugt verkfæri okkar í samkeppni við önnur hestakyn 

í heiminum. Verkefnið er orðið það stórt og viðamikið að ekki má slá slöku við heldur frekar 

að bæta í. Þarna eiga að vera allar grunnupplýsingar um íslenska hestinn og saga hans og 

eiginleikar. Með þessu getum við staðið á bak við þá fjölbreyttu starfsemi sem er í kringum 

íslenska hestinn, allt frá útreiðum og félagsskap til keppni á heimsmælikvarða. 

 

Jón Geir: Það sem þarna liggur að baka er að LH hefur lækkað framlag til Horses of Iclend 

úr 3.000.000 í 500.000. LH á ennþá tvo fulltrúa í Horses of Iceland. En það kom líka í ljós að 

við erum nánast stærstu aðilarnir inn í þessu, leiðréttið mig ef ég hef rangt fyrir mér. Allir voru 

sammála því að verkefnið væri mikilvægt. Bæði hvað varðar ímynd hestamennskunnar, 

innanlands og utanlands. Pælingar um hvað þetta geri fyrir hinn almenna hestamann.  

Nefndin komst að þeirri niðurstöðu að mæla með að þetta yrði samþykkt og unnið áfram. 

Halda áfram að vera stór í þessu samstarfi, sem og við erum, eins og ég skyldi. 

Berglind Margo, hestamannafélaginu Spretti og verkefnastjóri Horses of Iceland: Ég 

ætla bara að leiðrétta smá. LH er ekki stærstur, Félag hrossabænda er með 3.000.000 inn í 

verkefnið á ári.  

Það sem þarf aðeins að skilja líka er að þetta er krónu á móti krónu verkefni. Ríkið kemur 

semsagt með krónu á móti hverri krónu sem safnast inn. Þannig að þegar að 2.500.000 eru 

teknar af verkefninu, þá eru það í rauninni 5.000.000. Sem er mjög stórt högg og líka þegar 

það kemur svolítið seint á árinu og þá þurfum við að fara í leit að meira fjármagni. Þetta er 

mjög mikilvægt verkefni fyrir alla, þetta er verkefni okkar allra. FT er í þessu líka, Félag 

hrossabænda, Samtök ferðaþjónustunnar og miklu fleiri útflytjendur og þó þetta sé mikið 

erlendis, þá skilar þetta sér heima. Þetta er um ásýnd íslenska hestsins, ásýnd íslensku 

hestamennskunnar og þetta er verðmætasköpun. Það er það sem skiptir mál. Ég skora á næstu 

stjórn að spyrja eins og Hinni sagði „Will this make my boat go faster?” 

Þingforseti þakkar Berglindi fyrir og spyr hvort einhverjir fleiri vilji tjá sig.  

Hjörtur Bergstað, formaður hestamannafélagsins Fáks: Ég hélt ég myndi aldrei tala um 

Horses of Iceland. Ég hef alltaf verið á móti þessu. En eftir sumarið í sumar og aðkomu 

Berglindar og þeirra sem stóðu að Horses of Iceland á Landsmóti og í “back up-i” sem þau 

gerðu fyrir okkur þar. Ásýnd þeirra til hestamennskunnar á Íslandi og það sem við erum að 

gera hér, finnst mér hafa gjörbreyst. Við eigum bara að vera menn til þess að bakka þetta 

verkefni upp, vera ekki með 500 þúsund kall og fara aftur í þrjár milljónirnar. Ef við erum 

með tvo menn í stjórn, þá erum þeir bara ekki að standa sig og koma þá okkar ásýnd áfram og 

fá þá sterkari menn í stjórn. Takk. 

Þingforseti þakkar Hirti fyrir “framboðsræðuna” en tekur síðan fram að það hafi verið djók. 

Sigurður Ævarsson, hestamannafélaginu Sörla: Mín spurning er, er LM aðili í Horses of 

Iceland? 

Hjörtur Bergstað: Landsmót 2024 er samstarfsaðili Horses of Iceland. 

Sigurður Ævarsson: Ekki LM ehf? 

Guðni, formaður LH: Nei 

Siggi Ævars: Er það ekki lykill fyrir Landssambandið að LM sé aðili af Horses of Iceland. 

Því að þetta er fyrst og síðast markaðstæki. Ef LH á nóg af peningum þá er mjög gott að nota 

3.000.000 en það er líka gott að nota 2.500.000 í mjög uppbyggandi unglingastarf og LM 

getur borgað það sem á vantar að mínu mati. 

Þingforseti: Eru fleiri sem vilja tjá sig? 

Ólafur, gjaldkeri LH: LM ehf. hefur bara, eftir skilgreiningu, bara eitt hlutverk og það er að 

úthluta Landsmóti. Það hefur ekki það hlutverk að vera aðili að einhverju eins og Horses of 

Iceland. Það er LH sem er aðili af Horses of Iceland. Bara svo því sé haldið til haga. 

Hákon, stjórnarmaður LH: Ágæti þingheimur, þingforseti. Hákon heiti ég og sit í stjórn LH 

og sit jafnframt sem formaður stjórnar LM. Ég sat í allsherjarnefnd í gær og þar var smá 

misskilningur þar um þetta mál. Það var þannig á árum áður að Landsþing að semja sérstaka 

gjaldtöku, sem var þá 300 kr. á hvern félagsmann til þess að greiða inn í Horses of Iceland. 

Það reyndar dugði ekki nema fyrir 2.100.000 og svo bætti Landssambandið við upp í 

3.000.000.  

Að beiðni m.a. Horses of Iceland var stjórninni falið framkvæmd þessa máls. Það var aldrei 

rætt um neinar fjárhæðir heldur mikilvægi markaðsstarfs og það var samþykkt á Landsþingi 

2022 að stjórnin færi með framkvæmd þessara mála. Eftir umræður í stjórninni var ákveðið að 

draga þetta gjald niður í 500 þúsund og það væri þá frekar að hið opinbera kæmi með meira 

framlag. Það fer allt að 25 milljónum í þessa krónu á móti krónu. Við vildum að hið opinbera 

kæmi með þessar 25 milljónir fast, óháð því hvað Horses of Iceland gæti safnað.  

Okkur fannst reyndar þessi ferðaþjónustuaðilar sem hafa beinan hag að þessu vera að leggja 

of lítið til í þetta verkefni. Það var ákveðið innan stjórnar LH að stjórnin myndi einbeita sér að 

markaðsmálum hérna innanlands og lækka þessa upphæð niður í 500.000 krónur en jafnframt 

að ráða inn kynningarfulltrúa til Landsambandsins sem hefur verið sinna kynningarmálum 

hérna innanlands. Ég vildi bara leiðrétta það. Það voru engar tölur nefndar í því eins og kom 

fram hjá allsherjarnefnd í gær. Takk fyrir. 

Þingforseti þakkar Hákoni fyrir spyr hvort það séu fleiri sem vilja tjá sig. Enginn kveður sér 

hljóðs. Atkvæðagreiðsla fer fram og tillaga nr. 30 er samþykkt með öllum greiddum 

atkvæðum gegn þremur. 

Þingskjal nr. 32 
Flytjandi Hestamannafélagið Geysir 

Lagt fyrir allsherjarnefnd 

Tillaga: 

 64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að úthlutun dómara fari aftur til dómarafélaganna.  

Greinargerð:  

Eins og staðan er núna þá fer úthlutun fram úr frá skrifstofu LH og getur oft verið erfitt fyrir 

mótshaldara að fá úthlutun seint. Sérstaklega þegar ferðakostnaður og gisting dómara er á 

hestamannafélögunum. Það getur verið erfitt að finna gistingu og flug t.d með stuttum 

fyrirvara. 

Umræður innan allsherjarnefndar:  

Jón Geir: Við áttum mjög góðar umræður innan nefndarinnar um þessi mál. Þar komu bæði 

skoðanir dómara og mótshaldara fram. Dómurum þótti þeir úthlutunin koma seint og 

mótshöldurum jafnframt. Rætt var um útfærslu á þessum málum. Út frá þessu varð í rauninni 

til breytingartillaga á þessu sem hljómar svona: 

Breytingartillaga frá Allsherjarnefnd við þingskjal 32.  

Lagt er til að stjórn LH í samvinnu við dómarafélögin setji saman spurningarlista er varðar 

fyrirkomulag úthlutun dómara. Spurningarlistinn miði að því að kanna hjá félögunum hvernig 

þeim líkar það fyrirkomulag sem verið hefur á úthlutun dómara. Svör félaganna verði svo nýtt 

hjá stjórn LH og dómarafélögunum til að móta og bæta fyrirkomulag úthlutun dómara til 

hagsbóta fyrir hestamannafélögin.  

Þingforseti: Allsherjarnefnd gjörbreytir og stækkar tillöguna. Vilja menn ræða þessa 

niðurstöðu allsherjarnefndar? 

Sigurður Ævarsson, hestamannafélaginu Sörla: Mér líst mjög vel á svona tillögu og um að 

gera að leita upplýsinga og reyna að nýta þá vinnu sem er búin að vera í áratugi bæði hjá 

dómarafélögunum og svo hjá skrifstofu LH núna.  

En við vorum að samþykkja tillögu um hvernig þetta ætti að vera, bara þar síðasta tillaga. 

Úthlutun dómara er á höndum dómaranefndar. En þetta getur verið gott úrvinnsluefni fyrir 

dómaranefnd að vinna úr með þennan spurningarlista. 

Jón Þorberg Steindórsson, formaður gæðingadómarafélagsins: Já sæl, ég heit Jón. 

Heyriði ég ætlaði bara að benda á, eins og Siggi er að tala um, varðandi úthlutun 

dómaranefndar. Dómaranefnd hefur líka heimild til að vísa úthlutun til dómarafélaganna 

beggja, þannig að það sé nú líka á hreinu líka. Það er opin regla þar. En það voru góðar 

umræður um þetta hérna í gær og ég held að þessi niðurstaða sé góð. Það er bara að taka 

samtalið um hvernig sé hægt að bæta verkferlana, fyrir dómarana, fyrir félögin. Ég skora líka 

bara á félögin að vera nógu snemma í að sækja um mótin og fjölda dómara, þá ganga hlutirnir 

betur. Maður hefur stundum setið við eldhúsborðið, seinnipartinn í maí, hringt í félögin til 

þess að spyrja hvort það verði ekki örugglega gæðingamót hjá þeim. Þá rankar félagið við sér 

og segir „jú heyrðu, við verðum að sækja um dómara“ og þá eru kannski bara þrjár vikur í 

mót. En allavega ég mæli með þessu svona, allavega fyrir mitt leyti sem formaður 

dómarafélags. Takk fyrir. 

Þingforseti þakkar fyrir og spyr hvort fleiri vilji tjá sig. Svo er ekki. Þá er greitt atkvæði um 

breytingatillögu 32. Breytingartillaga 32 er samþykkt samhljóða. 

Þingskjal 33 -  búið var að samþykkja það. 

Þingskjal 37 - tillagan hefur verið dregin til baka af Erni Karlssyni og þarf því ekki að 

kjósa um hana. 

Þingskjal nr. 38 
        Flytjandi Örn Karlsson 

       Lagt fyrir allsherjarnefnd 

Tillaga 

Landsþing Landssambands hestamannafélaga, haldið í Borgarnesi 25. og 26. október 2024, 

samþykkir að stofnaður verði starfshópur innan LH sem skili tillögum fyrir 65. landsþing LH 

um; 

A.  skilgreiningu á hugtakinu „gæðingur“ 

B.  hvernig megi nota hugtakið „gæðingur“ innan starfsviðs LH og  

C.  hvaða skilyrði keppnisgreinar þurfi að uppfylla til að mega tengjast 

gæðingahugtakinu. Þ.e. hvaða skilyrði keppnisgreinar þurfi að uppfylla til að teljast til 

gæðingaíþrótta og mega nota forskeytið „gæðinga-„ í nafni sínu. 

Greinargerð:  

Tímabært er að Landsþing LH skerpi línur um það hvernig hugtakið „gæðingur“ er notað, 

hvaða skilyrði keppnisgreinar þurfa að uppfylla til að teljast til gæðingaíþrótta og hvaða 

skilyrði keppnisgreinar þurfi að uppfylla til að mega nota forskeytið „gæðinga-„ í nafni sínu. 

Þetta er aðkallandi því það blasir við flutningsaðilum að í höndum LH hafi misfarist með tvær 

keppnisgreinar sem kenndar eru við íslenska gæðinginn þannig að hvorug þeirra getur talist til 

gæðingaíþrótta.  

Óformleg könnun meðal hestamanna leiðir í ljós að hugtakið gæðingur getur haft tvær 

merkingar. Lauslega samandregnar þessar:  

Gæðingur er sá hestur sem fellur vel að sínu hlutverki og hentar notandanum. Gæðingur er 

hestur sem veitir eiganda sínum ánægju og gleði. Undir þessari forsendu og merkingu er 

augljóslega ekki hægt að keppa í gæðingaíþróttum og því eru hestamenn einnig með á 

takteinum aðra merkingu sem betur má vikta í dómstörf gæðingaíþrótta.  

Gæðingur er hestur sem hefur að minnsta kosti tölt, en er jafnvel meiri gæðingur ef hann er 

vakur líka. Eignleikar eins og jákvæð og traust skaphöfn, fúsleiki, fjörleiki, jafnvægi á 

gangtegundum, rými, léttleiki á tauma, stefnufesta, mýkt og fjaðurmagn lyfta gæðingi að 

metum undir þessari merkingu orðsins. Það er mat málshefjenda að gæta þurfi að málnotkun 

þannig að sérstaða íslenska hestsins og hugtakið gæðingur útvatnist ekki. 

Eina elstu lýsingu á hugtakinu „gæðingur“ má finna í Klausturpóstinum frá 1825 á bls. 125.  

Textinn ber með sér þá almennu lýsingu á íslenska hestinum á síðmiðöldum, að hann hafi 

verið bæði smár og ófrýnilegur svo mjög að fáir vildu á honum á baki birtast eða beita honum 

fyrir vagn... „en einstakir... birtast á vorum gæðingum, hverra þýðgangur er á útlendum 

hestum mjög svo fágætur.“ „Þá (útlendu hestana) skortir og þann lipurleika sem vorir 

gæðingar hafa til að bera, en sem í voru landi er svo ómissandi á misjöfnum og flungur 

vegum, einstígum um fjöll og hraun...“ 

Af þessum texta má merkja að gæðingur hafi verið hestur sem bar af fjöldanum fyrir þýðgengi 

og lipurleika? Að um sé að ræða mjög góðan reiðhest, að minnsta kosti töltgengan? Íslenski 

gæðingurinn er í þessum texta tengdur við frábæra reiðhestskosti sem lítt finnast í útlendum 

hestum. Að það sé til marks um íslenskan gæðing að hann hafi sérstöðu um kosti sína, þegar 

hann er borinn saman við útlend hestakyn. 

Þetta telja málshefjendur að þurfi að varðveita, þ.e. tengingu hugtaksins „gæðingur“ við 

sérstaka eðliskosti íslenska hestsins, sem finnast lítt í erlendum hestakynjum. Að „gæðingur“ 

sé stimpill á eðliskosti eins og þeir gerast bestir í íslenska hrossastofninum.  

Mynd 1 

 

 

 

 

 

 

Á Mynd 1 er svokallaður þjálfunarpíramídi Hólaskóla. Hestur verður vart gæðingur í 

keppnismerkingunni fyrr en hann nær tökum á öllum þáttum þjálfunarpíramídans. (Sjá 

skýringar á vinstri væng píramídans). Það liggur þá í hlutarins eðli að gæðingaíþróttir eru ekki 

bundnar við hluta þjálfunarpíramídans. Gæðingaíþróttir spila á allan kostaskalann. 

Gæðingaíþróttir sem uppfylla þetta skilyrði eru keppnisgreinar eins og til dæmis A flokkur 

gæðinga, B flokkur gæðinga, töltkeppni, fjórgangur og fimmgangur.  

Keppnisgreinar sem ekki uppfylla þessa lauslegu skilgreiningu á gæðingaíþróttum eru til að 

mynda að mati málshefjenda gæðingaskeið og gæðingalist jafnvel þótt orðið gæðingur sé hluti 

nafna keppnisgreinanna. Þessar keppnisgreinar vegna nafna sinna eru afvegaleiðandi um 

hugtakið „gæðingur“ og senda villuljós um íslenska gæðinginn.  

Þar sem hugtakið „gæðingur“ er orðið alþjóðlegt í heimi íslenska hestsins er löngu tímabært 

að Landsþing LH skerpi línur um notkun hugtaksins.  

Gæðingaskeið  

Gæðingaskeið var hannað fyrir íslenska gæðinginn en var síðar umbreytt af hálfu LH í 

keppnisgrein sem ekki uppfyllir ofan nefndar forsendur gæðingaíþrótta.  

Þær breytingar voru gerðar að hestum sem ekki geta talist til gæðinga þegar kemur að 

keppnisskilgreiningunni gafst kostur á að taka þátt í gæðingaskeiði og sigra jafnvel bestu 

gæðingana vegna furðulegra reglna. Gæðingaskeið hætti þannig að vera keppni gæðinga og 

varð keppni allrar flóru hesta sem mögulega geta skeiðað, fetað og bremsað snögglega! 

Allnokkur hestakyn erlend geta skeiðað, fetað og bremsað. Gæðingaskeið hefur því enga 

sérstöðu sem vísar til íslenska gæðingsins eins og keppnisgreinin er borin fram í dag. 

Það er ekki flókið að færa gæðingaskeiðið aftur inn í flokk gæðingaíþrótta. Jafnvel þótt fet sé 

leyft í byrjun á að gera gangskiptingu af tölti á stökk hærra undir höfði og það skipti máli 

hvernig töltið er. Sömuleiðis þarf að breyta niðurhægingunni í átt til upphaflegs forms. Að 

hæsta einkunn fáist þegar hestur er hægður mjúklega inn í tölt. Í niðurhægingunni reisi 

hesturinn sig lítið eitt og gangi saman inn í fjórtakt og setjist inn í fjaðrandi tölt í jafnvægi. 

Milliferðar tölt í jafnvægi 70 metrum frá endamarki skeiðkaflans gæti verið ásættanlegur 

endapunktur spretts. 

Með slíkum breytingum í átt til upprunans verður gæðingaskeið á ný með beina tilvísun til 

íslenska gæðingsins. Greinin verður jafnframt hestvænni og við munum aftur sjá gæðinga 

takast á í gæðingaskeiði. Þá verður gæðingaskeið aftur gæðingaskeið.  

Stigskipting gæðingaíþrótta  

Gæðingafimi/gæðingalist  

Gæðingafimin rétt eins og gæðingaskeiðið var hönnuð fyrir íslenska gæðinginn. Landsþing 

LH árið 2018 ákvað að innleiða keppnisgreinina gæðingafimi í regluverk LH. Hafði 

gæðingafimin þá átt svið fimikeppni á íslenskum hestum í um 18 ár í gegnum Meistaradeild í 

hestaíþróttum. Bæði íslenskir hestamenn og erlendir áttu þess kost að horfa á Meistaradeildina 

í sjónvarpi og um netútsendingar. Mikill og vaxtandi áhugi var á gæðingafiminni á þessum 

árum.  

Því miður tókst ekki að innleiða gæðingaíþróttina gæðingafimi. Í staðinn bjó reglunefnd LH 

um gæðingafimi til nýja keppnisgrein sem síðar fékk nafnið gæðingalist. Gæðingalist, þrátt 

fyrir nafnið, er hins vegar ekki gæðingaíþrótt miðað við áðurnefndar forsendur. Líkja má 

gæðingalist við einhverskonar námskeið, annað hvort í tamningum eða reiðfærni. Óljóst er 

hvort er, sbr. Mynd 1. 

Gæðingaíþróttin gæðingafimi er frjáls spuni í þröngum tímaramma sem gefur öllum færi á að 

gera sitt besta á opnum velli. Aldurs- og getuflokkakerfi LH sér svo til þess að jafningjar 

takast á, rétt eins og í öðrum gæðingíþóttum LH.  

Þeim misskilningi var haldið að Landsþingum LH að stigskipta þyrfti keppnigreininni svo 

allir aldurs og getuhópar gætu tekið þátt. Þar með var grundvöllur að eyðileggingu 

gæðingaíþróttarinnar gæðingafimi lagður.  

Þeir sem þekkja íslenska hestinn vita hins vegar að það er hluti af eðliskostum íslenska 

gæðingsins að eiga auðvelt með að sýna kostina sem hann býr yfir. Við sjáum þess merki á 

íþróttamótum barna og í gæðingakeppnum barna að íslenski gæðingurinn er spilandi í 

höndum þeirra og oft er auðveldasta sýningaratriðið einmitt yfirferð á tölti eða brokki, sem er 

efsta þrep þjálfunarpíramídans fyrrnefnda.  

Stigskipting gæðingaíþrótta er röng nálgun, gjaldfellir þær og færir úr flokki gæðingaíþrótta. 

Að auki verður allt mótahald flóknara og þyngra.  

Hér að ofan hafa verið nefnd tvö dæmi um notkun á hugtakinu gæðingur sem orka tvímælis 

svo ekki sé meira sagt. Þessi dæmi undirstrika þörfina fyrir að marka skýrari ramma utan um 

hugtakið „gæðingur“ á starfssviði LH.  

Jón Geir: Örn fór vel yfir þetta í nefndinni, fólk var einfaldlega sammála um að þetta væri 

bara gott mál.  

Allsherjarnefnd mælir með því að þessi tillaga sé samþykkt  

Þingforseti: Vill fólk eitthvað tjá sig um tillöguna. Svo er ekki. Atkvæðagreiðsla fer fram. 

Tillaga 38 er samþykkt með öllum greiddum atkvæðum gegn 7 

Þingskjal nr. 40 
Flytjandi 

Lagt fyrir allsherjarnefnd 

Afreksstefnu LH er hægt að sjá með því að fara inn á þessa slóð: 

afreksstefna-lh-2024-2028.pdf 

 

Jón Geir Sigurbjörnsson: Uppfærð afreksstefna LH var lögð fyrir allsherjarnefnd. Við fórum 

aðalega yfir orðalagsspurningar, sem var minniháttar, um tvo hópa á mismunandi 

landssvæðum. Annars sáum við ekkert að við afreksstefnuna.  

Allsherjarnefnd leggur til að hún sé samþykkt. 

Ólafur Þórisson, Hestamannafélaginu Geysi: Það er afreksstefna inn á heimasíðu LH sem 

er frá 2020-2024. Ég reikna með að hún hafi verið samþykkt þá. Eins og öll önnur þingskjöl 

þá hafa allar greinar verið og þegar orðalag breytist og allt eftir því. 

Ef við berum saman afreksstefnu 2020 og 2024, þá eru töluverðar breytingar sem að koma 

ekki fram í þessu þingskjali. Þá er bara spurning, er verið að breyta mjög miklu eða er verið 

að koma með alveg nýja stefnu. Það eru nokkur orð yfirstrikuð í afreksstefnu 2024-2028. Ef 

að það er eina breytingin sem er verið að leggja til þá eru þetta eiginlega ekki nógu góðu 

vinnubrögð því að það er töluvert af breytingum og uppsetningu í þessari stefnu miðað við 

stefnu 2024. Til dæmis á bls. 8 í þessari stefnu þar á við um A landslið fullorðinna. Þar 

stendur, þriðja setning, „sigur í sérhverri grein á HM veitir knapa rétt á þátttöku á næsta HM 

eftir mati landsliðsþjálfara hverju sinni“ 

Í stefnunni, eins og hún er á síðunni 2020, þar stendur „sigur í sérhverri grein á HM tryggir 

sæti í landsliði fram á næsta HM“  

Þarna er töluverð breyting á þeirri stefnu og svo þegar við fórum að skoða betur þá er 

uppsetning ekki nákvæmlega sú sama og spurning hvort að það séu fleiri breytingar sem er 

verið að gera án þess að fólk taki eftir því. Takk 

 

Hinrik Þór Sigurðsson, afreks og mótastjóri LH: Hinrik segist þurfa að fá smá tíma til að 

fletta upp breytingaskjalinu og þingforseti stingur upp á 10 mínútna kaffihléi. 

 

https://www.lhhestar.is/static/files/Landsting/2024/afreksstefna-lh-2024-2028.pdf

Kaffihlé frá 11:00-11:10 

 

Þingforseti biður þingfulltrúa að koma inn í salinn og segir: Nú er staðan þannig að ég þarf að 

fá meira hljóð en nokkru sinni fyrr, því mér hefur borist limra. 

 

Íslenska spillingin 

Nú stendur hestur á hlaði, 

hátt upp á leggi í svaði. 

Hættur að bíta 

því hvergi má skíta 

Með harðlífi af hrossataði. 

Höfundur: J.M 

 

Hinrik Þór Sigurðsson, afreks og mótsstjóra: Þingforseti og góðir þingfulltrúar. Ég þakka 

góða fyrirspurn varðandi afreksstefnuna og takk fyrir að gefa mér smá tíma til að fletta upp 

þeim gögnum sem ég þurfti til að geta svarað þessu og sýnt skilmerkilega þessi efni sem eru 

til. 

Fyrir það fyrsta vil ég nefna að afreksstefna LH er ekki reglugerð heldur er þetta einungis 

stefna sem er til viðmiðunar í afreksstarfinu. Til þess að geta svarað því hvaða breytingar hafa 

orðið á skjalinu, það var nú þess vegna sem gamla skjalið lá ekki fyrir eða breytingaskjalið 

sjálft er af því að þetta er ekki reglugerð, þá töldum við það ekki þurfa. En svo slæddist svo 

með þarna einhver yfirstrikun og eitthvað sem er náttúrulega handvömm. Allavega, þá er það 

þannig við vinnuna við að uppfæra afreksstefnuna sem var í gildi fram að árinu 2024, þá 

ákvað ég að varpa bara upp breytingaskjalinu, þetta er nú stutt skjali þannig og við getum 

farið saman yfir það hvað liggur að baki hverju og einu.  

Mikið af því sem er verið að breyta er í raun í verkferlum og praxis eins við erum að vinna 

hlutina í dag, þá með tilliti til hvernig við erum mönnuð og erum að vinna með stefnuna. 

Leiðréttingar og annað sem er komið inn er bæði innblásið og eftir fyrirmyndum frá 

afreksstefnum ÍSÍ og annarra sérsambanda, varðandi þátttöku í afreksstarfinu og leiðarljós 

afreksstarfsins. Það voru svo sem engar athugasemdir sem bárust varðandi þetta og ég get svo 

sem alveg sagt það að þetta skjal var sent landsliðsnefnd til samþykktar og kom athugasemdar 

laust til baka áður en við lögðum þetta fyrir þingið. 

Í rauninni eru allir þessir hlutar, allt saman sem er verið að vinna eftir því starfi og þau gildi 

sem við erum að reyna að miða við í dag.  

Breyting hér varðandi hæfileikamótun, í samstarfi við yfirþjálfara hæfileikamótunar. Þegar 

hún var samin á sínum tíma var engin yfirþjálfari hæfileikamótunar heldur voru reiðkennarar 

að kenna hverjum hópi fyrir sig og þetta er svona bara miðað við það praxis sem er í dag.  

Við viljum auðvitað leggja mikla áherslu á fræðslu og menntun eins og ég ræddi við ykkur í 

erindi um afreksstefnu og afreksmálin í gær. Þetta er í rauninni bara hlutverið sem afreksstjóri 

hefur.  

Yfirþjálfari hæfileikamótunnar er því settur inn, af því að hann var sem sagt ekki í gömlu 

stefnunni, því hann var ekki kominn til starfa þá. Nú er sá praxis að yfirþjálfari 

hæfileikamótunnar er á öllum kennsluhelgunum hópanna og hann er með aðstoðarmenn eða 

aðstoðarkennara með sér til halds og traust. Hann er ekki einn með alla hópana alltaf en alltaf 

með öllum hópum og þess vegna eru aðstoðarþjálfarar með. 

Svo er þetta hér (sýnir á skjá) bara meira um hlutverk LH í afreksstarfinu, hvað sambandið 

kemur að til að styðja við stefnuna og fylgja. 

Orðalagsbreyting upp á að skýra hvað alþjóðasamtökin eru. Við viljum að okkar íþróttafólk 

geti blómstrað og líði vel í öllu því starfi sem við erum í.  

Nú, okkur hefur fjölgað, töluvert frá því að gamla afrekstefnan var, eins og fram hefur komið. 

Svo þetta eru bara uppfærðar tölur. Það var þarna líka klausa um að LH styrkir starf 

hestamannafélaga með aðkomu að ýmsum verkefnum. Stefna LH er að leggja áhersla á að 

styðja við verkefni sem gera flestum hestamönnum kleift að stunda íþróttina og njóta 

samverunnar með hestinum. Við felldum þessa setningu út því þetta er hér ofar að það er 

hlutverk LH að styðja við hestamannafélögin í afreksstarfi. Þetta með styrki, það er í rauninni 

ekkert styrkjakerfi beinlínis í þessu frá sambandinu.  

Svo er smá klásúla um mikilvægi hestamannafélaganna, sem ég minntist nú aðeins á í gær við 

ykkur. Þetta mikilvæga starf sem iðkendurnir koma úr, inn í afreksstarfið. Nú er 

þjálfaramenntun ÍSÍ og LH orðin hluti af okkar kerfi. Þá eru reiðkennarar og menntaðir 

þjálfarar ÍSÍ sem að við hvetjum hestamannafélögin til að ráða til starfa. 

Skilgreining á afreksfólki, það er í rauninni árangur hestaíþróttaknapa má segja og skilgreining 

á afrekum. Hún er alveg óbreytt frá því sem var í gömlu stefnunni og hvað það er sem þarft til 

þess að vera afreksknapi eða afreksefni.  

Smá lýsing einnig á hæfileikamótun áfram, þið sjáið að hún tekur nú svolítið pláss í 

afreksstefnunni enda er hún ofboðslega gott verkfæri sem við höfum.  

Hóparnir staðsettir í öllum landshlutum.  

Í upphafi hæfileikamótunar voru hópar í öllum landshluta fyrir sig. Nú er það ekki praxis 

lengur, heldur eru tveir stórir hópar og þeim er safnað á einn stað. Það er farið norður á Hóla 

og svo eru það þessar helgar á Eldhestum og annað. Krakkarnir ferðast allir til að hittast í 

sama umhverfi á einum stað. Það er vinna og þetta er mikil fórn sem allir færa. Þeir eru að 

ferðast töluvert á vinnuhelgar hæfileikamótunar að sjálfsögðu en það er líka ofboðslega 

verðmætt fyrir krakkana að vera inn í umhverfi með sínum líkum og gefur krökkunum 

ofboðslega mikið að vera saman á helgunum og hittast. Þess vegna er það sé ekki í stefnunni 

lengur að það sé staðsett í öllum landshlutum. 

Þegar valið er inn í hæfileikamótun er bæði tekið tillit til árangurs og þátttöku á mótum en líka 

þátttöku í námskeiðahaldi og öðru hjá félögunum sem er tekið fram í umsókninni í 

hæfileikamótun. Þeirri setningu er því bætt við að krakkar sem eru dugleg að taka þátt í 

keppni og námskeiðahaldi hjá sínum félögum eru valin þar inn. 

Landsliðsverkefnin. Afreksbúðir eru á vegum ÍSÍ og það hefur ekki verið hestafólk þar. Við 

ákváðum að taka það út að það sé sérstakt markmiðið að senda unglinga í afreksbúðir þó það 

geti vissulega sótt um það að vera þar.  

Verklag við landsliðshóp og hérna er setningin sem þú spurðir mig um áðan, Ólafur. Í 

þátttakendareglum um Heimsmeistaramót, kveður skýrt á að til þess að ríkjandi 

heimsmeistarar geti tekið þátt á næsta móti þurfa einstaklingur að fá samþykkt síns 

Landssambands og landsliðsþjálfara til að fá að vera með í liðinu. En það er líka þannig að 

það er búið að vera skýrt í bæði vinnunni og samningnum við okkar landsliðsknapa að 

landsliðsþjálfari er í bandi við þau og ef hann telur t.d. hest sem þau er með í boði ekki 

uppfylla nógu góð skilyrði að hann hafi ekkert erindi á mótið, að þá er hann ekki skyldugur til 

að taka þá knapa með. Það er í rauninni það. 

Svo má líka benda á það, þetta er góð og gild ábending, sem að við höfum í rauninn hugsað 

og tekið, en í rauninni á þessi setning ekkert heima í afreksstefnu. Því að þessi regla er hjá 

FEIF að Landssamband hvers lands, þarf að samþykkja knapa sem er ríkjandi meistari. Hann 

á ekkert skýlausan rétt á að fara á heimsmeistaramót hvað sem á dynur. Því að knapi sem fer 

sem ríkjandi meistari er undir reglum síns landsliðs og er meðlimur í því landsliði. Þetta er í 

reglum FEIF og afreksstefna er ekki reglugerð. Þarna er verið að vísa í reglu en það á ekki 

þurfa að hafa neinar reglur inn í afreksstefnu.  

Þannig að sú ábending er hér með tekin til greina. Nú hefur náttúrulega og er afreksstefnan 

búin að liggja frammi einhvern tíma og fólki hefur nú gefist tími til að lesa hana, þeir sem 

hafa viljað og einhverjir hafa gert að sjálfsögðu og skoðað. En í rauninni ætti þessi setning, 

hjá báðum liðunum, einfaldlega að detta út úr afreksstefnu og hefur í rauninni ekkert með 

afareksstefnuna að gera, heldur er þetta vísan í praxis eins og verið er að velja í landsliðið. 

Bara svona til að svara þessari spurningu. 

Ef að aðrar orðalagsbreytingar eða stafsetningavillur hafa slæðst með, þá er það nú 

einhverskonar handvömm á okkur í að lesa yfir þetta. Við erum nokkur búin að vera að senda 

á milli okkar til að lesa yfir og höfum ekki rekist á það. 

Heilbrigðisteymi LH á stórmótum. Íþróttafræðingur var inn í því, það er í rauninni þannig að 

við höfum t.d. á síðasta heimsmeistara og norðurlandamóti ekki haft íþróttafræðing með í för 

og þess vegna datt það bara út. Í rauninni hjá ÍSÍ, sem er verið að búa til, sem heitir TEAM 

ICELAND sem er fyrirmynd af teymi sem landslið fer með. Vissulega erum við með aðeins 

öðruvísi, því að hlauparar í frjálsíþróttum eru ekki með járningamann en við vildum hafa það 

inni og bættum honum við þar. Að öðru leyti höfum við haft aðgengi að þessu. Það var 

reyndar ekki læknir, sjúkraþjálfari og sálfræðingur með okkur í Hollandi síðast en við vorum 

með dýralækni og járningamann en hitt er annað að það var búið að hafa samband við 

heilbrigðisstarfsfólk í Hollandi til þess að vera til taks og það var á vegum mótsins eða á 

vegum nokkurra liða til samans. Það var því hægt að fá aðgengi að því í gegnum mótshaldara.  

Aðgangur að sjúkraþjálfara á vegum sambandsins á ársgrundvelli, það þótti ekki setning sem 

hentaði hér inni. Það er í rauninni þannig að íþróttamenn sem eru í einstaklingsíþróttum eru 

með sitt teymi heima við og við reynum að veita okkar landsliðsfólki þá hjálp sem hægt er á 

meðan á landsliðsverkefnum stendur. 

Það hafa verið stundaðar líkamsmælingar og allt mögulegt hjá landsliðunum. U21 er í því, A-

liðið fór ekki í líkamlegar mælingar í fyrra heldur var fenginn danskur þjálfari sem er 

sérfræðingur í líkamsbeitingu til að hjálpa okkar liði. Það voru bæði fyrirlestrar og þau sendu 

video með greiningum og öllu mögulegu til hans. Það er verið að taka líkamlega hlutann 

heilmikið líka. En stefna LH er að sjálfsögðu, vissulega, áfram að allir knapar í okkar liðum 

hugi að eigin líkamshreysti og mæti í mælingar eftir getu, einu sinni til tvisvar á ári. Það er 

ekki skilyrði hjá báðum liðunum en þetta er bara eftir praxis sem við höfum verið að gera hjá 

báðum liðunum. 

Bætti við Fjáröflun á vegum landsliðsnefndar LH sem hefur unnið ötullegt starf í fjáröflun 

með góðri hjálp styrktaraðila, stóðhestaeigenda og allt mögulegt. Okkur fannst rakið að það 

stæði þarna inni, þó landsliðsnefndin sé náttúrulega ábyrgðaraðili þessarar stefnu með 

sambandinu. 

Tekið út að LH stefni á að vera flokkað sem A samband hjá afrekssjóði ÍSÍ. Nú er það kerfi 

bara að detta út, A, B og C sambönd með tilkomu nýs afreksstjóra ÍSÍ er bara komið nýtt kerfi 

og er bara verið að vinna í því. Við erum í raun að vinna með það að verða samband sem 

hefur samfélagslegt mikilvægi og erum að vinna hörðum höndum að því að ræða það við ÍSÍ 

og afreksmálin þar. Við erum lítil íþrótt á heimsmælikvarða, við erum ekki með mörg stórmót, 

Evrópumót erum við ekki með, þau telja inn í afrekssjóð. Heimsmeistaramót er í raun eina 

mótið sem telst inn í afrekssjóð hjá okkur. En mikilvægi íþróttarinnar miðað við fjölda sem 

iðka, sögulegt mikilvægi og annað. Það er verið að taka íþróttir sem hafa mikilvægi vegna 

menningarinnar, það er verið að hygla þeim og það komi inn í fjármögnun frá ÍSÍ á þann 

háttinn. Stórar íþróttir sem hafa mikilvægan bakgrunn og sinna mikilvægu hlutverki fyrir 

þjóðina má segja. Þar er okkar stefna og þetta með A sambandið á ekki lengur við. 

Allir knapar í landsliðunum skrifa undir siðareglur og hegðunarviðmið. Þarna er ég í rauninni 

búin að leiða ykkur í gegnum þær breytingar sem orðið hafa.  

Þessi spurning sem Óli spyr um rétt landsliðsþjálfara eða landsliðsknapa um rétt til að verja 

titilinn sinn, það er í raun eitthvað sem á ekkert heima í afreksstefnunni. Ég vil taka þeirri 

ábendingu og gera tillögu um að við tökum þá setningu bara hreinlega út úr þessari stefna þar 

sem hún hefur í rauninni ekkert þar að gera. Það eru aðrar reglur sem covera allt þetta. Takk. 

 

Þingforseti þakkar Hinriki fyrir þessa yfirferð og spyr hvort einhver hafi spurningar. 

 

Lárus Ástmar, hestamannafélaginu Snæfellingi: Þingforseti, kæru félagar. Ég vil fara bara 

aðeins yfir þetta að þegar við skrifum tillögur, farið er yfir þær í nefndum og þá er búið að 

breyta með litum hvað er að fara út og hvað er að fara inn. Það var óheppilegt að fá þetta 

svona inn til allsherjarnefndar.  

Ef ég er að skilja þetta rétt sem Hinni er að segja þá erum við að samþykkja afreksstefnuna 

með þessum breytingum Hinni að það verða tekin út þessi ákvæði á bls. 8 um 

landsliðsþjálfara U21 og svo hitt landsliðið, er það rétt skilið hjá mér Hinrik? 

Hinrik Þór: Já ég vil bara gera þá tillögu að þær setningar fari út báðum meginn úr þessari 

stefnu þar sem það eru til reglur í regluverkinu okkar sem covera þetta og hefur ekkert að gera 

í afreksstefnu sambandsins enda afreksstefnan ekki regla eða reglugerð heldur 

viðmiðunarskjal. 

 

Lárus Ástmar: Flott, takk fyrir. 

 

Þingforseti: Takk fyrir það, fleiri spurningar eða ábendingar? Ef svo er ekki, þá þökkum við 

Hinriki fyrir góða yfirferð og göngum til atkvæðagreiðslu um afreksstefnu 2024-2026 með 

áorðnum breytingum. Stefnan er samþykkt samhljóða 

Þingforseti heldur áfram og þakkar Jóni Geir og allsherjarnefnd fyrir og kynnir að næst sé 

það kynbótanefnd. 

 

Ólafur kallar frá sal um hvort hann megi taka umræðu núna þar sem þetta varðar 

allsherjarnefnd. Þingforseti játar því, þar sem hann var búinn að gefa fyrirfram leyfi og býður 

honum að koma upp. 

 

Ólafur Þórisson, Geysi: Þingforseti og þingfulltrúar, það var varðandi skjal nr. 3 þar sem 

kosning var svona, menn voru ekki alveg að vita hvað þeir voru að kjósa um. Það voru ekki 

réttar upplýsingar sem komu fram, að ég tel. Því að í kafla þessum, íþróttareglum og 

almennum reglum, eru séríslenskar reglur. Til dæmis regla 2:6 um úrslit í keppnisgreinum. 

En við getum ekkert gert í þessu núna, þetta er búið og gert.  

Þingforseti sagði mér að ég gæti kannski sent orðalag til stjórnar sem að gæti skoðað þessi 

mál og kannski lagað þau strax og svo yrði samþykkt á næsta þingi.  

Ég vildi bara að þingheimur vissi þetta. Takk fyrir mig. 

 

Þingforseti þakkar Óla fyrir og veltir fyrir sér með orðum um hvort það ætti mögulega að 

halda svona mini-þing á næsta þingi. „Ég, Sigurður, Óli.....“ 

Hinrik skýtur inn í að okkar þing verði þá mini-þing en ekki ykkar og salurinn hlær. 

Þingforseti nefnir að það sé gott að það sé létt yfir hópnum og að svona sé andinn alltaf í 

Borganesi. Hér er alltaf létt yfir fólki. Í gær var að vísu vindur, rigning og haglél. Hvað fáum 

við í kvöld? 

Gjörðu svo vel Stefán. 

 

Kynbótanefnd 

Stefán Bjartur Stefánsson, formaður kynbótanefndar 

Þingforseti og þið kæri félagar.  

Svo ég kynni mig aðeins, þá heiti ég Stefán Bjartur og er formaður kynbótanefndar Sleipnis 

og var svona falið þetta verkefni á þessu þingi. 

Það voru sem sagt engar tillögur sem lágu fyrir en við hittumst hérna nokkur frammi. 

Frábært fólk. Maður heldur alltaf að maður sé einn hestshaus en það er víst fleiri hesthausar 

þarna úti. Ég vil þakka þessu fólki, ég er ákaflega þakklátur þessu fólki að hafa viljað koma 

með mér í þetta. Mig langar til að kynna þetta fólk: 

Gunnar Halldórsson 

Nanna Jónsdóttir 

Birna Tryggvadóttir 

Guðríður Eva Þórarinsdóttir 

Jón William Bjarkason 

Guðbrandur Magnússon 

Takk kærlega fyrir ykkar framlag. 

En þegar hestamenn koma saman, kemur oft eitthvað skemmtilegt fram. Við náðum að berja 

saman hérna tvær tillögur sem okkur langar að leggja fyrir þingið sem ályktunartillögur. 

Þingskjal nr. 46 
Flytjandi kynbótanefnd 

Lagt fyrir þingið sem ályktunartillögur 

1. Nefndin leggur til að stjórn LH beiti sér fyrir auknu samstarfi og samtali við stjórn Félags 

hrossabænda og kanni samlegðaráhrif í allri hestamennsku, hvort sem um ræðir áhugamanna-, 

kynbóta-, eða keppnishluta. Þar mætti nefna hvort ekki væri tímabært að koma á laggirnar til 

dæmis sameiginlegri mannvirkjanefnd og aganefnd.  

2. Nefndin hvetur stjórn LH til að breyta sér fyrir því að hestamannafélögin, sem 

staðarhaldarar kynbótasýninga, fái fastar greiðslur frá RML fyrir að halda sýningu en ekki 

eingöngu greitt vallargjald fyrir þau hross sem mæta til dóms. 

Fleira var það ekki. Takk fyrir mig. 

Þingforseti þakkar Stefáni fyrir og ítrekar að það voru engar tillögur til nefndarinnar en 

þingforseti hefur í samráði við formann samþykkt að heimila þessar tillögur, þær eru þess 

eðlis. Þingforseti spyr því hvort einhver vilji ræða þessar tillögur eitthvað frekar. 

Guðni formaður LH: Ég vil bara taka undir þetta með formanni kynbótanefndar varðandi 

samstarf og samtal milli þessara tveggja samtaka. Við Nanna höfum verið í virku og miklu 

samtali. Ég held að það sé hægt miklu meira og nýta kraftana miklu betur á mjög viðtækan 

hátt, jafnvel meira en þarna er rætt. Ég held að það eigi bara að vera keppikefli hjá okkur og 

ég styð þessa tillögu eindregið. 

Þingforseti spyr hvort það séu fleiri sem vilja tjá sig. Svo var ekki. Þingforseti tilkynnir að 

þetta verði skráð sem þingskjal nr. 46. Atkvæðagreiðsla fer fram og tillagan nr. 46 er 

samþykkt samhljóða. 

Þá er það keppnisnefnd segir þingforseti og rödd úr sal segir: Það er kannski spurning hvort 

við fáum smá söng? Vísar sem sagt í að best væri mögulega að taka til söngs áður en 

keppnisnefndarmálin eru tekin fyrir, til að létta lundina, eins og Guðni Halldórsson gerði í 

upphafi þingsins sem átti að hjálpa öllum að eiga friðsælt og gott þing. Mikið er hlegið í 

salnum. 

 

Keppnisnefnd 

Einar Gíslason, formaður keppnisnefndar 

Þingforseti og þingfulltrúar 

Keppnisnefnd var að störfum í gær og við kláruðum hérna kl. 20:40. 

Þá hefst lesturinn.... 

Þingskjal nr. 6 
Flytjandi keppnisnefnd LH 

Lagt fyrir keppnisnefnd 

Tillaga 

 64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir tillaga um stofnun starfshóps um framkvæmd Íslandsmóta og annarra móta.  

Keppnisnefnd LH leggur til að stjórn sambandsins skipi starfshóp til tveggja ára í 

átaksverkefni um framkvæmd Íslandsmóta og annarra móta í hestaíþróttum.  

Hópurinn skal vinna tillögu um framkvæmd Íslandsmótanna og annarra móta í heild og 

leggja fram fyrstu drög á formannafundi LH 2025 og endanlega tillögu um 

Íslandsmótsreglugerð á Landsþingi LH 2026. Hópurinn skal skipaður sérfræðingum úr 

mótahaldi, mótshöldurum, dómurum, knöpum.  

Greinargerð:  

Íslandsmót hefur til fjölda ára verið á hrakhólum í mótahaldi á Landsmótsárum og hefur á 

þeim árum ekki náð þeirri stærð í aðsókn og utanumhaldi sem því ber. Íslandsmót er vissulega 

einn af hápunktum mótaársins á Íslandi ár hvert og mikilvægt að finna lausn á málefnum 

mótsins til lengri tíma með vel undirbúnum og skipulögðum tillögum sem eru tímasettar að 

leggja fyrir formannafund 2025 til kynningar og svo ársþing LH 2026. Starfshópnum verður 

falið að skila handföstum tillögum til þeirra breytinga sem til þarf til þess að tryggja 

Íslandsmótinu þann farveg sem því er ætlað.  

Einar: Keppnisnefnd gerði eftirfarandi breytingatillögu að skoðuð verði einnig önnur mót og 

var hún þannig samþykkt frá keppnisnefnd. 

Keppnisnefnd þingsins mælir með samþykkt tillögunnar með breytingum. 

Þingforseti spyr um hvort fólk vilji tjá sig, annarsvegar um tillöguna í heild sinni eða 

breytingatillöguna. Enginn kveður sér hljóðs. Þá er tekin til atkvæðagreiðslu breytingatillaga 

nefndarinnar, þ.e.a.s. og annarra móta. Breytingatillagan er samþykkt samhljóða og þá er 

atkvæðagreiðsla um tillöguna í heild. Tillaga nr. 6 er einnig samþykkt samhljóða. 

Þingskjal nr. 7 
Flytjandi hestamannafélagið Fákur 

Lagt fyrir keppnisnefnd 

 

Einar: Þetta er sem sagt reglugerð í heild sinni um Íslandsmót þar sem að reglugerðin leggur 

til að Íslandsmótin séu haldin samhliða Landsmóti.  

Í stuttu máli þá var meirihluti nefndarinnar á móti þessu. Líka í ljósi fyrrnefndar tillögu, 

þingskjals 6, samþykkti keppnisnefnd að mæla með frávísun þessarar tillögu. 

 

Tillaga 

64. Landsþing Landssambands hestamannafélaga, haldið í Borgarnesi 25. og 26. Október 

2024, samþykkir eftirfarandi reglugerð um Íslandsmót.  

Reglugerðin orðist svo:  

Reglugerð um Íslandsmót 

1. Ákvörðun um Íslandsmótsstað og dagsetningu Á Landsmótsári: 

• Íslandsmót í hestaíþróttum fullorðinna er haldið samhliða Landsmóti.  

• Íslandsmót í hestaíþróttum barna, unglinga og ungmenna er haldið saman.  

Þegar ekki er Landsmótsár:  

• Íslandsmót í íþrótta- og gæðingakeppni fullorðinna og ungmenna saman.  

• Íslandsmót í íþrótta- og gæðingakeppni barna og unglinga saman. 

Umsóknir um að halda Íslandsmót skulu berast skrifstofu LH fyrir 1. október. Keppnisnefnd 

LH tekur umsóknir til umfjöllunar og leggur til við stjórn hvar Íslandsmót skuli haldið.  

Ef engar umsóknir berast hefur stjórn heimild til að ganga til samninga við þá mótshaldara 

sem stjórn kýs að semja við. Stjórn LH og mótshaldari skulu undirrita samning um 

Íslandsmót fyrir 1. desember á árinu fyrir mótið.  

Dagsetning Íslandsmóta, þegar ekki er Landsmótsár, er ákveðin með tilliti til 

heimsmeistaramóta. Íslandsmót skulu ávallt vera Worldranking. 

2. Keppnisgreinar á Íslandsmóti  

Á Íslandsmótum skal keppt í eftirfarandi greinum listaðar hér að neðan.  

Meistaraflokkur fullorðinna: 

• Íþróttakeppni:  

o V1, F1, T1, T2, PP1, P1, P3, P2. Bjóða skal upp á 4 spretti í P1 og P3.  

• Gæðingakeppni:  

o A-flokkur og B-flokkur gæðingakeppni. 

Ungmennaflokkur:  

• Íþróttakeppni:  

o V1, F1, T1, T2, PP1, P1, P3, P2 og fimikeppni.  

• Gæðingakeppni:  

o A-flokkur og B-flokkur gæðingakeppni  

Unglingaflokkur:  

• Íþróttakeppni: 

o V1, T1, F2, T4, PP1, P2 og fimikeppni.  

• Gæðingakeppni:  

o Unglingaflokkur gæðingakeppni 

Barnaflokkur:  

• Íþróttakeppni: o T3, T4, V2 og fimikeppni.  

• Gæðingakeppni: o Barnaflokkur gæðingakeppni.  

Heimilt er að bjóða upp á fleiri greinar, kjósi mótshaldarar svo, sem og sýningagreinar. 

Íslandsmeistarar eru eingöngu krýndir í listuðum greinum. 

3. Þátttökuréttur á Íslandsmóti  

Í meistaraflokki fullorðinna gildir eftirfarandi:  

• Á Landsmótsári í íþróttakeppni:  

oÞátttökurétt í íþróttagreinum öðlast 20 efstu pörin í hverri keppnisgrein utan 

tölt T1 þar sem þátttökurétt öðlast 30 efstu pörin. Miða skal við stöðulista annan 

mánudag áður en Landsmót hefst.  

o Ekki er eru riðin B-úrslit nema í T1. 

o Í A-úrslitum skulu vera 6 efstu knapar samkvæmt reglum um íþróttakeppni.  

o Þátttökurétt hafa allir 22 ára og eldri. 

• Þegar ekki er Landsmótsár:  

o Þátttökurétt í íþróttakeppni og A- og B-flokki öðlast par sem náð hefur 

einkunnarlágmarki sem skrifstofa LH gefur út fyrir 15. febrúar ár hvert. 

Keppnisnefnd LH ákveður einkunnarlágmörk.  

Í ungmennaflokki gildir eftirfarandi:  

• Þátttökurétt í íþróttakeppni og A- og B-flokki öðlast par sem náð hefur 

einkunnarlágmarki sem skrifstofa LH gefur út fyrir 15. febrúar ár hvert. 

Keppnisnefnd LH ákveður einkunnarlágmörk. 

Keppnisárangur er gildur frá löglegum mótum, staðfestur í mótaskýrslu, og skal árangur 

knapa eða hests miðast við annan mánudag áður en keppni hefst á Íslandsmóti.  

Þeir sem ætla að keppa um samanlagðan sigurvegara, hvort sem það er á landsmótsári eða 

ekki, þurfa að vera með skráðan árangur í þeim greinum sem gilda til samanlagðra greina og 

hafa náð lágmarkseinkunn sem Keppnisnefnd LH ákveður í a.m.k. einni grein. 

Keppnisárangur skal nást á sama ári og Íslandsmót er haldið.  

Engin lágmörk gilda í barna- og unglingaflokki á Íslandsmóti. 

4. Auglýsing Íslandsmóts  

Íslandsmót í hestaíþróttum skal auglýsa fyrir 1. maí ár hvert. Það aðildarfélag sem heldur 

Íslandsmót hverju sinni skal sjá um skráningu og innheimtu skráningargjalda keppenda. 

Skráningu skal ljúka 6 dögum áður en mót hefst.  

5 dögum fyrir mót skulu allar skráningar staðfestar  

3 dögum áður en mót hefst skal dagskrá og ráslistar vera birtir. 

5. Framkvæmdanefnd Íslandsmóts  

Mótshaldari skal skipa framkvæmdanefnd sama ár og mótið er haldið. Framkvæmdanefndin 

ákveður skráningagjöld, annast auglýsingar móts, móttöku þátttökutilkynninga, ber ábyrgð á 

að nægjanlega margt starfsfólk sé til staðar og sér um annan undirbúning.  

Framkvæmdanefnd skipar eftirfarandi embættismenn mótsins: 

• Framkvæmdastjóra. Hann skal skipaður um leið og framkvæmdanefnd og starfa með henni 

að undirbúningi mótsins. Hann ber ásamt framkvæmdanefnd ábyrgð á að undirbúningur og 

aðstaða öll sé tilbúin nægjanlega tímanlega fyrir mót, þannig að keppendur geti æft sig á 

mótssvæðinu a.m.k. sjö dögum fyrir upphaf móts.  

• Fjölmiðlafulltrúa. Hann skal skipaður um leið og framkvæmdanefnd og vinni með henni. 

Hann ber ábyrgð á fjölmiðlatengslum og sér um að koma mótinu á framfæri við fjölmiðla, sér 

einnig um auglýsingaöflun og önnur mál sem tengjast því.  

• Mótsstjóra. Hann skal skipaður minnst tveimur mánuðum fyrir upphaf móts. Hann ber 

ábyrgð á að mótið fari fram eftir auglýstri dagskrá og gangi snuðrulaust fyrir sig. Mótsstjóri 

skal, í samráði við framkvæmdanefnd, bera ábyrgð á að ritarar og dómgögn séu til staðar við 

upphaf móts.  

• Vallarstjóra. Hann annast verkstjórn á meðan á móti stendur og hefur umsjón með 

framkvæmd dagskrár í samráði við mótsstjóra.  

• Þuli. Þeir kynna dagskráratriði og kappkosta að mótshald gangi greiðlega fyrir sig.  

• Fóta- og reiðtygjaskoðunarmenn starfa í umboði dómara. 

Yfirdómnefnd er skipuð eftirfarandi aðilum:  

• Yfirdómara eða meðlim dómarastarfsliðs, áður tilnefndum af honum,  

• Mótsstjóra eða fulltrúa hans, áður tilnefndum af honum,  

• Meðlimi framkvæmdanefndar,  

• Formanni keppnisnefndar LH eða annars fulltrúa, áður tilnefndum af honum  

• Fulltrúa knapa, kosinn fyrir upphaf keppni af virkum keppendum (sjá grein 2.7.2).  

6.  Skipan dómara Íslandsmóts  

Dómaranefnd LH skal skipa yfirdómara og með honum hæfustu dómara sem völ er á, 

eftir tillögum frá HÍDÍ. Yfirdómari dæmir ekki gangtegundir inni á hringvelli. Skipa skal 

yfirdómara og dómnefndir a.m.k. mánuði fyrir upphaf mótsins. Sama gildir um erlenda 

dómara.  

7. Ýmis ákvæði um Íslandsmót  

Þegar ekki er Landsmótsár er skylt að halda B úrslit á Íslandsmóti fullorðinna og 

ungmenna í hringvallagreinum, þ.e. keppni um 6. til 10. sæti. Á Íslandsmóti barna, 

unglinga og ungmenna skal halda B úrslit , ef skráningar eru 20 eða fleiri.  

8. Listi yfir lágmarkskröfur  

LH skal leggja lista fyrir mótshaldara yfir þau atriði og aðstöðu, sem gilda skal sem 

lágmarkskröfur til að halda megi Íslandsmót. Listi þessi skal lagður fyrir mótshaldara eigi 

síðar en 6 mánuðum fyrir mót.  

9. Gildissvið  

Reglugerð þessi gildir fyrir Íslandsmót, þar sem við á. Að öðru leiti gildir reglugerð LH 

um íþróttamót og keppendur. 

 

Greinargerð  

Markmið tillögunnar er í meginatriðum eftirfarandi:  

• Að gera Íslandsmóti hærra undir höfði á Landsmótsárum  

• Að gera gæðingakeppni hærra undir höfði þegar ekki er Landsmótsár.  

Á Íslandsmóti í sumar sem fram fór hálfum mánuði eftir Landsmót voru nánast engir 

áhorfendur og mótið fékk almennt litla athygli. Það hefur einnig átt við um öll önnur 

Íslandsmót sem haldin hafa verið eftir Landsmót.  

Tillaga hestamannafélagsins Fáks felur í sér að á Landsmótsárum verði Íslandsmót 

fullorðinna í hestaíþróttum haldið samhliða Landsmóti. Undanfarin tvö Landsmót hefur verið 

keppt í öllum íþróttagreinum sem keppt er í á Íslandsmóti við góðar viðtökur áhorfenda og 

knapa. Þannig gefst gestum kostur á að sjá besta hestakost landsins í bæði íþrótta- og 

gæðingakeppni.  

Landsmót eru hátíð hestamanna þar sem öllu hefur verið til tjaldað hvað varðar ásýnd 

svæðanna og þúsundir áhorfenda koma saman til að sjá bestu hesta landsins. Nýtum tækifærið 

og krýnum Íslandsmeistara á Landsmóti.  

Þá eru krýndir íslandsmeistarar í A- og B-flokki gæðinga þegar ekki er Landsmótsár. 

Gæðingakeppni á undir brattann að sækja þegar ekki eru Landsmót. Með þessari tillögu 

aukum við áhuga keppenda til að keppa í greininni þegar ekki er Landsmótsár. 

 

Þingforseti: Við tökum þetta í tvennu lagi, vill einhver ræða frávísunartillögu 

keppnisnefndar? Nei. Vill einhver ræða tillöguna í heild? Athugasemdir, ábendingar? Nei. Þá 

leggjum við fram fram að keppnisnefndin mælir með að tillögunni sé vísað frá. 

Atkvæðagreiðsla fer fram. Tillögu nr. 7 er samþykkt samhljóða að henni sé vísað frá. 

Þingskjal nr. 8 
Flytjandi hestamannafélagið Geysir 

Lagt fyrir keppnisnefnd 

Tillaga 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á reglugerð um Íslandsmót, 2.gr.  

Greinin er:  

2. Keppnisgreinar   

Á Íslandsmóti fullorðinna skal keppt í einum styrkleikaflokki. Keppt skal í greinum þar sem 

keppendur eru einir inni á vellinum í einu, V1, F1, T1, T2 sem og skeiðgreinum, PP1, P1, P3,  

P2. Farnir skulu 4 sprettir í 250m og 150m skeiði. Í ungmennaflokki skal keppa í sömu 

greinum og í fullorðinsflokki auk gæðingalist. Heimilt er að bjóða upp á fleiri greinar, kjósi 

mótshaldarar svo, sem og sýningagreinar. Í sýningargreinum skal ekki krýna Íslandsmeistara.  

Á Íslandsmóti barna og unglinga skal keppt í keppnisgreinum þeim sem skilgreindar eru í 

hverjum aldursflokki. Heimilt er að fella niður keppnisgrein náist ekki lágmarks þátttaka til 

verðlauna.   

Börn keppi í V2, T3, T4, gæðingalist.   

Unglingar keppi í V1, T1, F2, T4, gæðingalist og skeiðgreinum sem skilgreindar eru.   

Heimilt er að bjóða upp á fleiri greinar, kjósi mótshaldarar svo, sem og sýningagreinar. Í 

sýningargreinum skal ekki krýna Íslandsmeistara. 

Greinin verður:  

2. Keppnisgreinar  

Á Íslandsmóti fullorðinna skal keppt í einum styrkleikaflokki í fullorðinsflokki. Keppt skal í 

greinum þar sem keppendur eru einir inni á vellinum í einu, V1, F1, T1, T2 sem og 

skeiðgreinum, PP1, P1, P3,  P2. Farnir skulu 4 sprettir í 250m og 150m skeiði. Einnig er 

keppt í gæðingalist. Í ungmennaflokki skal keppa í sömu greinum og í fullorðinsflokki auk 

gæðingalist. Heimilt er að bjóða upp á fleiri greinar, kjósi mótshaldarar svo, sem og 

sýningagreinar. Í sýningargreinum skal ekki krýna Íslandsmeistara.  Á Íslandsmóti barna og 

unglinga skal keppt í keppnisgreinum þeim sem skilgreindar eru í hverjum aldursflokki. 

Heimilt er að fella niður keppnisgrein náist ekki lágmarks þátttaka til verðlauna.  Börn keppi 

í V2, T3, T4, gæðingalist.  Unglingar keppi í V1, T1, F2, T4, gæðingalist og skeiðgreinum sem 

skilgreindar eru.  Heimilt er að bjóða upp á fleiri greinar, kjósi mótshaldarar svo, sem og 

sýningagreinar. Í sýningargreinum skal ekki krýna Íslandsmeistara.  

Börn keppi í V2, T3, T4 og gæðingalist. Einnig skal keppt í Barnaflokki í gæðingakeppni 

ásamt gæðingatölti.    

Unglingar keppi í V1, T1, F2, T4, gæðingalist og skeiðgreinum PP1 og P2. Einnig skal keppt 

í Unglingaflokki í gæðingkeppni ásamt gæðingatölti.   

Á báðum mótum er heimilt að bjóða upp á fleiri greinar sem eru þá sýningargreinar, kjósi 

mótshaldarar svo. Í sýningargreinum skal ekki krýna Íslandsmeistara   

Á báðum mótum er heimilt er að fella niður keppnisgrein náist ekki lágmarks þátttaka til 

verðlauna. 

Greinargerð  

Varðandi Íslandsmót fullorðina og ungmenna er bara orðalagsbreyting. Varðandi Íslandsmót 

barna og unglinga er búið að bæta við keppnisgreinum. Síðastliðin tvö ár þ.e.a.s 2023 og 2024 

hefur verið keppt í gæðingakeppni í barnaflokki og unglingaflokki ásamt gæðingatölti á 

Íslandsmóti barna og unglinga sem sýningargrein og hefur það tekist frábærlega í bæði skiptin 

m.a á Landsmótsári.  

Hefur þetta fjölgað þátttakendum og einnig aukið breidd knapa sem hafa tekið þátt í þessum 

keppnisgreinum. Með þessu erum við að bjóða fleiri knöpum þátt í að ná árangri og taka þátt í 

einum mikilvægasta viðburði á hverju ári sem eingöngu er ætlaður börnum og unglingum. 

Með breytingunni væri verið að krýna Íslandsmeistara í gæðingakeppni barna og ungling sem 

ekki hefur ekki verið gert.  

 

Umsögn keppnisnefndar LH  

Keppnisnefnd hefur ekki athugasemdir við tillöguna. 

 

Keppnisnefnd Landsþings gerir eftirfarandi breytingartillögu við þskj. 8 (feitletrað) 

2. Keppnisgreinar  

Á Íslandsmóti fullorðinna og ungmenna skal keppt í einum styrkleikaflokki í fullorðinsflokki. 

Keppt skal í greinum þar sem keppendur eru einir inni á vellinum í einu, V1, F1, T1, T2 sem 

og skeiðgreinum, PP1, P1, P3,  P2. Farnir skulu 4 sprettir í 250m og 150m skeiði. Einnig er 

keppt í gæðingalist. Í ungmennaflokki skal keppa í sömu greinum og í fullorðinsflokki auk 

gæðingalist. Heimilt er að bjóða upp á fleiri greinar, kjósi mótshaldarar svo, sem og 

sýningagreinar. Í sýningargreinum skal ekki krýna Íslandsmeistara.  Á Íslandsmóti barna og 

unglinga skal keppt í keppnisgreinum þeim sem skilgreindar eru í hverjum aldursflokki. 

Heimilt er að fella niður keppnisgrein náist ekki lágmarks þátttaka til verðlauna.  Börn keppi 

í V2, T3, T4, gæðingalist.  Unglingar keppi í V1, T1, F2, T4, gæðingalist og skeiðgreinum sem 

skilgreindar eru.  Heimilt er að bjóða upp á fleiri greinar, kjósi mótshaldarar svo, sem og 

sýningagreinar. Í sýningargreinum skal ekki krýna Íslandsmeistara.  

Börn keppi í V2, T3, T4 og gæðingalist. Einnig skal keppt í Barnaflokki í gæðingakeppni 

ásamt gæðingatölti. 

Unglingar keppi í V1, T1, F2, T4, gæðingalist og skeiðgreinum PP1 og P2. Einnig skal keppt 

í Unglingaflokki í gæðingkeppni ásamt gæðingatölti.   

Á báðum mótum er heimilt að bjóða upp á fleiri greinar sem eru þá sýningargreinar, kjósi 

mótshaldarar svo. Í sýningargreinum skal ekki krýna Íslandsmeistara   

Á báðum mótum er heimilt er að fella niður keppnisgrein náist ekki lágmarks þátttaka til 

verðlauna. 

 

Þingforseti: Vill einhver ræða þessar breytingartillögur keppnisnefndar? Enginn kveður sér 

hljóðs. Breytingatillaga nr. 8 er samþykkt samhljóða. Atkvæðagreiðsla fer fram um 

tillöguna í heild. Tillaga nr. 8 er samþykkt samhljóða. 

Þingskjal nr. 9 
Flytjandi stjórn Landssambands hestamannafélaga 

Lagt fyrir keppnisnefnd 

Tillaga  

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á reglugerð um Íslandsmót, 1. og 2. gr.  

a. Breytingartillaga við 1. gr. Ákvörðun um staðsetningu og dagsetningu  

Greinin er  

Stjórn LH ákveður hvar Íslandsmót í hestaíþróttum skuli haldið hverju sinni. Umsókn um 

Íslandsmót skal berast til keppnisnefndar fyrir 1. október á árinu fyrir mót. Keppnisnefnd 

tekur umsóknir til umfjöllunar og leggur til við stjórn hvar Íslandsmót skuli haldið. Ef engar 

umsóknir berast hefur stjórn vald til að ganga til samninga við þá mótshaldara sem stjórn kýs 

að semja við. Stjórn LH og mótshaldari skulu undirrita samning um Íslandsmót fyrir 1. 

desember á árinu fyrir mótið.  

Dagsetning Íslandsmóta er ákveðin með hliðsjón af landsmóti og heimsmeistaramótum hverju 

sinni. Halda skal Íslandsmót fullorðinna og ungmenna annars vegar og barna og unglinga hins 

vegar í sitt hvoru lagi.  

Íslandsmót fullorðinna og ungmenna skal vera WorldRanking. 

 

Greinin verður  

Stjórn LH ákveður hvar Íslandsmót í hestaíþróttum skuli haldið hverju sinni. Úthluta skal 

Íslandsmótum með þriggja ára fyrirvara. Umsókn um Íslandsmót skal berast til 

keppnisnefndar fyrir 1. október á árinu þremur árum fyrir mót. Keppnisnefnd tekur umsóknir 

til umfjöllunar og leggur til við stjórn hvar Íslandsmót skuli haldið. Ef engar umsóknir berast 

hefur stjórn vald til að ganga til samninga við þá mótshaldara sem stjórn kýs að semja við. 

Stjórn LH og mótshaldari skulu undirrita samning um Íslandsmót fyrir 1. desember á árinu 

þremur árum fyrir mótið. 

Dagsetning Íslandsmóta er ákveðin með hliðsjón af landsmóti og heimsmeistaramótum hverju 

sinni. Halda skal Íslandsmót fullorðinna og ungmenna annars vegar og barna og unglinga hins 

vegar í sitt hvoru lagi.  

Íslandsmót fullorðinna og ungmenna skal vera WorldRanking. 

 

b. Breytingartillaga við 2. gr. Keppnisgreinar  

 

Greinin er  

Á Íslandsmóti fullorðinna skal keppt í einum styrkleikaflokki. Keppt skal í greinum þar sem 

keppendur eru einir inni á vellinum í einu, V1, F1, T1, T2 sem og skeiðgreinum, PP1, P1, P3, 

P2. Farnir skulu 4 sprettir í 250m og 150m skeiði. Í ungmennaflokki skal keppa í sömu 

greinum og í fullorðins flokki. Heimilt er að bjóða upp á fleiri greinar, kjósi mótshaldarar svo, 

sem og sýningagreinar. Í sýningargreinum skal ekki krýna Íslandsmeistara.  

Á Íslandsmóti barna og unglinga skal keppt í keppnisgreinum þeim sem skilgreindar eru í 

hverjum aldursflokki. Heimilt er að fella niður keppnisgrein náist ekki lágmarks þátttaka til 

verðlauna.  

Börn keppi í V2, T3, T4  

Unglingar keppi í V1, T1, F2, T4 og skeiðgreinum sem skilgreindar eru. 

Heimilt er að bjóða upp á fleiri greinar, kjósi mótshaldarar svo, sem og sýningagreinar. Í 

sýningargreinum skal ekki krýna Íslandsmeistara. 

 

Greinin verður  

Á Íslandsmóti fullorðinna skal keppt í einum styrkleikaflokki. Keppt skal í greinum þar sem 

keppendur eru einir inni á vellinum í einu, V1, F1, T1, T2 sem og skeiðgreinum, PP1, P1, P3, 

P2. Farnir skulu 4 sprettir í 250m og 150m skeiði.Í ungmennaflokki skal keppa í sömu 

greinum og í fullorðinsflokki auk gæðingalist. Heimilt er að bjóða upp á fleiri greinar, kjósi 

mótshaldarar svo, sem og sýningagreinar. Í sýningargreinum skal ekki krýna Íslandsmeistara. 

Á Íslandsmóti barna og unglinga skal keppt í keppnisgreinum þeim sem skilgreindar eru í 

hverjum aldursflokki. Heimilt er að fella niður keppnisgrein náist ekki lágmarks þátttaka til 

verðlauna.  

Börn keppi í V2, T3, T4, gæðingalist. 

Unglingar keppi í V1, T1, F2, T4, gæðingalist og skeiðgreinum sem skilgreindar eru.  

Heimilt er að bjóða upp á fleiri greinar, kjósi mótshaldarar svo, sem og sýningagreinar. Í 

sýningargreinum skal ekki krýna Íslandsmeistara. 

 

Greinargerð:  

Tillagan felur í sér tvíþætta breytingu, að Íslandsmótum verði úthlutað með lengri fyrirvara en 

nú er gert, eða til þriggja ára og ekki verði krýndir Íslandsmeistarar í gæðingalist á 

Íslandsmótum.  

Úthlutun Íslandsmóta til þriggja ára í senn gefur fyrirsjáanleika í mótahaldi sem mótshaldarar 

Íslandsmóta hafa kallað eftir. Bæjarfélög ákveða fjárstyrki til félaganna yfirleitt tvö ár fram í 

tímann og það léttir mikið undir í umsóknum um stuðning að vita með meiri fyrirvara að 

mótið verði haldið á viðkomandi svæði.  

Gæðingalist er grein sem samþykkt var í reglur LH á Landsþingi 2022 sem fullgild 

keppnisgrein. Keppt er í greininni í öllum helstu deildarkeppnum sem fram fara yfir 

vetrarmánuði og er talsvert í sviðsljósinu á þeim tíma.  

Á Íslandsmótum skal bjóða upp á Gæðingalist en það hefur sýnt sig að þátttaka í greininni er 

afar takmörkuð ásamt því að hún er þung í vöfum fyrir mótshaldara að halda á þessum 

mótum.  

Með því að færa Íslandsmót í gæðingalist inn á þann tíma sem innanhússtímabilið er í gangi, 

greinin mikið notuð og knapar stilltir inn á greinina er henni gert hærra undir höfði en ella og 

hvetur þar með til meiri þátttöku, meira mótahalds hjá félögunum í greininni og þar með meiri 

þátttöku í henni.  

 

Keppnisnefnd LH mælir með samþykkt tillögunnar. 

Keppnisnefnd landsþings mælir með samþykkt tillögunnar. 

 

Þingforseti: Vilja menn ræða tillöguna? 

 

Atli Már Ingólfsson, formaður Hestamannafélagsins Sörla: Komiði sæl. Almennt er ég 

bara mjög ánægður með þessa tillögu. Mig langar að segja ykkur frá því líka, í tengslum við 

einmitt þetta, að hafa þennan fyrirsjáanleika. Hestamannafélagið Sörli sendi inn, reyndar eftir 

1.október, beiðni um að fá að halda Íslandsmót barna og unglinga og fullorðinna, 2025, 2026 

og 2027. Sem sagt bæði mótin, 6 mót allt í allt.  

Þá segja allir: Frekja er þetta í Sörla, hvað er Sörli að spá með þessu? Af hverju vill Sörli 

endilega halda 6 mót í röð? 

Það kemur kannski aðeins inn á það, þessi vandamál með þessi mót. Þessi kartafla sem enginn 

vill fá og stundum verið að horfa á það að fólk sé með tár í augunum þegar það er verið að 

neyða þessi mót upp á aðra.  

Núna er að verða til góð og frábær aðstaða hjá Sörla og Sörla langar til að byggja upp þetta 

hugtak eða þetta vörumerki „Íslandsmót“. Sækja peninga, sækja styrktaraðila. Þar kemur 

fyrirsjáanleikinn, eins og er verið að segja þarna. Þá er hægt að gera þetta með nokkurra ára 

fyrirvara og jafnframt að það sé ekki útilokað að menn geti haldið tvö, jafnvel þrjú Íslandsmót 

í röð.  

Við erum með ákveðna sýn á þetta, ekki kannski að það tengist alveg þessu en bara það að 

þessi tillaga útiloki ekki það að menn geta fengið tvö Íslandsmót í röð. Þannig að menn viti 

það bara, áður en þeir sækja á sitt sveitafélag, um að setja 10 eða15 milljónir í einhverjar 

framkvæmdir, að bæði þekkingin sé ekki bara nýtt núna og svo gerist ekkert í 10-15 ár og þá 

verði allir farnir. Það er þá hægt að búa til hóp, safna þekkingunni, safna reynslunni, þannig 

að menn séu bara með fyrirsjáanleika. Svo er auðvitað hægt að hafa varanagla á því að þú 

missir réttinn ef þú ert ekki að standa þig, þú getir ekki bara verið bara með þrjú léleg mót í 

röð.  

Allavega Sörli hafði þann metnað til þess að sækja um þetta allt og ekki bara að pikka út 

fullorðinna heldur taka barna og unglinga líka. En ég er allavega mjög ánægður með þessa 

tillögu en ég vildi bara segja ykkur frá þessari hugmynd hjá Sörlafólki um að reyna að fá að 

hafa mótið kannski tvö eða þrjú ár. Núna er svo sem búið að úthluta, skilst mér, fyrir 

fullorðinna 2025 en að við getum þá haldið barna og síðan fullorðinna í tvö ár eftir það. Menn 

geta síðan bara rætt það, hvað mönnum finnst um það. Þessi hugmynd er góð en ég vona að 

menn útiloki ekki þá hugmynd heldur að menn geti haldið mót á sama stað í tvö og jafnvel 

þrjú ár í röð. Takk fyrir. 

 

Þingforseti: Við þökkum Atla fyrir,  vilja fleiri ræða tillöguna? Enginn kveður sér hljóðs. Ég 

legg til að við afgreiðum hana í heild sinni ef enginn leggur til mótmæli. Engin mótmæli. 

Atkvæðagreiðsla fer fram. Tillaga nr. 9 er samþykkt samhljóða. 

Þingskjal nr. 10 
Flytjandi stjórn Landssambands hestamannafélaga 

Lagt fyrir keppnisnefnd 

Tillaga  

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir reglugerð um Íslandsmót í gæðingalist.  

Reglugerð um Íslandsmót í gæðingalist orðist svo:  

Reglugerð um Íslandsmót í Gæðingalist 

1. Ákvörðun um staðsetningu og dagsetninu  

Stjórn LH ákveður hvar Íslandsmót í Gæðingalist skuli haldið hverju sinni. Umsókn um 

Íslandsmót í Gæð ingalist skal berast til keppnisnefndar fyrir 1. október á árinu fyrir mót. 

Keppnisnefnd tekur umsóknir til umfjöllunar og leggur til við stjórn hvar Íslandsmót skuli 

haldið. Ef engar umsóknir berast hefur stjórn vald til að ganga til samninga við þá 

mótshaldara sem stjórn kýs að semja við. Stjórn LH og mótshaldari skulu undirrita samning 

um Íslandsmót fyrir 1. desember á árinu fyrir mótið.  

Dagsetning Íslandsmóta er ákveðin af stjórn í samráði við mótshaldara og skal mótið haldið 

fyrir 15. maí ár hvert. Halda skal Íslandsmót fullorðinna og ungmenna, unglinga og barna 

sameiginlega. 

2. Keppnisgreinar  

Á Íslandsmóti í gæðingalist skal keppt í einum styrkleikaflokki í hverjum flokki.  

Barnaflokkur: Stig 2  

Unglingaflokkur: Stig 2  

Ungmennaflokkur: Stig 2  

Fullorðinsflokkur: Stig 3  

Keppni fer fram eftir reglugerð LH um Gæðingalist.  

Heimilt er að bjóða upp á fleiri greinar á mótinu, kjósi mótshaldarar svo. Í sýningargreinum 

skal ekki krýna Íslandsmeistara. 

3. Þátttökuréttur á Íslandsmóti í Gæðingalist  

Meistaraflokkur fullorðins – öllum opinn  

Ungmennaflokkur – öllum opinn  

Unglingaflokkur – öllum opinn  

Barnaflokki – öllum opinn 

4. Auglýsing og skráningar  

Íslandsmót skal auglýsa fyrir 1. janúar ár hvert. Það aðildarfélag sem heldur Íslandsmót 

hverju sinni skal sjá um skráningu og innheimtu skráningargjalda keppenda af öllu landinu. 

Skráningu skal ljúka 6 dögum áður en mót hefst. 5 dögum áður en mót hefst skulu allar 

skráningar staðfestar. 3 dögum áður en mót hefst skal birta dagskrá og ráslista. 

5. Yfirdómnefnd  

Yfirdómnefnd er skipuð 5 einstaklingum (sjá grein 4.1. í reglugerð um úrskurðarnefndir og 

dómstól ÍSÍ).  

6. Skipun dómara  

Dómaranefnd LH skal skipa yfirdómara og með honum hæfustu dómara sem völ er á. 

Yfirdómari dæmir ekki sýningar inni á reiðvelli. Skipa skal yfirdómara og dómnefndir a.m.k. 

mánuði fyrir upphaf mótsins. 

7. Ýmis ákvæði um Íslandsmót  

Á Íslandsmóti í Gæðingalist skulu fimm efstu pör eftir forkeppni ríða til úrslita.  

8. Skilyrði sem skal uppfylla 

LH skal leggja lista fyrir mótshaldara yfir þau atriði og aðstöðu, sem gilda skal sem 

lágmarkskröfur til að halda megi Íslandsmót hverju sinni. Listi þessi skal lagður fyrir 

mótshaldara sem þurfa að uppfylla þau atriði sem eru á listanum áður en skrifað er undir 

samning um Íslandsmót. 

10. Gildissvið  

Reglugerð þessi gildir fyrir Íslandsmót, þar sem við á. Að öðru leiti gildir reglugerð LH um 

Gæðingalist og keppendur. 

 

Greinargerð  

Í tillögunni felst að Íslandsmót í Gæðingalist fari fram á sérstöku móti við aðstæður sem henta 

greininni, keppendum og mótshöldurum best.  

Með því að færa Íslandsmót í gæðingalist inn á þann tíma sem innanhússtímabilið er í gangi, 

greinin mikið notuð og knapar stilltir inn á greinina er henni gert hærra undir höfði en ella og 

hvetur þar með til meiri þátttöku, meira mótahalds hjá félögunum í greininni og þar með meiri 

þátttöku í henni.  

Keppnisnefnd LH mælir með samþykkt tillögunnar. 

Einar: Það er kannski ágætt að árétta að halda skal þetta mót fyrir 15.maí ár hvert 

Keppnisnefnd þingsins mælir með að tillagan sé samþykkt. 

 

Þingforseti : Þingskjal 10, þetta er tillaga að nýrri reglugerð. Vilja menn ræða hana eitthvað? 

Enginn kveður sér hljóðs. Ég legg til að við greiðum atkvæði um hana í heild sinni ef enginn 

hreyfir við mótmæli. Enginn mótmælir. Atkvæðagreiðsla fer fram. Tillaga nr. 10 er 

samþykkt samhljóða. 

Þingskjal nr. 11 
Flytjandi stjórn Landssambands hestamannafélaga 

Lagt fyrir keppnisnefnd 

Tillaga  

64. Landsþing Landssambands hestamannafélaga, haldið í Borgarnesi 25. og 26. október 

2022, samþykkir eftirfarandi breytingu á reglugerð um Áhugamannamót Íslands.  

 

Reglugerð um Áhugamannamót Íslands orðist svo:  

Reglugerð um Áhugamannamót Íslands. 

1. Ákvörðun um mótsstað og dagsetningu  

Mótshaldarar geta sótt um að halda Áhugamannamót Íslands. Umsókn um mótið skal berast 

til skrifstofu LH. Stjórn LH tekur umsóknir til umfjöllunar og afgreiðslu.  

2. Keppnisgreinar  

Mótshaldara er frjálst að velja hvaða keppnisgreinar eru á mótinu, hvort sem er í íþrótta- eða 

gæðingakeppni. Ekki skal keppa í meistaraflokki á Áhugamannamóti Íslands.  

3. Þátttökuréttur  

Allir sem náð hafa 22 ára aldri og hafa ekki keppt í meistaraflokki á WR mótum á 

síðastliðnum þremur keppnistímabilum (keppnistímabil miðast við almanaksárið). 

  

Greinargerð  

Áhugamannamót Íslands hefur verið haldið í nokkur ár og sl. tvö ár undir nokkuð þröngri 

reglugerð sem samþykkt var á landsþingi 2022, þar sem einungis hefur verið keppt í einum 

styrkleikaflokki á mótinu.  

Mótið verið haldið samhliða öðru móti þar sem aðrir flokkar eru í boði til þess að ná upp 

nægum þátttakendafjölda og mótið standi undir kostnaði við framkvæmd og hafa 

mótshaldarar kallað eftir því að geta haft fleiri flokka í boði á mótinu.  

Með því að opna reglugerð um Áhugamannamót Íslands gefst mótshöldurum tækifæri á því 

að halda mótið undir nafni Áhugamannamóts Íslands og á þann hátt að gera viðburðinum eins 

hátt undir höfði og kostur er hverju sinni á sama tíma og reglugerð mótsins er eins lítið 

íþyngjandi og kostur er.  

 

Umsögn keppnisnefndar LH: Keppnisnefnd mælir með að tillagan verði samþykkt. 

Einar: Keppnisnefnd þingsins var mjög ósammála. Á eftir þessari tillögu kemur önnur tillaga 

sem tilgreinir hvaða flokkar eiga að vera á mótinu og það er sú tillaga sem keppnisnefnd 

mælist til að sé samþykkt og þessari sé hafnað. 

Keppnisnefnd þingsins mælir ekki með að tillagan sé samþykkt. 

 

Þingforseti spyr hvort menn vilji ræða þessa breytingatillögu keppnisnefndar eða tillöguna í 

heild. Enginn kveður sér hljóðs. Keppnisnefnd leggur til að tillagan verði felld. 

Atkvæðagreiðsla fer fram. Tillaga nr. 11 er felld. 

Þingskjal nr. 12 
Flytjandi hestamannafélagið Geysir 

Lagt fyrir keppnisnefnd 

Tillaga  

64. Landsþing Landssambands hestamannafélaga, haldið í Borgarnesi 25. og 26. október 

2022, samþykkir eftirfarandi breytingu á reglugerð um Áhugamannamót Íslands, 3. gr.  

 

Greinin er: 

3.Þátttökuréttur 

Allir sem náð hafa 22 ára aldri og hafa ekki keppt í meistaraflokki í íþróttakeppni á 

síðastliðnum 5 árum. 

  

Greinin verður:  

3.Þátttökuréttur 

Allir sem náð hafa 22 ára aldri og hafa ekki keppt í meistaraflokki í íþróttakeppni á 

síðastliðnum 5 árum.  

Allir sem náð hafa 22 ára aldri og hafa ekki keppt í meistaraflokki í íþróttakeppni á 

síðastliðnum 2 árum, gildir fyrir íþróttakeppni.   

Allir sem náð hafa 22 ára aldri og hafa ekki keppt í meistaraflokki í gæðingakeppni á 

síðastliðnum 2 árum, gildir fyrir gæðingakeppni.   

Árangur í íþróttakeppni hefur ekki áhrif á gæðingakeppnina og árangur í gæðingakeppni 

hefur ekki áhrif á íþróttakeppnina.   

Undanþága Einstaklingar mega hafa 2 tilraunir í meistaraflokk í íþróttakeppni og 2 tilraunir 

í meistaraflokk í gæðingakeppni.    

Það keppnispar (knapi og hestur) sem prófar meistaraflokk eru ekki gjaldgeng á 

Áhugamannamót Íslands. En knapi má mæta með aðra hesta uppfylli hann áðurnefnd skilyrði.   

Greinargerð  

Með þessu er verið að gefa knöpum tækifæri á að spreyta sig í sterkari keppnisgreinum með 

sinn besta keppnishest án þess að hamla viðkomandi knapa sem klárlega á heima í þessum 

styrkleikaflokki.  

 



94 
 

Umsögn keppnisnefndar LH  

Keppnisnefnd gerir athugasemd við ákvæði í 2. mgr. þar sem kveðið er á um meistaraflokk í 

gæðingakeppni. Í reglum um gæðingakeppni er engin flokkaskipting í fullorðinsflokki. 

 

Einar: Keppnisnefnd mælir með því að tillagan sé samþykkt með breytingum, við bætist 

setningin:  

„Allir sem náð hafa 22 ára aldri og hafa ekki keppt í meistaraflokki á WR mótum á 

síðastliðnum þremur keppnistímabilum (keppnistímabil miðast við almanaksárið)“. 

(verður 6. mgr.) 

 

Þingforseti býður fram umræður um breytingatillöguna eða tillöguna í heild. Enginn kveður 

sér hljóðs. Atkvæðagreiðsla fer fram um tillöguna með á orðnum breytingum. Tillaga nr. 12 

er samþykkt samhljóða. 

Þingskjal nr. 13 
Flytjandi hestamannafélagið Sleipnir 

Lagt fyrir keppnisnefnd 

Tillaga 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir eftirfarandi breytingu á reglugerð um Áhugamannamót Íslands, 2. gr. mgr.  

 

Greinin er:  

2.Keppnisgreinar Á Áhugamannamóti Íslands skal keppt í einum styrkleikaflokki (opinn 1. 

flokkur).  

 

Greinin verður:  

2.Keppnisgreinar  

Á Áhugamannamóti Íslands skal keppt í 1. og 2. flokki einum styrkleikaflokki (opinn 1. 

flokkur). 

Greinargerð:  

Áhugamannamótið hefur fest sér sess í keppnum sumarsins á meðal áhugamanna. Mikil 

óánægja ríkti með þá breytingu að 2.flokkur hafi verið tekinn út af mótinu. Stærstu 

keppnisflokkar okkar eru 1. og 2.flokkur og eru margir sem ekki hafa tækifæri að keppa í 

deildarkeppnum vetrarins og einblína á þetta mót yfir sumartímann. Sérstaklega þar sem ekki 

er vettvangur fyrir þessa flokka að keppa á Íslandsmeistaramóti nema keppa þá í 

meistaraflokki sem ekki er á allra færi og hvað þá keppenda í 2.flokki. 

 

Einar: Keppnisnefnd mælir með því að tillagan sé samþykkt með þeirri breytingu að við 

bætist „3. flokkur“. 

Greinin verður: Á Áhugamannamóti Íslands skal keppt í 1., 2. og 3. flokki. 

Þingforseti: Vilja menn ræða þessa breytingatillögu eða tillöguna í heild. Enginn kveðjur sér 

hljóðs. Atkvæðagreiðsla fer fram um breytingatillöguna. Breytingatillagan er samþykkt. 

Atkvæðagreiðsla fer fram um tillöguna í heild. Tillaga nr. 13 er samþykkt samhljóða. 

Þingskjal nr. 14 
Flytjandi hestamannafélagið Snæfellingur 

Lagt fyrir keppnisnefnd 

Tillaga  

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir eftirfarandi reglugerð um Landsmót og fjórðungsmót, 5. gr. Val hrossa og 

keppenda á Landsmót og fjórðungsmót, mgr. 7.  

 

Málsgreinin er:  

Til viðbótar þeim hestum sem vinna sér þátttökurétt á Landsmóti í öllum flokkum í gegnum 

úrtökur hestamannafélaganna, fá efstu 6 hestar á stöðulistum sem ekki komust inn í gegnum 

úrtökur hjá sínum félögum, þátttökurétt á Landsmóti. Við lok skráningarfrests á Landsmót 
skal keppnisnefnd fara yfir skráningar og stöðulista og tilkynna þeim sem í hlut eiga um 

þátttökurétt.  

 

Málsgreinin verður:  

Til viðbótar þeim hestum sem vinna sér þátttökurétt á Landsmóti í A og B flokki gæðinga í 

gegnum úrtökur hestamannafélaganna, fá efstu 6 hestar á stöðulistum sem ekki komust inn í 

gegnum úrtökur hjá sínum félögum, þátttökurétt á landsmóti.  

Í ungmenna- unglinga og barnaflokki ákvarðist fjöldi þátttakanda, sem fá þátttökurétt á 

Landsmóti í gegnum stöðulista, við þann fjölda sem skráður hefur verið og fengið hafa 

keppnisrétt á Landsmótum í gegnum úrtökur hjá sínum félögum. Öll sæti sem félögin nýta ekki 

teljast því til stöðulista. Heildarfjöldi þátttakanda í flokkunum þremur getur að hámarki orðið 

sá fjöldi sem yrði ef öll aðildarfélög sendu þann fulltrúafjölda sem þau hafa heimild til.  

Við lok skráningarfrests á Landsmót skal keppnisnefnd fara yfir skráningar og stöðulista og 

tilkynna þeim sem í hlut eiga þátttökurétt. 

 

Greinargerð  

Í þeirri þörf sem hestamenn eiga á nýliðun er afleitt að ungir knapar sem áhuga hafa á að 

keppa á landsmóti fái ekki að keppa á meðan sum félög nýta ekki sinn rétt til þátttöku. Þessi 

breyting yrði því hvetjandi fyrir unga knapa að stefna að því að komast á Landsmót. Þetta 

fyrirkomulag myndi fjölga ungum keppendum á Landsmóti. Þar sem á landsmótum er notast 

við sérstaka forkeppni er ekki um mikla lengingu á dagskrá Landsmótanna að ræða. Í sérstakri 

forkeppni eru dæmd um 30 keppendur á klukkustund.  

Umsögn keppnisnefnda LH  

Keppnisnefnd er ekki einhuga í afstöðu sinni og telur rök með og á móti góð og gild, en 

bendir sérstak lega á að því að opna stöðulista gæti fylgt ákveðið flækjustig í framkvæmd. 

Núverandi fyrirkomulag stöðulista, tryggir langflestum keppendum sem erindi hafa, 

þátttökurétt á Landsmóti. Hætt er við að enn frekar muni halla á litlu félögin ef stöðulistar eru 

opnaðir. Reglur sem opna aðgengi fleiri ungra iðkenda keppi eru af hinu góða. 

 

Einar: Keppnisnefnd landsþings mælir með samþykkt þessarar tillögu. 

 

Þingforseti: Vill einhver ræða tillöguna? Sigurður gjörðu svo vel. 

 

Sigurður Ævarsson, Hestamannafélaginu Sörla: Ég er búinn að vera spurður um þessa 

tillögu, mér finnst þetta bara frábær tillaga. Þetta nær yfir bæði yfir börn, ungmenni og 

unglinga. Unglingaflokkurinn er nánast fullskipaður í dag. Þetta myndi fjölga keppendum, 

kannski um 50.  

Almennt séð myndi þetta fleyta öllum sem fara í úrtöku inn á Landsmót, í þessum viðkomandi 

flokkum, sem er ekkert nema frábært.  

Þetta er ekki nein minnkun eins og ég var spurður um áðan, hvort þetta er að hefta eitthvað 

eða svoleiðis. Að sjálfsögðu styðjum við þetta! 

 

Þingforseti spyr hvort það séu fleiri sem vilja tjá sig.  

 

Ólafur Þórisson, hestamannafélaginu Geysi: Kæru þingfulltrúar. Það kom náttúrulega í ljós 

í keppnisnefndinni í gær að það voru allir sammála þessu. Við sem höfum komið að 

Landsmóti 2022 og 2024, fórum yfir stöðulista. Á síðasta móti 2024, þá held ég að það hafi 

klárast allir sem fóru í úrtöku í ungmennaflokki og barnaflokki voru inn á Landsmóti. Þessi 50 

sem Siggi er að tala um, held ég að sé bara algjört hámark sem að muni bætast við, ef það 

bætist eitthvað við. Þannig að við erum ekkert að stækka neitt mjög mikið en við erum öll 

sammála um að hjálpa, börnum, unglingum og ungmennum. 

 

Þingforseti spyr hvort það séu fleiri sem vilja tjá sig. Enginn kveðjur sér hljóðs. 

Atkvæðagreiðsla fer fram um þingskjal nr. 14. Tillaga nr. 14 er samþykkt samhljóða. 

 

Þingskjal nr. 16 
Flytjandi stjórn Landssambands hestamanna 

Lagt fyrir keppnisnefnd 
Tillaga: 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á reglugerð um Mótahald á Íslandi, Íslenskar 

sérreglur um keppni, gr. 5.5 Innanhússmót.  

 

Greinin er:  

5.5 Innanhússmót  

Almennt gilda sömu reglur og utanhúss með eftirfarandi undantekningum. Sérstaklega skal 

minnt á skil á mótsskýrslu til að árangur skráist í Mótafeng og þar með inn í Worldfeng. 

Þegar riðið er inn á völl á innanhússmótum er leyfilegt að leyfa lengri leið áður en keppni 

hefst, eftir því sem aðstæður leyfa.  

Einkunnir úr innanhússmótum gilda ekki sem árangur til keppni utanhúss. Þær gilda því ekki 

sem lágmarkseinkunn til þátttöku í tölti á Landsmóti né ekki til þátttöku á Íslandsmóti. Til að 

innanhússmót verði lögleg og telji til árangurs knapa á hvers keppnisárs þarf vallarstærð að 

vera að lágmarki 19 m. á breidd og 50 m. á lengd.  

Innanhúsmót munu ekki vera lögleg til að vera á stöðulistum FEIF. 

 

Greinin verður:  

5.5 Innanhússmót  

Til að innanhússmót verði lögleg og telji til árangurs knapa á hverju keppnisári þarf mótið að 

fara fram á velli sem er að lágmarki 19 m á breidd og 50 m á lengd í hringvallagreinum og að 

lágmarki 18 m á breidd og 40 m á lengd í gæðingalist.  

Allar löglegar hringvallagreinar í íþróttakeppni, framkvæmdar samkvæmt gildandi reglum 

greinanna, teljast til löglegra innanhússgreina að uppfylltum skilyrðum og gilda því á 

stöðulista ársins innanhúss. Ekki er heimilt að keppa í flugskeiði í gegnum höll í yngri 

flokkum.  

Almennt gilda sömu reglur og utanhúss með eftirfarandi undantekningum. Sérstaklega skal 

minnt á skil á mótsskýrslu til að árangur skráist í Mótafeng og þar með inn í Worldfeng.  

Þegar riðið er inn á völl á innanhússmótum er leyfilegt að leyfa lengri leið áður en keppni 

hefst, eftir því sem aðstæður leyfa.   

Einkunnir úr innanhússmótum gilda ekki sem árangur til keppni utanhúss. Þær gilda því ekki 

sem lágmarkseinkunn til þátttöku í tölti íþróttagreinum á Landsmóti né ekki til þátttöku á 

Íslandsmóti.   

Til að innanhússmót verði lögleg og telji til árangurs knapa á hvers keppnisárs þarf 

vallarstærð að vera að lágmarki 19 m. á breidd og 50 m. á lengd.  Innanhúsmót munu ekki 

vera lögleg til að vera á stöðulistum FEIF. 

Greinagerð 

Tillagan er lögð fram til að uppfæra eldri reglur um innanhússmót. Verið er að skerpa á 

skilyrðum sem lögleg innahússmót þurfa að uppfylla og gera innanhússmótin 

samanburðarhæf. Þannig verður hægt að útbúa sérstakan stöðulista árangurs innanhúss. Fram 

að þessu hafa hinar ýmsu greinar íþróttakeppni verið framkvæmdar á mismunandi hátt á 

innanhússmótum en oft á tíðum verið skráðar sem löglegar keppnisgreinar í Sportfeng.  

Einnig er lagt til að ekki verði heimilt að keppa í flugskeiði í gegnum höll í yngri flokkum. 

Mikil slysahætta fylgir því að leggja í gegnum höll og aðstæður í og við reiðhallir eru víðast 

óviðunandi. Slys og næstum því slys hafa ítrekað orðið í tengslum við athæfið og ósanngjörn 

pressa lögð á keppendur í yngri flokkum með því að bjóða upp á greinina sem hluti af 

innanhússmótaröðum.  

 

Umsögn keppnisnefndar LH:  

Keppnisnefnd þingsins mælir með samþykkt tillögunnar með breytingum. 

 

Einar: Keppnisnefnd mælir með því að tillagan sé samþykkt með eftirfarandi breytingu: 

Ekki er heimilt að keppa í flugskeiði í gegnum höll í yngri flokkum barna- og unglingaflokki. 

 

Þingforseti spyr hvort einhver vilji tjá sig um breytingatillöguna eða tillöguna í heild. Enginn 

kveður sér hljóðs. Atkvæðagreiðsla um breytingatillöguna. Breytingatillagan er samþykkt. 

Atkvæðagreiðsla fer fram um tillöguna í heild. Tillaga nr. 16 er samþykkt samhljóða. 

Þingskjal nr. 19 
Flytjandi hestamannafélagið Hörður 

Lagt fyrir keppnisnefnd 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á reglum um gæðingakeppni, grein 3.2.  

 

Greinin er:  

3.2 Sýnandi, búnaður hests og knapa  

Þegar gæðingur kemur fyrir dómnefnd, skal eigandi sjálfur, eða sá er hann kveður til, sitja 

hestinn í dómi. Í gæðingakeppni vísast til reglugerðar um almennar reglur um keppni um allan 

útbúnað knapa og hests. Í gæðingakeppni er pískur einungis leyfður í barna- og 

unglingaflokki og C-flokki gæðinga.  

 

Greinin verður:  

3.2 Sýnandi, búnaður hests og knapa  

Þegar gæðingur kemur fyrir dómnefnd, skal eigandi sjálfur, eða sá er hann kveður til, sitja 

hestinn í dómi. Í gæðingakeppni vísast til reglugerðar um almennar reglur um keppni um allan 

útbúnað knapa og hests. Í gæðingakeppni er pískur einungis leyfður í barna- og 

unglingaflokki og C-flokki gæðinga. 

Greinargerð  

Í kynbótasýningum og íþróttakeppni er leyfður pískur en aftur á móti ekki í eldri flokkum 

gæðingakeppni. Áður fyrr þótti ekki hægt að meta vilja ef knapi væri með písk.  

Samt sem áður er nú samstarfsvilji eitt af mikilvægum þáttum í kynbótadómum þó riðið sé 

með písk. Eðlilegt og einfaldast er að sömu reglur varðandi búnað kanpa og hesta gildi um 

allar keppnisgreinar og sýningar.  

Með aukinni fræðslu og reiðkennslu eykst þekking knapa á þjálfun hesta.  

Dómarar og dómarafélögin ættu að vera fullfær um að meta góða reiðmennsku, banna grófa 

reiðmennsku og misnotkun á búnaði í öllum greinum sem keppt er í frekar en að banna 

búnaðinn í einstökum hlutum keppnisgreina. 

Það næst með skýrum hætti með notkun spjalda sem aðvörun og/eða afleiðingu. Einnig þarf 

að lesa upp ástæðu spjalds á sýningu/ móti svo skilaboðin séu skýr og allir læri af, knapi, 

áhorfendur og aðstandendur.  

 

Keppnisnefnd LH leggur til að tillagan verði felld . 

 

Keppnisnefnd þingsins mælir með að tillagan verði felld  

 

Þingforseti spyr hvort einhver vilji tjá sig um tillöguna.  

 

Ólafur Þórisson, hestamannafélaginu Geysi: Þingforseti, þingfulltrúar. Já það voru fínar 

umræður um þetta. Ég setti tvær spurningar fram sem fólk ætti að spyrja sig. 

”Erum við í einhverjum vandræðum með gæðingakeppnina”? Það svöruðu því allir neitandi. 

Ef við erum ekki í neinum vandræðum með gæðingakeppnina, af hverju þurfum við þá að 

breyta einhverju?  

Og hitt, fyrir minn smekk, finnst mér bara gott að halda aðeins í hefðina í gæðingakeppninni 

og halda henni, eins og hún er. Takk. 

 

Dagný Bjarnadóttir hestamannafélaginu Fáki:  Mig langar bara að segja, ég er að sitja 

fjórða landsþingið núna og þetta er í fjórða skiptið sem að þetta pískamál er tekið fyrir. Ég sit 

hérna bara og hugsa, hvernig erum við að nota þennan mannauð hérna í þessu húsi? 

Ættum við ekki að vera að gera einhverja stefnumótum, vera að vinna í nefndum í einhverri 

stefnumótun. Ég er bara alveg orðlaus, þetta er rætt á hverju þingi og við fellum þetta alltaf. 

 

Þingforseti spyr hvort það séu fleiri sem vilja tjá sig. Enginn kveður sér hljóðs. Nefndin 

leggur til að tillagan verði felld. Atkvæðakosning fer fram. Tillaga nefndarinnar er 

samþykkt með öllum atkvæðum gegn 12. Tillagan nr. 19 er felld. 

Þingskjal nr. 20 
Flytjandi hestamannafélagið Geysir 

Lagt fyrir keppnisnefnd 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á reglum um gæðingakeppni, grein 7.2.  

Greinin er:  

7.2 Keppnishesturinn í yngri flokkum  

Keppandi í barna- unglinga- og ungmennaflokki má ekki mæta til keppni með hest, sem tekur 

þátt í öðrum greinum mótsins, nema hann sýni hann sjálfur.  

Hver keppandi má skrá til leiks fleiri en einn hest. Komi barn, unglingur eða ungmenni fleiri 

en einum hesti í úrslit verður hann að velja hvaða hesti hann ríður í úrslitum. Hann skal svo 

tilkynna sínu félagi hvaða hest hann hyggst fara með á Landsmót áður en skráningarfresti á 

viðkomandi Lands-, fjórðungs- eða stórmót lýkur, óháð því hvað hesti hann ríður í úrslitum. 

Keppandi í yngri flokki á Landsmóti getur ekki jafnframt verið varaknapi með annan hest í 

sínum flokki.  

Sá hestur, sem keppandi í barna- unglinga- eða ungmennaflokki mætir með í keppni, verður 

að vera í eigu aðalfélaga sama félags og keppandinn er í.  

Forfallist skráður hestur keppanda á lands-, fjórðungs- eða stórmóti, kemur varakeppandi og 

hestur hans í stað þess forfallaða.  

 

Greinin verður: 

7.2 Keppnishesturinn í yngri flokkum 

Keppandi í barna- unglinga- og ungmennaflokki má ekki mæta til keppni með hest, sem tekur 

þátt í öðrum greinum mótsins, nema hann sýni hann sjálfur.  

Hver keppandi má skrá til leiks fleiri en einn hest. Komi barn, unglingur eða ungmenni fleiri 

en einum hesti í úrslit verður hann að velja hvaða hesti hann ríður í úrslitum. Hann skal svo 

tilkynna sínu félagi hvaða hest hann hyggst fara með á Landsmót áður en skráningarfresti á 

viðkomandi Lands-, fjórðungs- eða stórmót lýkur, óháð því hvað hesti hann ríður í úrslitum. 

Keppandi í yngri flokki á Landsmóti getur ekki jafnframt verið varaknapi með annan hest í 

sínum flokki.  

Sá hestur, sem keppandi í barna- unglinga- eða ungmennaflokki mætir með í keppni, verður 

að vera í eigu aðalfélaga sama félags og keppandinn er í.  

Forfallist skráður hestur keppanda á lands-, fjórðungs- eða stórmóti, kemur varakeppandi og 

hestur hans í stað þess forfallaða.  

 

Greinargerð  

Viljum opna gæðingkeppnina eins og gert hefur verið í íþróttakeppninni þar sem keppa má á 

sama hesti í mörgum greinum. Hjálpar þetta þeim sem eiga kannski einn góðan keppnishest 

en bæði barn og fullorðin geti tekið þátt á sama móti. Fjöldi skipta sem má byrja keppni á 

hverjum degi verndar það að hestur sé ekki misnotaður.  

 

Umsögn keppnisnefndar LH : Keppnisnefnd LH leggst gegn því að þessi tillaga verði 

samþykkt. 

 

Umsögn keppnisnefndar þingsins: Keppnisnefnd mælir með að tillagan verði felld. 

Þingforseti spyr hvort einhver vilji tjá sig um tillöguna. Enginn kveður sér hljóðs. 

Atkvæðagreiðsla fer fram um að fella tillöguna. Tillaga nr. 20 er felld. 

Þingskjal nr. 21 
Flytjandi Gæðingadómarafélag Landssambands hestamannafélaga 

Lagt fyrir keppnisnefnd 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á reglum um gæðingakeppni, grein 7.4.4. 

 

Greinin er:  

7.4.4 Ungmennaflokkur – A-flokkur  

Riðnir skulu þrír hringir og sýnt fet, tölt, brokk, stökk og skeið. Heimilt er að sýna skeið einu 

sinni á 175 m langri braut, sbr. ákvæði 1.4.3. Eftir að keppandi hefur hafið aðreið að 

skeiðsýningu er honum óheimilt að taka baug eða snúa við. Skal hann þá dæmdur úr leik. 

Einkunnum fyrir fegurð í reið og vilja er bætt við. Einfalt vægi er á einkunnum fyrir vilja, 

fegurð í reið, tölt og skeið. Ekki skal keppa í ungmennaflokki A-flokki á landsmótum.  

 

Greinin verður:  

7.4.4 Ungmennaflokkur – A-flokkur  

Riðnir skulu þrír hringir og sýnt fet, tölt, brokk, stökk og skeið. Heimilt er að sýna skeið einu 

sinni á 175 m langri braut, sbr. ákvæði 1.4.3. Eftir að keppandi hefur hafið aðreið að 

skeiðsýningu er honum óheimilt að taka baug eða snúa við. Skal hann þá dæmdur úr leik. 

Einkunnum fyrir fegurð í reið og vilja er bætt við. Einfalt vægi er á einkunnum fyrir vilja, 

fegurð í reið, tölt og skeið. Ekki skal keppa í ungmennaflokki A-flokki á landsmótum. 

Keppendum í barna- og unglingaflokki er heimil þátttaka í þessum flokki.  

 

Greinargerð 

Eins og reglan er í dag er unglingum og börnum heimil þátttaka í A-flokki  en ekki í A-flokki 

ungmenna á hefðbundnum mótum, meginmarkmið með breytingu er til þess fallið að m.a. að 

fylgja FEIF/LH reglum í þessu tilfelli þar sem að ekki er í boði að keppa í flokknum fyrir börn 

og unglinga að þau hafi þá kost á að spreyta sig í næsta flokki fyrir ofan sína aldurshópa.  

 

Umsögn keppnisnefndar LH: Keppnisnefnd var ekki einróma í afstöðu sinni til tillögunnar 

og skilar ekki áliti. 

 

Keppnisnefnd þingsins mælir með samþykkt tillögunnar 

 

Þingforseti spyr hvort það sé einhver sem vilji ræða þessa tillögu. 

Sigurður Ævarsson, Hestamannafélaginu Sörla: Mig langar bara til að vera samkvæmur 

sjálfum mér í því að mér finnst við verða að vernda aldursflokkana. Ég mæli með því að 

tillagan verði felld. Ég sé ekki að börn þurfi að fara í A-flokks keppni almennt séð.  

Ég veit að það er leið í dag og það er í gegnum A-flokk, efsta stig. Það er mjög, mjög lítið 

notað. Okkur hefur ekki tekist að halda þennan ungmennaflokk almennilega og ég er ekki viss 

um að við bætum það með því að fylla flokkinn með börnum og unglingum í 

tilraunastarfsemi. 

Rödd úr sal skýtur inn í:  Er þá betra að þau fari í fullorðinsflokkana? 

Sigurður: Það er mjög lítið um það en þá hafa þau þá leið ef þau eru afbragðsknapar eins og 

margir eru, þá má ekki hefta þá en það verður líka að halda utan um þá sem ekki eru komin á 

afreksstig í íþróttinni og er að byrja. Þar set ég allavega mín mörk á vogaskálarnar, vernda 

ungmennaflokk sem ungmennaflokk. Takk fyrir. 

Jón Þorberg, Hestamannafélaginu Geysi: Ég heiti Jón, þessi keppnisgrein sem er að 

þvælast hérna fyrir okkur, fyrir yngri þátttakendur. Þetta hefur gefist vel, þar sem þetta hefur 

verið. það hefur verið keppt í þessu áður, sameiginlegir aldursflokkar. Sérstaklega á 

gæðingamótinu t.d á Flúðum, þar hefur þetta farið sístækkandi. Við erum að sjá það bara t.d. 

glögglega á Landsmótinu í sumar. Þar voru yngri þátttakendur farnir að skjóta sér upp í 

milliriðla í A-flokki.  

Ég meina, af hverju ekki að leyfa þeim að keppa nær sér í aldri heldur en að fara að keppa við 

fullorðið fólk á efsta stigi greinarinnar. Þannig að ég mæli nú með að þingið samþykki þessa 

tillögu í ljósi þess bara að fleiri þori að láta vaða, heldur en að fara beint í A-flokk fullorðinna, 

hörðustu keppni. 

 

Þingforseti býður fleirum að tjá sig, svo var ekki. Þá er gengið til atkvæðagreiðslu um 

tillöguna. Tillaga nr. 21 er samþykkt með öllum greiddum atkvæðum gegn 8. 

Þingskjal nr. 22 
Flytjandi stjórn LH 

Lagt fyrir keppnisnefnd 

Tillaga 64. Landsþing Landssambands hestamannafélaga, haldið í Borgarnesi 25. og 26. 

október 2024, samþykkir að gera eftirfarandi breytingu á reglum um gæðingakeppni og 

reglugerð um Landsmót og fjórðungsmót.  

a. Eftirtaldar greinar sem fjalla um Landsmót eru færðar úr reglum um gæðingakeppni 

yfir í reglugerð um Landsmót og fjórðungsmót:  

 

a.1Gr. 3.1, 4.mgr. í reglum um gæðingakeppni verður 11. mgr. 5. gr. í reglugerð 

um Landsmót og fjórðungsmót.  

Hross, sem taka þátt í kynbótasýningu, eiga ekki þátttökurétt í gæðingakeppni lands- og 

fjórðungsmóta, að því undanskildu að hross sem taka þátt í kynbótasýningu sem afkvæmi í 

afkvæmahópi, hafa þó rétt til þeirrar þátttöku.  

a.2  Gr. 4.2, 4.mgr. í reglum um gæðingakeppni verður 3. mgr. 4. gr. í reglugerð um 

Landsmót og fjórðungsmót.  

Á landsmóti skal keppt á 300 m hringvelli.  

a.3  Setning 2 í 1. Mgr. Gr. 5.2.3 í reglum um gæðingakeppni verður 4. mgr. 4. gr. í 

reglugerð um Landsmót og fjórðungsmót. 

Ekki skal keppt í C flokki á Landsmótum .  

a.4  Setning 2 í 1. Mgr. Gr. 5.2.4 í reglum um gæðingakeppni verður 5. mgr. 4. gr. í 

reglugerð um Landsmót og fjórðungsmót.  

Ekki skal keppt í C1 á Landsmótum. 

a.5  Setning 3 í 2. Mgr. gr. 7.2 í reglum um gæðingakeppni verður 4. mgr. 5. gr. í 

reglugerð um Landsmót og fjórðungsmót. 

Keppandi skal tilkynna sínu félagi hvaða hest hann hyggst fara með á Landsmót áður en 

skráningarfresti á viðkomandi Lands -, fjórðungs- eða stórmót lýkur, óháð því hvað hesti hann 

ríður í úrslitum úrtökunnar. Keppandi í yngri flokki á Landsmóti getur ekki jafnframt verið 

varaknapi með annan hest í sínum flokki. 

a.6  4. Mgr. gr. 7.2 í reglum um gæðingakeppni verður 6. Mgr. 5. Gr. í reglugerð um 

Landsmót og fjórðungsmót.  

Forfallist skráður hestur keppanda á lands -, fjórðungs- eða stórmóti, kemur varakeppandi og 

hestur hans í stað þess forfallaða.  

a.7  4. Mgr. gr. 8.1 í reglum um gæðingakeppni verður 5. Mgr. 5. Gr. í reglugerð um 

Landsmót og fjórðungsmót.  

Hestamannafélögin taki það fram í sínum skráningum á Landsmót upp á hvora hönd hver 

knapi vill ríða. Komi varahestur inn, eftir að rásröð er birt, skal hann sýna upp á sömu hönd 

og sá sem hann kemur í staðinn fyrir. 

 

Greinargerð a-liður:  

Um a-lið: Málsgreinar sem fara úr gæðingakeppnisreglum yfir í landsmótsreglugerð.  

Lagt fram til að laga til í regluverki um gæðingakeppni og landsmót og fjórðungsmót. Í 

núgildandi reglum eru allnokkur ákvæði um landmót í reglum um gæðingakeppni og því er 

verið að færa allar reglur um landsmót á einn stað.  

 

Keppnisnefnd þingsins mælir með samþykkt tillögunnar liður a. 

 

b. Breytingartillaga við gr. 3.4 í reglum um gæðingakeppni  

 

3.4 Hrekkir og fleira  

Hestar, sem sýna hrekki, fælni, kergju eða aðra viðlíka ókosti, skal vísa úr keppni. 

Hlaupi hestur út af ógirtri keppnisbraut með alla fjóra   fætur eða stígi með fót yfir snúru eða 

grindverk sem afmarkar braut,   

Fari hestur út af vellinum eftir að vera kominn inn á völlinn, áður en keppni er lokið, skal 

honum vísað frá keppni, nema að augljós utanaðkomandi atvik valdi. Hestur telst hafa farið út 

af vellinum þegar allir fjórir fætur eru farnir út af vellinum.  

Falli keppandi af baki í keppni, fellur parið úr leik í viðkomandi grein. 

 

Greinargerð b-liður:  

Um b-lið: Verið er að samræma reglu um hvenær hestur telst hafa farið úr braut við gildandi 

reglur um íþróttakeppni, allir fjórir fætur þurfa að fara út fyrir braut til að sýning teljist ógild.  

 

Keppnisnefnd þingsins mælir með samþykkt tillögunnar liður b. 

 

c. Breytingartillaga við gr. 4.1 í reglum um gæðingakeppni, um framkvæmd 

keppni, 6. málsgrein falli brott  

Á lands  - og fjórðungsmótum skal sýna röð keppenda eftir einkunnum á tölvuskjá að loknum 

dómi hvers hests. 

 

Greinargerð c-liður: 

Um c-lið: Setningin á ekki við í nútímanum. Á landsmótum er risaskjár, upplýsingatækni 

hefur fleygt fram og ýmislegt hægt að sjá fleira en röð keppenda eftir einkunnum á 

snjallforritum, jafnvel á meðan á keppni stendur.  

 

Keppnisnefnd þingsins mælir með samþykkt tillögunnar liður c. 

 

d. Breytingartillaga við grein 6.1 í reglum um gæðingakeppni  

 

6.1 Þátttökuréttur í úrslitakeppni  

Á félagsmótum skulu þeir hestar, sem hæstar einkunnir hafa hlotið í forkeppni, koma aftur 

fyrir dómnefnd og skal þá endanlega skorið úr um röð hestanna í úrslitakeppni.  

Í úrslitakeppni skulu taka þátt jafnmargir hestar og verðlaun eiga að hljóta. Á landsmótum 

hafa Mótshaldarar hafa heimild til að hafa bæði A og B úrslit í öllum flokkum.    

Efstu fimm til sjö keppendur í forkeppni vinna sér sæti í úrslitum sem kölluð eru A úrslit. Sé 

þátttaka nægileg getur mótshaldari skipulagt önnur úrslit (6.-10. eða 8.-15. sæti) sem nefnd 

eru B úrslit.  

Efsti hestur í B-úrslitum fær keppnisrétt í A-úrslitum. Forfallist hestur, öðlast fyrsti varahestur 

úr forkeppninni þátttökurétt. Ákveði knapi efsta hests í B-úrslitum að taka ekki þátt í A-

úrslitum getur enginn annar komið í hans stað.  

Í A-úrslitum keppi hestar í 1. til 7. sæti í forkeppni en í B-úrslitum hestar sem náð hafa 8. til 

15. sæti í forkeppni. Efsti hestur í B-úrslitum fær keppnisrétt í A-úrslitum. Á fjórðungs og 

stórmótum hafa 8 hestar þátttökurétt í öllum flokkum. Á öðrum mótum eiga 5 eða 3 hestar 

þátttökurétt. Forfallist hestur, öðlast fyrsti varahestur úr forkeppninni þátttökurétt. 

Framkvæmdanefnd sér um að allir knapar beri greinileg númer á báðum hliðum t.d. á 

stígvélum. Á öðrum hestamótum en lands- fjórðungs- og stórmótum, má viðhafa svona form á 

úrslitakeppni, ákveði viðkomandi framkvæmdanefnd svo. 

 

Greinagerð d-liður:  

Um d-lið: Verið er að uppfæra greinin til samræmis við það hvernig úrslit fara almennt fram í 

raun. Einnig er verið að samræma orðalag við reglur um úrslit um íþróttakeppni.  

 

Breyting er í samræmi við íþróttareglur að knapi/hestur sem vinnur b-úrslit og þiggur ekki 

sæti í a úrslitum á sitt sæti, þ.e. Að enginn annar tekur hans sæti í a-úrslitum.  

 

Keppnisnefnd þingsins mælir með samþykkt tillögunnar með eftirfarandi breytingu: 

Efstu fimm til sjö átta keppendur í forkeppni vinna sér sæti í úrslitum sem kölluð eru A úrslit. 

 

e. Breytingartillaga við gr. 6.2 í reglum um gæðingakeppni – orðalagsbreyting  

 

6. 2 Framkvæmd úrslitakeppni  

Hestunum er riðið samtímis, með ákveðnu millibili, í dómhring.  

Stjórnandi segir til um í samræmi við reglur hvaða atriði ber að sýna hverju sinni. Hann skal 

sjá um að jafnt sé riðið á báðar hendur nema í skeiði í A-flokki.  

Stjórnandi skal gæta þess að þegar skipt er um hönd á brokki í unglingaflokki, A- og B-flokki 

ungmenna og A- og B-flokki fullorðinna skal gefa einnar mínútu hvíld. Þegar skipt er um 

hönd á yfirferðargangi skal gefa tveggja mínútna hvíld. 

Í A- og B-flokki og ungmennaflokki er gefin einkunn á milli gangtegunda fyrir hvern 

keppanda og í lokin fyrir fegurð í reið og vilja, hvort fyrir sig.  

Í unglingaflokki er gefin einkunn á milli gangtegunda fyrir hvern keppanda og í lokin fyrir 

stjórnun og ásetu.  

Í barnaflokki er gefin einkunn á milli gangtegunda ásamt einkunn fyrir stjórnun og ásetu, 

hvort fyrir sig, fyrir hvern keppanda.  

Framkvæmdanefnd sér um að allir knapar beri greinilega númer merkingu á báðum hliðum, 

t.d. á stígvélum eða upphandlegg.  

 

Greinargerð e-liður:  

Um e-lið: Orðalagsbreyting, verið er að skýra orðalag um framkvæmd einkunnagjafar í yngri 

flokkum.  

Keppnisnefnd þingsins mælir með samþykkt með þeirri breytingu að „knapar beri 

greinilega merkingu“ í stað „knapar beri greinileg númer“. 

 

f. Breytingartillaga við gr. 6.2.5 í reglum um gæðingakeppni – 2. málsgrein falli 

brott.  

Íslensk sérregla: Verði knapar jafnir í einhverju öðru sæti en því fyrsta og það sæti skiptir 

máli í annarri keppni svo sem um Íslandsmeistaratitil eða innanfélagstitil skal nota sömu 

aðferð, þ.e. dómarar sýni sætaröðun byggða á einkunnum gefnum í úrslitum þar sem einungis 

má nota fyrsta sætið einu sinni.  

 

Greinargerð f-liður:  

Um f-lið: Lagt er til að greinin verði felld brott. Gr. Í2.6 er orðrétt eins og þessi, óþarfi er að 

hafa sömu reglu á tveimur stöðum.  

 

Keppnisnefnd þingsins mælir með samþykkt tillögunnar liður f. 

 

g. Breytingartillaga við gr. 6.3 í reglum um gæðingakeppni – greinin falli brott.  

6.3 Keppnisröð á stórmótum  

Í gæðingakeppni og keppni í yngri aldursflokkum á lands - og fjórðungsmótum, er keppnisröð 

hesta ákveðin með útdrætti, sem framkvæmdanefnd annast. Keppendum eða fulltrúum þeirra 

er heimilt að vera viðstaddir útdráttinn.  

 

Greinargerð g-liður:  

Um g-lið: Lagt er til að greinin verði felld brott þar sem kveðið er á um rásröð í almennum 

keppnisreglum.  

 

Keppnisnefnd þingsins mælir með samþykkt tillögunnar liður g. 

 

h. Breytingartillaga við gr. 7.1 í reglum um gæðingakeppni – setningin falli 

brott.  

Ekki er keppt í pollaflokki á Landsmóti.  

 

Greinargerð h-liður:  

Um h-lið: Allar reglur um keppni í pollaflokki voru felldar úr reglunum fyrir allmörgum árum, 

því er ekki ástæða til að tala sérstaklega um pollaflokk á landsmótum.  

 

Keppnisnefnd þingsins mælir með samþykkt tillögunnar liður h. 

 

 

i. Breytingartillaga við gr. 7.2 í reglum um gæðingakeppni, 3. mgr.  

Sá hestur, sem keppandi í barna- unglinga- eða ungmennaflokki mætir með í keppni, verður 

að vera í eigu aðalfélaga sama félags og keppandinn er í. Á opnum gæðingamótum keppir 

knapi fyrir sitt félag óháð félagsaðild hesteiganda.    

 

Greinargerð i-liður:  

Um i-lið: Verið er að samræma greinina við framkvæmd opinna móta í raun. Knapi í yngri 

flokkum getur keppt á hesti í eigu annarra en eigin félagsmanna á opnum mótum, það er eðli 

opinna móta.  

 

Keppnisnefnd þingsins mælir með samþykkt tillögunnar með eftirfarandi breytingu, 

greinin orðist svo: 

„Í barna-, unglinga- eða ungmennaflokki keppir knapi fyrir sitt félag óháð félagsaðild 

hesteiganda“. 

 

j. Breytingartillaga við gr. 7.3 í reglum um gæðingakeppni - orðalagsbreyting  

7.3 Einkunnir í yngri flokkum  

Einkunnagjöf skal hagað þannig að gefin er sér einkunn fyrir hverja gangtegund, þær síðan 

lagðar saman og deilt í með fjölda þeirra. Fæst þannig meðaleinkunn. Þá skal gefa sérstaka 

einkunn í lokin fyrir stjórnun og ásetu í barna- og unglingaflokkum.   

Í barnaflokki er gefin einkunn fyrir stjórnun og ásetu fyrir hverja gangtegund. Í 

unglingaflokki er gefin einkunn fyrir stjórnun og ásetu og hefur hún sama vægi og ein 

gangtegund. 

 

Greinargerð j-liður: 

 Um j-lið: Orðalagsbreyting. Verið er að skýra framkvæmd einkunnagjafa í yngri flokkum.  

 

Keppnisnefnd mælir með samþykkt tillögunnar með þeirri breytingu að setningin orðist 

svo: Í barnaflokki er gefin einkunn fyrir stjórnun og ásetu fyrir hverja gangtegund. Í 

unglingaflokki er gefin einkunn í lokin fyrir stjórnun og ásetu og hefur hún sama vægi og ein 

gangtegund. 

 

k. Breytingartillaga við gr. 7.4.4 í reglum um gæðingakeppni – setningin falli 

brott  

Ekki skal keppa í ungmennaflokki A-flokki á landsmótum. 

 

Greinargerð k-liður:  

 

Um k-lið: Lagt er til að bann við að keppa í A-flokki ungmenna á landsmótum verði afnumið 

og lagt í hendur mótshaldara hverju sinni að ákveða hvort boðið skuli upp á flokkinn á 

Landsmótum.  

 

Keppnisnefnd þingsins mælir með eftirfarandi breytingu á tillögunni, í stað þess að 

setningin falli brott orðist hún svo: „Heimilt er að keppa í ungmennaflokki A-flokki á 

landsmótum sem sýningargrein“. 

 

l. Breytingartillaga við gr. 8 í reglum um gæðingakeppni – Ný fyrirsögn  

Fyrirsögnin er: Reglur LH um gæðingakeppni á Lands- og fjórðungsmótum  

Fyrirsögnin verður: Reglur LH um sérstaka forkeppni.  

Mgr. 1 orðist svo: Sérstök forkeppni fer þannig fram í öllum flokkum að þrír til fimm hestar 

eru í dómi á hringvellinum í einu.   

 

Greinargerð l-liður:  

Um l-lið: Breytt fyrirsögn, ákvæði um landsmót tekið úr reglum um gæðingakeppni. Greinin 

fjallar um keppnisútfærsluna „sérstaka forkeppni“ sem heimilt er að bjóða upp á á fleiri 

mótum en Landmóti og fjórðungsmóti.  

 

Keppnisnefnd þingsins mælir með eftirfarandi breytingu á tillögunni, mgr. 1 orðist svo: 

Sérstök forkeppni fer þannig fram í öllum flokkum að allt að þrír til fimm hestar eru í dómi á 

hringvellinum í einu.   

 

m. Breytingartillaga við gr. 4 í reglugerð um Landsmót og fjórðungsmót  

4. Keppnisgreinar Landsmóta og fjórðungsmóta  

Við bætist ný setning: Ekki skal keppt í gæðingatölti á Landsmótum.  

 

Greinargerð m-liður:  

Um m-lið: Lengi hefur verið tiltekið sérstaklega að ekki skuli keppa léttari greinum 

gæðingakeppni svo sem í c-flokki gæðinga á landsmótum og gæðingatölti er bætt við þá 

upptalningu.  

 

Keppnisnefnd þingsins mælir með samþykkt tillögunnar liður m. 

 

Greingargerð allir liðir:  

Lagt fram til að laga til í regluverki um gæðingakeppni og landsmót og fjórðungsmót. Í 

núgildandi reglum er allnokkur ákvæði um landmót í reglum um gæðingakeppni og því er 

verið að færa allar reglur um landsmót á einn stað.  

Um a-lið: Málsgreinar sem fara úr gæðingakeppnisreglum yfir í landsmótsreglugerð. 

Um b-lið: Verið er að samræma reglu um hvenær hestur telst hafa farið úr braut við gildandi 

reglur um íþróttakeppni, allir fjórir fætur þurfa að fara út fyrir braut til að sýning teljist ógild.  

Um c-lið: Setningin á ekki við í nútímanum.  

Um d-lið: Verið er að uppfæra greinin til samræmis við það hvernig úrslit fara almennt fram í 

raun. Einnig er verið að samræma orðalag við reglur um úrslit um íþróttakeppni.  

Um e-lið: Orðalagsbreyting, verið er að skýra orðalag um framkvæmd einkunnagjafar í yngri 

flokkum.  

Um f-lið: Lagt er til að greinin verði felld brott. Gr. Í2.6 er orðrétt eins og þessi, óþarfi er að 

hafa sömu reglu á tveimur stöðum.  

Um g-lið: Lagt er til að greinin verði felld brott þar sem kveðið er á um rásröð í almennum 

keppnisreglum. 

Um h-lið: Allar reglur um keppni í pollaflokki voru felldar úr reglunum fyrir allmörgum árum, 

því er ekki ástæða til að tala sérstaklega um pollaflokk á landsmótum.  

Um i-lið: Verið er að samræma greinina við framkvæmd opinna móta í raun. Knapi í yngri 

flokkum getur keppt á hesti í eigu annarra en eigin félagsmanna á opnum mótum, það er eðli 

opinna móta.  

Um j-lið: Orðalagsbreyting. Verið er að skýra framkvæmd einkunnagjafa í yngri flokkum.  

Um k-lið: Lagt er til að bann við að keppa í A-flokki ungmenna á landsmótum verði afnumið 

og lagt í hendur mótshaldara hverju sinni að ákveða hvort boðið skuli upp á flokkinn á 

Landsmótum.  

Um l-lið: Breytt fyrirsögn, ákvæði um landsmót tekið úr reglum um gæðingakeppni. Greinin 

fjallar um keppnisútfærsluna „sérstaka forkeppni“ sem heimilt er að bjóða upp á á fleiri 

mótum en Landmóti og fjórðungsmóti.  

Um m-lið: Lengi hefur verið tiltekið sérstaklega að ekki skuli keppa léttari greinum 

gæðingakeppni svo sem í c-flokki gæðinga á landsmótum og gæðingatölti er bætt við þá 

upptalningu. 

 

Umsögn keppnisnefndar LH  

Keppnisnefnd LH mælir með samþykkt tillögunnar.  

 

Þingforseti: Jæja ágæti þingheimur, allir klárir í eitt lengsta skjal þingsögunnar. Það er búið 

að fara vel og ítarlega yfir skjalið, þingforseti óskar eftir að fá að bera upp tillöguna í heild 

sinni með þeim breytingum sem að keppnisnefnd leggur til. Hreyfir einhver mótmæli við því? 

Enginn kveður sér hljóðs. Þá berum við upp þingskjal nr. 22. Tillaga nr. 22 er samþykkt 

samhljóða. 

Þingskjal nr. 25 
Flytjandi hestamannafélagið Sleipnir 

Lagt fyrir keppnisnefnd 

Tillaga 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir tillögu til þingsályktunar um að borin verði upp á næsta ársþingi FEIF tillaga 

um breytingu á gr. Í1.7, mgr. 4, í reglum um íþróttakeppni.  

 

Málsgreinin er:  

Í1.7 Dregið til baka úr keppni  

Á mótum þar sem ekki keppa lið er gengið út frá því að knapi og hestur séu heilbrigðir og 

tilbúnir til þátttöku í úrslitum nema annað sé tilkynnt sérstaklega, að minnsta kosti einni 

klukkustund áður en fyrstu úrslit í viðkomandi grein hefjast. Eftir þau tímamörk er einungis 

unnt að draga sig til baka úr úrslitum liggi fyrir staðfesting á því að hesturinn (skoðaður af 

dýralækni á keppnisstað) eða knapinn (samkvæmt læknisvottorði) teljist ekki hæfur til keppni, 



110 
 

eða slíkt er ákvarðað af yfirdómara. Að öðrum kosti er knapi dæmdur úr leik og allur árangur 

hans á mótinu strikast út. Yfirdómari skal tafarlaust senda tilkynningu til skráningar 

keppnisbanna og aðvarana hjá FEIF (e. FEIF Registrar of Bans and Warnings) og dæma 

knapa í tveggja vikna keppnisbann er hefst á mánudegi eftir að móti lýkur.  

 

Málsgreinin verður:  

Á mótum þar sem ekki keppa lið er gengið út frá því að knapi og hestur séu heilbrigðir og 

tilbúnir til þátttöku nema annað sé tilkynnt sérstaklega, að minnsta kosti einni klukkustund 12 

klst. áður en fyrstu úrslit í viðkomandi grein hefjast. Undantekning frá þessari reglu er að ef 

um er að ræða hest og knapa sem koma upp úr öðrum úrslitum (t.d. B-úrslitum) þá er nóg að 

það sé að minnsta kosti 1 klst. áður en A-úrslit hefjast. Eftir þau tímamörk er einungis unnt að 

draga sig til baka úr úrslitum liggi fyrir staðfesting dýralæknis eða læknis, sem skoðar hestinn 

á keppnisstað, á veikindum eða helti hestsins eða knapa þegar við á. Að öðrum kosti strikast 

allur árangur knapans út af mótinu og hann dæmist í tveggja vikna keppnisbann er hefst á 

mánudegi eftir að móti lýkur. 

 

Greinargerð  

Það kom upp atvik á mótum í sumar þar sem að knapi afskráði klst fyrir úrslit. Haft var 

samband við næsta knapa sem öðlaðist því rétt á að ríða úrslitin. Það var ógerlegt fyrir 

knapann að ná að mæta á svæðið á þessum tímaramma. Það er skiljanlegt að þessi tímarammi 

virki á mótum erlendis þar sem að svo margir koma langt að og eru á svæðinu. Á Íslandi eru 

knapar að keyra fram og til baka frá móts töðum þar sem að algengt er að það sé um 60 mín 

akstur á staðinn. Lagt er til að það verði gerði auka sér íslensk regla varðandi þetta.  

 

Umsögn keppnisnefndar LH  

Nefndin leggur til að tillaga verði lögð fram á FEIF þingi um að afskráningarfrestur verði 2 

klst. í stað 1 klst. 

 

Keppnisnefnd þingsins mælir með samþykkt tillögunnar með þeirri breytingu, að í stað 

„12 klst.“ komi „2 klst.“ 

 

Þingforseti spyr hvort einhver vilji ræða breytingatillöguna, svo var ekki. Atkvæðagreiðsla 

fer fram. Breytingatillagan er samþykkt samhljóða. 

Vill fólk ræða tillöguna í heild spyr þingforseti. Enginn kveður sér hljóðs. Atkvæðagreiðsla 

fer fram. Tillaga nr. 25 er samþykkt samhljóða. 

Þingskjal nr. 31 
Flytjandi hestamannafélagið Geysir 

Lagt fyrir keppnisnefnd 

Tillaga 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að keppnisnefnd taki til endurskoðunar notkun spjalda í keppni.  

 

Greinargerð:  

Er í dag þá er óljóst hvernig spjalda notkun er notuð og afleiðingar að fá spjald. Hvað merkir 

að fá rautt spjald og gult spjald. Í dag fá knapar t.d. rauð spjöld fyrir að gera ógildar sýningar 

og gul spjöld fyrir grófa reiðmennsku. Við teljum að skýrari línur þurfa að vera á spjöldum og 

eins afleiðingar þeirra. Í öðrum íþróttagreinum er spjaldanotkun öðruvísi háttað og gefur 

spjaldanotkun eins og hún er í dag í hestaíþróttum misvísandi skilaboð þar sem vægi spjalda 

er ólíkt. 

 

Keppnisnefnd þingsins mælir með samþykkt tillögunnar. 

 

Þingforseti spyr hvort einhver vilji ræða þetta eitthvað.  

 

Hinrik Þór Sigurðsson, afreks og mótastjóri LH: Bara útskýra stutt um þetta skjal. Það er 

verið að taka og gera tillögu um heildarskoðun á notkun spjalda. Það verður sagt betur frá því 

í framsögu um agamál hér á eftir. Það er í rauninni tillaga sem liggur fyrir nefndarfundum 

FEIF um algjöra endurskoðun á því kerfi og fer einmitt fram í dag.  

 

Þingforseti biður um atkvæðagreiðslu um þingskjal 31. Tillaga 31 er samþykkt samhljóða. 

Þingskjal nr. 39 
Flytjandi faghópur LH um Gæðingalist 

Lagt fyrir keppnisnefnd 

Tillaga  

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að gera eftirfarandi breytingu á reglum um gæðingalist.  

 

a. Breytingartillaga við gr. GL1.1, mgr. 1.  

 

Málsgreinin er:  

Hugmyndin á bak við gæðingalist er að sýna vel þjálfaðan gæðing á listrænan hátt þar sem öll 

þjálfunarstigin eru sýnd eins og myndin af þjálfunarpíramídanum sýnir.  

 

Málsgreinin verður:  

Hugmyndin á bak við gæðingalist er að sýna vel þjálfaðan gæðing á listrænan hátt, með 

tónlist, þar sem öll þjálfunarstigin eru sýnd eins og myndin af þjálfunarpíramídanum sýnir.  

 

Greinagerð:  

Tónlistin er mikilvægur hluti af sýningu í gæðingalist og hefur áhrif á flæði og útfærslu 

sýningar í greininni. Verið er að bæta inn tónlist í lýsingu sem var þar áður og datt út úr henni 

fyrir mistök. Þetta gildir um inngang að gæðingalist á öllum stigum, gr. 1.1, 2.1 og 3.1.  

 

Keppnisnefnd þingsins mælir með samþykkt tillögunnar, a liður. 

 

b. Breytingartillaga við gr. GL1.4  

 

Greinin er:  

GL1.4 Hlutfall atriða  

• æfingar gilda 40%  

• gangtegundir og fegurð í reið gilda 40%  

• flæði, útfærsla og reiðmennska gilda 20%  

 

Greinin verður:  

GL1.4 Hlutfall atriða  

• æfingar gilda 40%  

• gangtegundir og fegurð í reið gilda 40%  

• flæði, útfærsla, reiðmennska og fegurð í reið gilda 20% 

 

Greinagerð:  

Fegurð í reið færist frá gangtegundum og yfir á flæðiseinkunn og fellur þar inn. Með því er 

verið að leggja áherslu á vægi gangtegunda í Gæðingalist og á sama tíma að einfalda 

dómurum vinnu með því að fækka gefnum tölum. [ath. heiti atriða breytist allstaðar í 

reglugerðinni]  

 

Keppnisnefnd þingsins mælir með samþykkt tillögunnar, b liður. 

 

c. Breytingartillaga við gr. GL1.8.2  

Greinin er:  

GL1.8.2 Æfingar  

Knapi skilar inn þar til gerðum æfingalista 48 klukkustundum fyrir keppni og ef við á með 

frjálsri æfingu. Á 1. stigi er knapa heimilt að sækja um að sýna æfingu sem tilheyrir efri 

stigum gæðingalistar sem frjáls æfing. 

Æfingalista keppenda má mótshaldari ekki birta né sýna óviðkomandi aðila áður en mótið 

hefst. Í æfingalistanum merkir knapi við þau atriði sem hann ætlar að sýna.  

Sé æfingalista ekki skilað telst skráning ógild.  

Það er á ábyrgð knapa að leitast ávallt við að sýna æfingar og gangtegundir þannig að 

sjónarhorn dómara sé sem best. Knapi sýnir að lágmarki þrjár æfingar og þar af er opinn 

sniðgangur skylda.  

Allar hliðargangsæfingar, baugar og riðið á hringnum skal sýna upp á báðar hendur.  

Merkja má við eins margar æfingar og knapi vill, að lágmarki þrjár.  

Knapi hlýtur einkunn fyrir tvær hæst dæmdu æfingar sínar ásamt skylduæfingunni. Knapi þarf 

að sýna þær æfingar sem merkt er við. Sleppi knapi æfingu fær hann sjálfkrafa núll fyrir 

ósýnda atriðið.  

Æfing á að vera greinileg og hafa jákvæð áhrif á hestinn.  

Hliðargangsæfingar þurfa að vera nægilega langar til að hægt sé að dæma gæði þeirra en þó 

alltaf að lágmarki tíu metrar.  

Á 1. stigi má knapi sýna æfingar sínar hvar sem er á reiðvellinum en þó þannig að sjónarhorn 

dómara sé sem best. Allar æfingar hafa vægið 1 fyrir utan fáeinar undantekningar sem sýndar 

eru hér fyrir neðan.  

 

Greinin verður:  

GL1.8.2 Æfingar  

Knapi skilar inn þar til gerðum æfingalista 48 klukkustundum fyrir keppni og ef við á með 

frjálsri æfingu.  

Á 1. stigi er knapa heimilt að sækja um að sýna æfingu sem tilheyrir efri stigum gæðingalistar 

sem frjáls æfing.   

Æfingalista keppenda má mótshaldari ekki birta né sýna óviðkomandi aðila áður en mótið 

hefst.  Í æfingalistanum merkir knapi við þau atriði sem hann ætlar að sýna.   

Sé æfingalista ekki skilað telst skráning ógild.   

Það er á ábyrgð knapa að leitast ávallt við að sýna æfingar og gangtegundir þannig að 

sjónarhorn dómara sé sem best. Knapi sýnir að lágmarki þrjár æfingar og þar af er opinn 

sniðgangur skylda.   

Allar hliðargangsæfingar, baugar og riðið á hringnum skal sýna upp á báðar hendur.   

Merkja má við eins margar æfingar og knapi vill, að lágmarki þrjár.   

Knapi hlýtur einkunn fyrir tvær hæst dæmdu æfingar sínar ásamt skylduæfingunni.   

Knapi þarf að sýna þær æfingar sem merkt er við. Sleppi knapi æfingu fær hann sjálfkrafa núll 

fyrir ósýnda atriðið.   

Einkunn fyrir æfingar þarf að vera 6 eða hærri til að vægisstuðlar á æfingum hafi áhrif á 

einkunn. Heildareinkunn æfinga getur ekki farið yfir 10,0. 

Æfing á að vera greinileg og hafa jákvæð áhrif á hestinn. 

Hliðargangsæfingar þurfa að vera nægilega langar til að hægt sé að dæma gæði þeirra en þó 

alltaf að lágmarki tíu metrar.   

Á 1. stigi má knapi sýna æfingar sínar hvar sem er á reiðvellinum en þó þannig að sjónarhorn 

dómara sé sem best. Allar æfingar hafa vægið 1 fyrir utan fáeinar undantekningar sem sýndar 

eru hér fyrir neðan. 

Greinagerð:  

Tillagan snýst um að vægisstuðlar á æfingum sem hafa meira en 1 í vægi fara ekki að hafa 

áhrif fyrr en æfingin nær lágmarkseinkunn yfir 6,0 og að heildareinkunn æfingar geti aldrei 

farið yfir einkunnina 10,0. Knapi þarf því að sýna ”dýra æfingu” býsna vel til þess að hún fari 

að telja með auknu vægi. Varðandi það að æfing geti ekki farið yfir 10,0 í heildareinkunn, 

æfing með vægi 1,2 myndi annars gefa 12 í einkunn ef hún er fullkomlega útfærð á skala sem 

þó nær einungis til 10.  

 

Keppnisnefnd þingsins mælir með samþykkt tillögunnar, c liður., með eftirfarandi 

breytingu:  

Einkunn fyrir æfingar þarf að vera 6 5 eða hærri til að vægisstuðlar á æfingum hafi áhrif á 

einkunn. Heildareinkunn æfinga getur ekki farið yfir 10,0. 

 

d. Breytingartillaga við gr. GL1.8.3, GL 2.8.3 og GL 3.8.3  

Setningin: Gangtegundina fet skal sýna þrjátíu metra hið minnsta.  

Verður: Gangtegundina fet skal sýna þrjátíu tuttugu metra hið minnsta.  

 

Greinagerð:  

Verið er að stytta lágmarksvegalengd fetsýningar úr 30m í 20m í ljósi aukinnar áherslu á 

fjölbreytni í gangtegundasýningum varðandi flæði og fegurð í reið (sjá einnig e-lið).  

 

Keppnisnefnd þingsins mælir með samþykkt tillögunnar, d liður. 

 

e. Breytingartillaga við gr. GL1.8.4  

 

Greinin er:  

GL1.8.4 Flæði, útfærsla og reiðmennska  

Dómsatriðið flæði, útfærsla og reiðmennska byggir á hversu vel knapanum tekst til í 

sýningunni, en einnig hversu krefjandi sýningin er sett upp. Æskilegt er að knapi sýni æfingar, 

skiptingar og samsetningar sem hafa góð áhrif á hestinn og að sýningin hafi gott flæði. 

Reiðmennskan geisli af léttleika, leikni og tillitssemi og samspil knapa og hests sé frábært.  

Sýning sem hefur gott flæði, eitt leiðir áreynslulaust af öðru, fær einkunn á bilinu 7.0 – 10.  

Frjálst er að ríða hringi og bauga hvenær sem er og getur það virkað til hækkunar á 

viðkomandi gangtegund. T.d. að bæta hring eða baug við stökksýningu.  

 

Greinin verður:  

GL1.8.4  Flæði, útfærsla, reiðmennska og fegurð í reið  

Dómsatriðið flæði, útfærsla, reiðmennska og fegurð í reið byggir á hversu vel knapanum tekst 

til í sýningunni, en einnig hversu krefjandi sýningin er sett upp. Æskilegt er að knapi sýni 

æfingar, skiptingar og samsetningar sem hafa góð áhrif á hestinn og að sýningin hafi gott 

flæði. Reiðmennskan geisli af léttleika, leikni og tillitsemi og samspil knapa og hests sé 

frábært.   

Sýning sem hefur gott flæði, eitt leiðir áreynslulaust af öðru, fær einkunn á bilinu 7.0 – 10.  

Sýna þarf allar gangtegundir til að einkunn fyrir flæði, reiðmennsku og fegurð í reið fari yfir 

7,5.  

Frjálst er að ríða hringi og bauga hvenær sem er og getur það virkað til hækkunar á 

viðkomandi gangtegund. T.d. að bæta hring eða baug við stökksýningu. 

Greinagerð:  

Til þess að sýning geti fengið einkunn yfir 7,5 fyrir flæði, reiðmennsku og fegurð í reið þarf 

knapi að sýna allar gangtegundir. Fjölhæfni og fjölbreytni í sýningum hefur áhrif á 

flæðiseinkunn og til þess að hljóta hæstu einkunnir fyrir flæði, reiðmennsku og fegurð í reið 

þarf keppandi að hafa sýnt allar gangtegundir.  

 

Keppnisnefnd þingsins leggur til þá breytingartillögu að eftirfarandi setningin í 

tillögunni falli brott: Sýna þarf allar gangtegundir til að einkunn fyrir flæði, reiðmennsku og 

fegurð í reið fari yfir 7,5. 

 

f. Breytingartillaga við GL3.8.3, mgr. 3  

Málsgreinin er:  

Til þess að knapi sem ekki sýnir skeið hljóti fullnaðar einkunn fyrir tölt þarf hann að sýna 

tvær útfærslur á tölti hið minnsta; hægt tölt, milliferðartölt, greitt tölt, tölt við slakan taum eða 

tölt með hraðamun. Til að hægt sé að hljóta 7 eða hærra í einkunn þarf knapi að sýna bæði 

hægt tölt og greitt tölt, hægt tölt þarf að vera sem nemur 2/3 af langhlið. Til hæstu einkunnar 

fyrir gangtegundina tölt er mikilvægt að knapi sýni dómara, án alls vafa, vel framkvæmt hægt 

tölt. Gangskiptingin fet – hægt tölt getur virkað til hækkunar sé hún vel framkvæmd.  

 

Málsgreinin verður:  

Til þess að knapi sem ekki sýnir skeið hljóti fullnaðareinkunn fyrir tölt þarf hann að sýna tvær 

útfærslur á tölti hið minnsta; hægt tölt, milliferðartölt, greitt tölt, tölt við slakan taum eða tölt 

með hraðamun. Til að hægt sé að hljóta 7 eða hærra í einkunn þarf knapi að sýna bæði hægt 

tölt og greitt tölt, hægt tölt þarf að vera sem nemur 2/3 af langhlið. Til hæstu einkunnar fyrir 

gangtegundina tölt er mikilvægt að knapi sýni dómara, án alls vafa, vel framkvæmt hægt tölt. 

Gangskiptingin fet – hægt tölt getur virkað til hækkunar sé hún vel framkvæmd.  

Til að hljóta fullnaðareinkunn fyrir greitt tölt þarf að sýna greitt tölt frá miðju skammhliðar til 

miðju skammhliðar.  

 

Greinagerð:  

Hér er verið að skýra lágmarksvegalengd sýnda á greiðu tölti til þess að hljóta 

fullnaðareinkunn fyrir atriðið. Sýna skal greitt tölt, ekki einungis á langhlið heldur gegnum 

beygju og út úr skammhlið og inn á skammhlið vallarins.  

Keppnisnefnd þingsins mælir með samþykkt tillögunnar, f liður. 

 

g. Breytingartillaga við GL1.5, GL2.5 og GL3.5 um vægi æfinga  

Eftirfarandi málsgrein bætist við greinar GL1.5, GL2.5 og GL3.5 Vægi æfinga:  

Faghópur LH um Gæðingalist hefur heimild til þess að endurskoða og gera breytingar á vægi 

einstakra æfinga og skal birta þær breytingar sem kunna að verða fyrir 1. Desember ár hvert.  

Keppnisnefnd þingsins mælir með samþykkt tillögunnar, g liður. 

 

Greinagerð:  

Faghópur um Gæðingalist er hópur fagfólks í greininni sem hefur það hlutverk að fara yfir 

vægi æfinga og atriða í Gæðingalist, móta og forma tillögur um útfærslu greinarinnar og sjá 

um menntun dómara í gæðingalist.  

Vægi einstakra æfinga er metið í heild og með því að veita faghópnum heimild til þess að 

endurskoða, meta og gera nauðsynlegar breytingar er verið að einfalda og spara tíma ársþings 

LH og sleppa við að þurfa að bera upp einstaka vægisbreytingar sem tillögur á þingi. 

Greinin er í þróun og þar með vægi einstakra þátta hennar um leið. 

 

Þingforseti spyr hvort menn vilji ræða þessa tillögu eitthvað frekar. Enginn kveður sér hljóðs. 

Þingforseti mælir með að skjalið sé borið upp í heild sinni með áorðnum breytingum og spyr 

hvort einhverjir vilja hreyfa við því. Enginn kveður sér hljóðs. Atkvæðagreiðsla fer fram. 

Tillaga nr. 39 er samþykkt. 

 

Þingforseti þakkar formanni keppnisnefndar og nefndinni fyrir og býður Lárusi Sindra að 

koma upp og fara yfir mál fjárhagsnefndar. 

 

Fjárhagsnefnd 

 

Lárus Sindri Lárusson, formaður fjárhagsnefndar. 

Þingforseti, ágætu þingfulltrúar.  

Ég lofa að vera fljótur. Ég er hér til að kynna nefndarálit fjárhagsnefndar.  

Í nefndinni sátu 12 fulltrúar og fyrir henni lágu þrjár tillögur ásamt fjórum þingskjölum sem 

var ársreikningur LH 2022, 2023, árshlutareikningur 2024 og fjárhagsáætlun. 

 

Ef við tökum bara fyrsta mál. Þá voru ársreikningar 2022, 2023 árshlutareikningar 2024. 

Reikningarnir voru ræddir og rýndir af fjárhagsnefndinni. Það var umræða sem kom upp 

varðandi hversu seint reikningarnir voru lagðir fram og var mælst með því að þeir væru 

lagðir fram með sama fyrirvara og önnur þingskjöl. 

Umræða var um kostnað knapa við að taka þátt á HM. Bæta þarf samráð við knapa og taka 

samtalið um hvaða umgjörð þeir vilji hafa og hvað hún muni kosta. Það kom sem sagt fram 

hjá okkur að það sé einhver neikvæð umræða sem er mikilvægt að stoppa. 

Við skorum líka á landsliðsnefnd að tilnefna fulltrúa knapa í landsliðsnefndina. 

 

Varðandi ársreikningana, þá leggjum við bara til að þessir ársreikningar verði samþykktir, 

það eru engar athugasemdir við þá. 

Þingforseti: Við þökkum Lárusi fyrir. Er einhver sem vill ræða ársreikningana eitthvað frekar 

eða þessa afgreiðslu eitthvað frekar? Er einhver sem vill koma hingað upp og fara yfir þá lið 

fyrir lið. 

 

Ólafur Þórisson, hestamannafélaginu Geysi: Þingforseti og þingfulltrúar. Mig langar bara 

af því að ég fékk ekki svar eða gleymdist að spyrja, eða ég veit ekki hvað.  

Sportfengur í ársreikningi 2023 eru rétt tæpar 7 milljónir sem er tveimur og hálfri eða jafnvel 

þremur milljónum hærra en á öllum árunum áður. Hver er skýringin á því? 

Svo eru líka verktakagjöld upp á 3,3 milljónir í sama reikning, 2023.  

Ég var einnig að velta fyrir mér Íslandsmóti eða ég fékk þau svör að Íslandsmótið í sumar 

2024 að Fákur hefði fengið greiddan styrk fyrir að halda mótið, af því að það vildi enginn 

halda það.  

Ég veit ekki hvort Hörður fékk nokkuð, það er kannski einhver Harðarfélagi sem getur svarað 

því. En ef að það er lenskan að sé bara betra að sækja ekki um heldur að vera neyddur til þess 

til að fá þá styrk þannig, þá er það ekki jákvæð þróun. 

En mér finnst að það eigi jafnt að ganga yfir Íslandsmótin, barna- og unglingmótin eigi þá að 

fá sömu upphæð og fullorðinsmótið. Þetta er í annað sinn sem ég veit til sem hefur verið greitt 

fyrir fullorðinsmótið en ekki yngra mótið. Mig langar bara að fá skýringu á því. Takk. 

 

Ólafur Gunnarsson, gjaldkeri LH: Forseti, þingfulltrúar. Ástæðan fyrir Sportfeng er að það 

var lagður peningur í eða það þurfti að leggja í peninga til að uppfæra Sportfeng, tengingu 

Sportfengs við LH kappa. Það er að segja að LH Kappi var aflagður og tekið upp samstarf við 

Horseday, um mótaframsetningu. Fyrir vikið varð, til þess að það væri hægt, náðum við, að ég 

tel, góðum samningi við Horseday um hvað LH þyrfti að leggja til. En við þurftum að leggja 

til peninga til þess að þetta væri hægt sem hafði kannski meira með forritið hjá RML eins og 

það liggur. Meginástæðan fyrir þessari hækkun liggur fyrir í því. 

Verktakagreiðslan: þetta eru greiðslur til formanns LH sem að hefur verið á samþykkt á þingi 

áður. 

Íslandsmótin: ég man það nú ekki alveg sjálfur, ég myndi þurfa að leita skýringa á því ef 

Berglind hefur ekki alveg svar á reiðum höndum með það. 

 

Berglind Karlsdóttir, framkvæmdastjóri LH: Það kemur í raun til út af því, eins og við 

sögðum, að við vorum komin í öngstræti með Íslandsmót fullorðinna í sumar og það var 

samið við Fák um að taka þetta að sér, sem þeir samþykktu gegn því að fá 500.000 króna 

styrk sem var samþykktur á stjórnarfundi. 

Íslandsmót mót barna og unglinga hefur verið styrkt, ég man nú ekki hvort að það er á hverju 

ári, þegar umsóknir hafa borist um það. En það barst ekki neitt erindi frá Herði um að þeir 

væru í einhverjum rekstrarvandræðum með mótið, þannig að það kom ekki til umræðu. 

 

Ólafur Gunnarsson, gjaldkeri LH: Já kannski bara þá aðeins af því að nú rennur þetta 

aðeins upp fyrir mér. Þetta kom upp á fundi fjárhagsnefndinni í gær og hugmyndir jafnvel um 

að það væru kannski einhverjir fastir styrkir fyrir þessa keppni. Mér persónulega finnst það nú 

kannski ekki mjög vænlegt. Fjárútlát sem kannski ekki er gert ráð fyrir en þetta var til 

umræðu. 

 

Guðni Halldórsson, formaður LH: Ég er reyndar aðeins ósammála Óla gjaldkera með styrki 

til Íslandsmóta. Við erum að halda eitt mót sem er að skila okkur tekjum sem eru Landsmót. 

Það eru að koma fjármunir þar sem eru að skila sér inn í hagnaði og skila sér í gegnum LM til 

LH. Ég tel að við eigum að vinna lengra og hef talað fyrir því innan stjórnar og annað að við 

setjum okkur lengra plan og aukum fyrirsjáanleika og að það einfaldlega fylgi því styrkir að 

halda Íslandsmót. Þannig að það sé eftirsóknarverðara og fyrirsjáanlegra hvað liggi fyrir. 

Þannig að þeir sem það taka með lengri fyrirvara fram í tímann, hafi tök á því að gera „make 

Íslandsmót great again“ eða hvað maður segir. Að það sé einhvern veginn eitthvað sem maður 

getur gengið út frá svo það þurfi ekki að fara betlandi að maður þurfi þetta og þurfi hitt. Það 

er betra að þetta sé bara inn í formatinu hjá okkur og ég held að það sé alveg augljóst að gera 

það. 

 

Hjörtur Bergstað, formaður hestamannafélagsins Fáks: Ég vil bara koma því að það voru 

alltaf styrkir, 300 þúsund til fullorðins mótsins og 300 þúsund til barnamótanna sem féllu 

niður fyrir einhverjum árum. Þetta var í gengum auglýsingasamning sem að LH gerði við 

VÍS. Þetta voru kallaðar einhverjar greiðslur vegna verðlaunagripa. Þetta eru kannski einhver 

4-6 ár síðan þetta datt út. Ég held að peningarnir hafi frekar farið í landsliðið eða eitthvað 

svoleiðis. Ég veit ekki hvert þeir fóru en allavega var þetta alltaf. 

Rödd úr sal: Ég man mjög vel eftir því 

 

Þingforseti spyr hvort það séu fleiri athugasemdir um ársreikninga.  

 

Jónína Björk Vilhjálmsdóttir, formaður Spretts: Hvað er þetta hátt starfshlutfall að vera 

formaður LH 

Berglind Karlsdóttir, framkvæmdastjóri LH: Þetta er ekki reiknað í starfshlutfalli, þetta 

eru verktakagreiðslur, fastar og ekki taldar klukkustundir. 

Þingforseti spyr hvort það séu fleiri fyrirspurnir. Enginn kveður sér hljóðs. Atkvæðagreiðsla 

fer fram um samþykkt ársreikninga 2022, 2023. Ársreikningarnir eru samþykktir 

samhljóða. 

 

Lárus Sindri Lárusson, formaður Fjárlaganefndar: 

Við tókum líka umræður um fjárhagsáætlunina. Þar sköpuðust bara góðar umræður um hana 

og við gerum engar athugasemdir um hana eins og hún stendur núna. 

Við rýndum aðeins í hana og gerðum engar athugasemdir. 

 

Þingforseti spyr hvort einhverjir vilji ræða fjárhagsáætlunina. Enginn kveður sér hljóðs. 

Atkvæðagreiðsla fer fram um fjárhagsáætlun. Fjárhagsáætlun er samþykkt samhljóða. 

Þingskjal nr. 24 
Flytjandi stjórn LH 

Lagt fyrir Fjárlaganefnd 

Tillaga 64. Landsþing Landssambands hestamannafélaga, haldið í Borgarnesi 25. og 26. 

október 2024, samþykkir að árgjald frá aðildarfélögum LH til sambandsins verði kr. 2.300,- á 

hvern gjaldskyldan félaga, en félagar á aldrinum 18-69 ára greiða árgjald til LH. 

 

Greinargerð:  

Árgjöld LH eru stór hluti af heildartekjum sambandsins á hverju ári og hugsuð til að standa 

undir stórum hluta af reglulegum rekstri sambandsins.  

LH leggur áherslu á að þjóna aðildarfélögum sínum á sem víðtækastan hátt og stefnir áfram á 

að auka starfsemi sína og þjónustu við aðildarfélögin og hestasamfélagið í heild sinni. 

LH hefur á undanförnum árum bætt verulega í þjónustu við félögin, m.a. með því að efla 

kynningarmál, stuðning við móthaldið og umgjörð hestamennsku sem almennings- og 

keppnisíþróttar. Lagt er til að gjaldið verði hækkað í samræmi við verðlagsþróun. 

 

Lárus: Við ræddum þetta í nefndinni, þetta er auðvitað hófleg hækkun eða um 200 krónur á 

félagsmann. 

 

Fjárhagsnefnd mælir með að tillagan verði samþykkt 

 

Þingforseti spyr hvort einhverjir vilji ræða tillögu 24. 

 

Sigurður Ævarsson, hestamannafélaginu Sörla: Byrja iðkendur eða aðildafélagar að borga 

18 ára eða 19? Er frítt fyrir 18 ára og yngri. 

 

Berglind Karlsdóttir, framkvæmdastjóri LH: 18 ára á árinu. 

 

Þingforseti leggur til að það sé gengið í atkvæðagreiðslu um þingskjalið þar sem ekki koma 

fleiri fyrirspurnir. Atkvæðagreiðsla fer fram. Tillaga nr. 24 er samþykkt með öllum 

greiddum atkvæðum gegn tveimur. 

Þingskjal nr. 28 
Flytjandi hestamannafélagið Geysir 

Lagt fyrir Fjárlaganefnd 

Tillaga 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir aukið fjármagn í sportfeng til að vinna á þeim langa verkefnalista um 

umbætur og verkefni sem hafa setið á hakanum undanfarin ár.  

Greinargerð:  

Sportfengur er keppniskerfi okkar í hestaíþróttum og er sérsniðið að því. Nú þegar hafa Svíar 

og Norðmenn tekið Sportfeng til notkunar. Ávallt eru verkefni sem þarf að sinna til að 

uppfæra og betrumbæta kerfið til að fylgja þörfum samtímans og er Sportfengur því miður en 

þá á eftir í þeim málum. Viljum við með þessu að unnið sé að gömlum verkefnum sem ekki 

enn hafa verið sett inn. Geta unnið í þeim verkefnum/hugmyndum sem eru að koma inn núna 

og geta brugðist við um leið. Breytingar til batnaðar fyrir kerfið. Eins er mjög mikilvægt að 

þær breytingar sem verða á keppnisreglum FEIF 1. apríl ár hvert séu settar inn svo 

mótshaldarar geti farið eftir þeim og treyst á kerfið. 

 

Álit fjárhagsnefndar:  

Fjárhagsnefnd tekur undir sjónarmið flytjenda tillögunnar að úrbóta sé þörf varðandi 

Sportfeng en leggur til að tillaga um aukið fjármagn verði felld því ekki liggur fyrir hver 

fjárþörfin er.  

Fjárhagsnefnd leggur til að farið verði í stefnumótunarvinnu um framtíðarfyrirkomulag og 

þróun Sportfengs áður en aukið fjármagn veður sett í forritið. Nefndin skorar á stjórn LH að 

þeirri vinnu verði hraðað eins og kostur er. 

 

Þingforseti þakkar fyrir þetta og spyr hvort það sé einhver sem vilji ræða þessa tillögu. 

 

Ólafur Gunnarsson, gjaldkeri LH: Ég ætla ekki að hafa langt mál um þetta. Vinir okkar 

Geysi, við erum algjörlega sammála þessu að það verði að auka fé í Sportfeng. En það er búin 

að vera gríðarleg gerjun í gangi akkúrat núna varðandi þessi upplýsingatæknimál. Við í 

tölvunefnd á árinu höfum gert ákveðið uppskurð í því og ég er að vona að það verði svona 

stefnumótandi ákvarðanir teknar vonandi fljótlega varðandi Sportfeng og hvernig fyrirkomið 

lagið geti verið í framtíðinni.  

Við þurfum mikla meira afl og vigt í það allt saman, ásamt öðru sem viðkemur 

upplýsingatækni. Ég held að það sem gerðist á síðasta kjörtímabili með Kappa, þ.e.a.s. að við 

tókum upp samstarf við fyrirtæki. Þ.e.a.s. aðila sem vita um hvað málið snýst.  

Við eigum ekki að vera hugbúnaðarhús, ekki LH. Mín skoðun er sú að RML eigi ekki heldur 

að vera hugbúnaðarhús sem sér um Sportfeng.  

Þannig að það er gríðarleg gerjun hér í gangi sem ég er að vona að verði leitt til lykta á 

komandi misserum. Þannig að þetta er í hraðri vinnslu. 

 

Örn Karlsson, hestamannafélaginu Ljúf: Ein örstutt ábending. Ég var í Noregi um daginn 

og hitti þar mann sem er tölvuverkfræðingur. Hann sagði að þetta væri alveg svakalega 

einfalt.  

 

Þingforseti spyr hvort að fleiri vilji tjá sig. Enginn kveður sér hljóðs. Nefndin leggur til að 

tillagan sé felld. Atkvæðagreiðsla fer fram. Tillagan nr. 28 er felld. 

Þingskjal nr. 29 
Flytjandi hestamannafélagið Geysir 

Lagt fyrir Fjárlaganefnd 

Tillaga 

64. Landsþing Landssambands hestamannafélaga, haldið í Borgarnesi 25. og 26. október 

2024, samþykkir að stjórn stofni og setji reglur fyrir jöfnunarsjóð þar sem hestamannafélög 

geti sótt í vegna kostnaðar á fræðslu, námskeiðum og mótahaldi.  

 

Greinargerð:  

Til að hestamannafélög geti haldið uppi metnaðarfullu starfi getur verið nauðsynlegt fyrir 

félög að sækja um stuðning til þess. Til að jafna aðgang allra hestamannafélaga hvað varðar 

mönnun einstaklinga með sérkunnáttu á ýmsum sviðum hestamennskunnar með fjölbreytta 

fræðslu, reiðnámskeið og mótahald. Þá þurfa öll félög að hafa jafnan aðgang sem gæti komið í 

gegnum þennan sjóð. T.d. getur ferðakostnaður sett fótinn fyrir dyrnar um að fá einstaklinga 

með sérstaka kunnáttu víða um land. 

 

Álit fjárhagsnefndar:  

Fjárhagsnefnd tekur undir sjónarmið flytjenda tillögunnar að þörf sé á jöfnunarsjóði vegna 

kostnaðar við fræðslu, námskeið og mótahald. Lagt er til að tillögunni verði vísað til stjórnar 

LH. Stjórn falið að greina hver þörfin er hjá félögunum, og unnin verði haldbær reglugerð og 

skýr rammi um jöfnunarsjóð sem verði grunnur að ákvörðun um fjármögnun verkefnisins. 

Niðurstaða verði kynnt á formannafundi 2025. 

 

Þingforseti þakkar fyrir og spyr hvort einhver vilji tjá sig um þingskjal nr. 29 

 

Hákon Hákonarson, hestamannafélaginu Herði: Já ég styð þessa tillögu eindregið. Ég ætla 

samt að benda á að ég var gjaldkeri í síðustu stjórn, 2020-2022, og þar lögðu við stjórnin fram 

tvær milljónir í jöfnunarsjóð og þetta var kynnt fyrir félögunum. Þetta reyndar spannaði 

mótahaldið en ekki á fræðslumálum. Fyrra árið sem þetta var í gangi, þá sóttu félögin um 

liðlega 700 þúsund, sem var veitt úr þessum sjóði. Síðara árið var það rúmlega 500 þúsund. 

En ástæðan fyrir því að þessi sjóður var lagður niður, það var nú bara út af breyttri gjaldskrá 

hjá HÍDÍ. Þar sem þeir voru búnir að taka inn í, þrátt fyrir að þessi jöfnunarsjóður væri til 

staðar, þá tóku þeir inn í gjaldskránna sína að það væri ferðakostnaður dómara allt upp í 200 

km. væri fast inn í tímagjaldinu.  

Það var ástæðan fyrir því að þessi sjóður var lagður niður. En ég styð það heilshugar að 

stjórnin skoði það vel og vandlega, því að þarf að vera jöfnuður í þessu máli. 

 

Þinforseti spyr hvort það séu fleiri sem vilja tjá sig um málefni, fyrirspurnir, ábendingar eða 

annað. Enginn kveður sér hljóðs. Fjárhagsnefnd leggur til að þessari tillögu verði vísað til 

stjórnar. Atkvæðagreiðsla fer fram. Tillögu nr. 29 er vísað til stjórnar. 

Þinforseti þakkar Lárusi og nefndinni kærlega fyrir og viðurkennir samhliða að þingforseta 

hafi orðið á ein mistök sem voru að samþykkja fjárhagsáætlun áður en hækkanir á árgjöldum 

var tekin fyrir, það hefði náttúrulega átt að koma síðast. 

 

Þingforseti tilkynnir hádegishlé og að þingfundur byrji aftur kl. 13:45.  

 

 

Laugardagurinn eftir hádegi. 

 

Þingforseti býður fólk velkomið aftur frá hádegismat og tilkynnir að nú skuli þingið halda 

áfram. Valdimar tilkynnir einnig að næst á dagskrá sé erindi um hestavelferð og það séu þeir 

Guðni Halldórsson og Oddur Ólafsson sem taka þann hluta. 

 

13 – Hestavelferð 

Guðni Halldórsson, formaður LH: 

Á síðustu þingum eða allavega því síðasta var haft orð á því að það væri ekki nægilegur tími 

til að takast á við umræðuefni meira á dýptina. Við erum því með tvo umræðupunkta sem 

okkur finnst vera mikil eftirspurn eftir að verði ræddir og segja þá aðeins frá því hvað hefur 

verið í gangi og hvað er í gangi. Við byrjum á því að ræða aðeins um hestavelferð. 

Ræða Guðna: 

Á síðustu árum hefur hestasamfélagið í heiminum verið að vakna upp og átta sig á þeirri 

staðreynd að við þurfum að stíga fast til jarðar í öllu sem snýr að velferð hesta og ásýnd sem 

tengist hestavelferð. 

Tvö síðustu FEIF þing hafa nær eingöngu snúist um hestavelferð og hvaða skref sé rétt að 

taka í þeim málum. Hið sama má segja um a.m.k. síðustu þrjá fundi formanna 

Norðurlandanna, síðast nú í október. 

Á vettvangi FEIF hefur þó ekki mikið gerst þrátt fyrir miklar umræður. Á áðurnefndum fundi 

formanna Norðurlandanna var samin áskorun, frá okkur komin, til stjórnar FEIF um að 

þegar í stað yrði skipuð ný fastanefnd um hestavelferð. Slík nefnd myndi starfa þvert á aðrar 

nefndir og formaður nefndarinnar ætti fast sæti í stjórn FEIF. 

Fólki er, og á, á öllum tímum að vera annt um velferð hestanna okkar og við eigum á öllum 

tímum að kappkosta að huga eins vel að velferð þeirra og okkur er unnt.  

Einnig er mikilvægt að hafa í huga að ef við gætum ekki að okkur og hugum ekki að áliti 

samfélagsins þá getur illa farið. Við þurfum að vera á undan umræðunni og vera búin að 

bregðast við og svara spurningum samfélagsins áður en þeirra verður spurt. 

Hugtakið Social Licence to Operate er heldur nýtt af nálinni en gengur út á það að við 

umgöngumst dýrin okkar með þeim hætti að þær aðferðir og sú meðferð sem við beitum sé í 

samræmi við almennt viðurkennd viðmið samfélagsins. Viðmið sem eru sífellt að breytast. 

Það eru ekki mörg ár síðan það þótti í lagi að stinga naut sér til skemmtunar, láta fíla standa 

á boltum í fjölleikahúsum eða ljón vera í litlum búrum svo við gætum skemmt okkur við að 

skoða þau. Þetta er eitthvað sem ekki þykir ásættanlegt í dag og er ekki samþykkt af 

samfélaginu. Sem betur fer. 

Við vitum að við förum upp til hópa vel með hestana okkar og þurfum að gæta vel að því að 

við stöndum áfram vörð um að almenningur deili þeirri skoðun með okkur. 

Hvernig pössum við upp á það en gætum á sama tíma að því að ekki verði gengið of langt 

þannig að rétt og eðlileg notkun á hestum njóti áfram samþykki samfélagsins? 

Eins og önnur stór viðfangsefni sem við fáum í hendurnar er mikilvægt að greina aðalatriðin 

og velja sér hvar best er að stinga niður fæti. 

Því miður eru alltaf brögð að illri meðferð á hestum og þegar slík mál koma upp er mikilvægt 

að við áttum okkur öll á því að um slík mál gilda lög í landinu. Þar berum við sem 

almenningur ekki rannsóknarskyldu. Á okkur hvílir engu að síður rík tilkynningaskylda og 

okkur ber lagaleg skylda að koma öllum upplýsingum um slæma meðferð á hestum, sem og 

öðrum dýrum, strax til réttra og til þess bæra aðila innan stjórnkerfisins.  

LH eða hestamannafélögin eru hins vegar hvorki lögregla, ákærandi eða rannsakandi. 

Það sem snýr beint að okkur 

Lykillinn að bættri hestavelferð og því að við höfum svör við áleitnum spurningum er: 

Menntun, fræðsla, gagnasöfnun og rannsóknir! 

Gagnasöfnun og rannsóknir eru lykilþáttur þegar kemur að því að svara erfiðum spurningum 

eins og þeim sem snúa að þoli, burðarþoli og öðru sem snýr að íslenska hestinum. Hvernig 

getur lítill hestur borið fullvaxinn karlmann yfir Kjöl án þess að það teljist dýraníð? Af hverju 

eru stangir með vogarafli ásættanlegur reiðbúnaður? Af hverju er í lagi að hestar séu hafðir 

úti allt árið? Hvað er eðlilegt að leggja mikið á hesta í keppni o.s.frv. Þarna erum við heppin 

að hafa háskóla eins og Hólaskóla og erlenda háskóla. Við eigum að leita allra leiða til að 

geta stutt við frekari og áframhaldandi rannsóknir og reyna að sækja fé í slíkt. 

Menntun og fræðsla eru lykilþættir! 

Við sem forsvarsfólk í hestahreyfingu íslenska hestsins verðum að vera dugleg að fræða 

almenning um það hvað telst eðlileg og góð meðferð á hestum. Það er fjöldi fólks að byrja í 

hestamennsku þannig að talið er í hundruðum og jafnvel þúsundum á ári. Æ algengara er að 

fólk sem hefur ekki reynslu eða þekkingu á skepnuhaldi sé að byrja í hestamennsku og veit 

jafnvel ekki hluti sem okkur þykja sjálfsagðir og eðlilegir. Það hafa ekki allir verið í sveit. 

Þarna þurfum við að huga vel að nærumhverfi okkar sem og stærra samhengi. Starfandi er 

hópur sem settur er saman af Félagi Hrossabænda, LH og fleirum sem vinnur að því að setja 

saman leiðbeiningar og ráðgjöf um hestahald almennt sem við þurfum svo í sameiningu að 

koma til almenns hestafólks. 

Í fyrra var haldin frábær menntaráðstefna á vegum menntanefndar LH þar sem meginþemað 

var hestavelferð í víðu samhengi. Var ráðstefnan einstaklega vel upp sett með fjölda frábærra 

erinda og umræðna í lokin. Hún var mjög vel sótt þar sem yfir fjögur hundruð hestamanna 

víðsvegar að úr heiminum sóttu sér menntun og fræðslu. Á þessu þurfum við að byggja og 

halda áfram. 

Þá þurfum við forsvarsmenn hestafólks að vera tilbúin til að taka samtalið um okkar íþrótt út 

á við á yfirvegaðan og uppbyggilegan hátt þegar það á við, hvort sem er í fjölmiðlum eða 

annars staðar. 

Sá þáttur sem er mest á valdi okkar sem íþróttasamtaka og sá sem við höfum mesta stjórn á, 

snýr að því sem gerist inni á keppnisvellinum. Þar stjórnum við því hvernig hestaíþróttin 

birtist flestum. Unga fólkið horfir á sýnar fyrirmyndir inni á vellinum og tekur mið af því í 

sinni reiðmennsku. 

Þarna þurfum við að vera á undan umræðunni. 

Við horfum upp á t.d. danska landsliðið í dressur ná líklega sínum besta árangri frá upphafi á 

Ólympíuleikunum í sumar. Í stað þess að koma heim sem þjóðhetjur þá má nánast segja að 

þau komi heim sem úthrópaðir hestaníðingar eftir að myndir voru birtar af mjög hörðu 

taumhaldi, beislisbúnaði og fleiru. Bláar tungur, útglennt augu og annað í þeim dúr var til 

umræðu og kom ekki vel út. Slíkar uppákomur viljum við forðast og verðum að vera á undan 

að bregðast við, því að þarna erum við ekki að tala um hvort, heldur hvenær. 

Þó að oftast séum við að horfa á að góðri og sanngjarnri reiðmennsku sé hampað voru því 

miður brögð að öðru. Nokkur mót í sumar, aðalleg erlendis en einnig hér heima, þar sem 

flestir eru sammála um að voru ekki nægjanlega góð hvað þetta varðar. Þar sem inn á milli 

virtist of harðri reiðmennsku hampað. Mót sem hefðu mögulega ekki þolað skoðun. Reyndar 

rataði umfjöllum um grófa reiðmennsku á einu þeirra í einn stóran fjölmiðil í viðkomandi 

landi og kom ekki vel út. 

Hvernig náum við utan um þetta áður en illa fer? 

Eins og í öllum öðrum íþróttum þá eru það leikreglurnar og dómararnir sem leggja línurnar. 

Keppendur ganga eins langt og dómarinn leyfir, enda er verið að keppa til sigurs. Ef gróf eða 

föst reiðmennska skilar árangri og er hampað, þá er vitað hvaða áhrif það hefur. Alveg eins 

og þegar dómari í fótbolta leyfir fastar tæklingar þá er viðbúið að leikurinn verði grófur. 

Eitt það mikilvægasta og að mínu mati árangursíkasta í þessum efnum er að við stígum fast til 

jarðar og eflum menntun dómara og stuðning við þá í því að efla kjark og þor í því að taka 

erfiðar ákvarðanir. 

Þegar ég var ungur maður og átti mér drauma um að verða mikill keppnismaður og þá sótti 

ég kannski eitt helgarnámskeið að vori og fór svo glaðbeittur að keppa. Á þeim tíma var ég 

einnig að dæma og þá sóttum við dómarar eitt samhæfingarnámskeið á vetri til að teljast 

hæfir til að dæma.  

Það er ljóst að menntun og fagmennsku hefur fleygt fram í reiðmennsku á umliðnum árum og 

áratugum. Það sjáum við hvert sem litið er. Í dag eru flestir keppendur að sækja sér menntun 

allan ársins hring, eru jafnvel með þjálfara og í mjög reglulegri reiðkennslu. Sækja 

fyrirlestra, sýnikennslu og margt annað sem líklegt er til að bæta árangur.  

Dómaranefnd og stjórn LH hefur hafið undirbúning að því að settur verði á laggirnar hópur 

fagaðila sem mun hafa það markmið að setjast yfir menntun dómara með það að markmiði að 

setja saman metnaðarfulla námsskrá fyrir menntun dómara, símenntun og endurmenntun á 

árs grundvelli. Þarna er markmiðið að hægt verði að efla og styðja vel við dómara á víðum 

grunni. Ég tel að metnaður flestra dómara sé í þá átt að vilja mennta sig og bæta á allan hátt 

og að dómarar muni fagna þessum breytingum. 

Prógramm eins og þetta getur aldrei skilað árangri nema þátttaka í því sé almenn og víðtæk 

og því mikilvægt að þátttaka verði ekki valkvæð. Allavega til að byrja með. Það er öllum ljóst 

að dómarar eru ekki hálaunafólk og því telur stjórn eðlilegt að við sem íþróttasamtök gerum 

það sem í okkar valdi stendur til að bæta umgjörð og utanumhald móta og þar eru 

dómaramálin stór og mikilvægur þáttur. Því þarf sambandið að gera ráð fyrir vissum 

fjármunum í svona verkefni, og það hefur verið gert. Á fundarferðum stjórna um landið hefur 

verið skýrt ákall frá forsvarsfólki hestamannafélaganna að landssambandið taki dómaramál 

og fagmennsku á því sviði fastari tökum. Þetta er ákall við því og viðleitni í þá átt enda er það 

LH sem ber ábyrgð á menntun og úthlutun dómara á Íslandi. 

Án þess að stjórn hafi lagt línurnar með nákvæmum hætti um það hver niðurstaða slíks 

faghóps eigi að vera þá er grunnhugsunin sú að dómarar fái betri og dýpri menntun en nú er. 

Er þar meðal annars horft til þess að dómarar séu betur í stakk búnir til að greina og taka á 

grófri og ósanngjarnri reiðmennsku, hafi betra vald á notkun agaviðurlaga og fái þjálfun í því 

hvernig bregðast skuli við og standa skuli með erfiðum ákvörðunum. Fengnir verði 

fyrirlesarar með reynslu af dómgæslu annarra hestakynja og annarra íþróttagreina. Fái betri 

þjálfun í að meta og greina einstaka þætti. Þá er ekki síður mikilvægt að dómarar fái þjálfun í 

því að undirbúa sig andlega til að vera betur í stakk búnir til að taka á erfiðum málum. Að 

sama skapi stendur upp á okkur sem stöndum að hestamótum að standa í lappirnar og verja 

betur dómarana okkar þannig að þeir fái betri vinnufrið og þurfi ekki að sitja undir 

aðdróttunum og áreiti. En um það verður fjallað betur á eftir. 

Þá þarf slíkur hópur að útbúa aðgengilega námsskrá um menntun, endurmenntun og 

símenntun dómara þar sem skýrt er hvað fellst í menntuninni og hvaða viðmiðum þurfi að ná 

hverju sinni. 

Þess til viðbótar þarf hópurinn að móta verklag og framkvæmd um störf eftirlitsdómara en 

það er orðið aðkallandi að sú vinna fari af stað og verði kláruð á næsta kjörtímabili. Með 

virkri endurgjöf eftirlitsdómara gefst tækifæri til að sjá hvar skóinn kreppir og hvar er 

mikilvægast að bæta í, en einnig munu þeir dómarar sem fá góða endurgjöf fá að njóta þess 

til að mynda þegar kemur að úthlutun á stærri og vinsælli mót eins og landsmót, Íslandsmót, 

norðurlandamót o.s.frv. 

Eins og áður segir þá er þessi vinna sett af stað eftir samtöl við hestafólk og forkólfa 

hestamannafélaganna víða um land.  

Við höfum kynnt þessar hugmyndir fyrir forsvarsfólki hinna landssambandanna í Skandinavíu 

og vöktu þær mikla hrifningu. Báðu þau öll sérstaklega um að fá að fylgjast með og taka þátt 

í þessu ef hægt væri.  

Ég tel að þetta séu afar mikilvæg skref í átt að aukinni fagmennsku, bættum gæðum og 

hestavelferð. En á þessu sviðum á Ísland ALLTAF að vera í fararbroddi og taka forystu eins 

og við höfum gert með svo afgerandi hætti í afreks- og landsliðsmálum. Svo dæmi sé tekið. 

Eflaust muni einhverjir skilja eða vilja skilja þessi orð mín eins og ég sé að segja að allt sé 

ómögulegt og að ég sé að gagnrýna dómara, menntun dómara eða eitthvað slíkt. Það er alls 

ekki það sem ég er að segja.  

Ég er að segja að við eigum á öllum tímum að hugsa hvernig við getum aukið fagmennsku, 

menntun og þekkingu og hvernig við getum bætt gæði í því sem við erum að gera. Þetta á 

reyndar að vera grunnhugsunin í öllu okkar starfi. 

Ég tel að við séum ekki á ósvipuðum stað og þegar ákveðið var að endurhugsa og stokka upp 

afreksstarf sambandsins. Þá var ákveðið að setja fókus og orku í ákveðið mál, endurhugsa frá 

byrjun og gera það sem hægt var til að bæta enn frekar í til að árangurinn gæti orðið betri. 

Meðal annars að læra af öðrum íþróttum og því sem vel hefur verið gert annars staðar. 

Þessi vinna mun, ef rétt verður að staðið, skila okkur hratt fram veginn, mótahaldi, 

hestamennsku og hestunum okkar til mikilla hagsbóta. 

Oddur Ólafsson, framkvæmdastjóri Horseday: 

Oddur þakkar Guðna fyrir og þakkar einnig fyrir að fá að koma og spjalla aðeins við þingið.  

Ég heiti semsagt Oddur og er einn af stofnendum og framkvæmdastjóri Horseday. 

Ég vona að þið vitið öll hvað Horseday er í dag en Horseday var stofnað fyrir um fjórum 

árum síðan með til dæmis þetta að leiðarljósi, hvernig getum við stuðlað að bættri velferð og 

bættum árangri okkar hesta. 

Þegar ég fór að skoða og undirbúa erindið aðeins, þá fór ég aðeins að kafa ofan í rannsóknir 

og aðeins að átta mig á því „hvað hefur gerst“, „hvernig hefur hestamennskan þróast“ og 

„hvernig munum sjá hestamennskuna þróast næstu 20 árin“.  

„Hvernig mun viðhorf almennings þróast á næstu 20 árum“ Þess vegna langar mig aðeins að 

kasta þessari spurningu fram „hvar verðum við þá“? 

Þá fór ég að skoða hvað hefur gerst síðustu 20 ár.  

Því miður, þá er þetta allt of algengt (sýnir glæru) Við sjáum fréttir og fréttaflutning um 

afhverju við erum að stunda hestamennsku. Telegram-grein bara frá því í ágúst. Það spratt 

um umræða í kringum Ólympíuleikana, bara eins og gerist alltaf. Afhverju er verið að keppa í 

hestamennsku eða hestatengdum greinum á Ólympíuleikum? Er þetta ekki bara dýraníð? 

Afhverju hættum við ekki bara að ríða út á hestum? Og íslenski hesturinn er engin 

undantekning þar á. Við sjáum útilokun á þyngri knöpum, þessa pælingu þar.  

Eins og Guðni var að tala um, hvað getum við gert í rannsóknarskyni, í menntaskyni til þess 

að sporna við og breyta þessari þróun (sýnir glæru). Þetta eru rannsóknir sem World Horse 

of Cambridge gerðu á 20 ára tímabili á fimm ára fresti um viðhorf almennings gagnvart 

hestamennsku og útreiðum. 

Árið 2000 var 75% almennings jákvæður gagnvart hestamennsku. Í dag er það bara í 

kringum 50%. Áhyggjur fólks á velferð hesta fóru úr 20% árið 2000 í yfir 50%.  

Hvað getum við gert til þess að snúa þessari umræðu við? Nákvæmlega eins og Guðni talaði 

um áðan, það er menntun, það er fræðsla og það eru fyrirbyggjandi aðgerðir. Það er þá þetta 

félagslega samþykki (Social Licence Opparate) eins og þessi menntaráðstefna sem var haldin 

á vegum LH sem er búin að vera í gegnum öll aðildaríkin síðustu tvö ár. Það eru þessir hlutir, 

það er velferð ofar öðru, það eru rannsóknir og fræðsla.  

Við þurfum að rannsaka, við þurfum gögn. Við þurfum raunmælanleg gögn, við þurfum að 

skilja hvað er að gerast með hestana okkar frá degi til dags og við þurfum að getað miðlað 

því. Það eru samskipti og markaðssetning. Við þurfum að tala þessu tungumáli til almennings, 

ekki bara inn í okkar bólu sem er hér. Það eru bara markaðsmál, samskiptamál og það er 

siðferði. Lykilatriði til þess að snúa þróun og bæta almennt utanumhald í því sem við erum að 

gera.  

En það snýr að því að við þurfum staðreyndir, við þurfum staðreyndir ofar tilfinningu. 

Hvernig gerum við það? Jú við gerum þessar rannsóknir eins og Hólaskóli hefur verið að 

gera og aðrir háskólar út í heimi hafa verið að rannsaka þyngdarpælingarnar, hafa verið að 

rannsaka hvernig hesturinn höndlar hóflengd. Það er verið að rannsaka mismunandi hluti. 

Allskonar rannsóknir sem eru að eiga sér stað, ekki spurning að við þurfum að gera þær, en 

við þurfum líka að miðla þeim áfram. Þarna þurfum við staðreyndir ofar tilfinningu. 

Það var rannsókn sem Dr. Mike, sem var nú á menntaráðstefnunni í janúar, gerði við 4 

þúsund manns sem var talað um keppnishesta. Hvað getum við gert til að skilja, til að sporna 

við því, að keppnishestar og velferð þeirra séu í fyrirrúmi. Hvernig forgangsröðum við 

velferð? Þetta er rosalega stórt orð, hvar eigum við að byrja? Það er skráning og utanumhald 

þjálfunar. 

Nr. 1. 90 % af þessum hópi, tæplega 4 þúsund manns, tala um það og halda utan um það hvað 

við erum að gera með hesta. Við þurfum að skrásetja og vita hvað við gerum við unghross. 

Við erum með leiðara, við erum með allskonar hluti til að átta okkur á því hvað við erum að 

gera hverju sinni. Aðgang að menntun, aðgang að fræðslu og við þurfum að skrásetja það og 

halda utan um það. Þar er þetta utanumhald utan um keppni. Þessir þrír hlutir eru lykilatriði 

til þess að við getum tekið skrefin í þessa átt.  

Dr. Mike talaði um á þessari ráðstefnu að ef við ekki skrásetjum þetta, þá eigum við ekki 

gögnin, ef við eigum ekki gögnin, þá vitum við ekki hvernig staðan er. Við verðum einfaldlega 

að fá gögn, hestamennskan er engin undantekning á því. 

Við verðum að fá gögn, hestamennskan er engin undantekning í því. Við sjáum þetta í öðrum 

sportum. Ég kem sjálfur úr körfubolta, bjó í sveit og var í hestunum á fullu en spilaði líka 

körfubolta. Þar eru hjartsláttarmælar orðin skylda á æfingum. Skrásetning á því hvað þú 

hleypur mikið á æfingunni, það er orðin venjan. Fótboltamenn, þið sjáið það á nánast öllum 

fótboltamönnum í dag, þeir eru með chip á bakinu. Það er vitað nákvæmlega hvernig 

hjarstlátturinn er, hvernig álagið er, hvað er verið að gera, hversu mikil áhrif hefur það á 

hann. Ekki bara til þess að auka afköst viðkomandi leikmanns, heldur líka til að tryggja það 

að við séum ekki að ganga fram af fólki. 

Við í hestamennskunni erum algjörlega engin undantekning þar. Þannig að það er ekki 

spurning hvort heldur hvenær við munum innleiða ennþá meira og það er bara að gerast, við 

sjáum það að það er bara að gerast. Eins og ég segi, ég kem hérna inn sem framkvæmdastjóri 

Horseday og það sem við erum að gera er að hjálpa fólki að halda utan um það hvaða áhrif 

þjálfun hefur á hrossið. Við erum að færa okkur út í rannsóknir tengt álagi. Við erum að vinna 

með Hólaskóla og öðrum mennastofnunum í þessu og átta okkur á því hvaða áhrif hafa þessir 

hlutir frá degi til dags. Það er það sem við bjóðum m.a. upp á í dag, sjálfvirka mælingu 

þjálfunar og greining í rauntíma. Hvað er fólk að gera á meðan það er að ríða út, hversu 

langt fer það, hversu langan tíma tekur það, á hvaða gangi er það, hversu margar 

gangskiptingar. Hver er stefnan á meðan það er að þjálfa, hver er hámarkshraði 

þjálfunarinnar, hver er hröðunin í viðkomandi reiðtúr, hver er lækkunin og í framhaldinu 

getum við keyrt þetta saman við gögn sem koma frá hjartsláttarmælum hjá viðkomandi 

aðilum svo við getum byrjað að greina viðkomandi.  

Þannig að til þess að auka traust og auka skilning á því sem við erum að gera, þurfum við 

staðreyndir, þá þurfum við raunmælingu, þá þurfum við að safna þessum gögnum og þurfum 

að tala um þetta og geta útskýrt fyrir fólki að við séum ekkert að ganga fram af hestunum 

okkar. Við trítum þá alveg ofboðslega vel. Þeir þurfa lágmarks hreyfingu á dag, ég meina 

hestur út í náttúrunni hleypur og hreyfir sig ekkert smá mikið. Er hesturinn að fá nægilega 

hreyfingu, er hann að fá of mikla hreyfingu, hvaða áhrif hefur það á hann? 

Þetta var svona mín hugvekja og ég væri mjög til í umræðu ef þið hafið einhverjar 

spurningar. 

Þingforseti þakkar þeim félögum fyrir og tilkynnir að það sé opið fyrir umræður og 

vangaveltur.   

Oddrún Ýr Sigurðardóttir, hestamannafélaginu Jökli: Oddrún heiti og þakka fyrir góð 

erindi hérna áðan. Ein pæling hjá mér, þar sem ég sný svona að úthlutun dómara þar sem ég er 

nú búin að vera undanfarin 15-20. Ég fagna allri framför og endurmenntun og svoleiðis. 

Þú talar um Guðni að þú sért búinn að vera í samræðum við félagana í hestamannafélögunum, 

við félaga erlendis en er eitthvað búið að taka einhverja umræðu eða samtal við 

dómarafélögin sjálf? Það sem að ég er nú sjálf í Gæðingadómarafélaginu, er þar í varstjórn, ég 

tel mig nú frekar upplýsta en þetta er eitthvað sem ég hef ekki heyrt. 

Guðni Halldórsson, formaður LH: Takk fyrir þetta. Stjórnin hefur fjallað um þetta og þetta 

hefur verið tekið í dómaranefnd og rætt. Þetta er í rauninni bara á þróunarstigi og að 

sjálfsögðu eru dómarafélögin lykilþátttakandi í þessu starfi. Þetta er bara hagsbótamál sem að 

dómarafélögin koma sterkt að, það dettur engum annað í hug held ég. Þannig að það samtal er 

nú bara framundan, alveg klárlega. 

Þingforseti spyr hvort það séu fleiri spurningar eða umræður. Svo var ekki. Þá tilkynnir 

þingforseti að næst á dagskrá séu agamál sem að Guðni Halldórsson og Dagbjartur 

Halldórsson væru með. 

14 – Agamál, siðareglur, hegðunarmál 

Guðni Halldórsson, formaður LH:  

Ég þakka fyrir líflegar umræður, ég átti nú reyndar von á því að þetta myndi standa í svona 

hálftíma. Þetta átti nú ekki að vera eins og tvö erindi frá mér í röð, átti nú ekki að koma 

þannig út í dagskrá allavega en vonandi verða þá bara meiri umræður um hitt viðfangsefnið 

sem er ekki síður aðkallandi og ekki síður mikilvægt að ræða. Þetta hefur svo sem komið upp 

með nokkuð reglulegu millibili á þessu þingi hér. Og er til umfjöllunar líka í sportnefnd FEIF 

þessa helgina. En þetta snýr að agamálum og meðferð þeirra. 

Ræða Guðna: 

Agamál 

Á undanförnum misserum hafa agamál komið til umræðu með reglulegum hætti. Ekkert 

bendir endilega til þess að agabrotum hafi fjölgað eða að þau hafi orðið alvarlegri. En 

þolinmæði gagnvart slíkri hegðun er klárlega á þrotum! Allt of lengi hefur verið horft fram 

hjá agabrotum eða þau látin viðgangast. Dónaskapur, yfirgangur og frekja gagnvart 

dómurum, starfsmönnum og sjálfboðaliðum er eitthvað sem við getum einfaldlega ekki látið 

viðgangast öllu lengur. 

Í dag er staðan sú að ef knapi ríður fram hjá fótaskoðun þá hefur það þær afleiðingar að 

árangur viðkomandi knapa á mótinu þurrkast út. Ef sami knapi ákveður að hella sér yfir 

starfsmann fótaskoðunar með óbótaskömmum þá eru afleiðingarnar nær engar. Þessu þarf 

einfaldlega að breyta! 

Við verðum að leita leiða til að verja okkar starfsfólk, dómara og sjálfboðaliða frá því að 

þurfa að þola skammir og svívirðingar fyrir það eitt að vinna sín störf. Símhringingar, 

skilaboð og annað slíkt til dómara, á meðan á dómstörfum stendur, í kaffihléum og jafnvel 

eftir að keppni lýkur er eitthvað sem myndi aldrei líðast í öðrum íþróttagreinum. Ég leyfi mér 

að fullyrða að knattspyrnumaður sem myndi hringja í dómara að kvöldi til að ræða eða 

kvarta undan dómgæslu í leik dagsins yrði þegar í stað settur í leikbann. Einhverra hluta 

vegna leyfa okkar keppendur sér þetta ítrekað og ég hef því miður séð nokkur slík skilaboð.  

Það kveður svo rammt að þessu að vissir ofbeldismenn, og já ég hika ekki við að kalla þá sem 

hegða sér með þessum hætti ofbeldismenn, eru farnir að beita þessari taktík markvisst af því 

að þetta virkar. Virtur dómari sagði við mig að þegar sumir þessara knapa væru í braut og 

valið stæði á milli þess að gefa t.d. 6.5 eða 7 þá tæki hann stundum ákvörðun um að velja 

hærri töluna til að forðast árásir frá viðkomandi. Eins hafa prúðir knapar í fremstu röð sagt 

mér að þeir séu verulega farnir að hugsa hvort þeir þurfi ekki að fara að tileinka sér svona 

framkomu þar sem þeir sjá að þetta er að bíta og hafa áhrif.  

Þarna erum við komin í mjög vond mál! Þegar menn eru farnir að beita ofbeldishegðun til að 

hafa áhrif á dómara til að fá hærri tölur. Og það farið að virka. Við VERÐUM að finna leiðir 

til að verja okkar fólk þannig að það geti sinnt, og vilji sinna þessum mikilvægu störfum. Við 

þurfum að koma hvers kyns ofbeldishegðun út úr starfi samtakanna og nú þegar er í gangi 

markviss vinna innan sambandsins í því augnamiði að ná utan um þennan plagsið.  

Agaviðurlög þurfa að vera skýr og reglur sem taka á hvers kyns ofbeldishegðun gagnvart 

starfsfólki og hestum þurfa að vera aðgengilegar, skýrar og markvissar og afleiðingarnar með 

þeim hætti að fólk veigri sér við að hegða sér með þessum hætti. 

Í fyrsta lagi þarf að skerpa á reglunum og gera þær aðgengilegri. Við höfum á undanförnum 

árum unnið að því að koma út öllu sem heitir íslenskum sérreglum úr regluverki LH. Við 

búum hins vegar svo vel að eiga öfluga fulltrúa í Sportnefnd FEIF og nú um þessa helgi er 

verið að fjalla um þær tillögur á þeim vetfangi. Forsvarfólk Norðurlandanna sendi nýlega 

skriflega sameiginlega áskorun til sportnefndar og stjórnar FEIF þar sem hvatt er eindregið 

til þess að þessari vinnu verði flýtt eins og verða má, þannig að þessi mál komist sem fyrst í 

eðlilegan farveg. 

Í öðru lagi er mikilvægt að þeir sem vinna með þessi tæki (spjöld og áminningar) fái góða 

þjálfun, menntun og skilning á því hvernig beita skuli agaviðurlögum. En einnig þurfum við 

sem samfélag að standa þétt með dómurum og mótsstjórnum í þessum málum. Þetta tengist 

beint umfjöllun um dómaramál hér áðan. Í sumar kom upp dæmi þar sem virtur keppandi lét 

sjálfboðaliða móts heyra það, þannig að undan sveið og viðkomandi var miður sín. Málið 

rataði í mótaskýrslu en þegar viðkomandi keppandi fékk veður af því þá fékk hann yfirdómara 

til að taka umfjöllun um atvikið út úr mótaskýrslu. Því miður eru fleiri slík dæmi til. 

Í þriðja lagi þurfa upplýsingar um agabrot og agaviðurlög að vera aðgengilegar á opinberum 

vettvangi eins og heimasíðu LH.  

Í fjórða lagi þá er mikilvægt að úrskurðir í agamálum séu í föstum farvegi og ákvarðanir 

teknar fljótt og vel. Hjá KSÍ eru til dæmis fastir fundir aganefndar alla þriðjudaga og 

ákvarðanir um leikbönn og agaviðurlög teknar strax. Þetta er fyrirkomulag sem við þurfum 

að koma á strax á næsta keppnistímabili en þetta krefst þess að þeir sem eru að halda mót 

skili mótaskýrslum af sér í síðasta lagi á mánudegi eftir mót. Því miður hefur það ekki verið 

raunin og því þarf að breyta. Einnig er mikilvægt að öll atvik sem skipta máli séu skráð í 

mótaskýrslu, annars er þessi vinna sjálfdauð.  

Brot á lögum og reglum LH og varða agaviðurlög eru flokkuð og meðhöndluð samkvæmt 

töflunni góðu. Taflan þykir flókin og erfið til notkunar og nokkuð óskýrt hvernig skuli beita 

henni. Vandinn við spjaldagjöf eins og núverandi kerfi virkar er að rautt spjald eða gult eftir 

atvikum skýra illa hvað málið varðar. 

Knapi sem ríður rangt inn í braut eða með of langan písk fær í dag rautt spjald og knapi sem 

sýnir af sér vítaverða óíþróttamannslega hegðun eða mætir ekki í fótaskoðun fær líka rautt 

spjald. Ástæða spjalds kemur ekki fram. Við sjáum öll að þarna er um mjög misalvarleg brot 

að ræða. Gult spjald hefur litla þýðingu.  

Það má alveg segja að verkfæri eru þó alveg til, en eins og áður segir er taflan flókin og fáir 

starfsmenn móta kunna með hana að fara.  

Fyrir nefndarfundum Feif sem fram fara einmitt um þessa helgi liggur fyrir tillaga að 

uppfærðu kerfi við notkun spjalda, þýðingu þeirra og svo aftur viðurlög við agabrotum. Þessi 

tillaga fer nú í vinnslu sportnefndar Feif og kemur til samþykktar á þingi í byrjun næsta árs 

og er sett fram til einföldunar og skýringar á því hvernig spjöldum skuli beitt, hvað þau þýða 

og hafa í för með sér.  

Hvítt spjald gefið fyrir ógilda framkvæmd sýningar. Knapi yfirgefur völl áður en sýningu 

lýkur, hestur fer úr braut, missir skeifu eða slíkt.  

Rautt eða gult spjald gefið eftir alvarleika brots. Rauð og gul spjöld eru agabrotaspjöld og 

eru gefin eftir því hversu alvarleg brot eru framin. Þau gilda á mótssvæði innanvallar og utan 

og eru færð til bókar og kynnt í hátalarakerfi mótssvæðisins.  

Gróf reiðmennska, óíþróttamannsleg hegðun og framkoma, svindl og notkun ólöglegs 

búnaðar koma fram undir gulum og rauðum spjöldum.  

Tvö opinber rauð spjöld á keppnistímabilinu varða keppnisbann, og slíkt hið sama gildir um 

þrjú opinber gul spjöld á sama keppnistímabili.  

Blátt spjald er áverkaspjald. Blátt spjald gefið fyrir virka blæðingu, ágrip, sár í munni og svo 

framvegis. Dómari sem hefur grun um helti lyftir bláu spjaldi og beðið er með einkunn knapa 

þar til mat dýralæknis liggur fyrir.  

Blátt spjald getur verið gefið með gulu spjaldi, td. þegar gróf reiðmennska á sér stað og svo 

er hesturinn ágripinn.  

Spjaldanotkun á þennan hátt gefur dómurum skýra verkferla, yfirdómara skýra ábyrgð og 

gefur til kynna á skýran hátt fyrir hvað spjald er veitt.  

Lagt er til að þegar knapar undir 18 ára aldri hljóta spjald sé forráðamaður knapa ætíð 

kallaður til og yfirdómari útskýrir ástæðu þess að spjald sé veitt og afleiðingar þess.  

Dagbjartur tekur nú við og ég læt máli mínu lokið hér í bili. Vonandi skapast umræður um 

þetta málefni á eftir. 

Dagbjartur Halldórsson, formaður hestamannafélagsins Léttis: 

Góðan dag, ég heiti Dagbjartur og var beðinn um að koma með aðeins annan vinkil inn í 

þetta.  

Til þess að átta sig á því hvernig við byggjum upp agareglur, um hvað þær eiga að fjalla, hver 

eru viðurlögin, hver eru viðmiðin, þá þurfum við aðeins að átta okkur á því um hvað þetta 

snýst. Um hvað snúast agamál? Að mínu mati snúast þau um tilfinningar. Hvað er það sem 

gerist þegar keppandi, knapi, kemur ofsareiður og rífst við dómara eða fótaskoðunarmann? 

Eru ekki tilfinningarnar að bera hann ofurliði? Með aðrar væntingar, finnst honum rétt að 

láta þessar tilfinningar smella óhikað framan í næsta mann og finnst það alveg óskaplega 

eðlilegt. 

Miðað við það uppeldi sem við erum að tileinka börnunum okkar og barnabörnum, þá er ég 

hissa á því að þetta skuli vera svona. Í dag er börnum kennt að þau eigi ekki að byrgja inni 

tilfinningar sínar. Þau eiga að láta allt flakka, þau eiga að létta á sér og þau gera það alveg 

hiklaust. Og þetta er eðlilegt. Síðan þegar þau láta tilfinningarnar flakka á barnið við hliðin á 

sér, þá er reynt að kenna því barni að brynja sig fyrir þessu. Það á ekki að hlusta á þetta, 

þetta er bara misskilningur. Hann var ekkert að meina þetta, taktu þetta ekkert til þín. Þú ert 

ekkert feit eða leiðinlegur eða neitt þannig. Þetta voru bara mistök.  

Þannig að ég held að þegar við erum að byggja upp svona reglur, spjaldakerfi, þá verðum við 

hugsa út frá hverju þetta er sprottið. Og tilfinningar, eins og ég var að tala um, af hverju 

verða þær? Getur það verið að við gerum mistök, að við erum vonsvikin, höfum gert mistök, 

við ráðum ekki við þetta, við getum ekki haft stjórn á okkur? Ég held að það gerist oft og þess 

vegna gerist þetta. Og svo er verið er að kenna börnunum okkar að þetta sé allt í lagi, hann á 

bara ekkert að hlusta á þetta. Ég meinti þetta ekkert, ég var bara að segja nákvæmlega það 

sem mér finnst og honum getur fundist eitthvað annað. En þetta virkar bara ekki alveg svona 

og við vitum það öll.  

Þegar þú hellir þér yfir aðra persónu, það eru bara örfáir einstaklingar sem ég þekki sem 

maður getur hellt sér yfir eins og maður vill og þeir taka ekkert mark á því. Þeir eru ekki 

nema svona einn til tveir. Allir hinir taka þetta yfirleitt nærri sér. Við þurfum að skerpa á 

hvernig þessi samskipti eiga að fara fram. Ekki bara að búa til viðurlögin, ekki bara að 

spjalda, ekki bara að refsa. Við þurfum aðeins að búa til leiðbeiningar um það hvernig þetta á 

að fara fram. Það er ekki nóg með það að við gerum mistök, við höfum líka einhverjar 

væntingar.  

Ég get sagt frá sjálfum mér, ég tók þátt í móti hjá Létti á Akureyri, það var liðakeppni á milli 

liða. Það voru stofnuð fjögur lið og deildin okkar var liðakeppni. Það máttu vera eins margir 

menn í liðinu og hægt var en það voru reyndar jafn margir í öllum liðum, þannig að það var 

ekki verið að mismuna. Ég tók þátt í einu liðinu. Ég er sannur liðsmaður en ég er nú ekki 

góður keppnismaður. Ég get riðið tölt og á nú töltara, allavega þegar ég er að ríða á 

bökkunum eða á einhverri góðri reiðgötu, þá er þetta alveg geggjaður hestur maður. Lyftir 

yfir vinkil, sultuslakur og allt í toppstandi! 

Ég fer og tek þarna þátt og til þess að vera öruggur um að komast í úrslit, þá skráði ég tvo. 

Ég var svo borubrattur að ég var búin að ákveða það hvorn hestinn ég ætlaði að velja til að 

ríða úrslitin. Ég kann það mikið í keppni að ég vissi að ég þyrfti að koma þeim báðum inn í 

úrslit til þess að þurfa að velja. Þegar við félagarnir förum inn í hringinn finn ég allt í einu að 

hesturinn er stressaður og hann er ekki að fara að gera það sem hann átti að gera. Þið vitið 

maður hefur stuttan tíma og ég hafði ekki nægan tíma til að tjónka eða semja við hann. 

Þannig að sýningin mistókst aðeins.  

En þetta voru nú allt saman heimadómarar, þeir höfðu oft séð mig ríða á þessum hesti milli 

hverfanna, niðri á bökkum og þeir vissu alveg að hesturinn var miklu betri en einkunnin sem 

þeir gáfu mér. Hvað voru þeir að pæla? Ég var að hugsa um að ”hjóla” í þá. En svo er ég nú 

formaður Léttis svo ég var nú ekki alveg í réttri stöðu til að fara að hjóla í þá. En þarna er ég 

að tala um væntingar sem áttu að vera og ég var búinn að byggja upp allt of miklar væntingar 

fyrir sjálfan mig. 

Einn liður enn sem að getur tengst agamálum. Það eru tengslin á milli manna. Við erum 

tengd einhverjum fjölskylduböndum, vinaböndum eða erum jafnvel óvinir einhvers. Í keppnum 

er náttúrulega hryllilega vont að vera að keppa og dómarinn er versti óvinur manns. Það er 

hryllilegt sko. Þetta getur skapað eða leyst úr læðingi agavandamál.  

Það síðasta sem ég ætla að fjalla um er afbrigðileiki og hvað þýðir það? Það er ýmislegt 

ofbeldi sem á kannski ekki við á þessum stigum sem ég var að tala um, heldur brot á fólki, 

árás, einelti, kynferðisofbeldi. Þegar við erum að fjalla um agamál, þá þurfum við að skipta 

þeim upp í tvo flokka. Í öllum félagsskap er erfitt að taka á svona málum, því það þekkjast svo 

margir. Þetta eru yfirleitt litlir félagskapar, það þekkjast allir, þannig að það er erfitt að taka 

á þessu. Þegar það er verið að búa til svona reglur og refsingar þá þarf einhver að ákveða 

refsinguna. 

Þegar við erum búin að finna réttu viðurlögin og réttu refsingarnar þá þarf einhver að taka 

ákvörðun og fjalla um þessi mál. Ég held að við þurfum að skipta þessu upp í tvennt, þá tala 

ég af reynslu minni úr öðru sambandi þar sem ég var lengi í Skíðasambandinu og aðeins 

innvinklaður inn í ÍSÍ. Ég búinn að tala um lengi fyrir ÍSÍ, að ÍSÍ eigi að taka erfiða hlutann 

að sér. Einhverja hluta vegna eru þeir tregir til. Þeir eiga að taka afbrigðileikann að sér, 

vegna þess að það þarf enga sérþekkingu á því þegar einhver slær mann. Þegar einhver er að 

taka á þessu agabroti þarf hann ekkert að vita um tölt, skriðsund eða hvernig á að dæma víti í 

fótbolta. Það skiptir bara einfaldlega engu máli. Þessi sértæku mál, það er léttara að taka á 

þeim ef þau eru ekki inni í sérsamböndunum.  

LH og önnur sérsambönd eiga annaðhvort að taka sig saman og stofna eða mynda 

sameiginlegar aganefndir sem taka á erfiðum málum sem væri þá bara eitthvað fólk út í bæ 

sem enginn þekkir. Því miður þekkjum við Íslendingar marga en við verðum að færa þetta 

aðeins lengra frá okkur. En taka á hinum málunum, sem er auðvelt að taka á, við eigum að 

gera það sjálf. Þess vegna legg ég til að LH tali við önnur sérsambönd um þetta mál. 

Ég talaði við Andra, framkvæmdastjóra ÍSÍ í gærmorgun áður en ég kom hingað og Andri 

spyr mig hvort ég sé núna kominn til LH og ætlarðu en og aftur að fara að væla í mér um að 

við eigum að fara að búa til svona aganefnd spyr hann. Við nennum því ekki. En munum hvað 

ÍSÍ er, það eru regnhlífarsamtökin okkar og ÍSÍ ákveður ekkert bara einhliða hvað á að gera. 

Sniðugt væri ef sérsamböndin taka sig saman og segja þeim að taka að sér erfiða hlutann. 

Það eru fullt af sérsamböndum sem er með skrifstofu og aðstöðu í Laugardalnum. Talið bara 

saman, pressið á ÍSÍ að taka þetta.  

Guðni talaði um að þetta væri kannski ekkert meira núna en ég held reyndar að þetta sé 

aðeins að aukast. Vegna þess að það er einhvern veginn þannig að það má meira núna en það 

mátti áður þ.e.a.s. að rífast eða skammast og það er oft auðveldara í dag. Það eru allir með 

snjallsíma, það er mjög auðvelt að fara að skammast og jafnvel hægt að gera það nafnlaust á 

netinu. 

Takk fyrir mig. 

Þingforseti: Við þökkum þeim Guðna og Dagbjarti fyrir og opnum fyrir fyrirspurnir, 

ábendingar, pælingar eða vangaveltur. 

Jónína Björk Vilhjálmsdóttir, formaður Spretts: Við í Spretti unnum siðareglur fyrir 

félagið og gáfum út fyrir síðasta félagsfund sem var núna í haust. Þegar ég var að vinna í 

þessu verkefni, þá áttaði ég mig á því að það er eitthvað til sem heitir „fyrirmyndarfélag ÍSÍ’’ 

og til að geta verið partur að fyrirmyndafélagi ÍSÍ þá þarftu að vinna siðareglur, 

persónuverndarstefnu, jafnréttisstefnu og það eru í raun nokkrar stefnur sem ÍSÍ biður þig um 

að uppfylla. Þetta er ekki flókið og þeir hjálpa þér að fylla þetta út. Þegar þú ert búinn að því, 

þá í rauninni grípa þau erfiðu agamálin og hjálpa þér með það svo lengi sem þú ert búinn að 

fara í smá vinnu í þínu félagi. Þannig að ég hvet hestamannafélögin til að kíkja á þetta og fá 

ÍSÍ til að hjálpa ykkur við að vinna siðareglur, jafnréttisstefnu og aðrar stefnur sem hjálpa 

okkur. Þá er farvegur innan ÍSÍ fyrir erfiðu málin. Við erum öll vinir og við tengjumst öll, það 

er því erfitt að taka á þessum agamálum.  

Við höfum verið að taka erfiðu málin hjá okkur, kallað til ráðgjafa og fengið til okkar óháða 

aðila til að vinna í málunum með okkur. ÍSÍ á að geta hjálpað okkur og við erum að borga til 

þessa félagssamtaka og eigum því að geta fengið þennan stuðning þar.  

Atli Már Ingólfsson, Hestamannafélaginu Sörla: Ég tek undir með Jónínu, þetta er leið og 

um að gera að vera með siðareglur. 

Bara aðeins inn á þessi agamál, ég var í aganefnd LH í 10 ár en er það svo sem ekki núna en 

þetta er alveg hárrétt sem Guðni segir að mjög, mjög mörg atvik, sem við vissum af, rötuðu 

ekki inn í mótaskýrslur. Við fengum mjög iðulega símtöl um af hverju við tókum ekki á þessu 

og hinu, þið bara segið ekkert um þetta.  

Við vorum líka með mót þarna sem var undir. Það sem kom fram þar að fjölmargt annað átti 

sér stað annað en kom fram í mótaskýrslunni og það er erfitt að greina frá vinum eða 

kunningjum en við verðum bara að setja svona hluti inn í mótaskýrslu. Ef við gerum það ekki, 

þá er ekkert til að úrskurða um. Þetta byrjar þar að við breytum menningunni, það er ekki í 

lagi að láta tilkynningarnar bera sig ofurliði og láta þruma úr sér yfir sjálfboðaliða eða 

starfsmenn mótsins. Það er bara ekki í lagi og þetta snýst um menninguna og að greina frá 

þessum atvikum, þannig að aganefndin hafi hluti til að moða úr. Þetta er bara algjörlega mín 

reynsla eftir 10 ár í aganefndinni að það séu langflestir sem greina ekki frá öllu því sem gerist. 

Takk fyrir. 

Þórir, Hestamannafélaginu Hring: Ég sá að þú varst með tvö rauð spjöld, þetta er 

væntanlega eitthvað sem þið eruð að hugsa um að hafa að tvö rauð sé bann og hvort það var 

þrjú gul séu bann.  

Mér finnst vera lítill munur þarna á milli, af því að við erum alltaf að bera okkur saman við 

eins og fótboltann, tæklingar og gul spjöld og rauð spjöld þar. Þá spyr ég mig, afhverju 

göngum við ekki alla leið að rautt spjald þýði bara bann, ekki tvö. En með hvaða móti það er 

síðan leyst, það veit ég ekki. En mér finnst bara skýrt að rautt spjald þýði bara bann. 

Oddrún Ýr Sigurðardóttir, Hestamannafélaginu Jökli: Ég fagna þessari umræðu með 

einföldun spjalda, bara sem dómari fagna ég þessari umræðu og einfaldar hluti sjálfsagt fyrir 

okkur og knapana líka.  

Eins svona pæling, þar sem ég var að skoða heimasíðu Landssambandsins, þar er flipi um gul 

spjöld og þar er eitt mál inni. Sem manneskja sem veit, þar sem ég hef sett sjálf áminningar 

inn í mótaskýrslu, af hverju er þetta eina málið inn á síðunni? Ég trúi því ekki að þetta sé eina 

málið, eina gula spjaldið sem er gefið á móti og sem er gefið upp í mótaskýrslu. Af því að ég 

veit alveg um fleiri spjöld.  

Ég meina, ef þetta er í einhverju lamasessi að spjöldin séu ekki að koma, sleppum því þá að 

setja eitthvað inn í stað þess að hafa eitt mót inni. Þetta er bara svona smá pæling hjá mér og 

líka þetta sem Atli var að segja, það gerist ekkert nema að við setjum inn í mótaskýrslur, 

varðandi spjöld, rífa kjaft og annað. Dómarar eru heldur ekkert heilagir, þeir gera mistök eins 

og allir aðrir en tökum samtalið. Allir sem taka ”apakött” hvort sem það er dómari, knapi eða 

aðstandandi. Takk fyrir. 

Jón Þórberg, Hestamannafélaginu Geysi og formaður Gæðingadómarafélagsins: Mig 

langar svolítið að spyrja þig af því að samtalið hefur verið virkt inn í dómarafélögunum hjá 

okkur. Við formenn dómarafélaganna erum ítrekað hvattir til að setja atvikin inn í skýrslu. Nú 

hafa allir hverjir sett inn í skýrslu, atriði sem hafa verið þess eðlis að þau hafa verið langt frá 

því að vera í lagi.  

Ég tek svolítið þennan punkt sem að Odda var að spyrja um. Það er veitt opinber áminning 

fyrir óíþróttamannslega framkomu á stóru móti. Hún er ekki birt, knapi er verðlaunaður með 

sæti í landsliði tveimur vikum seinna, en okey.  

Mig langar svolítið að spyrja, ég er búin að leitast eftir svari undanfarna mánuði og jafnvel 

lengur. Hvað breytist í rauninni í aganefndinni… Atli þú getur kannski svarað því ….þó að 

atvik séu sett í skýrslu og við erum með nefnd innan samtakanna sem taka á móti skýrslum og 

fara yfir þær. Samt eru engin viðbrögð af hendi stjórnar eða neinna aðila, þrátt fyrir að atvikið 

sé inni. Þannig að þá spyr maður sig, til hvers er maður að veltast í að setja atvikið inn í 

skýrslu? Það hefur í rauninni hingað til ekki skilað árangri. Takk. 

Hinrik Þór Sigurðsson, afreks og mótastjóri LH: Komið sæl, ég ætla að svara spurningunni 

sem kom frá Oddrúnu varðandi skráninguna á heimasíðunni. Þá er það þannig að þetta mál, 

sem er þar inni, er í rauninni það sem aga- og útskurðarnefnd hefur úrskurðað um. Það sem er 

birt á heimasíðunni eins og hún er í dag, fram að því að þessi nýja spjaldanotkun verði 

vonandi tekin í gildi. Þá eru í rauninni bara málin sem tekin hafa verið fyrir hjá aga- og 

úrskurðarnefnd til úrskurðar og veittar áminningar. Það er það sem er birt á heimasíðunni. 

Oddrún Ýr: Ekki gul spjöld sem eru veitt á öðrum mótum?  

Hinrik Þór: Þau fá til sín skýrslunnar og skoða hvaða mál þau taka til sín til skoðunar og 

úrskurðar 

Rödd úr sal: Hvað er það sem hefur úrslitaráhrif? 

Hinrik Þór: Ég get ekki svarað því, ég er ekki í þessari aga og úrskurðarnefnd. Við sendum 

skýrslur á þá og þau meta hvaða mál þau taka til úrskurðar. 

Rödd úr sal: Þannig að það eru ekki öll mál með gul spjöld sem eru tekin fyrir? 

Hinrik Þór: Það er vandamálið hjá okkur að gul spjöld þýða ekkert alltaf alveg það sama. Ef 

einn dómari lyftir upp gulu spjaldi eða svo ef tveir dómarar lyfta spjaldi. Það er aðeins 

misjafnt og því miður er það bara svolítið loðið hvað þú þýða. 

Rödd úr sal: Já mér finnst það 

Hinrik Þór: Það er það sem er verið að reyna að bregðast við með þessum nýju tillögum. 

Rödd úr sal: Já frábært, nákvæmlega 

Jónína Björk: Hæ aftur, rétt til að keyra punktinn minn aðeins í gegn, bara svona svo þið 

skiljið hvað ég var að segja. Þau sem eru að halda mót, þetta eru allt sjálfboðaliðar. Það eru 

allskonar fólk sem kemur að mótahaldi hjá okkur og það er oft breyting þar á. Af því að þið 

eruð að tala um að atvikin séu ekki að koma inn í mótaskýrsluna. Til þess að tryggja það, að 

þessir sjálfboðaliðar, treysti sér til að skrifa þetta inn í mótaskýrslu, því þetta er oft tengt fólk 

og annað. Þannig að svo hlutirnir fari að skila sér inn þá er það umgjörðin sem við í 

hestamannafélögunum búum til og þar sem við setjum mörkin, hvað er í lagi og hvað er ekki í 

lagi. Hún þarf að vera til staðar svo að okkar fólk treysti sér til að tilkynna þetta. Þess vegna 

var ég að segja, endilega förum heim, vinnum heimavinnuna, búum til umgjörðina og setjum 

mörkin þar. Þá geta okkar sjálfboðaliðar farið að tilkynna þetta í mótaskýrslu og þannig náum 

við að losna við ákveðna meðvirkni. Það er svona punkturinn sem ég var að meina í þessu. 

Þórður, Hestamannafélaginu Glað og er í tölvunefnd LH. Mig langar að segja eitt í þessu 

samhengi sem gæti skipt smávegis máli nefnilega. 

Ég hef heyrt þau rök að það sé mjög viðkvæmt að setja inn í mótaskýrslur og það geti jafnvel 

varðað við persónuverndarlög og þess háttar. Bara svo það sé á hreinu, þá hefur mótaskýrslan 

verið öllum opin til þessa en það er að breytast. Hún verður læst og ekki aðgengileg hverjum 

sem er og það er bara um það bil að gerast. Það verður klárt fyrir næsta keppnistímabil. 

Ólafur Þórisson, Hestamannafélaginu Geysi: Þingforseti og þingfulltrúar. Bara gott og 

blessað. Við erum búin að tala um lengi að taka þetta upp og hreinsa til og laga til og allt eftir 

því. Ég var bara að velta fyrir mér þegar ég sá flokkana þarna uppi áðan, þurfum við endilega 

að gefa spjald fyrir ógilda sýningu? Er ekki bara ógild sýning, ógild sýning? Þarf eitthvað 

endilega að hafa eitthvað hvítt spjald, þarf eitthvað spjald á ógilda sýningu. Það þekkja allir 

gul og rauð spjöld frá boltaíþróttunum allavega, fótboltanum og handboltanum, þeir vita hvað 

það þýðir þar.  

Svo er annað, til hvers þurfum við blátt spjald? Í kynbótadómi eru áverkar 1, 2 og 3. Getum 

við ekki bara nýtt okkur það? Það sé bara áverki 1 er í lagi og svo kannski bara áverki 2, eins 

og er í kynbótadóm, áverki 3 ertu bara út. Þetta er bara það sem við erum farin að skilja og 

vitum hvað merkir. Við þurfum ekki alla litaflóruna, við þurfum ekki alltaf spjöld til þess að 

átta okkur á einhverju, heldur eru kannski til einhver form sem við getum nýtt okkur. Þetta er 

bara hugmynd sem að ég vil leggja í bankann. Takk. 

Hinrik Þór Sigurðsson, afreks og mótastjóri LH: Mig langar bara að svara þessu sem Óli 

er að spyrja um með spjöldin. Talandi um að vera ekki með íslenskar sérreglur þá er þetta bara 

vinna sem er búin að vera í gangi hjá sportnefnd FEIF. 

Í Icetest er notaður takki fyrir ókláraða sýningu sem heitir DNF (did not finish) og að þetta 

sem heitir hvítt spjald er að koma í staðinn fyrir það. En þetta er í rauninni vinna sem 

sportnefnd FEIF eru búin að vera í sameiginlega og fulltrúar úr henni. Ég er í rauninni bara 

búin að fá, ekkert annað en, upplýsingar úr henni um þá vinnu og smá innsýn í það. Þetta er 

kynning á því sem þessi nefnd er með í gangi og verður þá í rauninni alþjóðlegt. Það er þá 

okkar að taka upp þetta spjaldakerfi sem er þá verið að nota allsstaðar en ekki eitthvað sér 

Íslenskt. 

Ólafur Þórisson: En megum við ekki koma með hugmyndir þangað.  

Hinrik Þór: Alveg örugglega en sportnefndin er bara í þessu og þetta var bara til að svara 

spurningunni. 

Þórarinn Eymundsson, Hestamannafélaginu Skagfirðingi: Kæru landsþingsgestir. Ég vil 

bara byrja á því að þakka fyrir þessa umræðu sem er farin hér af stað, bæði um agamál og 

velferðarmál.  

Fyrst varðandi agamál, smá punktur. Ég held að það sé mikilvægt þegar að, ég veit ekki alveg 

hvernig þessu er háttað, en þegar það koma upp einhver mál t.d. hjá fótaskoðunarmönnum, að 

viðkomandi standi ekki bara einn. Að það þurfi að vera alltaf einhver annar eða allavega þarf 

hann að geta kallað til einhvern annan. Bara árétta það, þannig að það sé ekki bara orð á móti 

orði. Kannski bara ein pæling sem ég hef verið með sem kemur kannski líka úr því starfi sem 

ég sinni sem reiðkennari Hólaskóla. Við endurgjöf og svona, þá er alltaf regla hjá okkur að við 

séum aldrei ein í því að minnsta kosti ekki á öllum svona stærri prófum og þannig. Það 

skapast einnig vegna þess að það hefur stundum borið á því að einhver fari út úr endurgjöf og 

fari svo að segja hluti sem alls ekki stóðust. Raunverulega höfum við þurft að skoða það og 

tilkynna það að þetta samtals sé bara tekið upp. Að það sé ekki bara alltaf hægt að ljúga til um 

hvað fór fram. Bara svona til að huga að því að það sé hugsað í kerfinu. 

Varðandi velferðarmálin, þá legg ég til að stjórnin skipi nýja fastanefnd sem heitir einfaldlega 

velferðarnefnd sem yrði þá til eins og aðrar fastanefndir félagsins. Mér heyrðist að sú nefnd sé 

í undirbúning hjá FEIF og mér þætti eðlilegt að það væri líka eins nefnd starfandi innan 

sambandsins. Takk fyrir. 

Guðni Halldórsson, formaður LH: Takk, ég ætla bara að svara Tóta fljótt. Það er starfandi 

hestavelferðarnefnd innan sambandsins sem að er þá afsprengi af þessu Social License to 

Operate nefnd FEIF en það er ekki fastanefnd. Ég held að það sé algjörlega einboðið að setja 

á laggirnar slíka nefnd. Hún er skipuð mjög öflugu fólki, Guðrúnu dýralækni, fleiri 

dýralæknum og varaformanni núverandi stjórnar og fleirum. En ennþá fastmótaðra verklag og 

sem fastanefnd er augljóst næsta framhald af því, að mínu mati. 

Varðandi þetta sem þú varst að tala um með upptökurnar. Þetta hefur oft komið til tals, 

sérstaklega í samskiptum við, við erum kannski aðeins komin út fyrir efnið, en það er í 

samskiptum dómara og ritara. Þegar það eru tveir einstaklingar sitja saman og það er verið að 

bera upp að þessi hafi sagt eitthvað eða gert eitthvað. Það er rosalega óþægilegt fyrir alla að 

sitja undir því. Það hefur verið skoðað hvort hægt sé mögulega að hafa hreinlega 

upptökubúnað þar sem eru tveir einstaklingar. Það er í einhverri skoðun hjá einhverjum öðrum 

en mér, einhverju tölvuflinkara fólki. Ég vildi bara svara þessu. 

Elvar Logi Friðriksson, Hestamannafélaginu Þyt: Elvar Logi heiti ég og er keppandi og 

dómari. Ég fagna þessum erindum og góðu hugmyndum, mér finnst þær t.d. mun betri en 

hvort við eigum að nota písk eða hvort allir séu að keppa á sama hestinum sama dag og 

eitthvað svona.  

Það er talað um tilfinningar, þær fara svona aðeins á flug. Ég held það sé samtalið sem við 

þurfum, dómarar og keppendur. Við erum hérna með app í höndunum, við þurfum bara að 

skrá hitt miklu meira. Þar sem við erum að dæma, t.d. hvort að það er 8,6 fyrir tölt eða annað, 

þá hökum við bara strax við það af hverju það er 8,6 fyrir tölt. Þá getur keppandi fengið bara 

þær upplýsingar bara strax eða fengið bara útskýringu á því hvað það var. Var hesturinn 

bundinn eða var hann of reistur eða eitthvað. Yfirleitt er svona ágreiningur bara misskilningur. 

Kannski var bara gangskipting einhversstaðar sem bara skýrir okkar tölur. Ég er báðum megin 

við borðið og mér finnst þessar upplýsingar vanta og ég held að ef þetta kæmi til, þá yrðu 

færri agabrot. 

Elísabet Sveinsdóttir, Hestamannafélaginu Sleipni: Já góðan daginn, Elísabet heiti ég og 

kem frá Sleipni. Þessi umræða er mér mjög hugleikin, ég kem úr umhverfi boltaíþróttanna þar 

sem þetta hefur engan veginn líðst. Þar er maður bara settur beint í bann ef maður er með kjaft 

eða gerir eitthvað annað. Mín skoðun er sú að mér finnst, af því að ég hef verið lengi 

viðloðandi við hestaíþróttina á margan hátt, það er að mér finnst sem sagt vera landlæg 

meðvirkni í gangi. Með keppendum þá aðalega. Þetta eru svo fáir keppendur sem eru að haga 

sér svona. Ef þetta eru börnin, þá er þetta yfirleitt foreldravandamál. En þetta eru yfirleitt 

okkar bestu, fremstu og klárustu knapar sem eru með mesta kjaftinn. Það eru þá þessir 

toppknapar og það er eins og þeim líðist meira heldur en áhugamanninum í öðrum flokki eða 

hvað það er. 

Þetta er rosalega oft sama fólkið sem að vogar sér að taka skrefinu lengra. Þar kemur inn á 

þetta líka með skyldur landsliðsknapa. Þegar þeir skrifa undir samning, hvar liggja þeirra 

skyldur á bæði framkomu innan vallar sem utan og annað, hver tekur þá á því ef þeir uppfylla 

ekki þær kröfur. Þetta þarf bara að skoða í þessu framhaldi líka.  

Eins og ég segi, nú er ég búin að vera þulur í mörg ár og ég get alveg sagt ykkur það að 

erfiðasti flokkurinn til að þylja er meistaraflokkur og þá sérstaklega ef það er einn í braut. Það 

er eins og ég segi, börnin, þau læra það sem fyrir þeim er haft og það er yfirleitt fullorðið fólk 

sem hraunar yfir sjálfboðaliða á mótum. Þar eiga þeir að geta dregið andann djúpt og geymt 

það að tala við dómara, starfsfólk eða hvað það er og tekið samtal við yfirdómara eftir að 

keppni lýkur þann daginn. En ekki á meðan hann er í braut eða starfsmenn er að störfum. 

Takk fyrir. 

Sigurður Ágústsson, Hestamannafélaginu Spretti: Þingforseti, þingheimur. Ég heiti 

Sigurður Ágústsson. Mér heyrist nú vera samhljómur hér að það sé komið nóg af þessu 

kjaftæði. Það þarf að taka hart á agamálum. Ég ætla bara að leggja það til fyrst að einn 

ákveðinn maður stóð hérna upp og talaði um spjöld.  

Þórir vinur minn, hann var í knattspyrnunni og hann hefur mikla reynslu af spjöldum, hann 

fékk mjög mörg í gamla daga. Hann veit það núna, hann var nú lengi að læra það reyndar, en 

ef hann rífur kjaft og heldur áfram að fara yfir eitthvað strik, þá er maður bara rekinn út af. 

Þetta er ekkert flókið. Við hljótum að geta gert þá kröfu til þeirra sem eru hér í fremstu röð ef 

við viljum að við séum tekin alvarlega. Þá verða bara agamál að vera alveg í topplagi. Það 

hlýtur bara að vera algjör grundvallarkrafa. Ég þakka fyrir þetta erindi og ég vona að það 

verði tekið á því. 

Dagbjartur: Það var einhver hérna aftarlega sem nefndi samtal. Ég get sagt ykkur hvernig 

þetta fer fram á alþjóðlegum skíðamótum. Ég hef komið að þeim mörgun, bæði haldið þau og 

verið fararstjóri og liðstjóri og veit hvernig þetta samtal fer fram t.d. þegar einhver er dæmdur 

úr leik. Þeir sem koma að þessu samtali, þá til að byrja með, þá er einhver dómari sem dæmir 

einhvern úr leik. Á hverju einasta skíðamóti er að minnsta kosti þriggja manna dómnefnd. 

Dómari sem dæmir einhvern úr leik kemur til dómnefndarinnar og kemur með skýrslu. 

Keppandi 37, Ingemar Stenmark er dæmdur úr leik. Þetta er birt, hann færir rök fyrir sínu máli 

og annaðhvort samþykkir dómnefndin þetta eða ekki. Dómnefndin er skipuð að þremur 

mönnum, það er mótstjóri, svokallaður eftirlitsmaður sem er yfirdómari og svo er það fulltrúi 

þjálfara. Þjálfari keppandans sem er á mótinu. Þegar það er búið að dæma viðkomandi úr leik, 

þá er keppandanum tilkynnt það að honum hafi verið vikið úr leik. Vilji keppandi gera 

athugasemd eða ræða þennan dóm, þá getur hann mætt með sínum þjálfara og gert 

athugasemd við dómnefndina. Dómnefndin er skipuð af þremur, hvar er dómarinn? Hann er 

ekki hluti af þessu samtali. Hann er búinn að skýra út fyrir nefndinni af hverju keppandinn er 

dæmdur úr leik. Hann þarf ekki að eiga þetta óþægilega samtal. Það er skilið aðeins á milli. 

Þetta varð til þess að umræðurnar fóru fram á miklu betri hátt heldur en þetta gerði þegar það 

var bara rifist um þetta einn, tveir og þrír. Þannig að þegar á að taka upp samtal, þá er hægt að 

búa til allskonar kerfi til að auðvelda þetta. Auðvelda fyrri dómara að dæma úr leik, til þess að 

auðvelda fyrir knapa eða keppanda að kvarta. Ég er bara að benda á hvernig þetta er í 

alþjóðlegu skíðahreyfingunni. 

Oddrún Ýr Sigurðardóttir, Hestamannafélaginu Jökli: Bara af því að þú varst að tala um 

þetta Dagbjartur, þá er þetta einmitt svona á okkar stóru mótum. T.d. á Landsmótum, ég tala 

nú bara um það þar sem ég var yfirdómari á því móti. 

Keppendur fóru ekki beint í dómarana okkar, þeir höfðu mig sem millilið. Ég vann úr þeirra 

málum og ég get alveg sagt ykkur það að ég fór sátt að sofa á hverju einasta kvöldi af því að 

við náðum að leysa vandamálin. Það voru ekki allir sáttir, bara eðlilega, við erum á einu 

stærsta sviði sem við erum að fara inn á, fyrir marga allavega. Það er alveg eðlilegt að það séu 

ekki allir sáttir en aftur á móti þá var samtalið tekið og það var leyst úr vandamálunum. Ég vil 

bara koma því fram að við gerum þetta einmitt akkúrat svona. 

Jón Þorberg: Ég vil bara aðeins minna á mig aðeins, ég var með spurningu áðan sem ég hef 

ekki fengið svar við. Hvað gerist ef aganefndin hættir að geta tekið á atvikum sem eru í 

skýrslu en við erum búin að eyða núna miklum tíma í að ræða núna örfáa vandræðagemsa í 

íþróttinni. Við skulum ekki gleyma því að meginþorri knapa er ekkert nema kurteisir með 

stálheiðarlega og frábær framkomu. Við skulum klappa fyrir þeim. 



140 
 

Þingforseti: Áður en Guðni lokar þessari umræðu, þá hefur borist hér vísa sem ég vil lesa upp 

og tek það fram að það bíða tvær aðrar. 

Agabrotin þekkir þú 

þori ég að veðja 

Og maddama kerling fröken frú 

fundarstjórann gleðja 

 

Guðni Halldórsson, formaður LH: Ég ætla bara að þakka fyrir þessa umræður. Það er 

greinilegt að við erum áhugasamari um agabrotin en hestavelferð. Nei, ég held ekki.  

Bara gott að fá svona líflegar umræður. Jú ég ætla aðeins að fá að bæta við þar sem að hann 

Dagbjartur var að ræða hér áðan um tilfinningarnar og annað. Það er alveg ljóst eins og Beggi 

var að segja, það eru nokkrir, eins og Beggi var að segja, örfáir sem hegða sér svona og við 

þurfum að ná að stoppa þessi síendurteknu hegðun. Við sjáum alveg trend, það er 

gegnumgangandi að fólk er bara heiðarlegt, en það eru þessu skemmdu epli sem við þurfum 

bara að ná að stoppa. En takk fyrir góðar umræður, það er bara gaman að þessu. 

Þingforseti þakkar fyrir umræðurnar og býður Hákon velkominn með reiðvegamál. 

15 – Reiðvegamál 

Hákon Hákonarson, formaður reiðveganefndar LH og stjórnarmaður LH 

Ágætu þingfulltrúar, þingforseti.  

Ég hef verið formaður reiðveganefndar s.l. fjögur ár. Ég ætla nú aðeins að stytta mál mitt, það 

eru flestir orðnir kaffiþyrstir og það er búið að fjalla um svo sem talsvert af því sem ég var 

búin að setja niður á blað. Eins og með þennan starfshóp sem ráðherra skipaði og við fengum 

mjög stuttan tíma til að taka saman skýrslu um alla reiðvegi, ástand þeirra og lengd. Það lá 

mikið á þar sem var verið að vinna að samgönguáætlun. Við lögðum gríðarlega vinnu í þetta 

og unnum þetta með reiðveganefndum um allt land, bæði hratt og vel.  

Þegar við skiluðum skýrslu til ráðherra og lögðum það til að það yrðu veittar í þetta 300 

milljónir á ári, hækkað frá 75 í 300. Bara svona til smá skýringa, þá voru ein mislæg 

gatnamót sem voru gerð fyrir hjóla- og göngufólk, með fullri virðingu fyrir því, kostaði 450 

milljónir. Ein mislæg gatnamót. 

Við vorum að pæla í 300 milljónir fyrir allt landið til viðhalds reiðvega. Þegar ráðherra fékk 

þessa skýrslu í hendurnar sem hann hafði beðið um og verið unnið hratt og vel. Þá var það 

eina sem ráðherra sagði „já þetta lítur allt vel út en það eru engir peningar til“.  

Mig langaði nú til að segja ýmislegt sem ég sagði ekki, talandi um tilfinningar, ég hafði stjórn 

á mínum tilfinningum í þetta skiptið en varð verulega svekktur eftir alla þessa vinnu af því að 

við vorum sérstaklega beðin um að vinna þetta hratt og vel.  

Það er ekki öll nótt úti enn, framlagið hækkaði þó úr 75 milljónum í 100 milljónir og það má 

ekki gefast upp, það verður að hamra járnið. Það kom góður punktur frá einhverjum 

fundarmanni hérna áðan að nú væri rétti tíminn til að hjóla aftur í þennan sama 

innviðarráðherra, því nú er hann líka fjármálaráðherra.  

En það var sem sagt annað sem er ágætt að nefna líka. Það kom hérna fram líka og var rætt 

um í ferða- og samgöngunefnd með ferðalög um landið. Við ræddum þetta aðeins í 

matarhléinu að það væri gott að fá helst prófmál fyrir dómstóla, þar sem þeir eru að loka 

þjóðleiðum eða loka reiðleiðum.  

Allar svona tillögur sem kosta, þá verður maður líka að gera alltaf ráð fyrir einhverjum 

tekjum á móti. Það væri hugsanlega hægt að fá auka fjárveitingu eða hugsanlega að taka 

þetta af reiðvegafé.  

Mig langar til svona í lokin til að ítreka aðeins mál sem hefur komið fram áður. Það virðast 

ekki allir hafa gert sér grein fyrir þessu, ekki öll hestamannafélögin. En í apríl 2022 er gerður 

nýr samningur milli Landssambands hestamanna og Vegagerðarinnar. Ég hvet alla til þess að 

kynna sér þann samning mjög vel.  

Þar kemur fram og segir í 2 gr. „Þegar stofn-, tengi- og landsvegir eru lagðir bundnu slitlagi, 

sem áður hafi einnig nýst sem reiðstígur og er sem slíkur í gildandi skipulagi viðkomandi 

sveitarfélags, skal þess gætt að gerður sé reiðstígur eða reiðfær leið samhliða framkvæmd um 

að setja bundið slitlag á veg“  Þetta er mjög áríðandi.  

Síðan segir í 4 gr. „kostnaður sem hlýst af gerð reiðfærar leiðar meðfram veginum, greiðist af 

framkvæmdafé viðkomandi vegar“  

Og í 6 grein segir „ ágreiningi sem upp kann að koma megi vísa til forstjóra Vegagerðarinnar 

og stjórnar LH. 

Á þetta hefur reynt. Í reiðveganefnd sitja 7 menn, þar sitja fulltrúar frá hverju svæði fyrir sig, 

formenn svæðisbundinna reiðveganefnda, sitja í reiðveganefnd LH. Ég bað þá um að senda 

inn kvartanir þar sem svona árekstrar komu upp, þeir komu vissulega upp nokkrir. Við 

vísuðum í grein Vegagerðarinnar og það var leyst úr þeim flestum allaveganna. 

Til að árétta þetta enn frekar. Þá var haldinn fundur, ég og varaformaður 

reiðveganefndarinnar, Sæmundur Eiríksson, fórum á fund með forstjóra Vegagerðarinnar og 

öllum svæðisstjórum Vegagerðarinnar, þar sem þetta var ítrekað sérstaklega og tíundað af 

forstjóra Vegagerðarinnar að þetta væri tekið af framkvæmdafé vegarins.  

Hún tók sem dæmi: Vegur sem á að leggja bundu slitlagi og eigi að fjármagna það upp á 45 

milljónir. Ef það kostar 5 milljónir að leggja reiðfæra slóð meðfram veginum, þá fara 40 

milljónir í veginn sjálfan 5 milljónir í þessa reiðfæru slóð. Það eru öll tæki og tól á staðnum 

og þetta er gert jafnhliða. 

Það var líka ítrekað, að þetta eigi ekki bara við um framkvæmdir sem hefðu verið ákvarðaðar 

eftir að samkomulagið var gert, þar sem einn svæðistjórinn spurði að því, en þá var 

sérstaklega tekið fram að svo væri ekki. Allar framkvæmdir sem farið var í eftir apríl 2022 

sem þetta á við, þá skal gætt að því að það sé gerður reiðstígur eða reiðfær slóð. Hvað er 

reiðfær slóð? Það segir frá því í Handbókinni um reiðvegi sem LH gaf út, endurútgaf í 

samráði við Vegagerðina. 

Ég bið ykkur hestamenn og sérstaklega þá sem eru að huga að reiðvegamálum úti á landi að 

hafa þetta í huga og koma kvörtunum á framfæri ef ekki er farið eftir þessum fyrirmælum. 

Takk fyrir. 

Þingforseti þakkar Hákoni fyrir og spyr hvort það séu einhverjar fyrirspurnir um efnið. 

Kristín, formaður reiðveganefndar Geysis: Kristín heiti ég, formaður reiðveganefndar hjá 

Geysi. Við höfum lent svolítið í vandræðum með verkstjóra hjá Vegagerðinni hjá á svæðinu 

hjá okkur varðandi þessar reiðfæru slóðir meðfram vegum. Í fyrra lentum við í því að þessi 

verkstjóri ákvað, er mér sagt af starfsmanni Vegagerðarinnar, að hann hafi sagt að þeir mættu 

nota efnið úr gamla veginum meðan það entist til þess að búa til reiðveg við hliðina á 

malbikinu. 

Það vantar þónokkur hundruð metra upp að það sé reiðslóði meðfram því sem þeir lögðu í 

fyrra. Frágangurinn var þannig að þessi vegur var nægilega grófur til þess að þegar ég fór 

þarna um slóðann einhverjum mánuðum eftir að þetta var lagt, þá fóru allir hestar hjá mér upp 

á malbik frekar en að fara eftir slóðinni. 

Þetta var tekið fyrir hjá reiðveganefndinni hjá LH og óskað eftir úrbótum og þar var 

niðurstaðan þannig að þetta væri bara fínt. Við enduðum á því að taka af okkar reiðvegafé og 

láta brjóta veginn. Mér finnst svona ekki í lagi og mig langar að vita, hver var það sem ákvað 

hvað er reiðfær slóð.  

Í þessu tilfelli var það verkstjórinn hjá Vegagerðinni sem virðist ekki hafa hundsvit á hestum. 

Hákon Hákonarson: Ég man nú ekki eftir þessi erindi inn á borði reiðveganefndar af þessu 

dæmi um að þetta hafi bara verið fínt að það væri svona gróf reiðleið eða ófær reiðleið. 

Skýringin er eins og ég var að segja áðan í handbókinni, þar kemur mjög skýrt fram hvað telst 

reiðfær slóð. Ég man hana nú kannski ekki alveg nákvæmlega en Halldór, þú manst það 

kannski? Halldór tók þátt í að endurútgefa þessa bók með Vegagerðinni. 

Halldór Halldórsson: Það er í samkomulaginu er það ekki að þeir leggi ekki yfirborðsefni á 

vegina, það er hestamannafélaganna að gera í þeirri fjárveitingu sem þeir fá í reiðvegafé, að 

nýta það í yfirborðssetningu. En þeir undirbyggja slóðina meðfram veginum. 

Hákon: Þeir ryðja úr hindrunum, það eru framleidd ræsi þar sem það á við. Ég held það sé 

rétt munað hjá mér, við getum nú flétt upp í handbókinni en þar stendur að yfirborðsefni sé 

lagt þannig að leiðin telst reiðfær. Ertu með handbókina Halldór? 

Halldór: Hún er náttúrulega á netinu en ég er með einhverja pappíra já. 

Þingforseti: á meðan Halldór leitar skulum við gefa Dagnýju orðið. 

Dagný Bjarnadóttir, formaður reiðveganefndar Fáks: Mig langaði bara að spyrja, af því að 

þú nefndir Hákon, einhver dæmi þar sem hefur reynt á þennan samning. Vegna þess að ég 

held að við vitum það mjög mörg að margar leiðir, sem hafa verið nýttar sem reiðleiðir, en eru 

jafnframt bílvegir sem hafa verið malbikaðir og eru ekkert á skipulagi sem reiðleiðir. Hefur 

reynt á þetta? Mig langar svolítið að vita, veistu hvað ég er að tala um? Geta þeir notað þau 



143 
 

rök að „þessi vegur er ekki inn á skipulagi og þess vegna ber okkur ekki skylda að leggja veg 

við hliðin á“? 

Hákon: Reiðvegagerðin verður alltaf að vera inn á skipulagi viðkomandi sveitafélaga, þannig 

að það hefur ekki reynt á þetta sérstaklega með aðra vegi en í samkomulagi er talað um 

stofnvegi sem eru inn á skipulagi sveitafélaga sem áður hafa nýst sem reiðleiðir. 

Dagný: Já nýst sem reiðleiðir en þá eru þeir oft ekki á skipulagi. Af því að það er bara 

bílvegur sem er nýttur sem reiðvegur. 

Hákon: En það þarf að vera samkvæmt skipulagi sveitafélaga, þannig að Vegagerðin getur nú 

ekki gengið gegn skipulagi sveitafélaganna með reiðvegi. 

Dagný: Það er það sem ég er að reyna að benda á að mér finnst þetta pínu handvömm í þessu 

samkomulag. Af því að ef menn taka í burtu möguleikann á að ríða á vegi sem hefur verið 

nýttur sem reiðvegur en hann var malarvegur og kannski fáfarnari, það þarf að koma því inn í 

skipulag samhliða. Ef að þessi samningur yrði einhvern tímann endurnýjaður, þá myndi ég 

vilja að þetta yrði kannski skoðað. 

Hákon: Það er sjálfsagt að gera það en það er ekki á vegum reiðveganefndar LH að semja við 

sveitafélög um skipulag. Það þarf að gerast á hverju svæði fyrir sig. 

Dagný: Fyrst að ég hef mígrófóninn, þá langar mig aðeins að fá að tjá mig, því þetta er mitt 

hjartans mál, þar sem ég er formaður reiðveganefndar Fáks og ég er líka landslagsarkitekt og 

vinn í þessu fagi við það að leysa og teikna þessa hluti. Mig langar að benda ykkur á að ég 

fékk styrk í gegnum Vegagerðina og vann það með starfsmanni Vegagerðarinnar. Það var 

reyndar eiginlega hún sem átti frumkvæði að því að sækja um það, að kanna öryggisupplifanir 

knapa á reiðleiðum í þéttbýli. 

Við settum þessa könnun í loftið í vetur og fengum 600-700 manns til að svara. Við tókum 

saman í skýrslu og þar vorum við bæði að spyrja um hvað varðandi hönnun og útfærslu leiða 

eða hvað varðaði ógn af völdum annarra innviða. 

Ég held að Berglind ætli að setja þessu skýrslu inn á LH, þannig að þið getið skoðað hana þar 

annars er hún inn á minni heimasíðu sem er Dagný Land Design, dld.is. Bara ykkur til gamans 

ef þið viljið skoða þetta. 

Það sem að mig dreymir um, til að styðja við Reiðvegahandbókina sem er búið að gera, væri 

hægt að gera leiðbeiningarit sem tæki fyrir bara ákveðna þætti. Af því að við erum alltaf að 

brenna okkur á að það er verið að gera sömu mistökin með nálægð og annað.  

Við hlustuðum á í nefndinni okkar í gær þar sem eru bara stórhættulegar aðgerðir, reiðleiðir 

alveg upp við þjóðveg. Grjót hátt upp og jafnvel grjótkast niður á hestamenn. Það er verið að 

búa til allskonar hættulegar aðstæður bara af því að menn vita ekki betur. Þannig að mínu viti 

væri hægt að gera myndrænar leiðbeiningar fyrir þá sem eru að vinna við þetta, þannig að það 

sé hægt að flétta upp í þeim eins og „bíddu nú er ég að fara að leysa svona hluti, hvar eru góð 

dæmi um hvernig þetta er leyst“. 

Bara ykkur að segja, þá langar mig að sækja um aftur í þennan sjóð hjá Vegagerðinni, ég veit 

ekki hvort mér tekst að fá peninga í það en þá dreymir mig svolítið um að búa til eða allavega 

byrja að setja af stað og svo mætti alltaf bæta inn í. Þetta getur verið lifandi gagn sem hægt er 

að sækja sér upplýsingar þegar er verið að fara leysa ákveðna hluti. 

Bara sem dæmi, þá stöndum við frammi fyrir því í Fáki að Suðurlandsvegurinn er að fara að 

tvöfaldast og það er verið að fara að útfæra undirgöng sem verða svona 40-50 metrar. Þá 

vakna allskonar spurningar, hvernig á að gera það út frá hljóðvist? Hvað með lýsinguna og 

annað. Þið vitið hvernig hestur er, þetta er bara eitthvað rör og svo bara gat fram undan. 

Eigum við að fara á 200 km hraða í gegnum þessi göng? Þessar spurningar er ég búin að vera 

að velta upp inn í þessari vinnu og þarna eru engar leiðbeiningar til, því þetta hefur ekki verið 

gert áður. Við getum byggt heila reiðhöll inn í þessum göngum með stærðargráðum. Bara 

svona vangaveltur inn í þetta. 

Þingforseti: Við þökkum Dagnýju fyrir, eru einhverjir fleiri sem vilja tjá sig? 

Þingforseti: Það er að vísu komin inn vísa sem er stíluð á Dagnýju, ég held nú að það sé allt 

vel meint. Með mínu leyfi þá ætla ég að lesa hana upp. 

Dagný 

Ef sumarið hvarf út á sæinn 

og súldarloft lagði um bæinn 

þá telst vera einskonar tíska 

að taka smá umræðu um píska 

 

Hákon: Rétt aðeins af því að Hinni flétti upp fyrir mig í Reiðvegahandbókinni um hvað telst 

vera reiðfær slóð. Sem vitnað er í þessu samkomulagi.  

„Reiðfær slóð eða gata, t.d. meðfram þjóðvegum í flokki tengi- og landvega. Grjóti og annarri 

fyrirstöðu skal rutt úr vegstæði, ræsi framlengt eða sett í skurði. Malarlag sett þar sem sérstök 

þörf er á með hliðsjón að gerð undirlags“. 

Þetta er svona það sem er til viðmiðunar. En mjög gott að fá inn ábendingar reiðveganefnda. 

Við höfum átt gott samstarf við Vegagerðina og ég held að það verði þannig áfram. 

Vegamálastjóri hefur góðan skilning á þörf hestamanna á því að ferðast um landið á hestum, 

sem betur fer.  

En svona alveg í lokin þá er það alveg með ólíkindum hvernig sumir verkstjórarnir hagi sér 

hjá Vegagerðinni. Það er stundum eins og þeir séu að greiða þetta úr eigin vasa. Það er mjög 

erfitt að eiga við þá, það er svona okkar reynsla. En þetta hefur gengið ágætlega hingað til. 

Það voru nokkrir hnökrar í byrjun en samstarfið hefur gengið mjög vel. Takk fyrir. 

Örn Karlsson: Ég er búinn að vera að glíma við þetta einmitt undanfarin þrjú ár, það er verið 

að leggja nýjan Suðurlandsveg þarna fram hjá okkur. Þeir viðurkenna þetta allt saman.  

En akkúrat þetta sem þú last upp með mölina. Við verðum að bæta inn í þessa handbók, 

kornastærð. Þeir eru rosalega kátir ef það er bara eitthvað eggjagrjót þarna. Ef það er hægt að 

bæta við kornastærð í þetta malarlag, þá væri það mikið til mikilla bóta fyrir þann sem er að 

glíma við þá. 

Halldór: Þetta er í handbókinni um kornastærð. 

Hákon: Já einmitt, þetta er í handbókinni og ég vil endilega benda ykkur á að kynna ykkur 

hana. En mig langar líka til að bæta við, þar sem ég gleymdi því áðan, að hvetja 

reiðveganefndir og stjórnir hestamannafélaganna til að fylgjast með hvað er á áætlun í 

reiðvegamálum á árunum á eftir á sínu svæði. Vera í sambandi og samstarfi við Vegagerðina 

fyrirfram vegna þess að það er oft erfiðast að taka á þessum málum eftir á, þegar er búið að 

framkvæma. Það er miklu betra að vera í samtali áður en farið er í framkvæmdina, fylgjast 

með vel með því hvar á að fara að framkvæma, hvar á leggja bundið slitlag. Að við gerum 

strax grein fyrir okkur og okkar stöðu og hvað þarf að taka tillit og þannig að við séum með í 

því. Að það sé ekki eitthvað hvasst grjót. Við þurfum að vera sjálf vakandi yfir því, það er 

enginn sem fylgist með því fyrir okkur, það er bara þannig. 

Við lentum í því í hestamannafélaginu Herði á sínum tíma þegar var verið að framkvæma 

eitthvað á sínum tíma sem átti að fara yfir reiðveg. Við fengum sem betur fer að vita það í 

tíma, þá viðurkenndu þeir það að við hefðum bara gleymst. Það getur oft gerst, þannig að við 

verðum að vera sjálf vakandi og gæta okkar hagsmuna. Takk fyrir. 

Þingforseti: Við þökkum Hákoni fyrir og þeim sem tóku hér þátt í umræðunum.  

Næst á dagskrá er kynning á framboðum. Þeir frambjóðendur sem það vilja geta kynnt sig en 

að sjálfsögðu þurfum við að taka okkur 15 mínútna kaffihlé áður. 

16 – Kynning á framboðum til stjórnar 

Þingforseti: Jæja, ég ætla að biðja þingfulltrúa að koma í salinn.  

Þá ætlum við að halda áfram. Næst er kynning frambjóðenda. Það er að sjálfsögðu fyrst 

framboð til formanns. Við bjóðum þeim að kynna sig tökum og þetta í stafrófsröð.  

Það er þá fyrst Guðni Halldórsson.  

Guðni Halldórsson, hestamannafélaginu Herði og núverandi formaður LH 

Ræða Guðna 

Kæru félagar og vinir 

Ég ætla ekki að fara í smáatriðum yfir stöðu sambandsins, allt sem hefur verið gert eða á 

hvaða vegferð sambandið okkar er undir minni stjórn. Þetta ætti þingfulltrúum allt að vera 

nokkuð ljóst. 

Ég ætla í staðinn aðeins að fara yfir það hvernig og hvers vegna sá árangur hefur náðst. 

Svona góð staða kemur að ekki til af sjálfu sér. 

Í gegn um tíðina hefur fólki verið tíðrætt um sundrung innan hreyfingarinnar. Ég hef í mínum 

störfum lagt áherslu á að sameina hestafólk um land allt og draga ekki taum eins hóps frekar 

en annars. Þeir sem mig þekkja vita að ég er bæði fastur fyrir en einnig afar lipur 

samningamaður og góður í samskiptum. Ég held að flest séum við sammála um að sjaldan 

hafi verið uppi jafn mikil sátt og samstaða innan LH eins og nú enda hef ég lagt mikið upp úr 

samtalinu um allt land. 

Það er ekki bara samstaða innan LH. Heldur einnig milli LH og annarra mikilvægra aðila 

eins og Félags hrossabænda, háskólanna, BÍ, erlendra landssambanda og fleira og fleira. 

Það er ekki sjálfgefið að svo sé. Þessa samstöðu þurfum við að varðveita og ég treysti mér 

mjög vel til þess. Ég bið þinggesti að velta þessari stöðu um sátt og samstarf fyrir sér. Þetta er 

undirstaða velgengni hestahreyfingarinnar. Sundrung og óeining er það síðasta sem hestafólk 

þarf á að halda.  

Ég á þann djöful að draga að þegar ég fæ virkilegan áhuga á verkefnum þá tek ég hlutina 

ALLTAF alla leið, og rúmlega það. Þegar ég prófaði að byrja í golfi varð ég algerlega 

hugfanginn og tók það mjög alvarlega. Spilaði c.a. 2-3 sinnum á dag og fór úr fullri forgjöf í 

rúmlega 20 á einu sumri. Allt hálfkák er eitur í mínum beinum. Ég get ekki stundað tvö 

tímafrek sport, svo ég setti kylfurnar inn í geymslu og þar eru þær enn. 

Þegar ég rataði inn í störf fyrir Landssambandið þá fékk ég, ótrúlegan áhuga á þeim 

málefnum og brann fljótt fyrir því að eiga þátt í að efla samtökin í öllum skilningi. Í fyrstu 

einbeitti ég mér að afreksstarfinu og ég held að allir viti og skilji nú hverju það starf hefur 

skilað okkur. Síðar var mér treyst til að leiða samtökin og það hlutverk hef ég haft síðustu 

fjögur árin og tekið MJÖG alvarlega. 

Ég veit að konan mín hefði örugglega viljað að ég hefði sett orkuna mína og áhuga í eitthvað 

annað. Mögulega eitthvað arðbærara eða eitthvað sem nýttist fjölskyldunni betur. Hún veit 

hins vegar að ef ég fæ slíkan áhuga og brenn fyrir einhverju eins og ég geri fyrir LH þá er 

erfitt að breyta því. Hún hefur því ákveðið að styðja mig með ráðum og dáð í þessu starfi. 

Fyrir það er ég þakklátur. 

Ég á mjög gott með að virkja fólk til samvinnu og góðra verka, enda getur enginn náð árangri 

í svona stórum samtökum einn síns liðs. Ég hef verið svo heppinn að til stjórnarstarfa hefur 

valist frábært fólk með ólíkan bakgrunn í hestamennsku, ólík áhugasvið innan 

hestamennskunnar og góða dreifingu hvað varðar búsetu, aldur og kyn. Mestu máli skiptir þó 

að hér er kominn saman hópur af einvala liði sem hefur sameiginlegt markmið að fá að vinna 

íþróttinni sem það elskar gagn. Hið sama má segja um okkar frábæra starfsfólk. Þetta eru 

forréttindi fyrir formann og forréttindi fyrir samtök eins og LH. 

Þrátt fyrir að ég hafi verið umkringdur frábæru fólki sem hefur bæði vilja, getu, kjark og orku 

sem það er tilbúið til að gefa sambandinu okkar, þá er það samt þannig að formaðurinn 

dregur vagninn.  

Góður formaður á að vera skoðanafastur og fylginn sannfæringu sinni. Hann þarf hins vegar 

að gera sér grein fyrir að hann er aðeins einn af 13.500 félagsmönnum stórra samtaka og því 

mikilvægt að leggja mikið upp úr því að hlusta eftir vilja félagsmanna vítt og breitt um landið. 

Það hef ég kappkostað að gera. 

Ég er ekki viss um að margir hér inni geri sér grein fyrir því hversu viðamikið verkefni það er 

að stýra samtökum eins og LH. Allavega með þeim hætti sem ég tel nauðsynlegt að það sé 

gert svo framfarir verði. Á hverjum tíma telur verkefnalisti formanns marga tugi mála sem 

setja þarf í forgang eða veita sérstaka eftirtekt. Ég sit í eða stýri um 14 nefndum, ráðum eða 

stjórnum, auk stjórnar sambandsins. Formaður þarf að halda uppi virku samtali við 

aðildarfélög LH, ÍSÍ, forystumenn annarra landssambanda í FEIF, ráðherra sem við heyrum 

undir sem eru fimm eða sex, sveitastjórnir, fjölmiðla, háskóla, nefndafólk sambandsins, 

landsliðsþjálfara, starfsfólk, opinberar stofnanir, styrktaraðila og aðra hagsmunaaðila. Flesta 

daga sit ég fundi vegna sambandsins, oft fleiri en einn og fleiri en tvo. Fundarferðir og 

heimsóknir innanlands og utan telja tugi á ári. Þá eru óteljandi símtöl, tölvupóstar, 

skýrsluskrif og fleira. 

Það er án efa hægt að leggja minni orku og tíma í þetta starf og örugglega minna en ég hef 

gert. Ég hef hins vegar kosið að gefa mig allan í verkefnið eða sleppa því, og það hyggst ég 

gera áfram. Vissulega hefði ég viljað geta eytt ÖLLUM mínum tíma í þágu LH. En ég hef hins 

vegar eins og flestir þurft að afla mér farborða með öðrum störfum sem þvælast oft fyrir 

félagsstörfunum. 

Ég er mjög stoltur af verkum mínum og minna stjórna og starfsfólks! Staða sambandsins er 

mjög góð og jákvæður framgangur nánast hvar sem litið er. Hestamennskan er sú íþrótt innan 

ÍSÍ þar sem nýliðun ER MEST, árangur íslensku landsliðanna er frábær þar sem fagmennska, 

framfarir og árangur vekur athygli langt út fyrir raðir hestafólks og lands. Í minni 

formannstíð hafa líklega verið haldin tvö glæsilegustu landsmót sögunnar og búið er að 

semja um landsmót til ársins 2030 í fullkominni sátt. Tekið hefur verið fast á ofbeldis- og 

agamálum innan samtakanna og enn er þar mikilvæg vinna í gangi. Gangskör hefur verið 

gerð í tölvu og upplýsingamálum, reiðvegamálum, öryggismálum, kynningarmálum og svona 

mætti lengi telja. 

Ég lít með miklu stolti til baka. Vissulega hefði ég vilja sjá ákveðin mál hafa hraðari 

framgang og að náðst hefði meiri árangri á sumum sviðum, en það eru enn tækifæri til að 

bæta í og gera betur og það verður gert. 

Ég minni á að við erum í félagsmálum, við erum fólk sem leggur mikinn tíma og elju í að 

þjónusta hestamennskuna, okkar aðalhugarefni. Við þurfum að varast að nálgast það á annan 

máta og skulum því vera auðmjúk gagnvart verkefninu, vinna það saman og gera þannig 

okkar besta fram á veginn. 

Ég hef gefið það út að mig langi til að vinna fyrir ykkur næstu tvö árin. Það eru mörg 

spennandi verkefni í gangi sem ég er tilbúinn til að halda áfram með og klára. Ég vona að 

þinggestir séu sáttir við mín störf þessi fjögur ár, og störf þess góða fólks sem situr í stjórn og 

hefur lagt hönd á plóg.  

Ég óska þess að þinggestir meti störf mín og vinnu og hafi það á bak við eyrað hvað hefur 

áunnist innan sambandsins á undanförnum árum. Ég tel að þinggestir þurfi einnig að spyrja 

sig af hverju ætti að skipta um formann. Ætlið þið að senda mér þau skilaboð að þetta hafi 

gengið illa?  

Ég óska eftir stuðningi og trausti til næstu tveggja ára. Það eru spennandi tímar framundan 

og fjölmörg spennandi verkefni sem bíða nýrrar stjórnar. Ég hlakka til framhaldsins og tel að 

í krafti samstöðunnar og jákvæðninnar getum við hestafólk gert ótrúlega hluti. 

 Takk fyrir mig. 

Þingforseti þakkar Guðna fyrir sína kynningu og býður Lindu Björk Gunnlaugsdóttur að 

koma upp og fara með sína kynningu. 

 

Linda Björk Gunnlaugsdóttir, Hestamannafélaginu Spretti. 

 

Ræða Lindu: 

Kæri þingforseti og þingfulltrúar. 

  

Það er algjör heiður að fá að standa hérna og ávarpa ykkur. Þið eruð auðvitað búin að fá 

heyra ýmislegt um mig. Ég er búin að senda kynningar og tala við fullt af fólki. 

  

Þetta er ég (sýnir mynd á skjávarpa).  

  

Ég er þrælvön í að halda ræður og tölur en ég verð alveg að viðurkenna það að ég er mjög 

spennt yfir þessari ræðu. Vegna þess að nú er ég að setja mig og mitt starf, sem að ég held að 

ég geti og veit að ég geti unnið fyrir Landssambandið, í ykkar hendur að velja. 

  

Það er algjör forréttindi fyrir hestafólkið hérna í dag að geta valið úr frábærum kandídötum. 

Það hefur ekkert að gera með það persónulega að Guðni hafi staðið sig vel eða illa. Hann 

hefur staðið sig vel að mínu mati í mörgu en nú er bara kominn tími á breytingar. 

 

En hver er Linda? Sumir þekkja mig en ég er aðalega mamma og amma, ég á orðið fimm 

barnabörn og þess vegna tek ég þátt í ótrúlega mikilli nýliðun af því að ég er með fimm 

krakka með mér í hestamennskunni. Það tókst ekkert rosalega vel með dætur mínar þannig að 

ég er að reyna að bæta það upp. En annars er ég líka bara framkvæmdastjóri, ég er 

framkvæmdarstjóri hjá Arnarlax. Ég er ekki komin með neina skoðun á eldi, við tökum það 

bara seinna því nú erum við bara að tala um hestamennsku. 

 

Ég er hestakona, ég er búin að vera hestakona rosalega lengi. Eins og þeir sem hafa lesið 

kynninguna mína sáu, þá var ég í sveit í Landeyjunum og fékk þar hest og þá bara smitaðist 

ég alveg og búin að vera í þessu síðan. Engin í minni fjölskyldu voru í hestum en nú er þetta 

að smitast meira í fjölskylduna. 

Ég hef komið að öllu í hestamennskunni held ég, ég hef verið formaður í Spretti, fyrst tók ég 

þátt í mótanefndum, ég var að keppa og ég er líka búin að vera fararstjóri í hestaferðum. Það 

hef ég aðalega gert með Færeyingum, af því að ég tala Færeysku og ég hef nú verið fræg fyrir 

að hafa verið „gildur limur í föroya ríðingarfélagi“ 

Mér finnst reglurnar reyndar rosa skemmtilegar á Færeysku, af því að ef maður brýtur 

reglurnar í því félagi, þá er „limur strokinn“. 

En ég ætlaði líka að segja ykkur hvað ég er skemmtileg en þið eruð búin að heyra það núna. 

 

Það hefur lengi blundað í mér að vinna fyrir Landssambandið, ég var búin að vinna fyrir 

Sprett, ég var í Gusti og Andvara og kom að sameiningu þessara félaga. Ég held bara að 

núna sé kominn tími til, ég er ekki að gera lítið úr neinu sem hefur verið hérna á undan mér,  

að við þurfum stjórnanda. Stjórnanda sem er líka vanur úr viðskiptalífinu, ég held að við 

þurfum að taka þarna til í rekstrinum m.a. Ég held líka að stjórnandinn í mér og skipstjórinn í 

mér eigi eftir að geta gert mikið fyrir sambandið. 

  

Ég er mjög ákveðin og fylgin mér. Ég er sanngjörn, heiðarleg, ég veit að ég er áreiðanleg og 

ég er afburðargóð í að fá fólk til að vinna saman. Það sést eiginlega á rauða þræðinum í 

gegnum minn ferill. 

 

Í aðdraganda þingsins hef ég fengið mikið af símtölum og ég hef tekið fullt af símtölum. Þessi 

samtöl hafa verið frábær. Ég sendi kynningu, ég hringdi og ég er búin að fá símtöl. 

Flest símtöl sem ég hef átt hef ég verið spurð að því hver stendur á bakvið framboðið? Er ekki 

einhver fylking? 

Við vitum það öll sem erum hérna í hestamennskunni að fylkingar eru góðar en það þarf ekki 

alltaf að vera fylking. Ég ætla bara að vera í fylkingu hestamanna og hestamannafélaga. Það 

væri miklu fallegra og skemmtilegra kannski að geta name-droppað og sagt að einhver hafi 

skorað á mig. Ég skoraði á mig og ég veit að það stendur fullt af fólki á bakvið mig. Ég er 

sem sagt ekki í einhverri fylkingu, ég er bara í okkar fylkingu. 

 

Ég brenn af áhuga á að vinna fyrir ykkur kæru félagar og það er ástæðan fyrir því að ég býð 

mig fram. 

 

En ég er bara komin á það að við þurfum að leiða saman hesta okkar, fara í stefnumótun, 

spyrja okkur alls konar spurninga og ákveða stefnu næstu ára. Ég mun kalla saman fulltrúa 

frá öllum hestamannafélögum til þess að fara í stefnumótun. Þetta er fyrirtæki. LH er 

fyrirtæki! Við þurfum bara að móta okkur stefnu í 75 ára gömlu fyrirtæki. 

Slík vinna ætti að skila okkur niðurstöðu hvert félagar vilja þróast í framtíðina og það verður 

síðan vegvísir fyrir stjórn og nefndir fram á við. 

  

Ég ætla aðeins að nefna það líka að í þessum samtölum, hringinn í kringum landið, kom alveg 

berlega í ljós að flestir eru sammála um að við höfum staðið okkur ótrúlega vel í því sem 

fókusinn var settur á fyrir fjórum árum. Fara í keppnismálin, fara í hæfileikamótun og 

afrekstefnuna og það hefur tekist mjög vel. Við getum verið stolt, ég fékk tár í augun á 

Landsmóti, ég fékk tár í augun á heimsmeistaramóti. 

Svo var ég líka í að afhenda verðlaunin á þessu Landsmóti, ég var í íslenska þjóðbúningnum 

og mjög heitt í góða veðrinu. 

  

Þar sem ég er líka rosalega hrein og bein eins og þið heyrið þá átti ég líka samtöl við 

frambjóðendurna sem eru að fara í framboð til stjórnar. Af því að það voru allskonar sögur 

sem voru í gangi, m.a. „er enginn sem stendur á bakvið hana“ og svo „enginn ætlar að gefa 

kost á sér, allir ætla að hlaupa frá framboðinu ef Linda nær kosningu“. 

Mér finnst svona umræður rosalega leiðinlegar og þess vegna fór ég bara beint og talaði við 

fólk, vegna þess að ég nenni ekki að hlusta á sögur. Ég er mjög hreinskilin og fer þá bara 

beint hvort sem mér líkar svarið vel eða ekki, þá tek ég því. 

Ég ætla bara að taka það fram að ég treysti mér til að vinna með öllum sem eru að bjóða sig 

fram og ég vona bara að besta fólkið verði valið hér í dag. 

 

Mín tilfinning er talandi um það að afreksstefnan og keppnismálin hafa verið í góðum málum 

þá er mín tilfinning að smærri félögum innan LH mætti gera hærra undir höfði og ég held það 

sé alveg kominn tími á það að fókusinn fari þangað. Ég vil leggja enn frekari áherslu á 

öflugra samstarf og samtal milli félaganna. Það tókst mjög vel þetta samstarf sem var á milli 

Fáks og Spretts með því að halda Landsmót saman. Við erum alltaf að komast betur að því að 

við erum betri í að vinna saman en að vinna á móti hvert öðru.  

 

Ég hef t.d. alltaf haft brennandi áhuga á æskulýðsmálum, ég var þessi formaður sem að setti 

stefnu með frábærum málum. Jónína formaðurinn núverandi var m.a. í æskulýðsnefnd hjá 

mér. Það er frábært að sjá frumkvöðlastarfið í öllum félögunum. En það þarf að gera meira 

og ég veit að æskulýðsnefnd Spretts mundi taka að sér að hjálpa öðrum félögum til þess að ná 

þessum árangri sem við erum búin að ná. En það eru líka önnur félög búin að ná. 

 

Eins og ég sagði áðan, þá finnst mér LH vera fyrirtæki, LH er þjónustufyrirtæki og við eigum 

að þjónusta viðskiptavinina og viðskiptavinirnir eru hestamannafélögin í kringum landið. Við 

þurfum auðvitað að flokka, hvað þarf Sprettur, Fákur, Hörður. Við þurfum eitthvað annað en 

minni félögin úti á landi. Við verðum að fara að einbeita okkur að því hvar við getum stutt við 

þau. 

Mér finnst einhvern veginn, ég er þannig að ég hef verið að reka fyrirtæki í kringum landið, 

verið með nokkrar deildir og þá þarf maður bara að fylgjast vel með og einmitt veita aðstoð 

þegar það þarf og koma með hugmyndir um hvar við getum stutt við félögin. 

 

Líka eins og ég kom aðeins inn á hér áðan. Samkvæmt ársreikningunum þá þarf sko aldeilis 

að fara að taka til í rekstrinum. Það eru nokkur ár síðan ég var hér síðast á þingi en mér 

finnst ekki ásættanlegt að sambandið sé rekið hér ár eftir ár með tapi og þar þurfum við 

aðeins að fara að grípa í taumana. Þarna kemur mín reynsla af rekstri mjög sterk inn. 

 

Við þurfum að auka upplýsingaflæðið, mér finnst lýsa alveg í gegnum umræðuna hér í dag að 

það vantar gagnsæi. Það þarf upplýsingaflæði og við þurfum að vera miklu, miklu duglegri 

að segja frá því hvað er verið að gera, þó við séum örugglega búin að bæta það mikið. En 

það má ekkert vera hafið yfir einhvern vafa hvað við séum að gera í sambandinu. Það mega 

ekki vera einhverjar sögur um að það sé ekki verið að standa rétt að málum og að það geti 

verið eitthvað "hanki panki", ég þoli ekki svoleiðis umræðu og þess vegna er það bara 

upplýsingaflæði sem bætir það. 

Ég ætla ekkert að hafa þetta mikið lengra, ég er búin að segja ykkur mikið, ég tala yfirleitt 

hratt eins og þið heyrið en ég brenn af áhuga fyrir að vinna fyrir LH og vinna fyrir ykkur 

kæru félagar. Ég held að reynsla mín og kraftur sé það sem LH þarf á að halda næstu árin og 

mig langar að fá umboð ykkar til þess að leiða sambandið áfram inn í þau ár.  

 

Takk kærlega fyrir. 

 

Þingforseti þakkar Lindu fyrir sína kynningu og tilkynnir um upphaf atkvæðagreiðslu milli 

tveggja frambjóðenda til formannskjörs LH. 

Þingforseti kallar félögin upp í stafrófsröð með fínu millibili svo þetta gangi vel fyrir sig og 

leggur línurnar um hvernig þetta fari fram. 

 

Þinghlé er á meðan atkvæðatalning fer fram 

 

Atkvæðatalningu lokið og Margeir Þorgeirsson, formaður kjörnefndar tilkynnir úrslit 

formannskjörsins. 

 

Guðni Halldórsson fékk 64 atkvæði 

Linda Björk Gunnlaugsdóttir fékk 111 atkvæði. 

Tveir kusu ekki af þeim 177 sem voru á skrá. 

 

Það er því orðið ljóst að nýr formaður, Linda Björk Gunnlaugsdóttir, tekur við til næstu 

tveggja ára. 

 

Þingforseti býður frambjóðendum að taka til máls 

 

Guðni Halldórsson, fráfarandi formaður LH 

 

Jæja, þannig fór með sjóferð þá. 

Eins og fram kom hér áður, þá er ég úr Borganesi og hef haldið með Skallagrími og er mjög 

vanur að tapa hérna á heimavelli. Ég kann að taka tapi, það er bara eins og það er. 

Ég óska nýkjörnum formanni Landssambands hestamanna, innilega til hamingju og óska 

henni og nýrri stjórn velfarnaðar í starfi. Ég býð fram, ef það er eitthvað sem ég get gert til að 

liðsinna og hjálpa nýjum formanni, þá er ég fús til þess. 

Ég þakka fyrir drengilega baráttu, ég tek þessari niðurstöðu að auðmýkt og hugsa bara minn 

gang ”where did I go wrong”  Og hugsa bara hvar ég get varið kröftum mínum annarsstaðar,  

það þýðir ekkert annað en að finna því einhvern farveg. Kannski innan hestahreyfingarinnar, 

kannski einhversstaðar annarsstaðar. 

Ég þakka gott samstarf á þessum 7 árum og óska nýjum formanni aftur til hamingju. 

 

Þingforseti þakkar fyrir og býður nýkjörnum formanni, Lindu Björk, orðið sem tekur við 

starfi við þingslit. 

 

Linda Björk Gunnlaugsdóttir, nýkjörinn formaður LH 

Díses kræst, takk! 

Vá hvað þetta var geggjað, ég þakka ykkur geggjaðslega vel fyrir. Ég verð örugglega segjandi 

”geggjað“ í allan dag og allt kvöld. En takk kærlega fyrir flottan stuðning. 

Nú tekur við að standa við stóru orðin og ég mun sko aldeilis gera það. Ég hef nú gert það 

yfirleitt þar sem ég hef ákveðið hvað ég vil setja krafta mína í.  

En við klöppuðum vel fyrir Guðna, þetta var fín barátta Guðni og þú veist að þetta er ekkert 

persónulegt, þú ert búinn að standa þig rosalega vel og ég á örugglega eftir að leita til þín af 

því að þú ert uppfullur af fróðleik um það sem búið er að gera. 

Mig langar bara að þakka enn og aftur fyrir mig. Ég er eiginlega bara orðlaus og það gerist 

ótrúlega sjaldan. En ég á örugglega eftir að jafna mig og tala við ykkur á eftir.  

Takk, takk, takk. 

 

Þingforseti þakkar fyrir og nefnir að fólk verði nú aðeins að jafna sig eftir svona "flott átök" 

svo hann muni því lesa upp vísu sem hafi borist. 

Súpuskálar sem fóðurtrog 

Víst á skálar lögð er vog 

vigtuð kjöt og spikið. 

En fuglasúpa í fóðurtrog 

finnst mér heldur mikið. 

 

Ég fékk svo eina í viðbót en hún verður í vasanum hjá mér svolítið lengur. Spurning um að 

lesa hana bara seint í kvöld frekar. 

Salurinn hvetur fundarstjóra til að koma með hana. Þingforseti hikar aðeins en lætur svo 

vaða. 

Linda fór í formannsslag 

fín af reynslu hokin 

Hörku keppni Guðna gaf 

”gildur limur strokinn” 

 

Þingforseti segir að þetta fari að sjálfsögðu allt í þingskýrslu og spyr hvort höfundurinn vilji 

ekki gefa sig fram með því að standa upp. Erlendur Árnason, Hestamannafélaginu Geysi 

stendur upp og það er klappað mikið fyrir honum. 

 

Þingforseti: Það er kannski rétt að taka það fram, af því að við erum nú í Borgarnesi, að það 

var löggildur talningamaður sem fylgdist með að allt færi rétt og vel fram. Kassarnir voru 

hvorki geymdir inn í mötuneyti, inn á salerni né heldur teknir með heim og svo framvegis. 

17 – Kosning stjórnar, vararstjórnar og löggilts endurskoðanda 

Þingforseti: Næst eru það kynningar á framboðum til stjórnar. Ég er kominn með listann í 

stafrófsröð og ég býð þeim hér með upp til að kynna sig. Max tvær mínútur.  

Hákon Hákonarson, Hestamannafélaginu Herði 

Ágætu þingfulltrúar og þingforseti 

Ég hef ákveðið að draga framboð mitt til stjórnar til baka.  

Ég er búin að starfa í 8 ár fyrir hestamenn, 4 ár sem formaður í Hestamannafélaginu Herði 

og 4 ár í stjórn Landssambandsins. 

Og ég er bara kominn á þann stað í lífinu að ég vil velja mér samferðarfólk og þá er þetta 

ekkert persónulegt heldur gagnvart nýkjörnum formanni, þó síður sé. 

Ég lít samt á það þannig með þessari kosningu að það sé ákveðið vantraust á þeirri stjórn. 

Guðni var ekkert einn í þessari stjórn. Við vorum þar með honum og ég vann vel með Guðna 

að mörgum góðum málum.  

Þannig að ég dreg framboð mitt til baka en þakka fyrir gott þing og Borgfirðingum fyrir 

frábærar móttökur. 

Jón Þorberg Steindórsson, Hestamannafélaginu Geysi 

 
Ágætu þingfulltrúar og þingforseti. 

Ég heiti Jón Þorberg Steindórsson og er félagsmaður í Hestamannafélaginu Geysi í 

Rangárvallasýslu. 

Ég er Reykvíkingur og stundaði mína hestamennsku í Hestamannafélaginu Fáki  þar til að ég 

flutti austur í Landsveit í Rangárvallasýslu þar sem ég hef búið í rúm tuttugu ár. 

 

Ég hef setið í stjórn GDLH og gegni formennsku í því félagi nú. 

Hestamennskan er íþrótt sem stunduð er á breiðum grundvelli og nauðsynlegt  að LH starfi 

fyrir allan þann hóp sem að hana stunda allt frá hinum hefðbundna útreiðarmanni til þess 

sem stundar hestamennsku að atvinnu. 

 

Mínar áherslur eru: 

Efla samtal og samstarf við félögin hvar sem þau eru  í landinu. 

Að stjórn auki sýnileika þess öfluga æskulýðsstarfs sem að félög í landinu  standa fyrir og þar 

á LH að vera leiðandi í samtalinu. 

Greina þarf vel kostnað keppenda á vegum Íslands á HM og NM, hvers vegna svona er hann 

svo mikill? 

Opna stjórnsýslu LH og gera hana enn aðgengilegri með birtingu fundargerða þeirra mörgu 

nefnda sem að starfa innan LH. 

Vinna þarf að því hvernig LH getur stutt enn frekar við bakið á félögum í reiðvegamálum. 

Koma á fót jöfnunarsjóði fyrir félögin vegna ferðakostnaðar dómara, akstur, gisting, flug og 

fræðslustarfsemi félaganna. 

Ég býð mig fram til starfa fyrir Landssamband hestamannafélaga og munum það að bera 

virðingu fyrir því heiti því án félaganna og samtals við þau verða samtökin fátækleg. 

Ég þakka fyrir gott þing. 

Ólafur Gunnarsson, hestamannafélaginu Jökli 

Þingforseti, þingheimur 

Ég heiti Ólafur Gunnarsson og er í Hestamannafélaginu Jökli. 

Ég hef verið í stjórn Landssambandsins s.l. 2 ár og mig langar bara til að byrja á því að 

þakka Guðna Halldórssyni fyrir mjög skemmtilegt og gott samstarf sem hefur verið á þessu 

kjörtímabili og ef ég næ kjöri þá hlakka ég til að vinna með nýjum formanni. 

Ég er aðallega í hestaferðum, útreiðum, fjallaferðum. Hef gaman af keppnismálum, hef tekið 

þátt í keppni en ég er ekki alveg nógu góður en það kannski kemur. 

Ég bý á Helgastöðum í Biskupstungum og er í stjórn Jökuls.  

Eins og ég sagði þá hef ég verið í stjórn LH síðustu tvö árin. Ég hafði svolitlar efasemdir í 

byrjun að ég gæti orðið til gagns því að ég er náttúrulega algjörlega nýr í þetta. En ég hef 

komist að því að ég get gert gagn og þeir sem hafa lesið það sem ég hef sett fram er nú 

kannski það helsta að berjast fyrir og þar á meðal er þessi stefnumótun. Ég hef náð að vera 

þessi rödd sem miðlar málum, ég þekki ekki marga en nú þekki ég miklu fleiri en ég gerði fyrir 

tveimur árum.  

En ég er bara minn eiginn maður, heiti Ólafur Gunnarsson og er í framboði til stjórnar sem 

slíkur. En ég vona og trúi að ég geti áfram gert gagn. Ég hef verið gjaldkeri hingað til og tel 

að fjárhagur félagsins sé í góðu horfi. Það má sjálfsagt gera betur og ég hef ekki haft nein 

vandamál við það að opna eða sýna gögn bakvið á nokkurn hátt. 

Ég hlakka til, ef ég næ kjöri, að halda áfram að vinna fyrir ykkur og ég hef gríðalega gaman 

af því en þetta er mjög skemmtilegt og gefandi.  

Ég óska eftir atkvæði ykkar í komandi kosningum. 

Takk fyrir. 

Ólafur Þórisson, Hestamannafélaginu Geysi 

Þingforseti, þingfulltrúar og aðrir gestir 

Vona að sá tími sem ég hef verið í pontu í dag dragist ekki frá þeim tíma sem ég hef núna. 

Vil ég byrja á að þakka þingforseta, þingfulltrúm og öðrum gestum fyrir gott þing. Er það 

upplifun mín að þingfulltrúar komu undirbúnir til þingsins, eru búnir að lesa þinggögn og 

tillögur, búnir að taka umræðu um tillögur við aðra í samfélaginu og koma með þá þekkingu 

hér inn og ræða málin yfirvegað og tíminn vel nýttur. Þetta er það sem við þurfum til að ná 

árangri.  

- Upplýsa 

- Fá þekkingu á málum 

- Ræða málin 

- Finna niðurstöðu 

En að öðru…. 

Held að flestir sem eru hér í dag viti orðið hver ég er en fyrir ykkur sem ekki eruð viss þá heiti 

ég Ólafur Þórisson (Óli Miðkoti), Geysi, fæddur og uppalinn í Miðkoti þar sem ég bý ásamt 

Söruh konu minni og 3 börnum. Ég stunda tamningar, þjálfun og öllu því sem tilheyrir 

hestamennskunni. 

Reynsla mín í félagsmálum hestamanna er fjölþætt og er ég kunnugur flestum ef ekki öllum 

málum hestaheimsins. 

- Stjórnarmaður Geysis til margra ára 

- Formaður Geysis til 12 ára 

- Stjórn í LH til 6 ára 

- Stjórn í LM til 6 ára 

- Var einn af stofnendum og formaður Meistaradeild Ungmenna til 5 ára 

- Ásamt fjölda annara verkefna sem tengjast félagsstörfum, æskulýðsmálum, 

ferðamálum, námskeiðahald og margt fleira. 

Ég hef skoðun á hlutunum eins og einhverjir hafa sennilega tekið eftir. Legg þær á borðið en 

er ávallt tilbúinn að ræða allar hliðar málsins með það fyrir sjónum að ná sameiginlegri 

niðurstöðu.  

Við þurfum að hugsa um framtíðina - setja kraft í nýjar hugmyndir og vera tilbúin að ræða og 

framkvæma þær en einnig vega og meta hvort þær séu öllum Íslandshestaheiminum til heilla. 

Við skulum ekki festa okkur í því að horfa of mikið í baksýnisspegilinn, heldur horfa fram á 

veginn, draga lærdóm af því sem er liðið, það sem miður fór og gera betur. 

Það er ekki sjálfgefið að alltaf verði einstaklingar tilbúnir til í að leggja sitt lóð á vogarskálar 

fyrir hestamennskuna. En með samstilltu átaki vekjum við áhuga fólks og fáum krafta þess 

með okkur til að ná árangri. 

Vil ég leggja krafta mína og þekkingu til starfa stjórnar LH 

 

Sóley Margeirsdóttir, hestamannafélaginu Geysi 

Þingforseti, þingfulltrúar 

Kæru vinir og félagar í hestamennsku, 

Ég er Sóley Margeirsdóttir, og það er mér heiður að standa hér í dag sem frambjóðandi í 

stjórn Landssambands hestamannafélaga. Þessi stund sem Landsþing hestamanna er einstakt 

tækifæri fyrir okkur öll til að hafa áhrif á framtíð hestamennskunnar á Íslandi, hvort sem hún 

birtist okkur sem íþrótt, áhugamál eða lífsstíll. 

Hestamennskan hefur fylgt mér allt mitt líf og mótað hver ég er. Ég ólst upp innan 

Hestamannafélagsins Mána og hef, ásamt fjölskyldu minni, alla tíð lagt mig fram um að vera 

virkur félagsmaður míns hestamannafélags. Í dag starfa ég sem grunnskólakennari, en 

ástríðan mín fyrir hestamennsku hefur leitt mig í ótal verkefni. Ég hef setið í ýmsum nefndum 

og stjórnum og þessi reynsla hefur kennt mér mikilvægi samstöðu, að standa saman, að leggja 

til þá krafta sem við höfum til að byggja sterkara samfélag hestamanna. 

Ef ég fæ traust ykkar áfram, þá mun ég vinna að því að efla það sem okkur hestamenn 

dreymir um: að skapa samfélag þar sem allir fá að njóta sín og allir félagsmenn fá jöfn 

tækifæri. Ég vil sjá öflugt samstarf milli félaga um land allt og standa með þeim félögum sem 

þurfa meiri stuðning til að efla sitt starf og með slíkri samstöðu getum við betur hlúð að 

ímynd hestamennskunnar. 

Í svona vinnu er gagnsæi lykilatriði. Það er mér mikilvægt að allar ákvarðanir okkar séu 

unnar í opnu ferli og að félagsmenn séu upplýstir um ákvarðanir hverju sinni. Ég trúi því að 

þetta sé besta leiðin til að byggja upp traust og tryggja að allir félagsmenn finni að þeir séu 

hluti af ákvarðanatökunni. 

En þetta snýst ekki bara um okkur. Íslenski hesturinn hefur á alþjóðavettvangi unnið hug og 

hjörtu margra, og það er skylda okkar að styrkja og byggja upp tengsl við önnur lönd og 

vinna í skipulagningu viðburða, bæði hérlendis og erlendis. Þessi tengsl eru mikilvæg til að 

þróa og styrkja hestamennskuna á Íslandi og kynna hana fyrir enn fleiri aðilum á heimsvísu. 

Kæru félagar, ef við hestamenn sameinum krafta okkar og einsetjum okkur að ná árangri, eru 

engin takmörk fyrir því sem við getum afrekað.  

Ég þakka fyrir traust ykkar og er spennt, hljóti ég kosningu, að halda áfram þessari vegferð 

með ykkur öll. 

Kærar þakkir. 

Sveinn Heiðar, hestamannafélaginu Sörla 

Þingheimur og þingforseti. 

Ég heiti Sveinn Heiðar Jóhannesson fæddur og uppalinn á Akureyri.  

Ég gef kost á mér til setu í aðalstjórn LH, en ég hef setið í varastjórn LH frá 2022. Hef einnig 

setið í þremur fastanefndum, Útbreiðslu og nýliðunar- Öryggisnefnd og formaður 

Mannvirkjanefndar.  

Sat einnig í stjórn LM24. 

Varðandi mín störf þá hef ég starfað hjá mörgum stórfyrirtækjum í stjórnunarstörfum sem 

sölu- og markaðsstjóri – rekstrarstjóri – framkvæmdarstjóri - innkaupastjóri og 

verkefnastjóri.   

Ég hef frá árinu 2004 starfað í nefndum hjá Hestamannafélaginu Sörla í mótanefnd en þar 

var ég formaður í 5 ár. Einnig í fræðslunefnd og nú síðustu 6 ár í stjórn Hestamannafélagsins 

Sörla bæði sem meðstjórnandi og varaformaður síðustu 4 árin. 

Ég hef komið að undirbúningi nokkurra Íslandsmóta einnig Gullmóta og sat í 

undirbúningsnefnd LH fyrir Landsmót 2012. 

Ég vill leggja áherslu á að efla menntun í hestamennsku, efla nýliðun tel það forréttindi að 

allir sem vilja eigi kost á því að kynnast íslenska hestinum bæði ungir sem aldnir, 

reiðvegamál hef ég komið mikið að gegnum stjórnarstörf mín hjá Sörla sem og vinnu við 

innleiðingu á reiðmennskuæfingum bæði fyrir börn og fullorðna. Félagshesthús tel ég að sé 

grunnur að aukinni aðsókn fyrir þá sem eru að stíga sín fyrstu skref og vilja prufa og tel að 

þar megi bæta vel í varðandi samstarf hestamannfélaga og sveitarfélaga 

Í mínum huga er hestamennska forvarnarmál, besta sem ég veit um sem sameinar alla 

fjölskylduna í útiveru og umhirðu dýra. 

Ég tel að reynsla mín í félagsstörfum í þágu hestamennskunnar muni nýtast til áframhaldandi 

stjórnasetu hjá LH og bíð þess vegna fram krafta mína til að halda áfram minni vinnu með 

stjórn LH. 

Takk fyrir mig. 

Unnur Rún Sigurpálsdóttir, Hestamannafélaginu Skagfirðingi 

Góðan daginn, 

Unnur Rún heiti ég og er uppalin og búsett í Skagafirði. 

Á síðasta Landsþingi bauð ég mig fram til starfa í stjórn LH en starfið hefur verið fróðlegt, 

skemmtilegt og hvetjandi. Sem stjórnarmaður sit ég í keppnisnefnd og menntanefnd og hef þar 

fengið tækifæri til að leggja mitt að mörkum. Ég hef mikinn áhuga á allri menntun tengdri 

hestamennsku og keppnismálum. 

Það er margt sem vel hefur verið gert og ótal áhugaverðir hlutir sem bíða eftir áframhaldandi 

vinnu. 

Ég tel mikilvægt að stjórn LH tengi saman aðildarfélög um allt land, alla iðkendur þeirra og 

stjórnir. Allstaðar á landinu býr fólk sem leggur allt sitt til hestamennskunnar og tel ég 

mikilvægt að tengja þetta fólk saman. 

Ég tel mikilvægt að stjórn samanstandi af einstaklingum sem koma úr ólíkum áttum hvort 

heldur sem er landfræðilega eða upprunalega og bíð mig því fram til áframhaldandi starfa 

fyrir stjórn LH. 

Takk. 

Þórhildur Katrín Stefánsdóttir, Hestamannafélaginu Hornfirðingi 

Ég heiti Þórhildur Katrín Stefánsdóttir og er yfirleitt kölluð Kata. 

Ég ólst upp í hestamennsku í Mosfellsbænum en flutti á Djúpavog fyrir fjórum árum.  

Það að flytja austur, opnaði augun mín fyrir þeim áskorunum sem geta fylgt því að stunda 

hestamennsku á landsbyggðinni.  

Ég er félagsmaður í Herði og Hornfirðingi og er formaður og einn af stofnendum 

hestamannafélagsins Glampa á Djúpavogi. Félagsmenn þar eru heilir 12 einstaklingar og 

ætla sér auðvitað að eiga fána og atkvæðisrétt á Landsþingi á komandi árum. 

Ég hef setið í stjórn LH í tvö ár og býð mig nú fram til áframhaldandi stjórnarsetu. Auk þess 

að sitja í aðastjórn sambandsins er ég formaður tveggja nefnda og nefndarmaður í nefnd á 

vegum FEIF um hestavelferð. 

Það hefur verið bæði ótrúlega gefandi og gaman að sitja í stjórn Landssambandsins og í 

nefndum á vegum LH og hef ég mikinn áhuga á að halda áfram minni stjórnarsetu. 

Nýliðunar og útbreiðslumál eru mér mjög hugleikin ásamt öryggismálum og hef ég gegnt 

formennsku í nefndum um hvort tveggja. Í þeim nefndum fékk ég að starfa með frábærum og 

kröftugum hópi nefndarmanna, ásamt starfsmönnum Landssambandsins, sem öll höfðu mikinn 

metnað í starfi.  

Ég hef einlægan áhuga á að halda því starfi áfram. 

Önnur mál sem eru mér ofarlega í huga eru styrkir til hestamannafélaga og fjáröflunarmál. 

Sýnileiki hestamennskunnar, æskulýðsmál, hestavelferð, afreksmál og fræðslumál, ásamt nær 

öllu því sem viðkemur hestamennsku. 

Það er von mín að þinggestir veiti mér atkvæði sitt svo ég fái að halda áfram og láta gott af 

mér leiða í hestamennskunni. 

Takk fyrir. 

Þingforseti þakkar frambjóðendum fyrir og tilkynnir að nú hafi allir frambjóðendur lokið við 

sínar kynningar og hefst því kosning. Þingforseti minnir einnig á að Hákon sé ekki í framboði 

og megi því ekki merkja við hann á listanum og undirstrikar að velja þurfi eigi færri né eigi 

fleiri en 6 af listanum, annars telst kjörseðill ógildur. 

Atkvæðagreiðsla hefst 17:40 og talning hefst í kjölfarið. 

Eyþór Jón Gíslason, formaður í Hestamannafélaginu Borgfirðingi kemur og tilkynnir 

dagskrá skemmtilegrar kvöldstundar ásamt seinkunar á henni. Eyþór þakkar fyrir sig og 

minnir jafnframt á að það verði haldið stórt Fjórðungsmót í Borgarnesi næsta sumar og vill sjá 

sem flesta þar. 

Þingforseti Þakkar Eyþóri fyrir og segir að það hafi verið ákveðin upplyfting að heyra 

dagskrá kvöldsins um leið og hann kallar Margeir, formanna kjörnefndar upp á svið. Margeir 

kemur aftur og tilkynnir úrslit eftir talningu kjörnefndar. 

Margeir Þorgeirsson, formaður kjörnefndar 

Þingforseti og góðir þingfulltrúar. 

Kosning hefur farið þannig: 

Jón Þorberg Steindórsson hefur hlotið 91 atkvæði 

Ólafur Gunnarsson hefur hlotið 170 atkvæði 

Ólafur Þórisson hefur hlotið 157 atkvæði 

Sóley Margeirsdóttir hefur hlotið 163 atkvæði 

Sveinn Heiðar Jóhannesson hefur hlotið 118 atkvæði 

Unnur Rún Sigurpálsdóttir hefur hlotið 172 atkvæði 

Þórhildur Katrín Stefánsdóttir hefur hlotið 173 atkvæði 

Aðalstjórn LH til næstu tveggja ára eftir atkvæðagreiðslu 

Ólafur Gunnarsson, hestamannafélaginu Jökli 

Ólafur Þórisson, hestamannafélaginu Geysi 

Sóley Margeirsdóttir, hestamannafélaginu Geysi 

Sveinn Heiðar Jóhannesson, hestamannafélaginu Sörla 

Unnur Rún Sigurpálsdóttir, hestamannafélaginu Skagfirðingi 

Þórhildur Katrín Stefánsdóttir, hestamannafélaginu Hornfirðingi 

Jón Þorberg hlaut ekki kosningu í aðalstjórn en býður sig fram til varastjórnar. 

Þingforseti tilkynnir nú að það séu 7 í framboði til varastjórnar. Kjósa eigi fimm í varastjórn, 

hvorki færri né fleiri, annars telst kjörseðill ógildur. Einnig að það þurfi að handskrifa nöfnin á 

kjörseðlana. Þingforseti býður öllum þessum 7 að koma upp til að kynna sig ef áhugi er fyrir 

því.  

Í framboði til varastjórnar eru: 

Hilmar Guðmannsson, Fákur 

Jón Gunnlaugur Halldórsson, Dreyri 

Jón Þorberg Steindórsson, Geysi 

Ragnhildur Gísladóttir, Ljúf 

Reynir Atli Jónsson, Freyfaxi 

Sigurbjörn Eiríksson, Spretti 

Sigríður Linda Þórarinsdóttir, Léttir  

- Sigríður Linda er ekki á staðnum og mun því ekki kynna sig –  

- Jón Gunnlaugur er ekki á staðnum og mun því ekki kynna sig- 

 

Hilmar Reynisson, hestamannafélaginu Fáki 

Kæri þingheimur, Hilmar heiti ég og kem úr Hestamannafélaginu Fáki, er búinn að vera í Fák 

síðan ég var 10 ára og í félagsstörfum síðan ég var tvítugur. 

Ég var einna fremstur í því að koma upp svæðinu sem við eigum upp í Víðidal. Ég sá um allt 

rafmagnið og tæknimálin ásamt fleira góðu fólki.  

Ég er búin að vera í framboði núna í ca. 45 mínútur. Það kom góður maður til mín áðan og 

sagði að það vantaði mann á skófluna ofan í skurðinum. Þannig að það er bara ofan í 

skurðinn og byrja að moka. 

Takk fyrir mig. 

Ragnhildur Gísladóttir, hestamannafélaginu Ljúf 

Hæ, ég heiti Ragnhildur.  

Ég hélt að ég hefði verið með mjög stuttan tíma til að bjóða mig fram en það var einhver sem 

sló það út. 

Ég heiti sem sagt Ragnhildur og er frá hestamannafélaginu Ljúf. 

Eftir stuttan en greinilega ekki stystan, umhugsunartíma ákvað ég að bjóða mig fram til 

varastjórnar LH og mín áhersla er nýliðun og æskan. Þetta er örugglega það sem allir brenna 

fyrir en ég er með „tromp“.  

Af því að ég er búin að vera í hestunum í 4 ár og búin að vera formaður Hestamannafélagsins 

Ljúfs í 3 ár, þannig að ég veit hvað er að vera nýliði og svona byrja á toppnum og er að vinna 

mig svona aðeins niður einhvern veginn. 

Ég og dóttir mín er búin að vera að koma okkur á fullt í hestana. Ég er á öðru ári í 

Reiðmanninum. Ég get alveg talið það á fingrum annarrar handar svo sem hvað ég er búin að 

vera að gera. Hún er á fullu að keppa, keppir á öllum mótum sem ég nenni að keyra hana á 

og svona. Við eigum 5 hesta eða fjóra, einn á leiðinni næsta sumar.  

Ég er alveg að finna mig í hestamennsku, ég er náttúrulega ný, ég er ekki búin að vera í 

hestaferðum í 27 ár. Ég er ekki búin að vera að keppa, ég held ég sé búin að fara á tvö mót í 

Ljúf. Ég vann þriðja flokkinn, ég var samt ekki ein. Það var stórsigur í lífinu fyrir mig að 

vinna þriðja flokk á félagsmóti Ljúfs og vera ekki ein.  

Ég er eins og ég segi formaður Ljúfs, hef verið í nýliðunar og útbreiðslunefnd LH, því ég er 

svo ný og þekki það að vera ný. 

Þið vitið, að fara inn í Lífland til að kaupa mél, hafið þið verið ný að kaupa mél í Líflandi? 

Ég á brúnan hest var svarið sem ég sagði afgreiðslukonunni þegar ég var spurð um hvernig 

hest ég ætti. 

Ég ætla að bjóða mig fram í varastjórn LH og bara takk fyrir mig. 

Reynir Atli Jónsson, Hestamannafélaginu Freyfaxa 

Þingforseti og þingfulltrúar.  

Ég heiti Reynir Atli Jónsson og er búsettur á Þórshöfn á Langanesi, það vita allir hvar það er 

sko.  

Ólíkt sveitungunum mínum og Þingeyringum, þá finnst mér ekkert ofboðslega gaman að 

standa hérna og hæla sjálfum mér, það eru örugglega aðrir hér sem eru betri í því en ég. 

Þar sem mér finnst mikilvægast að koma að borðinu er sá að vera kannski tengiliður við litlu 

félögin út á landi. Við upplifum okkur kannski afskipta af stjórn LH. Það er örugglega ekki 

vilji stjórnar en það vantar einhver í yfirstjórn eða inn í varastjórn til að tala okkar máli. 

Svo kannski mitt aðal innlegg inn í þetta, þá finnst mér vanta upp á gagnsæi hjá LH, bæði inn 

á heimasíðu, finna fundargerðir og svona og vita hvað er í gangi almennt. Þau mættu standa 

sig betur í að upplýsa félagsmenn sína um það og ég mun óhikað berjast fyrir því. 

Ég hef svo sem ekkert mikið meira að segja, þið nennið örugglega ekki að hlusta á fleiri 

ræður hvort sem er.  

Ég þakka bara fyrir mig. 

Sigurbjörn Eiríksson, Hestamannafélaginu Spretti 

Ágæti þingforseti og ágæta þing. 

Ég vil þakka fyrir frábært þing. Ég þakka Guðna fyrir frábær störf síðustu ár og óska Lindu 

til hamingju með að verða formaður. Þetta er fyrsti kvenformaður LH, til hamingju með það. 

Ég sem sagt heiti Sigurbjörn Eiríksson og er í Hestamannafélaginu Spretti. 

Ég er nú ekki alveg nýr en samt nokkuð nýlegur þar sem ég byrjaði í hestamennsku aftur fyrir 

8 árum. Fyrir 4 árum komst ég að því að ég hefði mjög gaman að því að vinna að 

félagsmálum fyrir hestamennskuna og þá tók ég að mér að vera formaður Meistaradeildar og 

var þar í þrjú ár. Svo fannst mér það vera orðið gott og ákvað að hætta en endaði í aðalstjórn 

Spretts.  

Og hingað er ég kominn af því að mig langar að komast aðeins nær LH og vinna fyrir ykkur 

eins og ég mögulega get og taka þátt í þessum störfum.  

Ég brenn svolítið mikið fyrir þessari nýliðun og langar svolítið til að vinna að því hvernig við 

getum fengið nýtt fólk inn í hestamennskuna. Ég kannski tala af reynslu þegar ég kom aftur 

inn eftir 8 ár í hestamennskuna, þá þekkti maður engann og vissi ekki neitt. Jújú ég vissi nú 

um brúna hesta og rauða hesta og allt það en það er svolítið erfitt að komast inn.  

Svo eru það æskulýðsmálin, ég hef mjög gaman af þeim. Ég stunda mikið hestaferðir, 

reiðvegir og allt í kringum það er mér huglægt. 

Ég held ég láti þetta nú bara duga, ég lofaði að tala stutt enda allir orðnir svangir og þreyttir.  

Takk fyrir mig. 

 

Þingforseti: Ágæti þingheimur, við þökkum fyrir kynningar ykkar. Það hefur tekist að prenta 

út nýja kjörseðla með nöfnum. Svo núna er hægt að merkja við nöfnin og þarf því ekki að 

handskrifa þau. 

Þingforseti byrjar að kalla upp félögin til að fara í atkvæðagreiðslu, eftir öfugri stafrófsröð í 

þetta sinn, með jöfnu millibili svo þetta gangi hratt og vel fyrir sig. 

Atkvæðagreiðslu er lokið og á meðan talning fer fram óskar þingforseti eftir því að liðurinn 

önnur mál verði tekin fyrir á meðan ef engin hreyfir við mótmælum. Enginn kveðjur sér 

hljóðs svo samþykkt liggur fyrir til að taka önnur mál. 

19 – Önnur mál 

Þingforseti: Nú hefst liðurinn ”önnur mál” er einhver sem vill fá orðið.  

Enginn óskaði eftir að fá að tjá sig, svo dagskrárliðnum var lokið. 

17 – Kosning stjórnar, vararstjórnar og löggilts endurskoðanda – frh. 

Þingforseti: Jæja ágætu þingfulltrúar, þá er kominn tími til að tilkynna niðurstöður 

kjörnefndar úr atkvæðagreiðslu til varastjórnar LH til næstu tveggja ára. Þegar því er lokið þá 

mun Margeir tilkynna framboð til endurskoðanda og síðan í lokin mun nýr formaður slíta 

þingi. 

Margeir Þorgeirsson:  

Já takk fyrir, þingforseti og þingfulltrúar. 

Atkvæðin hafa farin þannig. 

Hilmar Guðmannsson hefur hlotið 141 atkvæði 

Jón Gunnlaugur Halldórsson hefur hlotið 42 atkvæði   

Jón Þorberg Steindórsson hefur hlotið 95 atkvæði 

Ragnhildur Gísladóttir hefur hlotið 146 atkvæði 

Reynir Atli Jónsson hefur hlotið 148 atkvæði 

Sigurbjörn Eiríksson hefur hlotið 151 atkvæði 

Sigríður Linda Þórarinsdóttir hefur hlotið 92 atkvæði 

Varastjórn LH til næstu tveggja ára eftir atkvæðagreiðslu  

Hilmar Guðmannsson, hestamannafélaginu Fáki 

Jón Þorberg Steindórsson, hestamannafélaginu Geysi 

Ragnhildur Gísladóttir, hestamannafélaginu Ljúf 

Reynir Atli Jónsson, hestamannafélaginu Freyfaxa 

Sigurbjörn Eiríksson, hestamannafélaginu Spretti 

Margeir Þorgeirsson: Síðan ber mér skylda til að bera undir fundinn að kjósa endurskoðanda 

en Lárus Finnbogason er tilnefndur og réttkjörinn endurskoðandi félagsins. 

Þá ætla ég bara að þakka fyrir mig og mitt fólk sem var með mér í nefndinni sem var 

Ragnhildur Loftsdóttir og Þórður Ingólfsson. Ég vona bara að við eigum eftir að skemmta 

okkur vel í kvöld. Þeir sem missa af því eru bara að fara heim en við hin ætlum að njóta þess í 

kvöld. Takk fyrir. 

Valdimar þingforseti: Við þökkum kjörnefndinni fyrir og þá er komið að þingslitum. Ég býð 

því nýjum formanni að slíta þingi. 

20 - Þingslit 

Linda Björk Gunnlaugsdóttir, formaður Landssambands hestamannafélaga 

Kæru þinggestir, 

Nú erum við að fara að djamma og aðeins að borða en ég spurði Guðna á leiðinni hér upp 

„hvernig slítur maður þingi“? Það er gott að hafa Guðna ennþá, hann ætlar auðvitað að 

djamma með okkur í kvöld. 

Ég er ennþá auðmjúk og þið skuluð nýta ykkur það í kvöld til að ræða hin ýmsu mál en ég tek 

tölvuna með og Sigga ætlar að rita fyrir mig hverju ég verð búin að lofa í kvöld. 

Ég held við ættum ekkert að hafa þetta lengra en ég segi ykkur bara enn og aftur, ég er búin að 

koma á nokkur þing. Þetta er eitt það skemmtilegasta fyrir mig persónulega en öll umræðan, 

öll umgjörðin, aftur að þakka Borgfirðingum fyrir frábært þing og allt utan um hald. 

Það er nú bara þannig að ég er svo hrikalega stolt og glöð og hlakka til að vinna með þessu 

frábæra fólki sem var kosið í stjórn. Þetta er sterk stjórn, ég sé það og fullt af fólki sem við 

eigum eftir að nýta okkur vel. Hlakka til. 

Við eigum líka eftir að kalla fullt af öðru fólki til af því að ég er með alveg fullt af 

hugmyndum af því líka. Þið heyrið það, ég á ekki eftir að sofna í nótt og kannski heldur ekki 

næstu nætur. 

Ég ætla að þakka góða fundarstjórn, eigum við ekki að klappa fyrir honum Valdimar. 

Mig langar svo líka til að klappa fyrir frábæru starfsfólki á skrifstofunni og fyrrverandi stjórn 

sem eru mörg að verða ný, fyrir frábært þing og gott utanumhald. Eigum við ekki að klappa 

fyrir þeim. Og ekki síður þingritaranum okkar! 

Mig langar að þakka ykkur öllum fyrir mætinguna og alls ekki síðast og alls ekki síst þá fékk 

ég það verkefni að velja næsta landsþingstað. Ég var ekki einu sinni tekin við sem formaður 

þegar ég átti að vera búin að velja það og fyrsti maður sem ég mætti var Dagbjartur.  

Ég blikkaði hann svo mikið að hann sagði bara JÁ. Við erum að fara í Létti eftir tvö ár. 

Eigum við ekki að klappa fyrir því og þakka kærlega fyrir það. 

Sjáumst svo og skálum fyrir öllu í kvöld og takk aftur Guðni, bara takk aftur fyrir óeigingjarnt 

starf. Eigum við ekki að klappa bara enn og aftur fyrir honum. 

Svo segir Valdimar að ég eigi að segja „nú er þingi slitið“ og þá er þingi slitið.  

Farið að borða! 

 


